
ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᓯᒥᐊᓐ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ)  

 

ᒦᓚ ᖃᒥᓐᖑᐊᖅ 

(ᖁᕐᓗᖅᑑᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

 

ᐊᖓᔪᖅᑳᖅ ᐸᑎᖅ ᓇᑦᓯᖅ 

(ᐊᐃᕕᓕᒃ) 

ᒥᓂᔅᑕ ᑲᒪᒋᔭᓕᒃ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐹᓪ ᖁᐊᓴ 

(ᐊᒡᒍ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ   

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᕕᕝᕗᐊᕆ 20, 2020 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᐸᑎᑯᓗᒃ 

ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 

ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ 

ᔪᐊᓇᓯ, ᔪᐃᓕ ᖃᐃᕐᓂᖅ, ᒦᓚ ᖃᒥᓐᖑᐊᖅ, 

ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, 

ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᐅᖃᖅᑎ ᓯᒥᐊᓐ 

ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, ᐊᖓᔪᖅᑳᖅ ᐸᑎᖅ 

ᓇᑦᓯᖅ, ᑕᐃᕕᑎ ᖃᒪᓂᖅ, ᐃᒥᓕᐊᓐᓄ ᕿᓐᖑᖅ, 

ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᖄᑕᓂ 

ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᓯᒥᐊᓐ ᒥᑭᙳᐊᖅ): 

ᑲᑎᒪᒋᐊᓚᐅᙱᓐᓂᑉᑎᒻᓂ ᐊᐱᕆᕙᕋ 

ᒪᓕᒐᓕᐅᖅᑎ ᖁᐊᓴ. ᑐᒃᓯᐊᕐᓂᒃᑯᑦ 

ᐅᑦᑯᐃᖅᓯᔫᓪᓗᐊᕈᕕᑦ. 

 

>>ᑐᑦᓯᐊᖅᑐᑦ 

 

ᐅᖃᖅᑎ: ᒪ’ᓇᓪᓗᐊᕕᒃ, ᒪᓕᒐᓕᐅᖅᑎ ᖁᐊᓴ. 

ᖃᒪᓂ’ᑐᐊᕐᒥᐅᑕᐃᑦ ᓄᓇᕗᒻᒥᐅᑕᐃᑦ ᑕᐅᑐᒃᑐᐃᑦ 

ᑐᙵᓱᓐᓂᐊᓕᕆᕗᓯ ᒪᓕᒐᓕᐅᖅᑏᑦ 

ᑲᑎᒪᓂᐊᓕᕐᒥᑎᓪᓗᒋᑦ. ᐊᒻᒪᓗ ᑕᐃᒃᑯᐊ 

ᓈᓚᐅᑎᒃᑯᑦ ᓈᓚᒃᑐᐃᑦ ᑐᙵᓱᑦᓯᐊᕐᓂᐊᖅᐳᓯ 

ᒪᓕᒐᓕᐅᖅᑏᑦ ᐱᓕᕆᓂᐊᓕᕐᒥᑎᓪᓗᒋᑦ. 

 

ᐊᒻᒪᓗ ᐃᖅᑲᐃᑎᑦᓯᒋᐊᒃᑲᓐᓂᓕᖅᐳᖓ 

ᓄᓇᕗᒻᒥᐅᑕᕐᓂᒃ ᒪᓕᒐᓕᐅᖅᑏᑦ ᑲᑎᒪᓕᕌᖓᑕ 

ᑐᙵᓵᒐᐅᖏᓐᓇᖅᐳᓯ ᑕᒡᕗᖓ ᒪᓕᒐᓕᐅᕐᕕᖕᒧᑦ 

ᓈᓚᒋᐊᖅᑐᓯᒪᔫᓪᓗᐊᕋᑉᓯ. ᒪᓕᒐᓕᐅᖅᑏᑦ 

ᐃᒃᓯᕙᐅᑕᐃᑕ ᑐᓄ’ᓈᖏᓐᓂᒃ ᑭᖑᓂᓐᓈᖏᓐᓃᓛᒃ 

ᑕᒪᒃᑯᐊ ᓯᕗᓪᓕᖅᐹᑦ ᐃᒃᓯᕙᐅᑕᐃᑦ 

ᓇᓗᓇᐃᔭᖅᑕᐅᓯᒪᑦᑕᕐᒪᑕ ᐃᓐᓇᖁᑎᒋᔭᑉᑎᒻᓄᑦ, 

ᐃᓄᖁᑎᒋᔭᑉᑎᒻᓄᑦ ᓄᓇᕗᒻᒥᐅᑕᕐᓄᑦ. ᑭᓯᐊᓂ 

ᓄᓇᕗᒻᒥᐅᑕᓗᒃᑖᑦ 

ᑐᙵᓵᖅᑕᐅᖏᓐᓇᖅᑐᓯᐅᒐᓗᐊᖅ ᒪᓕᒐᓕᐅᖅᑏᑦ 

ᑲᑎᒪᓂᐊᓕᕌᖓᑕ. 

 

ᑲᔪᓯᒋᐊᓚᐅᙱᓐᓂᑦᑎᓐᓂᓗ ᓇᓗᓇᐃᔭᐃᕗᖓ 

ᒪᓕᒐᓕᐅᖅᑐᖅ ᐅᖅᓱᖅᑑᕐᒧᑦ ᐱᔾᔪᑎᖃᖅᖢᓂ 

ᐅᑉᓗᒥ ᑲᑎᒪᔪᓂᒃ ᐃᓚᐅᖃᑕᐅᙱᒻᒪᑦ. 

ᓇᓗᓇᐃᔭᑦᓯᐊᖅᐸᕋ ᒪᓕᒐᓕᐅᖅᑎᐅᖃᑎᒋᔭᒻᓄᑦ. 

 

ᑲᔪᓯᓗᑕ. ᐱᒻᒪᕇᑦ ᐅᖃᐅᓯᒃᓴᖏᑦ. ᐱᒻᒪᕆᐅᔪᖅ 

ᓯᕗᓕᐅᖅᑎᒋᔭᖅᐳᑦ ᓄᓇᕗᒻᒥ, ᐱᒻᒪᕆᒃ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 354 - 5(2): ᓄᓇᕗᑦ 

ᐊᒻᒪ ᓴᐳᒻᒥᔭᐅᓯᒪᑦ (ᓴᕕᑲᑖᖅ) 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᑉᓯ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᖃᐅᔨᒪᔪᐃᑦ 

ᑲᑎᒪᔨᐅᖃᑎᒃᑲ ᒐᕙᒪᑐᖃᒃᑯᑦ 10% ᑲᓇᑕᒥ 

ᑕᕆᐅᕐᒥᐅᑕᓄᑦ ᑖᒃᑯᐊ ᓴᐳᒻᒥᔭᐅᖁᔭᐅᓯᒪᒻᒪᑕ 

2020 ᐊᒻᒪ ᑲᔪᓯᒍᒪᓯᒪᔪᐃᑦ ᓄᓇᕗᑦ ᑕᓪᓗᕈᑎᐅᑉ 

ᐃᒪᖓ ᑖᓐᓇ ᒐᕙᒪᑐᖃᒃᑯᓐᓄᑦ 

ᓴᓂᕐᕙᖅᑕᐅᓯᒪᓂᐊᕐᓂᖓᓂᒃ 

ᓴᐳᒻᒥᔭᐅᓂᐊᕐᓂᖓᓂᒃ ᑐᕙᐃᔪᐃᑦᑐᕐᓗ. 

 

ᒐᕙᒪᑐᖃᒃᑯᑦ ᒫᓐᓇ ᑎᒥᐅᑎᔭᒃᓴᖃᕈᒪᔪᐃᑦ 2020-

2030, ᐊᒻᒪ ᖃᐅᔨᒪᓇᕐᒪᑦ ᓄᓇᕗᑦ ᑖᓐᓇ 

ᐃᒪᕕᒋᔭᖓᑦ ᓯᓈᖓᓗ ᑖᒃᑯᐊ ᐱᕕᖃᕈᓐᓇᕐᒪᑕ 

ᑕᒫᓂ ᑲᓇᑕᑉ ᓴᓂᐊᓃᑦᑐᑎᑐᑦ ᓲᕐᓗ 

ᐱᑕᖃᐅᕐᓂᖅᓴᐅᒻᒪᑦ. ᐊᒻᒪ ᐅᕙᒍᑦ 

ᐃᓱᒫᓘᑎᖃᖅᐳᒍᑦ ᒐᕙᒪᑐᖃᒃᑯᑦ 

ᑐᕌᒐᕆᒍᒪᓂᖓᓂᒃ. 

 

ᐅᖃᖅᑏ, ᑖᒃᑯᐊ ᖃᐅᔨᒪᔪᐃᑦ ᓄᓇᕘᒥ ᑖᒃᑯᐊ 

ᑎᒍᓯᕙᓪᓕᐊᓂᐊᖅᑎᓪᓗᒋᑦ ᓴᙱᓂᕐᒥᒃ 

ᐊᖏᖃᑎᒌᒍᒻᒥᒃ ᐋᒡᒌᓯ 15, 2019-ᒥ 

ᑭᒡᓕᖃᓚᐅᕐᒪᑕ 2022 ᐊᒻᒪ 

ᑐᓂᔭᐅᕙᓪᓕᐊᒍᓐᓇᕐᓗᑎᒃ ᓄᓇᕗᑦ 2025. ᐊᒻᒪ 

ᐋᔩᖃᑎᒌᕙᓪᓕᐊᓂᖅ ᑕᕆᐅᕐᒥᐅᑕᓕᕆᓂᕐᒧᑦ 

ᐅᖅᓱᐊᓗᓕᕆᓂᕐᒧᑦ ᐊᐅᓚᑦᓯᒍᓐᓇᕐᓂᖏᓐᓄᑦ. 

ᐊᒻᒪᓗᑦᑕᐅᖅ, ᑖᓐᓇ ᐊᑦᑐᐊᓂᖃᕋᔭᕐᒪᑦ ᐅᕙᒍᑦ 

ᐊᐅᓚᑦᓯᒍᓐᓇᕐᓂᑦᑎᓐᓄᑦ ᐋᔩᖃᑎᒌᖕᓂᐊᕐᓂᕈᑦᑕ 

ᖃᓄᖅᑑᕈᑎᒃᓴᓂᒃ ᑕᒪᓐᓇ ᐊᑦᑐᐊᓂᖃᓪᓚᕆᒐᔭᕐᒪᑦ 

ᐊᔾᔨᐅᙱᑦᑐᓂᒃ.  

 

ᐅᖃᖅᑏ, ᑖᒃᑯᐊ ᐊᓯᖔᖏᑦ ᐊᕕᑦᑐᖅᓯᒪᔪᓂᒃ 

ᑲᓇᑕᒥ ᓴᐳᒻᒥᔾᔪᑎᒃᓴᕆᔭᖏᓐᓄᑦ 

ᐸᕐᓇᐅᑎᖃᖅᑎᓪᓗᒋᑦ ᑭᓯᐊᓂ ᐅᕙᒍᑦ 

ᐱᔭᕇᓚᐅᖅᑳᖅᑎᓐᓇᑕ ᓯᕗᒧᐊᖃᑎᒌᓐᓂᐊᕐᓂᕐᒧᑦ 

ᑖᒃᑯᐊ ᐸᕐᓇᐅᑎᒋᔭᐅᔪᐃᑦ ᐅᔭᕋᕐᓂᐊᕐᓂᓕᕆᓂᕐᒧᑦ 

ᐱᕙᓪᓕᐊᔪᓕᕆᓂᕐᒧᑦ ᐅᑉᐱᕆᔭᖃᖅᐳᒍᑦ 

ᓴᐳᒻᒥᔭᐅᓂᐊᖅᑐᐃᑦ ᓄᓇᕗᒻᒥ ᐃᓱᒪᒋᔭᐅᓂᐊᖅᑲᑕ 

ᑭᓯᐊᓂ ᑖᓐᓇ ᓯᕗᒧᐊᖃᑎᒌᑉᐸᓪᓕᐊᓂᖅ 

ᐊᖏᖃᑎᒌᒍᑕᐅᓯᒪᓂᐊᖅᑎᓪᓗᒍ ᓄᓇᐃᓪᓗ 

ᐃᒪᕖᓪᓗ ᓄᓇᕗᑦ ᒐᕙᒪᒃᑯᒋᔭᖏᑦ 

ᐱᔭᕇᖅᑳᖅᑎᓪᓗᒍ ᑭᓯᐊᓂ ᓈᒻᒪᒃᑐᒥᒃ 

ᐸᕐᓇᐅᑎᒋᔭᖓᑦ ᓂᕆᐅᓐᓂᖃᕋᔭᖅᑐᐳᒍᑦ 

ᓄᓇᕗᒻᒥᐅᓂᑦ ᖃᐅᔨᒋᐊᖅᑳᖃᑎᖃᕐᓗᑕᓗ. 

 

ᐅᖃᖅᑏ, ᑕᒪᓐᓇ ᑕᐃᒪᐃᑦᑑᓚᐅᖅᑎᓐᓇᒍ, 

ᐋᔩᖃᑎᒌᖕᓂᖅ ᑕᒪᒃᑯᐊ ᐅᖅᓱᐊᓗᓕᕆᓂᕐᒧᑦ 

ᒑᓴᓖᒧᓪᓗ ᐊᖏᖃᑎᒌᒍᑎᑦ ᓄᓇᕗᑦ ᒐᕙᒪᒃᑯᖏᑦ 

ᑕᒪᔅᓱᒥᖓ ᓯᕗᓂᒃᓴᒥᒃ ᑕᕆᐅᕐᒥᐅᑕᓕᕆᓂᕐᒧᑦ 

ᓴᐳᒻᒥᔭᐅᔪᒪᓂᐊᖅᑎᓪᓗᒋᑦ ᒐᕙᒪᑐᖃᒃᑯᑦ ᑕᒪᒃᑯᐊ 

ᓴᕐᓂᕙᐃᔪᒪᓂᐊᖅᑎᓪᓗᒋᑦ 

ᐃᑲᔪᖅᑐᐃᔪᓐᓇᙱᑲᓚᐅᖅᑐᒍᑦ. ᐱᒻᒪᕆᐅᖕᒪᑦ 

ᑐᙵᕕᓕᐅᑦᓯᐊᕆᐊᖃᕋᑦᑕ ᓯᕗᓂᒃᓴᒧᑦ, ᐊᒻᒪᓗ 

ᐱᕕᖃᖅᑎᒋᐊᖃᕋᑦᑎᒍᑦ 

ᐱᕙᓪᓕᐊᒍᓐᓇᑦᑎᐊᖁᓪᓗᒋᑦ ᓄᓇᓕᐅᔪᐃᑦ.  

 

ᐅᕙᒍᑦ ᒐᕙᒋᔭᕗᑦ ᓱᓕᔫᔪᒥᒃ ᓄᓇᕗᑦ ᑐᙵᕕᒃᑯᓪᓗ 

ᐊᓯᖏᓪᓗ ᑖᒃᑯᐊ ᐊᕕᑦᑐᖅᓯᒪᔪᓂᑦ 

ᑲᑐᔾᔨᖃᑎᒌᕈᔪᐃᑦ ᒐᕙᒪᑐᖃᒃᑯᓪᓗ 

ᑕᐱᖃᑎᒌᖕᓂᒃᑯᑦ ᐱᒃᑯᒋᔭᖃᕐᓂᒃᑯᓪᓗ 

ᐃᓱᒫᓘᑎᒋᔭᕗᓪᓗ ᐊᔾᔨᒌᑦᑐᒥᒃ ᑕᒪᓐᓇ 

ᑲᔪᓯᒋᐊᕆᐊᖃᕋᑦᑕ. ᑕᑯᓐᓇᙳᐊᕈᑦᑕ ᐊᕐᕌᒍᐃᑦ 

ᓱᓕ ᐱᔪᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐱᒻᒪᕆᐅᔪᖅ 

ᐋᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑐ ᕼᐃᒃᔅ. 

ᓄᕙᔾᔨᔪᐊᕐᓈᓗᒃ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᕕᖃᕈᒪᕗᖓ ᒪᓕᒐᓕᐅᖅᑎᐅᑉ ᐊᒡᒍᒧᑦ 

ᐊᐱᖅᓲᑎᒋᓚᐅᖅᑕᖏᑦ ᑭᐅᔪᒪᓪᓗᒋᑦ.  

 

ᐅᖃᖅᑏ, ᔮᓐᓄᐊᕆᒥᓂᑦ ᑕᒪᓐᓇ ᓄᕙᖕᓇᐅᔪᖅ 

ᐊᔾᔨᐅᙱᑦᑐᖅ ᐋᓐᓂᐊᖅ ᐊᐃᑦᑐᕐᓗᒍᑕᐅᒍᓐᓇᖅᑐᖅ 

ᐃᓱᒫᓘᑎᒋᔭᐅᖃᑦᑕᕐᒪᑦ. ᑖᒃᑯᐊ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓄᓇᕐᔪᐊᕐᒥ 

ᑎᒥᖁᑎᒋᔭᖓᑦ ᐃᓱᒫᓘᑎᖃᕐᓂᕐᒦᑎᑦᓯᓕᕐᒪᑕ 

ᑕᒪᒃᑯᐊ ᑭᒃᑯᓕᒫᓄᑦ ᓯᐊᒻᒪᕈᓐᓇᕐᓂᖓᓂᒃ 

ᓄᓇᓕᕐᔪᐊᑦᑎᓐᓂ. ᑕᒪᒃᑯᐊ ᑭᓯᐊᓂ ᒐᕙᒪᑐᖃᒃᑯᑦ 

ᐃᖅᑲᓇᐃᔭᖅᑎᖏᑦ ᑕᒫᓂᓗ ᓄᓇᕗᒻᒥ 

ᖃᐅᔨᒪᓇᖅᑐᖅ ᐊᑉᐸᓯᓛᖑᓯᒪᒐᑦᑕ ᓱᓕ ᑕᒪᓐᓇ 

ᐋᓐᓂᐊᖅ ᑎᑭᐅᑎᓯᒪᙱᒻᒪᑦ. ᐊᒻᒪᓗᑦᑕᐅᖅ, 

ᓴᐳᒻᒥᔭᐅᔾᔪᑎᒃᓴᐃᑦ ᖃᐅᔨᒍᑎᒃᓴᐃᑦ 

ᖃᓄᐃᑦᑐᖃᑳᓪᓚᖁᓇᒍ ᑕᒪᓐᓇ ᐋᓐᓂᐊᖑᔪᖅ 

ᖃᓂᒪᓐᓇᖅ ᐊᐃᑦᑐᐃᓕᕐᓇᖅᑐᖅ ᑕᒪᓐᓇᑦᑕᐅᖅ 

ᒪᑯᐊ ᐊᐃᑦᓱᕐᓗᕈᑕᐅᒍᓐᓇᖅᑐᐃᓪᓗ ᖃᐅᔨᓴᕈᑏᓪᓗ 

ᓴᖅᑮᑎᑦᓯᓯᒪᒐᑦᑕ ᖃᖓᑕᓲᒃᑯᕕᖕᓂᓪᓗ ᑲᓇᑕᒥ, 

ᒐᕙᒪᑐᖃᒃᑯᑦ ᑖᒃᑯᐊᑦᑕᐅᖅ ᑲᔪᓰᓐᓇᕐᒪᑕ 

ᓴᐳᒻᒥᔭᐅᔾᔪᑎᒃᓴᒥᒃ ᐋᓐᓂᐊᖃᕐᓇᙱᑦᑐᓕᕆᓂᖅ 

ᑐᐊᕕᕐᓇᖅᑐᖃᖅᑎᓪᓗᒍ. 

 

ᐅᖃᖅᑏ, ᓄᓇᕗᒻᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐱᓕᕆᖃᑎᖃᐃᓐᓇᖅᐳᐃᑦ ᒐᕙᒪᑐᖃᒃᑯᑦ 

ᐋᓐᓂᐊᕐᕕᓕᕆᔨᖏᓐᓂᒃ 

ᐋᓐᓂᐊᖃᕐᓇᙱᑦᑐᓕᕆᔨᖁᑎᒋᔭᖏᓐᓂᒃ 

ᐊᕕᑦᑐᖅᓯᒪᔪᐃᓪᓗ ᑐᓴᐅᑎᖃᑦᑕᐅᑎᑦᓯᐊᕐᓗᑎᑦ 

ᐊᑦᓱᕈᑦᓯᐊᖅᓱᑎᓪᓗ. ᐊᔾᔨᐅᙱᑦᑐᒥᒃ ᑲᑎᒪᔨᕋᓛᒥᒃ 

ᓴᖅᑮᓯᒪᑲᐃᓐᓇᕐᒪᑕ ᓘᒃᑖᒃᑯᑦ ᐊᖓᔪᖅᑳᕆᔭᖓᑦ 

ᐋᓐᓂᐊᖃᕐᓇᙱᑦᑐᓕᕆᔨᕈᔪᐃᓪᓗ 

ᐊᖓᔪᖅᑲᐅᑎᖏᑦ, ᒐᕙᒪᑐᖃᒃᑯᑦ 

ᐊᕕᑦᑐᖅᓯᒪᕕᒋᔭᖏᓪᓗ. ᑖᒃᑯᐊ 

ᑭᐅᔾᔪᑎᖃᑦᓯᐊᕈᓐᓇᖁᓪᓗᒋᑦ ᑲᓇᑕᒥ ᐊᒻᒪᓗ 

ᖃᖓᑕᖃᑦᑕᕐᓂᐊᕈᑎᑦ, ᑐᓴᐅᒪᖁᔭᐅᓯᒪᓂᒃᑯᑦ 

ᑐᓴᐅᒪᑎᑦᑎᑦᓯᐊᕋᓱᐊᖅᑐᐃᑦ ᑖᒃᑯᐊ 

ᐊᐅᓪᓚᖃᑦᑕᕐᓂᐊᕈᑎᑦ ᑲᓇᑕᒥᐅᑕᐃᑦ 

ᐊᐅᓪᓚᖃᑦᑕᖁᔭᐅᓇᑎᑦ ᑦᓴᐃᓇᒧᑦ. 

 

ᒫᓐᓇᒃᑯᑦ, ᐅᖃᖅᑏ, ᑖᒃᑯᐊ ᖃᐅᔨᒪᓇᙱᑦᑐᖅ 

ᓄᓇᕗᒻᒥ ᑕᐃᒪᓐᓇ ᐋᓐᓂᐊᖃᖅᑐᖃᕆᐊᖓ. 

ᐊᒻᒪᓗᑦᑕᐅᖅ, ᓄᓇᕗᒻᒥᐅᑦ ᐊᔭᐅᕆᕙᕗᑦ 

ᖃᓄᐃᙱᓐᓂᕐᒦᖁᓪᓗᒋᑦ ᐊᐃᑦᓱᕐᓗᒃᑕᐃᓕᓂᕐᒧᓪᓗ 

ᐊᒡᒐᖏᓐᓂᒃ ᐅᐊᓴᕐᔫᒥᖃᑦᑕᖁᓪᓗᒋᑦ 

ᖁᐃᖅᑐᕐᓂᐊᕈᑎᓪᓗ ᑖᒃᑯᐊ ᐃᑯᓯᒥᐊᖏᓐᓄᑦ 

ᖁᐃᖅᑐᖃᑦᑕᕐᓗᑎᒃ ᑕᒋᐅᑲᑕᖕᓂᐊᕈᑎᒃ 

ᐊᖏᕐᕋᖅᓯᒪᑐᐃᓐᓇᕐᓗᑎᓪᓗ ᐊᑲᐅᑦᓯᐊᙱᒃᑯᑎᒃ. 

ᐋᓐᓂᐊᖃᖃᑦᑕᕐᓂᖅ ᖃᐅᔨᓴᖅᑕᐅᑦᓯᐊᖅᑐᖅ 

ᓯᕗᓪᓕᖅᐋᒥ ᓱᓕ ᑕᒪᓐᓇ ᐱᒻᒪᕆᐅᑎᒋᒐᑦᑎᒍᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪ’ᓇ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᐱᒻᒪᕆᒃ ᔪᐊᓇᓯ. 

ᐃᓕᓐᓂᐊᖅᑐᓕᕆᓂᕐᒥ ᓯᕗᓕᐅᕆᓂᕐᒧᑦ 

ᐸᑉᐹᖅᑖᕈᑎᒃ ᐱᔭᕇᖅᑕᐅᔪᖅ ᐃᓄᑦᑎᑐᑦ 

(ᔪᐊᓇᓯ) 

 



ᕿᑎᖅᑰ, ᕕᕝᕗᐊᕆ 20, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐅᓪᓗᒃᑯᑦ ᓄᓇᕗᒻᒥᐅᑦ ᒪᓕᒐᓕᐅᖅᑏᑦ.  

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ 

ᐃᓕᓐᓂᐊᒐᒃᓴᑦᓯᐊᕙᓂ 

ᐃᓕᓐᓂᐊᖅᑎᑦᑎᖃᑦᑕᖅᑐᓂᒃ ᓄᓇᕗᒻᒥ 

ᐃᓕᓐᓂᐊᖅᑏᑦ ᐃᓕᓐᓂᐊᕐᕕᐊᕈᓯᕐᒥ 

ᐃᓕᓐᓂᐊᑐᐃᓐᓇᖃᑦᑕᙱᑦᑐᑦ. ᑖᓐᓇ ᐱᔾᔪᑎᒋᓪᓗᒍ 

ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᐊᒃᓴᖃᖅᐳᑦ 

ᐃᖅᑲᓇᐃᔮᒥᓂᒃ ᐱᕚᓪᓕᖅᑎᑦᓯᓂᕐᒥᒃ ᓄᓇᕗᒻᒥ 

ᒫᓐᓇ ᐊᒻᒪᓗ ᐱᓇᓱᐊᑦᓯᐊᖅᑐᑦ ᐃᓕᓐᓂᐊᕐᕕᖕᒥ 

ᓯᕗᓕᖅᑎᑦ ᐱᐅᓯᒋᐊᖅᑎᑦᓯᓂᐊᕐᓗᑎᒃ 

ᐃᓕᓐᓂᐊᖅᑎᑦᓯᔾᔪᑎᓯᓂᒃ ᐊᒻᒪᓗ 

ᓯᕗᓪᓕᐅᖅᑎᐅᔾᔪᓯᒻᒥᓪᓗ.  

 

ᑕᒪᑐᒪᓂ ᐱᓇᓱᐊᕈᓯᕐᒥ ᕖᕝᕗᐊᕆ 15-ᒥ 21-ᒧᑦ 

60 ᐅᖓᑖᓃᑦᑐᑦ ᐃᓕᓴᐃᔩᑦ 

ᓄᓇᕗᒻᒦᙶᕈᓘᔭᖅᑐᓂᒃ ᐃᖃᓗᖕᓃᑦᑐᖃᖅᐳᖅ 

ᐃᓕᓐᓂᕆᐊᖅᓯᒪᓪᓗᑎᒃ ᐃᓚᒋᔭᐅᓪᓗᓂ ᐃᓕᓴᐃᔩᑦ 

ᓯᕗᓕᖅᑎᙳᕆᐅᖅᓴᔪᑦ ᐃᓕᑕᕆᔭᐅᔾᔪᑎᑖᕐᓗᑎᒃ 

ᓄᓇᕗᒻᒥ ᐃᓕᓐᓂᐊᖅᑕᐅᔪᓂᒃ. 

 

ᐅᖃᖅᑏ, ᑖᒃᑯᐊ ᓯᕗᓕᖅᑎᐅᙳᕆᐅᖅᓴᔪᑦ 

ᐃᓕᑕᕆᔭᐅᔾᔪᑎᑖᕐᓂᐊᖅᑐᑦ ᐃᓕᓐᓂᐊᖅᑕᐅᓯᒪᔪᓄᑦ 

ᐊᕐᕌᒍᒐᓴᖕᓄᑦ. 

 

ᐅᔾᔨᕐᓇᓗᐊᙳᐊᖅᑐᑦ ᑕᒪᑐᒪᓂ ᐱᓇᓱᐊᕈᓯᕐᒥ 

ᐱᓕᒻᒪᑦᓴᖅᑐᓂᒃ ᓯᕗᓪᓕᖅᐹᑦᓯᐊᒥᒃ ᑕᒪᕐᒥᒃ 

ᑕᓪᓕᒪᑦ ᐃᓕᓐᓂᐊᖅᑕᐅᔭᕆᐊᓖᑦ 

ᐃᓕᓐᓂᐊᖅᑕᐅᓵᕐᒪᑕ ᐃᓄᒃᑎᑐᐃᓐᓇᖅ. ᑕᒪᓐᓇ 

ᑐᑭᖃᖅᐳᖅ ᐱᓇᓱᐊᕈᓯᖅ ᐊᓂᒍᖅᐸᑦ ᐃᓕᓴᐃᔨᓂᒃ 

ᐃᓕᑕᕆᔭᐅᔾᔪᑎᑖᖅᑐᖃᕐᓂᐊᖅᑐᖅ ᐃᓕᓴᐃᔩᑦ 

ᓯᕗᓕᖅᑎᙳᕆᐅᖅᓴᔪᓂᒃ ᓄᓇᕗᒻᒥ 

ᐃᓕᓐᓂᐊᕌᓂᒍᓯᑦᓯᐊᕐᓗᑎᒃ ᐃᓄᒃᑎᑐᑦᓴᐃᓐᓇᖅ 

ᐊᒻᒪᓗ ᐅᓪᓛᖅ ᑕᐃᒃᑯᐊ ᐃᓕᓐᓂᐊᕆᐊᖅᓯᒪᔪᑦ 

ᑕᒪᐅᖓ ᐳᓛᕆᐊᖅᓯᒪᒍᓐᓇᖅᑲᐅᒐᒃᑭᑦ 

ᖁᔭᓐᓇᒦᖅᑲᒃᑲ ᑕᒫᓃᑦᑎᓪᓗᒋᑦ. ᑐᖏᓕᕋ 

ᐃᓚᐅᖃᑕᐅᒻᒪᑦ ᑕᑯᒥᓇᑦᓯᐊᖅᑲᐅᔪᖅ 

ᐅᖃᖃᑎᒋᔪᓐᓇᖅᓱᒋᑦ. 

 

(ᑐᓵᔨᑎᒎᓕᖅᑐᖅ) ᑖᒃᑯᐊ ᑕᐱᕆᑦᓱᒋᑦ 

ᓯᓚᑦᑐᓴᕐᕕᕐᔪᐊᖏᑦ ᐳᕆᓐᔅ ᐅᐊᑦᕗᑦ ᐊᐃᓚᓐᒥ 

ᑖᒃᑯᐊ ᐱᔭᕇᕈᑎᑖᕈᓐᓇᕐᓂᖅ ᓯᕗᓕᐅᖅᑎᐅᓂᕐᒧᑦ 

ᓄᓇᕗᒻᒥ ᓯᓚᑦᑐᓴᕐᕕᕐᔪᐊᕐᒧᑦ 

ᐱᔭᕇᕈᑎᑖᕈᓐᓇᖁᓪᓗᒋᑦ ᓯᕗᓕᐅᖅᑎᐅᓂᐊᕐᓂᒃ 

ᓯᓚᑦᑐᖅᑎᑕᐅᕙᓪᓕᐊᕗᐃᑦ 

ᐱᓕᒻᒪᑦᓴᖅᑕᐅᓪᓗᑎᓪᓗ. 

 

ᑕᒪᓐᓇ ᐱᔭᕇᕈᑎᒋᔭᐅᓂᐊᖅᑐᖅ ᐃᓕᓐᓂᐊᕐᓂᐅᔪᖅ 

ᐱᖅᑯᓯᕐᓂᒃ ᐊᑑᑎᖃᑦᓯᐊᖅᑐᓂᒃ 

ᐃᓕᓐᓂᐊᖅᑎᑕᐅᑦᓯᐊᖅᑐᐃᑦ ᓈᒻᒪᑦᑐᒥᒃ 

ᐃᓕᓐᓂᐊᖅᑎᑕᐅᑦᓯᐊᖃᑦᑕᕈᓐᓇᖁᓪᓗᒋᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᐱᒻᒪᕆᒃ ᓯᐅᑎᐊᐱᒃ. 

ᐋᖓᔮᖅᑐᓄᑦ ᕿᒫᕕᒃ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᓐᓄᓴᒃᑯᑦ.  

 

ᐅᖃᖅᑎᑦᓯᔩ, (ᑐᓵᔨᑎᒎᓕᖅᑐᖅ) ᑐᓴᖅᑎᑦᓯᔪᒪᕗᖓ 

ᓄᑖᖑᓛᖑᔪᒥᒃ ᑖᓐᓇ ᒪᑐᐃᖅᑕᐅᓂᐊᓕᕐᒥᖕᒪᑦ 

ᒪᓐᓇ ᐃᓂᑦᓴᖃᙱᑦᑐᒃᑯᕕᐅᔪᖅ ᒪᑐᐃᖅᑕᐅᓚᐅᕐᒪᑦ 

ᔮᓐᓄᐊᕆ 27−ᒥ.  

 

ᐃᓂᑦᓴᖃᑦᓯᐊᙱᑦᑐᒃᑯᕕᒃ ᑕᒪᓐᓇ ᑕᒡᕙ 

ᑕᐅᑐᒃᑕᐅᓂᕆᔭᖏᑦ ᐊᒃᑐᐊᓂᖃᓲᖑᖕᒪᑦ 

ᑕᐅᑐᒃᑕᐅᓂᕐᒥᒃ ᓈᒻᒪᒋᔭᐅᙱᓪᓗᑎᑦ ᓲᕐᓗ 

ᑕᐃᒪᓐᓇ ᐲᖅᐸᓪᓕᕈᓐᓇᖁᓪᓗᒍ. ᑭᒃᑯᑐᐃᓐᓇᐃᑦ 

ᐃᒥᖅᓯᒪᓚᐅᙱᑦᑐᑦ ᐊᐳᖅᑕᕈᑎᖃᓚᐅᖅᑐᐃᑦ 

ᐊᑦᓱᕈᕐᓇᕈᑎᒋᔭᒃ ᐃᓅᓯᒃ ᐊᒻᒪᓗ ᐃᓯᕈᓐᓇᕐᓇᑎᒃ 

ᐊᓯᖏᓐᓄᑦ ᐃᓯᖅᑕᐅᒍᓐᓇᐅᒍᓐᓇᖅᑐᑦ 

ᐱᔨᑦᓯᖅᑕᐅᒍᓂᒃ.  

 

ᓈᓴᐅᑎᓕᒃ 534 ᒪᑐᐃᖃᑦᑕᖅᑐᖅ 8-ᒥ ᐊᒻᒪᓗ 

ᐅᓪᓛᒧᓄᑦ 8−ᒧᓄᑦ ᒪᑐᐃᖃᑦᑕᖅᑐᖅ. ᐊᕐᓇᐃᓪᓗ 

ᐊᖑᑏᓪᓗ ᐃᓯᕈᓐᓇᖅᑐᐃᑦ. ᖃᐅᔨᒪᔪᓯ ᑕᒪᓐᓇ 

ᐱᒋᐊᖅᐸᓪᓕᐊᓯᒪᔪᖅ ᖃᐅᔨᓴᕈᑕᐅᓚᐅᖅᑐᖅ 

ᐃᓄᓕᕆᔨᒃᑯᓐᓄᑦ ᐊᒻᒪᓗ ᑖᒃᑯᐊ ᐃᖃᓗᖕᓂ 

ᐃᓄᒃᓱᒃ ᓴᐳᔾᔨᔩᑦ ᑲᑐᔾᔨᖃᑎᒌᒃᑯᒃ. ᑖᒃᑯᐊ 

ᐱᒋᐊᖅᐸᓪᓕᐊᑎᓪᓗᒋᑦ 211 ᓈᓴᖅᑕᐅᓚᐅᖅᑐᐃᑦ 

ᐊᑐᖃᑦᑕᕈᒪᔭᒃ ᑖᓐᓇ ᐊᑐᖅᑕᐅᒍᒪᓪᓗᓂ.  

 

ᑖᓐᓇ ᐃᓂᑦᓴᖃᑦᑎᐊᙱᑦᑐᒃᑯᕕᒃ 

ᐊᑐᕋᑦᓴᐅᑦᓯᐊᖅᑐᖅ ᓲᕐᓗ 

ᐊᑦᑕᕐᓇᖅᑐᒦᓐᓂᖅᐹᖑᔪᓄᑦ ᐊᒻᒪᓗ ᓲᕐᓗ 

ᐊᒃᓱᕈᕈᑕᐅᔪᐃᑦ ᐊᖏᕐᕋᖃᑦᓯᐊᙱᑦᑐᓄᑦ 

ᐃᓚᒌᑦᑐᓄᑦ ᕿᒫᔪᐃᑦ ᐊᖏᕐᕋᕐᒥᓂᒃ 

ᓂᙵᐅᒪᔪᖃᖅᑎᓪᓗᒍ, ᑎᒥᒥᒍᓪᓗ 

ᐅᐃᕆᓐᓇᖅᑐᓄᑦ ᐊᔪᕈᑎᓕᖕᓄᑦ. ᑕᒪᓐᓇ 

ᑕᐅᑐᑦᑕᐅᓂᐊᖅᑐᖅ ᖃᓄᖅ ᓴᓇᔭᐅᓯᒪᓂᖓ 

ᓴᐳᒻᒥᔭᐅᔾᔪᑎᒃᓴᐅᔪᓐᓇᕐᓂᕐᒧᑦ ᐊᑦᑕᕐᓇᖅᑐᒦᖁᓇᒋᑦ 

ᑭᒃᑯᑐᐃᓐᓇᕐᓂᒃ ᑕᐃᒪᐃᑦᑐᒦᖁᓇᒋᑦ. 

 

ᖁᔭᓐᓇᒦᕈᒪᕗᖓ ᐅᖂᑕᒃᑯᑦ ᑲᑐᔾᔨᖃᑎᒌᒃᑯᒃ 

ᐊᐅᓚᑦᓯᓯᒪᒻᒪᑕ ᑕᒪᑦᓱᒥᖓ 

ᐊᖏᕐᕋᕆᔭᐅᑲᐃᓐᓇᕈᓐᓇᖅᑐᒥᒃ ᑖᒃᑯᐊ 

ᑲᑐᔾᔨᖃᑎᒌᑦ ᐃᓚᐅᓯᒪᖕᒪᑕ 

ᑐᐊᕕᕐᓇᖅᑐᖃᖅᑎᓪᓗᒍ ᐊᖏᕐᕋᖃᑦᓯᐊᙱᑦᑐᐃᑦ 

ᐱᓗᐊᖅᑐᒥᒃ ᐃᖃᓗᖕᓂ.  

 

ᐊᒻᒪᓗ ᐊᑦᓱᕈᖃᑦᑕᕐᒪᑕ ᑖᒃᑯᐊᑦᑕᐅᖅ 

ᑕᖃᓱᐃᑦᑑᓪᓗᑎᒃ ᓄᓇᓕᖕᓂ ᑎᒥᖁᑎᒋᔭᖏᑦ 

ᐅᖂᑕᒃᑯᑦ ᑖᒃᑯᑎᑑᓇ ᑕᐃᒫᒃ ᑕᒡᒐ 

ᓴᙵᑦᓯᒋᐊᕈᓐᓇᖅᑐᒍᑦ ᐃᓅᓯᑦᑎᓐᓂᒃ 

ᓄᓇᖁᑎᑦᑎᓐᓂᓗ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑐ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᓪᕋᔪᓕᕆᔨᒃᑯᓐᓄᓪᓗ, 

ᐱᒻᒪᕆᒃ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 360 - 5(2): 

ᖃᐅᔨᒋᐊᖅᑎᑕᐅᓯᒪᔪᑦ ᐃᖏᕐᕋᔪᓕᕆᓂᕐᒥ 

ᐅᑭᐅᖅᑕᖅᑐᒥ ᐅᖓᓯᒃᑐᒥᐅᓂᓪᓗ 

(ᐊᕿᐊᕈᖅ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐱᓇᓱᐊᕈᓯᐅᓚᐅᖅᑐᒥᒃ ᑖᒃᑯᐊ 

ᒐᕙᒪᑐᖃᒃᑯᑦ, ᑲᓇᑕᒥ ᐊᕕᑦᑐᖅᓯᒪᔪᑦ ᒐᕙᒪᖏᑦ, 

ᑲᓇᑕᐅᑉ ᐅᑭᐅᖅᑕᖅᑐᖓᑕ ᐊᕕᑦᑐᖅᓯᒪᔪᖁᑎ 

ᒥᓂᔅᑕᐅᖃᑎᒃᑲ ᑕᐃᑲᓂ ᒥᓂᔅᑕᓄᑦ 

ᑲᑎᒪᔨᐅᖃᑎᒌᑦᑐᒍᑦ ᑖᒃᑯᓄᖓ 

ᐃᖏᕐᕋᔪᓕᕆᔨᓂᕐᒧᓪᓗ ᐊᖅᑯᑎᕐᔪᐊᓄᓪᓗ 

ᐱᕚᓪᓕᕈᑎᕈᔪᖕᓄᑦ ᑐᕌᖓᔪᓂᒃ. 

 

(ᑐᓵᔨᑎᒎᓕᖅᑐᖅ) ᑐᓴᕈᒥᓇᖃᑦᑕᖅᑐᐃᑦ 

ᑲᑎᒪᔪᖃᓕᕌᖓᑦ ᑕᐃᒪᓐᓇ ᐃᓚᐅᑦᓯᐊᕐᓇᖅᑐᓂᓗ 

ᑲᑎᒪᐅᑎᒋᔭᑦᑎᓐᓂᒃ ᐱᓗᐊᖅᑐᒥᒃ ᐊᖏᓂᖅᓴᐅᔪᐃᑦ 

ᑕᑯᓐᓈᕈᓐᓇᓕᖅᓱᒋᑦ ᐅᕙᒍᑦ ᑕᑯᓐᓈᖅᑕᕗᑦ ᓲᕐᓗ 

ᒪᑯᐊ ᖃᓪᓗᓈᕐᔪᐊᕐᓃᑦᑐᐃᑦ ᐊᒥᐊᓕᒃᑲᓂ 

ᐊᑐᕆᐊᕐᔪᐊᑦ ᖃᓄᖅ ᐊᔾᔨᒌᓕᕐᔫᒥᔪᓐᓇᖁᓪᓗᒋᑦ 

ᐊᒻᒪᓗ ᐱᔭᕆᐊᑐᖃᑦᑕᕋᓗᐊᖅᑐᓂ ᓄᓇᓕᐅᔪᐃᑦ 

ᒥᑭᓐᓂᖅᓴᐃᑦ ᐅᖁᒪᐃᓪᓕᐅᕈᑎᒋᔭᐅᔪᑦ. 

 

ᑭᓯᐊᓂ ᑐᓴᖅᑎᑦᓯᔪᒪᕗᖓ, ᐅᖃᖅᑏ, ᑖᒃᑯᐊ 

ᑲᑎᒪᔨᐅᔪᐃᑦ ᐊᔭᐅᕆᔭᐅᑎᓪᓗᒋᑦ ᓄᓇᕗᒻᒥ 

ᑲᑎᒪᔨᐅᑲᐃᓐᓇᖅᑐᓂᒃ ᐃᖏᕐᕋᔪᓕᕆᓂᕐᒧᑦ 

ᐅᑭᐅᖅᑕᖅᑐᒧᑦ ᐊᒻᒪᓗ ᑎᑭᑕᒃᓴᐅᙱᑦᑐᐃᑦ 

ᖃᖓᑕᓲᒃᑯᑦ ᖃᐅᔨᓴᖅᑕᐅᒍᓐᓇᖁᓪᓗᒋᑦ. 

 

>>ᐸᑦᑕᑐᖅᑐᑦ 

 

ᑖᒃᑯᐊ ᑲᑎᒪᔨᐅᑲᐃᓐᓇᕐᓂᐊᖅᑐᐃᑦ 

ᐃᒃᓯᕙᐅᑕᖃᕐᓂᐊᖅᑐᐃᑦ ᓄᓇᕗᒻᒥ ᐊᒻᒪ 

ᑐᖏᓕᖃᕐᓗᑎᒃ ᓄᓇᑦᓯᐊᕐᒦᙶᖅᑐᒥᒃ. 

ᐃᓚᐅᔪᖃᕐᓂᐊᖅᑐᑦ ᒐᕙᒪᑐᖃᒃᑯᓐᓂᒃ 

ᐊᕕᑦᑐᖅᓯᒪᔪᓂᓪᓗ ᐱᖓᓲᔪᖅᑐᓪᓗ 

ᐊᕕᒃᑐᖅᓯᒪᔪᐃᑦ ᐅᕙᑦᑎᒍᑦ ᐊᔾᔨᒌᑦᑐᓂᒃ 

ᐱᔾᔪᑎᖃᓲᑦ ᐊᑲᐅᙱᓕᐅᕈᑎᖃᖃᑦᑕᖅᑐᐃᑦ. 

 

ᑕᒪᓐᓇ ᐊᕐᕌᒎᓛᖅᑐᒧᑦ ᑎᑭᐅᑎᓗᒍ 

ᕿᒥᕐᕈᓂᐊᖅᑕᕗᑦ ᐊᒃᓱᕈᕈᑕᐅᖃᑦᑕᖅᑐᐃᑦ 

ᑲᓇᑕᒥᐅᑦ ᓄᓇᓕᖁᑎᒋᔭᑦ ᐊᒻᒪᓗ ᐱᓗᐊᖅᑐᒥᒃ 

ᓄᓇᖃᖅᑳᖅᓯᒪᔪᑦ ᓄᓇᖁᑎᒋᔭᒃ. 

 

ᐊᑐᐊᒐᓕᕆᓂᐊᖅᑐᐃᑦ ᐱᔭᒃᓴᕆᔭᐅᔪᐃᑦ 

ᐱᒋᐊᖅᑕᐅᒍᓐᓇᖅᑐᐃᓪᓗ ᒪᓕᒐᕆᔭᐅᔪᐃᓪᓗ 

ᐊᒻᒪᓗ ᖃᓄᖅ ᑎᑭᐅᑎᒐᒃᓴᐃᑦ 

ᐱᕙᓪᓕᐊᔪᓕᕆᓂᒃᑯᑦ ᐋᖅᑭᒋᐊᖅᑕᐅᒍᓐᓇᕐᒪᖔᑕ 

ᐱᐅᓂᖅᓴᒧᑦ. ᐱᔭᕇᖅᐸᑕ 

ᐃᖅᑲᓇᐃᔮᕆᓂᐊᖅᑕᖏᑦ, ᐅᖃᖅᑎᑦᑎᔩ, ᑖᒃᑯᐊ 

ᐃᓱᒪᒃᓴᖅᓯᐅᕈᑎᒋᔭᐅᓂᐊᖅᑐᐃᑦ ᑲᑎᒪᔨᖏᓐᓄᑦ 

ᒥᓂᔅᑕᐅᑎᓄᑦ. 

 

ᐅᖃᖅᑏ, ᖁᕕᐊᓱᒻᒪᕆᓚᐅᖅᑐᖓ ᓴᙱᔪᐊᓗᖕᒥᒃ 

ᑖᒃᑯᐊ ᐃᑲᔪᖅᑐᐃᓚᐅᕐᒪᑕ ᓂᕆᐅᓂᖃᑦᓯᐊᖅᑯᖓᓗ 

ᑕᒪᒃᑯᓂᖓ ᐱᔭᒃᓴᕆᓂᐊᖅᑐᓂᒃ ᐊᒡᒋᖅᑐᓂᒃ 

ᑕᖅᑭᒐᓴᖕᓂᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᐊᑎᖁᑎᖃᕈᓐᓃᕈᒪ. ᑲᔪᓯᓗᑕ 

ᑲᑎᒪᔾᔪᑎᒃᓴᑉᑎᒻᓄᑦ. ᑲᔪᓯᒋᐊᓚᐅᖅᑳᖅᑎᓐᓇᑕ 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓄᑦ, 

ᐃᖅᑲᐃᑎᑦᓱᒪᕙᑉᓯ ᒪᓕᒐᓕᐅᖅᑏᑦ ᐱᕕᖃᕐᓂᑦᓯᖕᓂ 

ᓇᐅᑦᓯᖅᑐᑦᓯᐊᖅᑕᕐᓂᐊᖅᐳᓯ ᐅᖃᓗᒃᑎᓪᓗᓯ. ᐊᒻᒪ 

ᐃᒃᐱᒋᑦᓯᐊᕆᐊᖅᑕᕐᓂᐊᖅᐳᓯ ᑐᓵᔨᒋᔭᑉᑎᒻᓂ 

ᐅᖃᓗᓕᕌᖓᑉᓯ.  

 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᑐᓄᓂᕐᒧᑦ, ᒪᓕᒐᓕᐅᖅᑎ ᖃᒪᓂᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᒪᓕᒐᓕᐅᖅᑎᐅᑉ ᐅᖃᐅᓯᖓ 553 - 5(2): 

ᓂᓐᖓᐅᒪᔪᓕᕆᓂᖅ ᓄᓇᓕᓐᓂ (ᖃᒪᓂᖅ) 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ 

ᓂᕈᐊᖅᑕᐅᓯᒪᕝᕕᒋᔭᒃᑲ ᑐᓄᓂᕐᒥᐅᖃᑎᒃᑲ 

ᒪᓕᒐᓕᐅᖅᑎᐅᖃᑎᒃᑲᓗ.  

 

ᖃᓪᓗᓇᐅᔭᕐᓂᐊᕋᒪ ᖃᓪᓗᓈᑎᑐᑦ 

ᐃᓕᓐᓂᐊᖅᑎᑕᐅᓯᒪᖕᒥᒐᒪ ᐅᖃᓪᓚᖕᓂᕐᒥᒃ 

ᐅᖃᓕᒫᕐᓂᕐᒥᒃ. 

 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᓇᖏᖅᓯᕗᖓ ᑖᒃᑯᐊ ᖃᐅᔨᒪᔪᒪᓪᓗᒋᑦ ᐱᒻᒪᕆᐅᔪᑦ 

ᐅᖃᐅᓯᐅᓚᐅᖅᑐᑦ ᑖᒃᑯᐊ ᒪᓕᒐᓕᐅᖅᑎᓄᑦ 

ᑕᐅᕙᓂ ᐃᒡᓗᒃᑐᑦ ᐅᖃᖅᓯᒪᓪᓗᓂ ᐅᖃᓕᒫᕐᓗᒋᑦ 

ᐋᓐᓂᖅᑎᕆᓂᖅ ᑖᓐᓇ ᓈᒻᒪᙱᒻᒪᑦ. 

 

ᐅᖃᖅᑏ, ᐊᖏᖃᑎᒋᕙᕋ ᐅᕙᖓᓗᑦᑕᐅᖅ 

ᓂᖓᕐᓂᖅ ᐋᓐᓂᖅᓯᕆᖃᑦᑕᕐᓂᕐᓗ ᓇᖕᒥᓂᖅ 

ᓈᒻᒪᒋᙱᓚᕋ. ᐊᖏᖃᑕᐅᕗᖓ ᑕᒪᓐᓇ 

ᐊᒃᓱᕈᕈᑎᒋᔭᐃᓐᓇᕆᒐᑦᑎᔪᑦ ᑕᒪᓐᓇ ᓈᒻᒪᖏᑦᑐᖅ 

ᓄᖑᑎᓐᓇᓱᒋᐊᖃᕋᑦᑎᒍᑦ.  

 

ᐅᖃᖅᑏ, ᐋᓐᓂᖅᓯᕆᖃᑦᑕᕐᓂᖅ ᓂᙵᐅᒪᓂᐊᓗᒡᓗ 

ᓇᐅᒃᑯᑐᐃᓐᓇᖅ ᓴᖅᑭᔮᕈᓐᓇᕐᒪᑦ 

ᐃᓗᓕᖃᕈᓐᓇᖅᖢᓂᓗ. ᓴᖅᑭᔮᖅᑐᑎᒍᑦ 

ᐃᓕᓴᕐᓇᕈᑎᒋᓲᖏᑦ ᒪᑯᐊ ᐊᒃᓱᕈᕐᓂᖅ, 

ᐅᖁᒪᐃᒃᓴᕐᓂᖅ, ᓄᒫᓱᖕᓂᖅ, ᐊᒻᒪᓗ ᑲᑉᐱᐊᓱᖕᓂᖅ 

ᐊᒃᑐᐊᓂᖃᖅᑐᐃᓐᓇᐅᖕᒪᑕ ᖃᓄᐃᔾᔪᑎᒋᔭᑦᑎᓐᓄᑦ. 

ᖃᓄᐃᓕᐅᕋᓗᐊᕈᑦᑕᓗ ᐅᖃᖅᑎ, ᓇᖕᒥᓂᖅ 

ᖃᓄᐃᓕᐅᕐᓂᕆᔭᑦᑎᓐᓄᑦ ᑭᐅᖃᑦᑕᕆᐊᖃᕋᑦᑕ. 

ᑖᓐᓇ ᐱᔾᔪᑎᒋᓪᓗᒍ ᐅᖃᖅᑎ, 

ᐃᑲᔪᖅᓱᐃᖃᑦᑕᖅᓯᒪᕗᖓ 

ᐋᖅᑭᒋᐊᕈᑕᐅᔪᓐᓇᖅᑐᓄᑦ ᐃᑲᔫᑎᐅᔪᓐᓇᖅᑐᓂᒃ 

ᐊᓯᑦᑎᓐᓄᒃ ᐃᓅᖃᑎᑦᑎᓐᓂᒃ ᐋᓐᓂᖅᓯᕆᖃᑦᑕᕐᓂᖅ 

ᓄᖅᑲᕐᔫᒥᔾᔪᑎᒋᔪᓐᓇᖅᑕᖏᓐᓄᑦ. 

 

ᐅᖃᖅᑏ, ᒐᕙᒪᕆᔭᕗᑦ ᑐᒃᓯᕋᖅᓯᒪᕕᒋᕙᒃᑲ 

ᐃᓱᒪᒋᔭᐅᒋᐊᕈᓐᓇᕐᒪᖔᑕ ᓄᓇᕗᒻᒥ ᐸᓖᓯᖏᑦ 

ᐊᔾᔨᓕᐅᕈᑎᖃᖅᑐᓂᒃ 

ᐊᑐᖃᑦᑕᕈᓐᓇᖏᒃᑲᓗᐊᕐᒪᖔᑕ ᓄᓇᒃᑰᕈᑎᖏᓐᓂ 

ᐊᒻᒪᓘᓐᓃᑦ ᐸᓖᓯᐅᑉ ᓇᖕᒥᓂᖅ ᐊᑐᕐᓗᓂᐅᒃ. 

ᒐᕙᒪᒃᑯᑦ ᑭᐅᔾᔪᑎᒋᓯᒪᔭᖓ ᐃᒪᐃᓕᖓᕗᖅ 

“ᐸᓖᓯᒃᑯᑦ ᓇᓗᓇᐃᖅᓯᓯᒪᖕᒪᑕ 

ᑐᑭᑖᕈᑎᒋᓯᒪᖕᒪᔾᔪᒃ, ᐊᑐᕆᐊᖃᖏᒻᒪᔾᔪᒃ 

ᐊᔾᔨᓕᐅᕈᓯᔭᖃᑦᑕᕐᓂᖅ ᑖᒃᑯᓄᖓ ᐃᓄᖕᓄᑦ 

ᐱᔨᑦᓯᖅᑕᖏᓐᓄᑦ.” ᑭᓯᐊᓂᓕ, ᐅᖃᖅᑏ, ᐸᓖᓯᒃᑯᑦ 

ᐊᔾᔨᓕᐅᕈᓯᔭᖃᑦᑕᖅᐸᑕ ᓄᓇᒃᑰᕈᑎᒥᖕᓂᒃ 

ᓇᖕᒥᓂᕐᓘᓐᓃᑦ ᐊᓐᓄᕌᖏᓐᓄᑦ ᐊᑕᔪᓂᒃ 

ᐊᑲᐅᓈᕈᑎᖃᑦᑎᐊᕈᓐᓇᕐᒪᑦ ᓄᓇᕗᒥᐅᑕᐅᔪᓄᑦ.  

 

ᐃᓱᒫᓗᓇᖅᑐᑦ ᓴᒡᕙᖅᑕᐅᖃᑦᑕᖅᓯᒪᖕᒪᑕ ᐸᓖᓯᑦ 

ᐱᑲᒻᒪᔪᖃᑦᑕᕐᓂᖏᓐᓄᑦ ᐃᓄᖕᓂᒃ 

ᖃᐃᖁᔭᐅᓯᒪᑎᓪᓗᒋᑦ ᓱᔪᖃᖅᑎᓪᓗᒍ. ᑕᒪᒃᑯᐊ 

ᐅᖃᓕᒫᖃᑦᑕᖅᓯᒪᔭᕗᑦ ᑎᑎᖃᑎᒍᑦ ᐱᕙᓪᓕᐊᔪᒃᑯᑦ 

ᐊᒻᒪᓗ ᐊᐅᓚᔫᑎᒍᑦ ᑕᑯᒃᓴᕈᖅᑎᑕᐅᔪᑎᒍᑦ 

ᖃᕋᓴᐅᔭᒃᑯᑦ. ᐃᓱᒫᓘᑎᒃᓴᖏᑦ ᓱᓕᔪᑦ. 

 

ᑎᓕᐅᖅᐸᒃᑲ ᒐᕙᒪᕆᔭᕗᑦ ᐸᓖᓯᒃᑯᓐᓂ 

ᐱᓕᕆᖃᑎᖃᖁᓪᓗᒋᑦ ᑕᒪᔅᓱᒥᖓ 

ᐃᓱᒪᒃᓴᖅᓯᐅᒃᑲᓐᓂᖁᓪᓗᒋᑦ ᐸᓃᓯᒃᑯᑦ 

ᐊᔾᔨᓕᐅᕈᓯᔭᖃᑦᑕᕐᓂᕐᒥᑦ ᓄᓇᕗᒥ ᐱᓕᕆᑎᓪᓗᒋᑦ. 

 

ᐊᐱᖅᓱᕐᓇᖅᓯᒃᐸᑦ ᑕᒪᓐᓇ 

ᐊᐱᖅᓲᑎᒋᒃᑲᓐᓂᕐᓂᐊᕋᒃᑯ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ 

ᑎᑭᕌᕐᔪᐊᕐᒧᓪᓗ, ᒪᓕᒐᓕᐅᖅᑎ ᒪᐃᓐ. 

ᑭᕙᓪᓕᕐᒥ ᐆᒻᒪᖅᑯᑎᑦ ᖃᕆᓴᐅᔭᓯᐅᑎᓪᓗ 

ᐅᐊᔭᖓ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᐅᑉᓗᑦᓯᐊᖅ 

ᑲᑎᒪᔨᐅᖃᑎᒃᑲ ᑲᑎᒪᔨᐅᖃᑎᒃᑲ, ᓯᕗᓕᖅᑎ, 

ᒥᓂᔅᑕᐅᔪᑦ.  

 

ᑕᐃᒪ ᐅᓇ ᑐᓴᕐᓂᕆᑉᓗᒍ ᐱᕙᓪᓕᐊᔪᒃᑯᑦ 

ᑐᓴᓚᐅᕋᑉᑯ ᕕᑉᕗᐊᕆ 5-ᖑᑎᖦᖢᒍ ᑭᕙᓪᓕᕐᒥᒃ 

ᐱᓕᕆᐊᖑᕙᓪᓕᐊᔪᖅ. ᐃᓛᒃ ᑕᐅᑐᖅᑰᒐᕆᔭᐅᔪᖅ 

ᒫᓐᓇᐅᓇᖅ ᐱᖁᑎᕐᔪᐊᖑᓇᔭᖅᑐᖅ ᐅᑯᐊ 

ᒪ’ᓈᖅᓯᒪᑉᓗᒋᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ, 

ᒐᕙᒪᒃᑯᖃᒃᑯᓪᓗ ᐊᒻᒪᓗ ᐅᑯᐊ ᓇᖕᒥᓂᖅ 

ᐱᓕᕆᕝᕕᓖᑦᑕᐅᖅ ᐃᓚᒋᔭᐅᖕᒪᑕ ᐆᒥᖓ, 

ᑭᕙᓪᓕᖅ hydro fibre link ᐅᒃᑳᓕᕆᓂᕐᒧᑦ 

ᐃᑭᐊᖅᑭᕕᓕᕆᓂᕐᒧᓪᓗ ᓴᕕᒐᐅᔭᒃᓴᒥᒃ ᐸᕐᓇᐃᓂᖅ. 

ᑕᒪᓐᓇ ᐱᓕᕆᐊᖑᕙᓪᓕᐊᓂᖓ ᖁᕕᐊᓇᓪᓚᕆᖕᒪᑦ 

ᐊᒻᒪ ᓂᕆᐅᓇᖅᖢᓂ 

ᐱᕚᓪᓕᕈᑕᐅᓪᓚᕆᒐᔭᖅᑑᒐᓗᐊᖅ ᐊᒥᓱᓄᑦ 

ᓄᓇᕗᒥᐅᓄᑦ ᓄᓇᕗᑦ ᒐᕙᒪᒃᑯᑦ ᑕᕝᕙᓂ 

ᐱᕙᓪᓕᐊᔪᑎᒍᑦ ᐃᓚᒋᔭᐅᔫᔭᖏᑦᑑᒐᓗᐃᑦ.  

 



ᕿᑎᖅᑰ, ᕕᕝᕗᐊᕆ 20, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᒐᕙᒪᒋᔭᕗᑦ ᐃᑲᔪᖅᑐᐃᓇᕐᓕᐊᖅᑑᒐᓗᐃᑦ 

ᐆᒥᖓ ᓇᓗᙱᑦᑐᖓ ᑭᓯᐊᓂ ᐅᓇ 

ᐅᖃᓕᒫᕌᓪᓚᒡᓚᒍᐊᐃᑦ ᖃᑉᓗᓈᑎᑐᑦ. (ᑐᓵᔨᑎᒍᑦ) 

ᑖᓐᓇ ᑭᕙᓪᓕᖅ ᐅᐊᔭᓕᖅᓱᐃᓂᖅ ᓴᓇᓂᐅᖕᒪᑦ 

ᓄᑖᒥᒃ 1,200 ᑭᓛᒥᑐᔅᒥ ᐅᖓᓯᒃᑎᒋᔪᒥᒃ ᐊᒻᒪᓗ 

150 ᒪᒐ ᕚᑦᔅ ᓱᑲᓐᓇᖅᑐᓕᐅᕐᓂᕐᒥᒃ ᓄᓇᕗᒥ 

ᒫᓂᑑᐸᒧᑦ. ᑖᓐᓇ ᐊᑐᒃᑲᓐᓂᕈᓐᓇᖅᑐᓂᒃ 

ᓱᑲᓐᓇᖅᑐᓂᒃ ᐆᒻᒪᖁᑎᓂᒃ ᐅᖃᖅᓯᒪᖕᒪᑦ ᑖᒃᑯᐊ 

ᐅᐊᔭᓕᖅᓱᐃᓂᖏᑦ ᑕᕝᕙᓂᓗ ᑐᓴᕈᑎᓂ ᑖᓐᓇ 

ᓂᕈᐊᖅᑕᐅᕋᑖᓚᐅᖅᑐᖅ ᑭᕙᓪᓕᖅ  

 

(ᑐᓵᔨᒃᑰᕈᓐᓃᖅᑐᖅ) ᐃᒃᓯᕙᐅᑕᖅᑖᕆᔭᐅᓵᓚᐅᖅᑐᖅ 

ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᑯᓄ 

ᑕᑦᑐᐃᓂᖅ ᐅᖃᓚᐅᖅᑐᖅ ᖃᑉᓗᓇᐅᔭᓚᐅᕐᒥᓗᖓ 

ᐅᖃᖅᓯᒪᖕᒪᑦ (ᑐᓵᔨᒃᑯᑦ) “ᐅᖃᖅᑏ, ᐃᓄᐃᑦ 

ᐅᐱᒍᓱᒃᑐᑦ ᑖᔅᓱᒥᖓ ᐊᓯᔾᔨᕈᑕᐅᔪᒥᒃ ᑲᓇᑕᓕᒫᒧᑦ 

ᐱᖁᑎᕐᔪᐊᖑᔪᓄᑦ ᓴᖅᑭᑦᑎᓂᐊᕋᑦᑕ ᐊᑯᓂᐅᔪᒧᑦ 

ᑮᓇᐅᔭᓄᑦ ᐊᕙᑎᒧᓪᓗ ᐊᑲᐅᔪᒥᒃ ᓄᓇᕘᒧᑦ 

ᑲᓇᑕᓕᒫᒧᓪᓗ.” 

 

ᐅᖃᖅᑏ, ᑕᒪᓐᓇ ᖁᕕᐊᓇᖅᑐᒻᒪᕆᐅᖕᒪᑦ 

ᐱᓕᕆᐊᖑᓂᕆᔭᖓ ᐊᒻᒪᓗ 

ᐱᓪᓚᑦᑖᖑᖁᔪᒥᓇᖅᑐᖅ ᑕᐃᒫᒃ ᑐᓴᒐᒃᓴᓕᕆᔨᑎᒍᑦ 

ᑮᓇᐅᔭᓂᒃ ᒐᕙᒪᑐᖃᒃᑯᓐᓂ ᐱᓯᒪᖕᒪᑕ 

ᑮᓇᐅᔭᖃᖅᑎᑕᐅᓪᓚᕆᖏᒃᑲᓗᐊᖅᖢᑎᒃ ᐱᓕᕆᐊᒧᑦ 

ᑭᓯᐊᓂᓕ ᑐᑭᓯᐅᒪᖃᑎᒌᖕᓂᕐᒧᑦ ᐊᑎᓕᐅᕐᓂᖓ 

ᖁᕕᐊᓇᖅᑐᖅ ᐊᒻᒪᓗ ᐊᐱᖅᑯᑎᖃᕐᕕᒋᓂᐊᕐᒥᒐᒃᑯ 

ᓯᕗᓕᖅᑎᒧᑦ ᓈᒻᒪᒃᓯᒃᐸᑦ ᐊᐱᖅᓱᕐᕕᒃᓴᕋ ᓄᓇᕗᑦ 

ᒐᕙᒪᖓ ᑕᒪᑐᒧᖓ ᐱᓕᕆᖃᑕᐅᓂᕆᔭᖓ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ 

ᐃᒡᓗᓕᒑᕐᔪᖕᒧᓪᓗ, ᒪᓕᒐᓕᐅᖅᑎ ᑕᐅᑐᓐᙱ. 

ᑕᕆᐅᕐᒥ ᓴᐳᒻᒥᐅᓴᕐᓂᖅ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ ᐃᓕᑕᕆᒐᖕᒪ. 

ᓈᒻᒪᒃᓯᒃᐸᑦ ᐊᐱᖅᑯᑎᒋᓂᐊᕋᑉᑯ ᑖᓐᓇ ᑕᕆᐅᕐᒥ 

ᓴᐳᑦᑎᔨᐅᖃᑦᑕᖅᑐᖅ ᑕᕆᐅᑉ ᓵᖓᓂ ᐃᒡᓗᓕᒑᕐᔫᑉ 

ᐊᒻᒪ ᓴᓪᓕᐅᑉ, ᕿᑭᖅᑕᓗᒃᑖᐸᓗᒃ. ᖁᔭᒋᖅᑲᐅᔭᕋ 

ᓯᕗᓕᖅᑎᕗᑦ ᐅᖃᖅᑲᐅᖕᒪᑦ ᑖᒃᑯᐊ ᓄᓇᕗᑦ 

ᒐᕙᒪᒃᑯᒡᒎᖅ ᑕᒪᑐᒥᖓ ᐋᔩᖃᑎᒌᖕᓂᒃᑯᑦ ᒫᓐᓇ 

ᐃᑲᔪᖅᑐᐃᙱᒻᒪᑕ. ᑭᓯᐊᓂ ᐄᑯᓗᒃ 

ᖃᑉᓗᓇᐅᔭᕐᓂᐊᕋᒪ ᐃᓱᒫᓗᖃᕋᒪ. ᐃᒪᓐᓇᐃᑦᑐᒥᒃ. 

 

(ᑐᓵᔨᑎᒎᓕᖅᑐᖅ) ᑖᒃᑯᐊ ᐱᓕᕆᖃᑕᐅᔪᑦ 

ᑲᒪᖃᑎᒌᖕᓂᕐᒧᑦ ᐊᒃᓱᕈᕐᓇᖅᑐᒃᑰᖃᑦᑕᕐᒪᑕ 

ᐱᔭᒃᓴᒥᖕᓂᒃ ᐱᔭᕇᖅᖢᑎᒃ ᐃᓛᓐᓂᒃᑯᓪᓗ 

ᐃᖅᑲᓇᐃᔭᖅᑎᒃᓴᓂᕐᒧᑦ ᐊᒻᒪᓗ ᑮᓇᐅᔭᓂᒃ 

ᑐᓗᖅᑕᕈᑎᖃᕐᒪᑕ. ᑖᒃᑯᐊ ᐊᒃᓱᕈᕐᓇᖅᑑᒐᓗᐊᑦ 

ᓄᓇᕗᑦ ᖃᓄᖅᑑᖃᑎᖃᕐᓗᓂ 

ᓇᓂᓯᖃᑦᑕᐃᓐᓇᕐᒪᑕ ᓯᕗᒧᒃᐸᓪᓕᐊᖏᓐᓇᕐᓗᑎᒃ 

ᐃᓗᐊᙱᓕᐅᕈᑕᐅᔪᓂᒃ ᓄᓇᕗᒻᒥᐅᑦ ᑕᒪᓐᓇ 

ᐊᐳᖅᑕᕐᓂᖓ ᐃᓄᐃᑦ ᖃᐅᔨᒪᔭᑐᖃᖏᑦ 

ᑭᒡᓕᓯᓂᐊᕐᓂᕐᓗ ᓈᒻᒪᙱᒻᒪᑦ. 

 

ᑕᒪᒃᑯᐊ ᑭᒡᓕᓯᐊᕐᓂᒃᑯᑦ ᖃᐅᔨᓴᕐᓂᖅ 

ᐃᓇᖐᓇᓱᖃᑦᑕᕐᒪᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᓄᓇᕗᒻᒥᐅᑦ ᐅᒃᐱᕆᒐᒃᑯ ᐋᖅᑭᒃᓯᔭᕆᐊᖃᕋᑦᑕ 

ᑕᒪᒃᑯᐊ ᐱᔾᔪᑎᒋᓪᓗᒋᑦ ᑲᓇᑕᒥ ᐱᒋᐊᖅᓯᒪᔪᑦ 

ᑖᒃᑯᐊ ᓴᐳᒻᒥᔭᐅᓯᒪᓂᒪᖏᑦ ᑕᕆᐅᕐᒥ ᐊᒻᒪᓗ 

ᓄᓇᓕᖕᓂ ᐊᒻᒪ ᐊᖏᖅᑕᐅᓂᖏᑦ ᓄᓇᕗᑦ ᓯᓚᑖᓂ 

ᓈᒻᒪᙱᒻᒪᑦ. ᑖᒃᑯᐊ ᑕᕆᐅᖅ ᓴᐳᒻᒥᔭᐅᓂᖅ, ᑖᒃᑯᐊ 

ᐊᕙᑎᓕᒫᖓᒍᑦ ᓴᓪᓖᑦ ᐊᒻᒪᓗ ᐃᒡᓗᓕᒑᕐᔪᒃ.  

 

ᑖᓐᓇ ᓈᒻᒪᒃᓯᒃᐸᑦ ᓯᕗᓕᖅᑎ ᐊᐱᖅᓱᕐᓂᐊᕋᒃᑯ 

ᑕᒪᒃᑯᓄᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᒃ, ᒪᓕᒐᓕᐅᖅᑎ 

ᓚᐃᑦᓯᑑᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 556 - 5(2): 

ᐃᖅᑲᓇᐃᔭᖅᑎᓄᑦ ᐃᒡᓗᖃᖅᑎᑦᑎᓂᕐᒧᑦ 

ᐊᑐᐊᒐᐃᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒫᓐᓇᓕ ᒫᓂᖔᖅ ᐃᒃᓯᕚᖅᖢᓂ 

ᐱᔭᕆᐊᖃᓪᓚᕆᖕᒪᑦ ᓈᒻᒪᒃᓴᙱᑦᑕᕆᐊᖃᓲᖑᒐᑦᑕ 

ᒐᕙᒪᒥ. ᐅᓪᓗᒥᓕ ᓇᖏᖅᓯᕗᖓ ᑖᒃᑯᐊ 

ᐸᑦᑕᒃᑐᕈᒪᓪᓗᒋᑦ ᒐᕙᒪᒃᑯᑦ ᐱᓗᐊᖅᑐᒥᒃ 

ᐃᖅᑲᓇᐃᔭᖅᑐᓕᕆᔨᒃᑯᑦ ᑮᓇᐅᔭᓕᕆᔨᒃᑯᑦ ᐊᒻᒪᓗ 

ᐃᒡᓗᓕᕆᔨᕐᔪᐊᒃᑯᑦ ᓄᓇᕗᑦ, ᑖᒃᑯᐊ 

ᐱᓕᕆᖃᑎᒌᖕᓂᕆᓚᐅᖅᑕᖏᑦ. ᑖᒃᑯᐊ 

ᐃᖅᑲᓇᐃᔭᖅᑎᓂᓪᓗ ᐊᓯᔾᔩᓚᐅᕐᒪᑕ ᐊᑐᐊᒐᕐᓂᒃ. 

ᑐᑭᓯᑦᑎᐊᖅᑕᕋ ᐅᖃᖅᑏ ᑖᓐᓇ ᐱᒻᒪᕆᐅᓂᖓ 

ᐃᖅᑲᓇᐃᔭᖅᑎᓂᒃ ᐃᒡᓗᖃᖅᑎᑦᑎᓂᐅᑉ 

ᐃᖅᑲᓇᐃᔭᖅᑎᑦᑕᓗ ᐊᒻᒪᓗ ᐃᖅᑲᓇᐃᔭᖅᑎᓂᒃ 

ᐃᓐᓄᒐᕐᓂᙱᑦᑐᓄᑦ ᑕᒪᒃᑯᓄᖓ. 

 

ᐅᖃᖅᑏ, ᑕᐃᒪ ᐊᐃᑦᑖᖑᒐᓗᐊᖅ ᑖᓐᓇ 

ᐃᑲᔪᖅᓱᐃᓂᖓ ᑖᓐᓇ ᒪᑯᓄᖓ 

ᐊᖏᔪᖅᑲᐅᑎᓄᑐᐊᐸᓗᒃ ᑐᕌᖓᖕᒪᑦ. ᑖᒃᑯᐊ 

ᐱᓇᓱᐊᖅᑎᐅᑎᓪᓗᐊᖏᑦ ᐊᑭᑐᓂᖅᐹᑦ 

ᐃᖅᑲᓇᐃᔭᖅᑎᓄᑦ ᐃᒡᓗᖏᑕ ᐅᖃᐅᓯᕆᔭᑎᑦ 

25%−ᓂᒃ ᐃᓄᖕᓄᑦ ᑐᓂᔭᐅᓯᒪᖕᒪᑕ 

ᐃᖅᑲᓇᐃᔭᖅᑎᓄᑦ.  

 

ᑕᐃᒪᐃᒃᑲᓗᐊᖅᑎᓪᓗᒍ ᑖᒃᑯᐊ ᖁᔭᒋᓪᓗᒍ 

ᐊᓯᔾᔨᖅᑕᐅᓂᖏᑦ ᐃᖅᑲᓇᐃᔭᖅᑏᑦ 

ᐃᒡᓗᖃᖅᑎᑕᐅᓂᖏᑦ ᐊᑐᐊᒐᕐᓄᑦ. ᑖᒃᑯᐊ 

ᐱᓕᕆᕝᕖᑦ ᓯᕗᓪᓕᐅᑎᓪᓗᒋᑦ, ᑖᒃᑯᐊ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᑐᕌᒐᖏᑦ.  

ᑖᓐᓇ ᓄᑖᖅ ᐊᑐᐊᒐᖅ ᑕᐃᒪ 

ᐃᑲᔪᖅᓱᖅᑕᐅᔪᓐᓇᖁᓪᓗᒋᑦ ᐊᖓᔪᖅᑏᑦ 

ᐃᒡᓗᖏᓐᓄᑦ ᑕᒪᒃᑯᓄᖓ ᐱᔭᕆᐊᖃᕐᓂᖅᐹᓄᑦ 

ᐃᖅᑲᓇᐃᔭᖅᑎᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᒃᑑᑦᓯᐊᕐᒧᑦ, ᒪᓕᒐᓕᐅᖅᑎ 

ᐃᖃᓪᓗᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 5571 - 5(2): 

ᓂᕈᐊᖅᑕᐅᓯᒪᕕᐊᑕ ᑎᑎᕋᕐᕕᐊ 

ᓄᑦᑎᖅᑕᐅᓂᖓ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᓄᓇᕗᒻᒥᐅᑦ. 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ.  

 

ᑐᓴᕈᑎᒃᓴᓂᒃ ᓂᕈᐊᖅᑎᓄᑦ ᐃᖃᓗᒃᑑᑦᓯᐊᕐᒥ, 

ᐃᖅᑲᓇᐃᔭᕐᕕᒐ ᓄᒃᑎᖅᓯᒪᓕᕐᒪᑦ NTC−ᒃᑯᑦ 

ᐃᒡᓗᖓᓐᓂᒃ ᓈᓴᐅᑎᓕᒃ 1 ᖃᒧᑎᒃ ᐊᖅᑯᑎᖓ. 

ᐃᖃᓗᒃᑑᑦᓯᐊᖅ ᑯᐊᐸᒃᑯᓐᓄᑦ ᑕᐅᓇᓂ ᐅᒥᖕᒪᒃ 

ᐊᖅᑯᑎᖓᓂᒃ. ᒫᓐᓇ ᐋᖅᑭᒃᓯᕙᓪᓕᐊᒐᑦᑕ 

ᐊᒡᓚᒡᕕᒃᑕ ᖃᕋᓴᐅᔭᒃᑯᑎᒍᑦ 

ᑎᑎᖅᑲᐅᓯᐊᕈᓐᓇᖏᒃᑲᓗᐊᖅᑐᑦ ᑭᓯᐊᓂ 

ᐅᖄᓚᐅᑎᖃᕋᓗᐊᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, 

ᒪᓕᒐᓕᐅᖅᑎ ᑯᓱᒐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 562 - 5(2): 

ᐃᑦᒪᓐᓇᓐ ᐃᓯᑭᒧᐃᑦ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᑉᓗᒃᑯᑦ. ᒪᒥᐊᓇᖅ. 

ᐅᑉᓗᒃᑯᑦ ᐃᓅᖃᑎᒃᑲ. ᐅᖃᖅᑎᑦᓯᔩ, ᓴᕆᒪᓱᒃᐳᖓ 

ᐅᑉᓗᒥ ᓂᑯᕕᑦᑐᓐᓇᕋᒪ “ᐃᔅᓯᑭᒨ”-ᖑᑉᓗᖓ. 

(ᑐᓵᔨᒃᑯᑦ) ᐅᐱᑦᑐᐊᓘᔪᖓ ᓇᑯᕕᑦᑐᓐᓇᕋᒪ 

ᐃᓄᓪᓚᕆᐅᓪᓗᖓ. 

 

>>ᐸᑦᑕᑐᖅᑐᑦ 

 

ᐅᖃᖅᑏ, ᐊᑐᖅᓯᒪᔭᕗᑦ ᐅᓂᒃᑳᕆᐊᕐᔪᒡᓗᒍ 1970-

ᖏᑦ ᐊᑐᖅᑎᓪᓗᒍ ᑲᖏᖅᖠᓂᕐᒥ 

ᑕᓚᕖᓴᖅᑖᖅᑐᐊᓘᓚᐅᖅᓯᒪᒐᑦᑕ 

ᑕᑯᓐᓇᕈᓐᓇᖅᑕᑦᑎᓐᓂᒃ ᐊᒻᒪᓗ ᑖᓐᓇ ᑕᓚᕖᓴᖅ 

ᐃᑯᒪᑎᓪᓗᒍ ᖁᕕᐊᓱᒃᑐᐊᓘᓪᓗᖓ 

ᐊᖅᓴᖅᑐᖃᖅᑎᓪᓗᒍ ᐊᓈᓇᒐ ᑕᑯᔭᖅᑐᕐᒪᑦ 

ᐊᐱᕆᓪᓗᓂ “ᑭᓱᒥᒃ ᑕᐅᑐᒃᑲᕕᑦ?” 

  

“football”−ᓂᕋᖅᖢᒋᑦ ᑕᐃᒪᓐᓇ ᓇᓗᑦᑎᐊᖅᖢᖓ 

ᖃᓄᖅ ᐱᙳᐊᕆᔭᐅᖃᑦᑕᕐᒪᖔᑦ. ᑕᐃᓐᓇᐃᓛᒃ 

ᑕᑯᒋᐊᒃᑲᓐᓂᕋᒃᑯ ᐊᓈᓇᒐ ᐅᓂᒃᑲᐅᑎᓪᓗᒍ 

ᖃᓄᐃᓕᐅᕐᒪᖔᑕ, ᐃᐊᒻᒪᑕᓐ ᐃᔅᑭᒨᔅ 

ᐱᙳᐊᖅᑐᐊᓘᖕᒪᑕ ᕗᑦᐹᓪᒥᒃ ᓇᓗᑦᑎᐊᖅᖢᖓ. 

ᐊᓈᓇᒐᓗ ᓇᓗᑦᑎᐊᖅᖢᓂ.  

 

>>ᐃᒡᓚᖅᑐᑦ 

 

ᑭᓯᐊᓂ ᐊᐱᕆᒐᒃᑯ ᓇᓕᐊᖕᓂᒃ ᐃᑲᔪᖅᓱᕐᒪᖔᑦ 

ᐊᑎᖓ ᐅᐱᒋᓪᓗᓂᐅᒃ ᐃᓯᑭᒨᑦ 

ᖁᕕᐊᖃᑕᐅᓕᖅᖢᓂ ᐃᓯᑭᒨ−ᕌᓗᐃᒡᒎᖅ 

ᐱᙳᐊᕐᒪᑕ ᐃᓯᑭᒨ−ᖑᖃᑕᐅᖕᒥᒐᒥᒎᖅ. 

 

>>ᐃᒡᓚᖅᑐᑦ 

 

ᐅᖃᖅᑏ, ᑖᓐᓇ ᐃᓯᑭᒨ ᐅᖃᐅᓯᖅ 

ᐊᑐᖃᑦᑕᓚᐅᖅᓯᒪᒐᑦᑎᒍᑦ 1970−ᖏᑦ 

ᐊᑐᖅᑎᓪᓗᒋᑦ ᐅᓪᓗᒥᒧᑦ ᓱᓕ ᑕᐃᒪ. ᒫᓐᓇ ᑕᐃᒪ 

ᐊᓂᖅᓵᖅᑐᑦᑎᐊᕐᓂᖅᓴᐅᖂᔨᓕᖅᐳᒍᑦ.  

 

ᐊᒻᒪᓗ ᒫᓐᓇᕈᓘᓚᐅᖅᑐᖅ ᖃᐅᔨᓚᐅᕋᒪ ᑕᐃᒃᑯᐊ 

ᐃᐊᒻᒪᓐᑕᓐ ᐃᓯᑭᒨ−ᖑᐃᓐᓇᕐᓂᐊᕐᒪᑕᒎᖅ.  

 

ᐃᓚᖓ ᑲᑎᒪᔨ: ᐄᓛᒃ, ᐄᓛᒃ! 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: 

ᐅᐱᒋᔭᕕᒡᔪᐊᕌᓗᒋᓚᐅᖅᑕᒃᑲ. 

 

>>ᐸᑦᑕᑐᖅᑐᑦ 

ᐅᖃᖅᑏ, ᐅᓪᓗᒥᐅᓕᖅᑐᖅ ᖃᐅᔨᒪᓕᖅᑐᖓ ᖃᓄᖅ 

ᐱᙳᐊᖅᑕᐅᖃᑦᑕᕐᒪᖔᑦ ᐊᒻᒪᓗ ᑕᐃᓐᓇ 

ᐃᕐᖑᓯᐊᓗᒃ ᐱᖏᖦᖢᒍ ᖁᕕᐊᓇᖏᑦᑐᐊᓘᖕᒪᑦ.  

>>ᐃᒡᓚᖅᑐᑦ 

 

ᑭᓯᐊᓂ ᐃᕐᖑᓯᖅᑖᖃᑦᑕᖅᓯᒪᔪᑦ ᖃᔅᓯᐊᖅᑎᖅᖢᒍ.  

 

ᐃᓚᖓ ᑲᑎᒪᔨ: ᒪᓐᑐᕆᐊᒥᐅᑎᑐᑦ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᑕᐃᒫᒃ ᒪᓐᑐᕆᐊ 

ᑲᓇᐃᑎᐊᓐᑎᑐᑦ.  

 

ᖁᕕᐊᓱᒃᑐᖓ ᑕᐃᒃᑯᐊ ᐃᐊᒻᒪᑕᓐ 

ᐃᓯᑭᒨ−ᖑᐃᓐᓇᕐᓂᐊᕐᒪᑕ. ᑕᐃᒃᑯᐊ ᐱᐅᒃᓴᖏᑦᑐᑦ 

ᐊᑏ ᐃᒃᓯᕚᑐᐃᓐᓇᓕᕐᓕᑦ ᐊᑭᕋᖅᑐᓗᐊᖏᓪᓗᑎᒃ. 

 

ᐅᖃᖅᑏ, ᐊᐅᔭᖅ ᑕᐃᒪ ᑕᐅᑐᓪᓚᑦᑖᕈᒪᓂᐊᖅᑕᒃᑲ 

ᐅᐸᒡᓗᒋᑦ ᐊᐅᔭᖅ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪ’ᓇ. ᖁᖓᓐᓇᖅᑐᒥᒃ ᓂᑉᓕᐊᒐᕕᑦ. 

ᑲᔪᓯᓗᑕ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, ᒪᓕᒐᓕᐅᖅᑎ 

ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 563 - 5(2): 

ᐃᓕᓴᕆᔭᐅᓂᖓ ᐊᒃᓵᖅᔪᒃ ᓂᖏᐅᖅ 

(ᐊᕿᐊᕈᖅ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ, ᓄᓇᕘᑉ ᐃᓐᓇᖁᑎᖏᑦ ᐊᕐᕌᒎᒃ 

ᒪᕐᕉᒃ ᐊᓂᒍᕋᐃᖕᒪᑕ ᐃᓕᓴᕆᔭᐅᖃᑦᑕᕐᒪᑕ ᐃᓄᐃᑦ 

ᐱᖁᑎᖏᓐᓂᒃ ᓇᐅᑦᓯᖅᑐᖅᑎᓂᒃ. ᑕᕝᕙᓂ 

ᖁᕕᐊᓱᑦᑎᐊᕋᒪ ᐊᐅᓱᐃᑦᑐᒥᐅᑕᖅ ᐊᒃᓵᕐᔪᒃ 

ᓂᖏᐅᖅ ᐃᓕᓴᕆᔭᐅᔪᐃᓐᓅᓚᐅᕐᒪᑦ ᑕᐃᓐᓇ 

ᐃᓐᓇᖁᑎᕗᑦ ᐊᐅᓱᐃᑦᑐᕐᒥᑦ ᐃᓄᒃᑎᑐᑐᐊᑦᑎᐊᖅ 

ᐅᖃᓪᓚᒍᓐᓇᖅᓱᓂ ᑭᓯᐊᓂ.  

 

ᐊᒻᒪᓗ ᐱᕈᕐᓂᑰᓪᓗᓂ ᑕᑉᐹᓂ ᑐᓄᓂᕐᒥᑦ ᐊᑖᑕᖓ 

ᐸᓖᓯᐅᓂᖓᓄᑦ ᑕᓪᓗᕈᑎᓂᒃ ᓴᓇᙳᐊᕐᕕᖕᒥᒃ ᑯᓖ 

ᕼᐊᐸᒥ ᐊᒻᒪᓗ ᐊᐅᓱᐃᑦᑐᕐᒧᑦ ᕿᑲᖅᓯᑕᐃᓐᓇᖅᓱᓂ 

1959−ᖑᓕᖅᑎᓪᓗᒍ. ᑕᐃᑲᓂ ᒪᒃᑯᒃᓱᓂ ᑖᓐᓇ 

ᐊᐅᓱᐃᑦᑐᖅ ᖃᐅᔨᒪᔭᐅᑦᑎᐊᓚᐅᖏᒻᒪᑦ 

ᓄᓇᒋᔭᐅᔪᑐᖃᐅᓐᓂᖏᒻᒪᑦ ᑕᒪᒃᑯᐊ ᑐᓄᓂᕐᒥᒃ 

ᓂᕆᖃᑦᑕᓕᒪᔭᖏᑦ ᐃᖃᓗᐃᑦ ᑕᒪᒃᑯᓂᖓᕈᔪᒃ 

ᕿᓂᕆᐊᖃᖃᑦᑕᓚᐅᖅᓯᒪᖕᒪᑕ ᓇᓂᓯᓯᒪᔪᐃᓐᓅᖕᒪᑦ 

ᑕᐃᑲᓂ ᑕᓯᕐᒥᒃ ᒫᓐᓇᒧᑦ 

ᐃᖃᓪᓕᐊᕐᕕᒋᖃᑦᑕᖅᓱᑎᒍᑦ.  

 

ᑕᐃᒪᓐᓇᐃᑎᓪᓗᒍ ᐃᓐᓇᕈᓕᖅᓱᓂ ᑕᕝᕙᓂ 

ᓄᓇᑦᓯᐊᑉ ᒐᕙᒪᒃᑯᖏᓐᓄᑦ 

ᐃᖅᑲᓇᐃᔭᕆᐊᓕᓚᐅᖅᓯᒪᒻᒪᑦ ᑕᒪᒃᑯᓂᖓ 

ᐃᒡᓗᖁᑎᖏᓐᓂᒃ ᐸᖅᑭᔨᐅᓪᓗᓂ ᐊᒻᒪᓗ 

ᑐᔅᓯᐊᕐᕕᖕᒧᑦ ᐃᑲᔪᖅᑎᙳᖅᓱᓂ ᑕᐃᑲᓂ 

ᐃᑲᔪᖅᑎᐅᔅᓲᔭᖅᑐᖅ 1964−ᒥᓂᑦ ᐃᑲᔪᖅᑎᐅᓪᓗᓂ 

ᓱᓕ ᒫᓐᓇᒧᑦ. ᑖᔅᓱᒥᖓ ᐱᓕᕆᔪᒪᓯᒪᓪᓗᓂ. 

ᖃᓪᓗᓈᑎᑑᕈᓐᓇᖏᑦᑎᐊᖅᓱᓂ ᑕᒪᒃᑯᐊ 

ᓄᓇᓯᐅᑎᕐᔪᐊᑦ ᓱᕋᒐᐃᒻᒪᑕ ᖃᐅᔨᓇᓱᒐᐃᒐᒥᒋᑦ 

ᐃᓛᓐᓂᒃᑯᑦ ᑕᐅᑐᒃᓱᒍ ᐃᖅᑲᓇᐃᔭᖅᑎᐅᓪᓗᖓ 

ᑐᐊᕕᖅᓴᕋᓱᒃᑲᓗᐊᖅᓱᒍ ᕿᒥᕐᕈᐊᔅᓲᔭᓚᐅᖅᓱᓂᐅᒃ 

ᑭᓯᐊᓂ ᐋᖅᑭᖃᑦᑕᓚᐅᕐᒪᐅᒃ ᐃᓐᓇᖅᑎᑐᑦ.  

 

ᑕᐃᒪ ᒫᓐᓇ ᐃᓐᓇᓪᓚᑦᑖᖑᓕᖅᓱᓂ 

ᐊᖏᕐᕋᖅᓯᒪᖃᑦᑕᕐᒪᑦ, ᐅᐱᒋᔪᒪᓪᓗᒍ ᐊᒻᒪᓗ 

ᖁᔭᓕᔪᒪᑦᑎᐊᖅᓱᒍ ᑖᓐᓇ ᐊᐅᓱᐃᑦᑐᕐᒥᒃ 

ᐃᑲᔪᕐᔪᐊᖅᓯᒪᖕᒪᑦ ᐊᕐᓵᕐᔪᒃ ᓂᖏᐅᖅ, ᑕᕝᕙᓂ 

ᑖᓐᓇ ᐊᐅᓱᐃᑦᑐᖅ ᐊᔾᔨᐅᙱᒐᔭᖅᑐᖅ 

ᑕᐃᑲᓃᓐᓂᙱᒃᑯᓂ, ᖁᔭᓐᓇᒦᖅᑕᕋ ᐃᓐᓇᐅᓕᕐᒪᑦ 

ᑕᑉᐹᓂ ᐃᓐᓇᖁᑎᒋᒐᑦᑎᒍᑦ ᖁᔭᓐᓇᒦᖅᑕᒃᑲᓗ 

ᑖᒃᑯᐊ ᐃᓕᓴᖅᓯᓚᐅᖅᑐᐃᑦ ᑖᔅᓱᒥᖓ ᐃᓄᒻᒥᒃ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᕕᐊᓱᖃᑎᒌᑦᓯᐊᖅᐸᕗᑦ ᐊᖅᓵᕐᔪᒃ 

ᓂᖏᐅᖅ ᐊᒻᒪᓗ ᐃᓄᑐᖃᕆᔭᖅᐳᑦ, ᐃᓐᓇᕆᔭᖅᐳᑦ 

ᓄᓇᕗᒻᒥ. ᓴᕆᒪᒋᑦᓯᐊᖅᐸᑉᑎᒋᐅᒐᓗᐊᖅ 

ᑕᒪᓗᒃᑖᖏᑦᑕ. ᑲᔪᓯᓗᑕ ᑲᑎᒪᔾᔪᑎᒃᓴᑉᑎᓐᓄᑦ. 

ᑭᐅᔾᔪᑕᐅᓚᐅᖅᑐᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᐱᑕᖃᙱᒻᒪᑦ ᑲᔪᓯᓗᑕ. 

ᐃᓕᑕᖅᓯᓂᖅ ᐳᓛᖅᓯᒪᔪᓂᒃ ᒪᓕᒐᓕᐅᕐᕕᖕᒥ. 

ᐱᑕᖃᙱᒻᒪᑦ. ᑲᔪᓯᓗᑕ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒪᓕᒐᓕᐅᖅᑎ ᕋᒻᐴᑦ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 752 - 5(2): ᓴᓂᑭᓗᐊᕐᒥ 

ᐃᒥᖅᑐᕈᑎᖓ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ 

ᐅᓐᓄᓴᒃᑰᖅᐸᒃᑲ ᓴᓂᑭᓗᐊᕐᒥᐅᑦ. 

ᐊᐱᖅᑯᑎᒋᓂᐊᖅᑕᕋᐅᓇ ᓄᓇᓕᖕᓂ ᒐᕙᒪᒃᑯᓐᓂᓗ 

ᐱᔨᑦᑎᖅᑏᑦ ᒥᓂᔅᑕᖓᓐᓄᑦ. ᐃᒥᓕᕆᓂᕐᒧᑦ ᐅᓇ 

ᐊᐱᖅᓱᖃᑦᑕᓚᐅᕐᒪᑕ ᐊᒻᒪ ᑕᐸᐃᙱᑦᑐᒃᓴᐅᔪᖅ 

ᓴᓂᑭᓗᐊᕐᒥ ᓂᒋᐊᓃᓐᓂᖅᐹᕐᒥᒃ 

ᐊᐱᖅᑯᑎᖃᕐᓂᐊᕋᒪ. 



ᕿᑎᖅᑰ, ᕕᕝᕗᐊᕆ 20, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐃᒡᓚᖅᑐᑦ 

 

ᐅᑭᐊᒃᓵᖅ ᑕᒪᓐᓇ ᐊᐱᖅᑯᑎᒋᖃᑦᑕᓚᐅᕋᒃᑯ ᐊᒻᒪᓗ 

ᒥᓂᔅᑕ ᐃᒪᐃᓕᓚᐅᖅᓯᒪᓪᓗᓂ ᖃᓄᖅᑑᕈᑎᒃᓴᓂᒎᖅ 

ᓇᓖᕌᕈᑎᒃᓴᓂᒡᓗ ᕿᓂᕐᓂᐊᕐᒪᑦ. ᑖᓐᓇᖃᐃ 

ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸ ᑕᐃᒃᑯᐊ 

ᐱᓕᕆᐊᕆᓂᐊᕐᓂᕋᓚᐅᖅᑕᖏᑦ ᓇᓃᓕᕐᒪᖔᖏᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕᐅᔪᖅ ᓄᓇᓕᖕᓄᑦ 

ᒐᕙᒪᓕᕆᓂᕐᒧᓪᓗ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐄ, ᑕᐃᒪᓐᓇ 

ᐊᐱᕆᔭᐅᓂᐊᕋᓱᒋᖅᑲᐅᒐᒪ ᓂᕆᐅᖅᑲᐅᒐᒪᐃᓛᒃ, 

ᐃᒥᐅᑉ ᒥᒃᓵᓄᑦ ᓴᓂᑭᓗᐊᕐᒥ. ᑕᐃᒪᙵᓕᒫᖅ 

ᐱᓕᕆᐊᕇᓐᓇᖅᑕᕗᑦ ᐃᒥᖅ ᑕᒪᒃᑯᐊ ᐱᐅᖁᓪᓗᒋᑦ. 

ᐅᖃᓪᓚᖃᑎᒋᓚᐅᕋᒃᑰᓇ ᑭᖑᓪᓕᕐᒥ 

ᑲᑎᒪᕐᔪᐊᖅᑎᓪᓗᑕ ᐅᖃᐅᓯᕆᓪᓗᑎᒃᑯᓪᓗ ᑕᐃᒃᑯᐊ 

ᐱᓕᕆᖃᕆᓂᐊᖅᑕᖏᑦᑕ ᖃᓄᐃᓕᖓᓂᐊᕐᒪᖔᑦ 

ᐱᔾᔪᑎᒋᓪᓗᒍ. ᐱᔭᕇᖅᑕᐅᖕᒪᑦ ᑕᐃᒪ ᑕᐃᒃᑯᐊ 

ᑎᑎᖅᑲᑦ ᓴᓂᑭᓗᐊᑉ ᕼᐋᒪᓚᒃᑯᖏᓐᓄᑦ 

ᑐᓐᓂᖅᑯᑕᐅᓂᐊᓕᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᕐᒥᒃ ᐃᓚᒋᐊᕈᑎ, ᐅᖃᐅᓯᒃᑯᑦ 

ᐊᐱᖅᑯᑏᑦ, ᒪᓕᒐᓕᐅᖅᑎ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᐊᒻᒪᓗ 

ᓇᓗᓇᐃᖅᓯᒃᑲᓐᓂᕈᒪᓪᓗᖓ 

ᐃᒪᑦᑎᐊᕙᖃᙱᑐᐃᓐᓇᙱᓐᓇᑦᑕ. ᐃᒃᑯᐊᓗ 

ᐆᓇᖅᑐᓕᐅᕈᑎᕈᓗᖏᑦ ᐱᐅᙱᑦᑐᑦ. ᕿᓚᒥᐊᓗᒃ 

ᓯᖁᒥᖃᑦᑕᕐᒪᑕ ᑕᕆᐅᖃᓗᐊᕐᓂᖅ ᐱᔾᔪᑎᒋᓪᓗᒍ.  

 

ᐅᑭᐊᒃᓵᖅ ᑕᒪᓐᓇ ᐅᖃᐅᓯᕆᓚᐅᖅᓯᒪᒐᒃᑯ ᒥᓂᔅᑕ 

ᐅᖃᓚᐅᖅᓯᒪᔪᖅ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᑮᓇᐅᔭᓂᒎᖅ ᐱᓂᐊᖅᑐᑦ ᐱᖓᓱᓄᑦ 

ᐊᑐᖅᑕᐅᓂᐊᖅᑐᑦ, ᓴᓂᑭᓗᐊᖅ, ᐃᖃᓗᐃᑦ, 

ᐊᐅᓱᐃᑦᑐᕐᓗ.  

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᔅᓯᓂᒃ 

ᑮᓇᐅᔭᖅᑖᓚᐅᕐᒪᖔᖏᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᓴᓂᑭᓗᐊᕐᒥ ᐊᑐᖅᑕᐅᓂᐊᖅᑐᓂᒃ? ᖁᔭᓐᓇᒦᒃ, 

ᐅᖃᖅᑏᑎ. 

 

ᐅᖃᖅᑎ: ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒍᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᐃᓗᓕᑯᓘᔭᓕᖕᓂᒃ 

ᐱᓯᒪᙱᓐᓇᒪ ᖃᔅᓯᓂᒃ ᑐᓐᓂᖅᑯᑕᐅᓂᐊᕐᒪᖔᑦ 

ᓴᓂᑭᓗᐊᖅ, ᑖᓐᓇ ᑐᑭᓯᒍᒃᑯ ᑐᓂᓯᓂᐊᖅᑕᕋ. 

ᖁᔭᓐᓇᒦᒃ. 

 

ᐅᖃᖅᑎ: ᑐᒡᓕᐊᕇᖅᑖᓂᒃ ᐊᒻᒪ ᑭᖑᓪᓕᖅᐹᒥᒃ 

ᐃᓚᒋᐊᕈᑎ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑭᖑᓪᓕᕐᒥ ᐅᖃᐅᓯᕆᒐᒃᑯ ᓴᓂᑭᓗᐊᑉ ᐃᒥᖓ 

ᐅᑭᐊᒃᓵᖅ ᒥᓂᔅᑕ ᐅᖃᓚᐅᖅᓯᒪᖕᒥᔪᖅ ᑕᕆᐅᕐᒥᒃ 

ᐲᔭᐃᔾᔪᒻᒥᒃ ᐃᓕᓯᕕᐅᓂᐊᓚᐅᖅᓯᒪᔪᑦ.  

 

ᐊᒻᒪᓗ ᑕᐃᒃᑯᐊ ᐱᖓᓱᓄᑦ ᐱᖓᓱᑦ ᑕᖅᑭᑦ 

ᓈᔭᕌᖓᑕ ᑕᐃᒃᑯᐊ ᑕᕇᔭᐃᒍᑏᑦ 

ᐊᓯᔾᔨᖅᑕᐅᖃᑦᑕᕆᐊᖃᖅᑐᑦ. ᑕᐃᒃᑯᐊ 

ᐃᒥᖅᑐᖅᑐᕐᔪᐊᒻᒪᕆᐊᓘᖕᒪᑕ.  

 

ᐃᖃᓗᖕᓃᑦᑐᑦ ᑳᓐᑐᕌᒃᑕᐅᑎᑦᑎᔪᖅ ᔪᓚᐃᒥ 

ᑭᖑᓪᓕᕐᒥᒃ ᑕᐃᑯᓐᖓᓚᐅᖅᓯᒪᔪᖅ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᓱᖕᒪᑦ ᑕᐃᒃᑯᐊ 

ᑕᕆᐅᔾᔭᐃᒃᑯᑏᑦ ᑕᐃᒫᒃ ᑲᒪᒋᔭᐅᓯᐊᖏᒻᒪᖔᖏᑦ. 

ᖁᔭᓐᓇᒦᒃ, ᐅᖃᖅᓰ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑕᐃᒪᓐᓇᑐᐃᓐᓇᖅᑕᐅᖅ 

ᐱᔨᑦᑎᖅᑕᐅᑦᑎᐊᕆᐊᖃᖅᑐᑦ. ᑐᓴᓵᑦᑎᐊᕋᒃᑯ 

ᖃᓄᖅᑑᕈᑎᒋᔭᐅᑎᓐᓂᐊᖅᑕᕋ ᐊᒻᒪᓗ 

ᐅᐸᒃᑕᐅᖃᑦᑕᕐᓂᐊᕋᔅᓯ ᑕᖅᑮᑦ ᐱᖓᓱᑕᒫᑦ ᐊᒻᒪᓗ 

ᓄᓇᓕᖕᓂ ᑲᒪᒋᔭᐅᔪᓐᓇᕐᒪᖔᑦ ᑕᒪᓐᓇ 

ᐱᓕᕆᐊᕆᔭᐅᔪᓐᓇᕐᒪᖔᑦ ᑐᑭᓯᓇᓱᖕᓂᐊᕐᒥᔪᖓ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᙴ, 

ᒪᓕᒐᓕᐅᖅᑎ ᐊᕐᓇᒃᑲᖅ. 

 

ᐊᐱᖅᑯᑦ 753 - 5(2): ᓚᐃᓴᓕᔭᓐᖏᑦᑐᑦ 

ᓇᓚᐅᒃᓵᒐᐃᑦ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᐊᒻᒪᓗ ᐅᓐᓄᓴᒃᑯᑦ ᐃᓘᓐᓇᖏᑦ. ᓄᓇᓕᖕᓂ 

ᒐᕙᒪᒃᑯᖏᓪᓗ ᐱᔨᑦᑎᖅᑏᑦ ᒥᓂᔅᑕᖓᓐᓄᑦ 

ᓵᑎᑦᑎᓂᐊᖅᑐᖓ. ᑕᒪᑐᒪᓂ ᐱᓇᓱᐊᕈᓯᕐᓂᑦ 

ᑐᓴᒐᔅᓴᓂᑦ ᑖᓐᓇ ᒥᓂᔅᑕ ᓴᖅᑭᑦᑎᓚᐅᕐᒪᑦ 



ᕿᑎᖅᑰ, ᕕᕝᕗᐊᕆ 20, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᓇᐃᖅᓯᒡᓗᓂᓗ ᐃᒫᒃ, “ᐃᒪᖃᑦᑕᖅᑐᑦ 

ᑮᓇᐅᔭᓕᐅᕋᓱᐊᖅᑐᑦ ᒪᓕᒐᕐᓂᒃ ᓯᖁᒥᑦᑎᕗᑦ.”  

 

ᑕᒪᓐᓇ ᐊᑯᓂᐊᓗᒃ ᐅᖃᐅᓯᕆᖃᑦᑕᕋᒃᑯ 

ᓯᖁᒥᑦᑎᔪᒻᒪᑯᐊ ᒪᑯᐊᓗ ᓱᕈᓰᑦ ᖁᓄᔪᕐᓂᐊᖅᑕᐅᔪᑦ 

ᐊᒻᒪᓗ ᐸᓖᓯᒃᑯᑦ ᑕᐃᒪᙵᓕᒫᖅ 

ᐃᖅᑲᓇᐃᔭᕐᔪᐊᖃᑦᑕᕐᒪᑕ ᐊᒻᒪᓗ ᐊᖁᓐᓂᒥᒃ 

ᑎᒍᒥᐊᔾᔮᔪᓐᓃᖅᑎᓪᓗᒋᑦ. ᓯᕗᓪᓕᖅᐹᒥᒃ 

ᐊᐱᖅᑯᑎᒐ: ᖃᔅᓯᑦ ᓄᓇᕗᒻᒥ 

ᐸᓯᔭᒃᓴᓐᖑᖅᑎᑕᐅᓯᒪᓕᖅᐸᑦ ᑕᖅᑭᑦ 12 

ᐊᓂᒍᓚᐅᖅᑐᓂ ᑮᓇᐅᔭᓕᐅᕋᓱᐊᕐᓂᒃᑯᑦ ᐃᒪᕐᓂᒃᑯᑦ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᑲᖅᑎ.  

 

ᐅᖃᖅᑎ: ᐃᒥᕐᒧᓪᓗ ᐱᔨᑦᓯᕋᕐᓂᕐᒧᑦ, ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᓇᓗᓇᐃᖅᓯᕕᐅᓚᐅᙱᑦᑐᖓ 

ᓯᖁᒥᑦᑎᔪᖃᓚᐅᕐᒪᖔᑦ ᑕᖅᑭᑦ 12 ᐊᓂᒍᖅᓯᒪᔪᓂ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᑖᓐᓇ ᖃᐅᔨᒪᑦᑎᐊᖅᑰᖅᑐᖅ ᒪᓕᒐᐃᑦ 

ᑮᓇᐅᔭᓕᐅᕋᓱᐊᕐᓂᕐᒧᑦ ᐃᒪᕐᓂᒃᑯᑦ 

ᓴᖅᑭᑕᐅᓚᐅᖅᓯᒪᖕᒪᑦ 1999−ᒥᑦ 

ᐋᖅᑭᒋᐊᖅᑕᐅᓯᒪᓪᓗᓂᓗ ᖃᔅᓰᓐᓇᑯᓗᒃ. ᐊᒻᒪ ᒪᑯᐊ 

ᓄᑖᑦ ᑮᓇᐅᔭᓕᐅᕋᓱᐊᕈᓰᑦ ᓴᖅᑭᑉᐸᓪᓕᐊᓕᕐᒪᑕ. 

ᐅᐊᓇᒥ ᓯᐸᑦᓯᓯᐅᕐᓂᖅ ᓴᖅᑭᑉᐸᓪᓕᐊᓕᕐᒪᑕ, 

ᑕᒪᓐᓇ ᐊᒃᓱᐊᓗᒃ ᑮᓇᐅᔭᓕᐅᕈᑕᐅᖃᑦᑕᕐᒪᑦ.  

 

ᑖᓐᓇᖃᐃ ᐱᖁᔭᕐᔪᐊᖅ ᕿᒥᕐᕈᓇᒃᑕᐅᔪᓐᓇᖅᐳᖅ 

ᐋᖅᑭᒋᐊᖅᑕᐅᓗᓂᓗ ᐊᒻᒪᓗ ᑕᐃᒃᑯᐊ ᒪᓕᒐᖏᑦ 

ᐊᓯᖏᓪᓗ ᐃᒪᕐᓂᕐᒧᑦ ᑐᕌᖓᔪᑦ 

ᐋᖅᑭᒋᐊᖅᑕᐅᔪᓐᓇᕐᒪᖔᑦ. ᒪᓕᒐᕐᓂᒃ ᑲᒪᔨᐅᔪᓄᑦ 

ᑕᐃᒃᑯᓄᖓᖔᖅ ᑐᓂᔭᐅᓗᑎᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᓕᕆᕝᕕᒃᐳᑦ ᐊᒻᒪᓗ 

ᐃᒪᕐᓄᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᐃᒪᕐᓂᕐᒧᑦ 

ᑐᕌᖓᔪᑦ ᐱᓕᕝᕕᑦᑎᓐᓃᑉᐸᑦ? ᐄ, ᐊᒻᒪᓗ 

ᓇᓗᓇᐃᓚᐅᖅᑕᕗᑦ ᑕᖅᑲᐅᓐᖓᓚᐅᖅᑕᕗᑦ 

ᒫᓐᓇᕈᓗᒃ ᐃᖅᑲᓇᐃᖅᑎᑦᑎᒋᐊᒃᑲᓐᓂᕈᑏᑦ. 

ᒪᓕᒐᖅᑕᖃᐅᕐᒪᑦ ᐃᒪᐃᓕᐅᕈᓐᓇᖅᑐᑎᒃ, 

ᐃᒪᐃᓕᐅᕈᓐᓇᓐᖏᑦᑐᑎᓪᓗ ᒪᓕᒐᖅᑎᒍᑦ. 

ᑕᐃᒪᐃᓕᐅᖏᓐᓇᖃᑦᑕᕐᓂᐊᖅᑐᒍᑦ.  

 

ᐊᒻᒪᓗ ᑐᒡᓕᐊ ᐱᖓᔪᐊᓘᓐᓂᑦ ᐊᐱᖅᑯᑎᒋᓵᖅᑕᖓ. 

ᖃᐅᔨᓴᐃᓂᐊᖅᑐᒍᑦ. ᑖᓐᓇ ᑕᐃᒪᐃᑦᑐᓕᕆᔨ 

ᐱᓕᕆᕝᕕᑦᑎᓐᓃᑉᐸᑕ ᐱᐅᓂᖅᓴᐅᓂᐊᕐᒪᖔᑦ 

ᐅᕝᕙᓗᓐᓃᑦ ᐊᓯᐊᓄᑦ ᓅᓪᓗᒋᑦ. ᖁᔭᓐᓇᒦᒃ.  

 

ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᖁᕕᐊᓇᖅ ᑕᒪᓐᓇ ᖃᐅᔨᓴᖅᑕᐅᒻᒪᑦ 

ᒪᓕᒐᓕᐅᕐᕕᒻᒨᖅᓯᓛᖅᓗᓯ ᐊᓯᔾᔨᕈᑎᔅᓴᐅᔪᓂᒃ.  

 

ᐅᖃᖅᑏ, ᐊᖏᖃᑎᒋᓪᓚᕆᑦᑕᕋ ᑭᒃᑯᑐᐃᓐᓇᐃᑦ 

ᓇᓚᐅᑦᑖᖅᑎᑦᑎᖃᑦᑕᕆᐊᖃᙱᒻᒪᑕ ᐃᓪᓗᒥᓐᓂᒃ 

ᕿᑲᕆᐊᕈᑎᒋᓛᖅᑕᒥᓂᒃ 

ᓄᓇᓯᐅᑎᑖᕈᑎᒋᓛᖅᑕᒥᓂᓪᓘᓐᓃᑦ. 

ᐊᖏᖃᑎᒋᒻᒥᔭᕋ ᑕᖅᑲᒃᑯᐊ ᐱᕋᔭᖃᑦᑕᖅᑐᐃᑦ 

ᐃᖅᑲᖅᑐᖅᑕᐅᒋᐊᓖᑦ ᖃᓄᓕᒫᓪᓚᕆᒃ.  

 

ᑭᓯᐊᓂᓕ ᑕᒪᒃᑯᐊᓕᑭᐊᖅ ᐱᓪᓗᒋᑦ 

ᐊᓯᐊᒎᕐᕕᖃᙱᓪᓚᕆᑦᑐᒃᑯᑦ ᑮᓇᐅᔭᓂᒃ 

ᓄᐊᓴᐃᒐᓱᑦᑐᐃᑦ ᐃᓗᕕᖅᓯᔾᔪᑎᔅᓴᓂᓪᓘᓐᓃᑦ 

ᐊᐅᓪᓛᕈᑎᔅᓴᓂᓪᓘᓐᓃᑦ ᑐᖁᓂᐅᓴᔪᖁᑎᖃᕈᑎᒃ. 

ᐃᑉᐱᒍᓱᑦᑎᐊᕐᓂᒃᑯᑦ ᑕᒪᓐᓇ ᐃᓱᒪᒋᒋᐊᖃᖅᑕᕗᑦ 

ᑕᐃᒪᐃᑦᑐᒦᑦᑐᖃᖅᑎᓪᓗᒋᑦ. 

ᐃᖅᑲᖅᑐᐃᕕᒃᑰᑎᑦᑎᓂᖅ ᐱᐅᓂᖅᐹᖑᙱᒻᒪᑦ. 

ᒐᕙᒪᒃᑯᑦ ᐊᑐᖅᑎᐊᖑᙱᖅᐹᖑᙱᒻᒪᑦ ᒐᕙᒪᒃᑯᑦ 

ᑮᓇᐅᔭᖏᓐᓂᒃ. ᒥᓂᔅᑕ ᑖᓐᓇ ᖃᓄᑭᐊᖅ 

ᐃᓱᒪᒋᒻᒪᖔᒍ ᓇᓗᓇᐃᖅᓯᖁᔭᕋᓗᐊᕋ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐃᓱᒪᒋᔭᑐᐃᓐᓇᓐᓂᒃ 

ᐅᖃᕈᒪᓐᖏᑦᑐᖓ ᑕᕝᕙᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ ᒪᓕᒐᓕᐅᖅᑎ 

ᑐᓄᓂᕐᒧᑦ, ᒪᓕᒐᓕᐅᖅᑎ ᖃᒪᓂᖅ. 

 

ᐊᐱᖅᑯᑦ 754 - 5(2): ᐋᓐᓂᖅᑕᐅᔪᓕᕆᓂᖅ 

ᓄᓇᓕᓐᓂ (ᖃᒪᓂᖅ) 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᒥᐊᓇᖅ. 

(ᑐᓵᔨᑎᒍᑦ) ᖁᔭᓐᓇᒦᒃ. ᐅᖃᖅᑏ. ᐅᖃᖅᑏ, 

ᐊᐱᖅᑯᑎᒃᑲ ᑐᕌᖅᑎᑦᑐᒪᔭᒃᑲ ᒥᓂᔅᑐᕆᔭᐅᔪᒧᑦ 

ᒪᓕᒐᓕᕆᔨᒃᑯᓐᓄᑦ.  

 

ᐅᖃᖅᑏ, ᓯᕗᓪᓕᖅᐹᒥᒃ ᖁᔭᓐᓇᒦᖅᑳᕈᒪᔭᕋ ᒥᓂᔅᑕ 

ᑭᐅᓚᐅᕐᖓᑦ ᐅᕙᖓ ᐊᐱᖅᑯᑎᖓᓐᓂᒃ ᐊᑦᑑᑉᐱᕆ 

31, 2019-ᒥᑦ ᐊᐱᖅᑯᑎᒋᔪᔭᓐᓂᒃ. ᒥᓂᔅᑕ 

ᐊᐱᕆᓚᐅᖅᓯᒪᒐᒃᑯᑦ ᑖᓐᓇ ᐱᓕᕆᕕᖓᓗ ᑖᓐᓇ 

ᐱᓕᕆᕕᖓᓗ ᐃᓱᒪᒃᓴᖅᓯᐅᕈᑎᖃᕈᓐᓇᕐᒪᖔᖅ 

ᐆᒃᑐᕋᐅᑎᐅᓂᐊᖅᑐᒥᒃ ᑕᒪᒃᑯᐊ ᐸᓖᓯᕗᑦ 

ᐊᔾᔨᓕᐅᕈᑎᓂᒃ ᐊᑐᖃᑦᑕᕈᓐᓇᕋᔭᕐᒪᖔᑕ 

ᑕᕐᕆᔮᔅᓴᓕᐅᕈᑎᓂᒃ? ᒥᓂᔅᑕ ᑭᐅᓚᐅᖅᓯᒪᔪᖅ 

ᑖᒃᑯᐊ ᑲᓇᑕᒥ ᐸᓖᓯᒃᑯᑦ ᖃᐅᔨᓯᒪᒻᒪᑕᒎᖅ 

ᓄᓇᕗᒻᒥ “V” Division-ᑯᖏᑦ ᑖᔅᓱᒥᖓ 

ᑲᒪᔾᔮᖏᒻᒪᑕᒎᖅ ᐆᑦᑐᕋᐅᒻᒥᒃ. ᒥᓂᔅᑕ ᐊᐱᕆᒍᒪᔭᕋ, 

ᐅᖃᖅᑎ.  

 

ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 

ᐅᖃᕈᓐᓇᕕᔅᓴᖃᕐᒪᖔᑕ ᐃᓗᐊᒍᑦ ᐸᓖᓯᒃᑯᑦ 

ᐊᖏᖃᑎᒌᒍᑎᒋᕙᒃᑕᖏᓐᓂᒃ 

ᐃᒫᖔᓚᒍᓐᓇᖏᒻᒪᖔᑕ? ᑖᓐᓇᓗᑦᑕᐅᖅ ᐸᓖᓰᑦ 

ᑕᕐᕆᔮᔅᓴᓕᐅᕈᑎᖏᑦ, ᓄᓇᓯᐅᑎᖏᓪᓗ ᑎᒥᖏᓐᓂ 

ᓄᓇᓯᐅᑎᖏᓐᓂᓪᓗ ᐱᑖᖁᓪᓗᒋᑦ ᓄᑖᒥᒃ 

ᐊᖏᖃᑎᒌᒍᑎᒥᒃ ᐱᑕᖃᖅᑎᓪᓗᒍ ᐸᓖᓯᒃᑯᓐᓂ 

ᑲᓇᑕᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑑᔪᖅ ᒪᓕᒐᓕᕆᓂᕐᒧᑦ, ᒥᓂᔅᑐ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑕᐅᖅ ᒥᔅᑕ 

ᖃᒪᓂᖅ ᐊᐱᕆᒐᕕᑦ. ᐊᐱᖅᑯᑎᖃᕋᕕᑦ. 

ᐊᔾᔨᓕᐅᕈᑎᓂᒃ ᑕᐃᑲᓂ ᐅᖃᐅᓯᕆᓯᒪᔭᑦᑎᓐᓂᒃ 

ᓯᕗᒧᐊᕐᓂᐊᕐᓗᑕ ᐸᓖᓯᒃᑯᑦ ᑖᒃᑯ 

ᓄᑖᕈᕆᐊᖅᑎᔅᓯᓯᒪᒻᒪᑕ ᖃᓄᖅ 

ᐸᓖᓯᐅᓂᐊᕐᒪᖔᕐᒥᓂᒃ ᑕᒫᓂ 2019-2020-ᒧᑦ.  

 

ᑖᓐᓇ ᑐᑭᒧᐊᕈᑎᔅᓴᖅ ᓇᓗᓇᐃᖅᓯᓯᒪᔪᖅ 

ᓯᕗᓪᓕᐅᖁᔭᐅᓯᒪᔪᓂᒃ ᑲᒪᒋᐊᕐᓂᐊᕐᓗᑎᒃ 

ᓄᓇᕗᒻᒥᐅᓄᑦ ᐅᖃᐅᓯᐅᓯᒪᔪᓂᒃ. ᑖᒃᑯᐊ 

ᓯᕗᓪᓕᖁᔭᐅᓯᒪᔪᐃᑦ 

ᑕᑎᒋᔭᐅᓕᖅᑎᑦᑎᑦᑎᐊᕋᓱᑦᑐᐃᑦ ᐸᓖᓯᒃᑯᓐᓂᒃ 

ᐃᓄᓐᓄᑦ ᐊᒻᒪ ᓄᓇᓖᓪᓗ ᐸᓖᓯᒃᑯᓪᓗ 

ᑲᑐᔾᔨᖃᑎᒌᑦᑎᐊᕈᓐᓇᕐᓗᑎᒃ 

ᐃᑲᔪᖅᓯᖅᑕᐅᓪᓗᑎᓪᓗ ᓄᓇᓖᑦ ᐊᑦᑕᓇᖅᑐᒦᑦᑐᐃᑦ, 

ᐱᕋᔭᑦᑕᐃᓕᒪᑎᑦᑎᓂᒃᑯᓪᓗ 

ᐱᒋᐊᖅᑎᑦᑎᖃᑦᑕᕐᓗᑎᒃ ᓄᓇᑦᑎᓐᓂ ᐊᒻᒪ ᖃᓄᖅ 

ᐸᓖᓯᖃᕐᓂᕗᑦ ᒪᓕᖃᑦᑕᑐᐃᓐᓇᖅᑐᖅ ᖃᓄᖅ 

ᐱᔨᑦᑎᕋᕆᐊᖃᕐᒪᖔᑕ. ᑕᒪᒃᑯᐊ 

ᐋᖅᑭᒋᐊᖅᑕᐅᓯᒪᓪᓗᑎᓪᓗ ᓄᓇᕗᑦ 

ᐊᔾᔨᒋᔭᐅᓐᖏᓐᓂᖓᓄᑦ.  

 

ᐊᔾᔨᓕᐅᕈᑏᓪᓕ ᑕᕐᕆᔮᔅᓴᓕᐅᕈᑏᑦ ᐸᓖᓯᒃᑯᓐᓄᑦ 

ᐊᑐᖅᑕᐅᒍᓐᓇᕋᔭᕐᒪᖔᑕ ᓄᓇᓯᐅᑎᖏᓐᓂᓪᓘᓐᓃᑦ. 

ᐄ, ᓱᓕᔪᑎᑦ ᐸᓖᓯᒃᑯᑦ ᒪᓕᒐᓕᕆᔨᒃᑯᓪᓗ ᒫᓐᓇ 

ᑖᔅᓱᒥᖓ ᕿᒥᕐᕈᐊᔾᔮᓐᖏᒻᒪᑕ. ᑭᓯᐊᓂᓕ ᑲᑎᕕᒃ 

ᐸᓖᓯᒃᑯᖏᑦ ᓄᓇᕕᒻᒥ ᐆᑦᑐᕋᕐᓂᐅᓴᒻᒪᑕ 

ᐊᑐᖅᑕᐅᓚᐅᖅᓯᒪᓐᖏᑦᑐᒥᒃ ᑕᐅᓇᓂ. ᑕᐃᒃᑯᐊ 

ᐆᑦᑐᕋᕇᖅᑲᑕ ᖃᐅᔨᑉᐸᑕᓗ ᕿᒥᕐᕈᓛᖅᑕᕗᑦ ᑭᓱᓂᒃ 

ᖃᐅᔨᓐᓂᕐᒪᖔᑕ ᖃᐅᔨᓴᖅᑎᓗᒋᑦ ᐊᒻᒪ 

ᕿᒥᕐᕈᒐᔭᖅᑕᕗᑦ ᑕᒪᐅᖓ ᓴᖅᑭᕈᓐᓇᕋᔭᕐᒪᖔᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐅᖃᐅᓯᒃᑯᑦ 

ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᖃᒪᓂᖅ.          

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᓄᓇᕗᒻᒥᐅᓄᑯᐊ ᓄᓇᕗᑦ ᒐᕙᒪᒃᑯᖏᑦ, ᓄᓇᕕᒃᑯᑦ 

ᒐᕙᒪᒃᑯᖏᓐᓂᒃ ᐊᐅᓚᑦᑎᒍᓐᓇᓗᐊᖅᐸᓚᐃᙱᒻᒪᑕ.  

 

ᐅᖃᖅᑲᐅᒐᒪ ᒪᓕᒐᓕᐅᖅᑎᐅᓪᓗᖓ ᐅᖃᐅᓯᓐᓂᒃ 

ᓂᑯᕕᖓᕆᐊᖃᕋᑦᑕ ᐊᑕᐅᑦᑎᒃᑰᕐᓗᑕ 

ᐋᓐᓂᖅᑎᕆᖃᑦᑕᕐᓂᖅ ᖃᓄᓕᒫᖅ 

ᓄᖅᑲᖅᑎᒐᓱᓪᓗᒍ. ᒥᓂᔅᑕ ᐊᖏᖅᑳ ᑕᒪᒃᑯᐊ 

ᖃᑦᑏᓐᓇᕈᕆᐊᖅᑕᐅᔫᒥᑉᐸᑕ 

ᐋᓐᓂᖅᑎᕆᓂᐅᖃᑦᑕᖅᑐᖅ ᐸᓖᓯᒃᑯᓐᓄᑦ 

ᓄᓇᕗᒻᒥᐅᑕᕐᓂᒃ. ᑖᓐᓇ ᐱᒻᒪᕆᐊᓘᔫᖅ 

ᐋᓐᓂᖅᑎᕆᖃᑦᑕᖅᑐᓂᒃ ᐃᓚᙵᖅᑎᕆᓂᕐᒥᒃ 

ᓄᓇᕘᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᕆᔨᒃᑯᑦ ᐱᓕᕆᕕᖓ 

ᐅᑉᐱᕈᓱᑦᑑᑦ ᐸᓖᓯᒃᑯᓐᓂᒃ ᐱᓕᕆᖃᑎᖃᕆᐊᔅᓴᖅ 

ᖃᐅᔨᒪᒐᓱᓪᓗᑕ ᑕᒪᒃᑯᐊ 

ᐋᓐᓂᖅᑎᕆᓂᐅᖃᑦᑕᖅᑐᐃᑦ ᐸᓖᓯᒃᑯᓪᓗ 

ᓄᓇᖃᖅᑐᐃᓪᓗ ᑭᒃᑯᑐᐃᓐᓇᐃᑦ ᐃᓄᐃᑦ. 

ᑭᓇᑐᐃᓐᓇᖅ ᓄᓇᓕᒻᒦᑦᑐᖅ 

ᐱᑦᑎᐊᖅᑕᐅᓯᒪᓱᒋᙱᒃᑯᓂ ᐸᓖᓯᒃᑯᓐᓄᑦ 

ᐅᓂᒃᑳᕈᓐᓇᖅᑐᖅ ᐅᓐᓂᓗᖅᓴᕕᔅᓴᖅᑕᓕᒃ, 

ᖃᐅᔨᓴᖅᑕᐅᒐᔭᖅᑐᖅ. ᐊᒻᒪ ᑭᒃᑯᓕᒫᑦᑕᐅᖅ ᐅᕙᓂ 

ᐅᖃᐅᑎᒍᒪᔭᒃᑲ ᐋᓐᓂᖅᑎᕆᖃᑦᑕᕐᓂᖅ 

ᐊᖏᙱᓪᓚᕆᒻᒥᒐᒃᑯ ᐊᖏᕈᓐᓇᙱᓪᓚᕆᒃᑲᒃᑯ 

ᐊᖏᖃᑎᒋᓪᓚᕆᒃᑭᔅᓯ ᖃᓄᓕᒫᓪᓚᕆᒃ 



ᕿᑎᖅᑰ, ᕕᕝᕗᐊᕆ 20, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓐᓂᖅᑎᕆᓂᖅ ᐊᖏᖅᑕᐅᒋᐊᖃᙱᒻᒪᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᒡᓕᕆᓕᖅᑖᓂᒃ ᐊᒻᒪ ᑭᖑᓪᓕᖅᐹᒧᑦ 

ᐃᓚᒋᐊᕈᑏᑦ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ 

ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᑉᐱᕈᓱᑦᑐᖓᐃᓛᒃ 

ᑕᒪᒃᑯᐊ ᑭᒃᑯᑐᐃᓐᓇᐃᑦ ᓵᙵᔭᔅᓴᐅᖃᑦᑕᖅᑲᑕ 

ᐱᑯᑦᑐᒐᐃᑉᐸᑕ ᑖᓐᓇ ᐊᐅᓚᔾᔭᒋᐊᑦᑎᐊᕐᓂᐅᔪᖅ 

ᐱᑯᑦᑐᖃᑦᑕᖅᑐᓂᒃ ᐋᖅᑭᒋᐊᓂᕐᒥᒃ. 

ᐊᔾᔨᓕᐅᕈᑎᖃᕐᓂᖅ ᑎᒥᒦᑦᑐᓂᑦ ᑕᕝᕙ ᑕᕝᕘᓇ. 

ᕿᒥᕐᕈᐊᑲᓐᓂᕋᔅᓴᑦᑎᐊᕙᐅᖃᑦᑕᕋᔭᖅᑐᖅ 

ᖃᓄᐃᓕᔪᖃᓪᓚᕆᓐᓂᕐᒪᖔᖅ 

ᐃᖅᑲᒪᐅᔭᐅᑐᐃᓐᓇᖅᑐᓂᒃ ᐊᐱᖅᓱᖅᑐᖃᙱᓪᓗᓂ, 

ᑕᐃᒫᒃ ᓵᖓᔭᔅᓴᐅᑦᑎᐊᕈᓐᓇᖅᑐᐃᑦ 

ᑕᑯᔭᐅᓚᐅᕐᓗᑎᒃ. 

 

ᒥᓂᔅᑕ ᐃᓱᒪᖅᓴᖅᓯᐅᕈᑎᖃᕈᓐᓇᖅᑳ ᕿᒥᕐᕈᓂᕐᒥᒃ 

ᐸᓖᓯᒃᑯᑦ ᓄᓇᕘᒥ ᐊᔾᔨᓕᐅᕈᑎᓂᒃ 

ᐊᑐᖃᑦᑕᕈᓐᓇᙱᒃᑲᓗᐊᕐᒪᖔᑕ ᐊᒻᒪᓗ ᐅᕗᖓ 

ᒪᓕᒐᓕᐅᕐᕕᒻᒧᑦ ᐅᖃᕆᐊᖅᑑᑎᖃᕐᓗᓂ ᖃᓄᖅ 

ᖃᐅᔨᒻᒪᖔᖅ? ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 

ᐅᖃᖅᑏ. (ᑐᓵᔨᑎᒎᓕᖅᑐᖅ) ᐃᒃᑯᐊ 

ᒪᓕᒐᓕᕆᔨᒃᑯᓪᓗ ᐸᓖᓯᒃᑯᓪᓗ ᕿᓃᓐᓇᐊᖅᑯᑦ 

ᓱᓇᒃᑯᑖᓂᒃ ᐊᒻᒪ ᖃᓄᖅ 

ᑐᖅᑯᖅᑕᐅᖃᑦᑕᕈᓐᓇᓂᐊᕐᒪᖔᑕ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐊᒥᑦᑐᕐᒧᑦ, ᒪᓕᒐᓕᐅᖅᑎ ᖃᐃᕐᓂᖅ. 

 

ᐊᐱᖅᑯᑦ 755 - 5(2): ᓄᓇᓕᐅᑉ ᑕᐃᒎᓯᖓᓂᒃ 

ᐊᓯᔾᔩᓂᖅ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ 

ᓄᓇᕗᒻᒥᐅᑕᐅᖃᑎᒃᑲ. ᐊᐱᖅᑯᑎᒐᓕ 

ᑐᕌᖅᑎᓐᓂᐊᖅᑕᕋ ᒐᕙᒪᒃᑯᑦ, ᓄᓇᓕᖕᓂ ᒐᕙᒪᒃᑯᑦ 

ᐱᔨᑦᑎᕋᖅᑎᒃᑯᖏᓐᓄᑦ.  

 

ᑕᐃᒪ, ᐅᖃᖅᑎᑦᑎᔩ, ᒥᓂᔅᑕ ᖃᐅᔨᒪᔪᖅ ᑕᐃᒪ 

ᓴᓂᕋᔭᖕᒥᐅᑦ ᓂᕈᐊᓚᐅᖅᓯᒪᖕᒪᑕ ᐊᑎᖓᓂᒃ 

ᐊᓯᔾᔩᔪᒪᓕᖅᑎᓪᓗᒋᑦ. ᑕᒡᕗᖓ 

ᐊᑎᑐᖃᕆᓚᐅᖅᓯᒪᔭᖓᓄᑦ ᓴᓂᕋᔭᒃ, Hall 

Beach−ᒥᒃ ᓴᓂᕋᔭᖕᒧᑦ. 

ᐅᖃᖅᑎᑦᑎᔩ, ᑕᐃᒪ ᓂᕈᐊᕐᓂᖃᖅᑎᓪᓗᑕ 

ᐊᒥᓲᓗᐊᙱᑦᑑᒐᓗᐊᑦ ᓂᕈᐊᕆᐊᖅᑐᓚᐅᖅᑎᓪᓗᒋᑦ, 

ᑭᓯᐊᓂ ᖁᔭᓐᓇᒦᕈᒪᕙᒃᑲ ᑕᐃᒃᑯᐊ 

ᓂᕈᐊᕆᐊᖅᑐᕈᓐᓇᓚᐅᖅᑐᐃᑦ ᑕᒡᕗᖓ ᕼᐊᒻᓚᒃᑯᑦ 

ᓂᕈᐊᕐᓂᖃᖅᑎᓪᓗᒋᑦ. 

 

ᑖᒃᑯᐊᓗ ᑕᐃᒪ, ᐅᖃᖅᑎᑦᑎᔩ, ᑲᑎᒪᔨᖏᑦ 

ᓴᓂᕋᔭᖕᒥᒃ ᑎᑎᕋᓚᐅᖅᓯᒪᖕᒪᑕ ᒥᓂᔅᑕᒧᑦ 

ᑐᒃᓯᕋᖅᖢᑎᒃ ᖃᖓ ᑕᒪᓐᓇ ᒐᕙᒪᒃᑯᓐᓂ 

ᐃᓕᓴᕆᔭᐅᔪᓐᓇᕐᓂᐊᖅᐸ? ᑕᐃᒪᓕ ᒥᓂᔅᑕ 

ᐊᐱᕆᔪᒪᕙᕋ ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᑖᓐᓇ ᐊᑎᖅᑖᕆᓂᐊᖅᑕᖓ ᖃᖓ 

ᐊᑐᓕᕐᓂᐊᕐᒪᖔᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᒥᓂᔅᑕᐅᔪᖅ ᓄᓇᓕᖕᓄᑦ 

ᒐᕙᒪᓕᕆᓂᕐᒧᓪᓗ ᐱᔨᑦᓯᕋᕐᓂᕐᒧᑦ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒐ 

ᑖᔅᓱᒥᖓ ᐊᐱᕆᖕᒪᑦ.  

ᐅᖃᖅᑎᑦᓯᔩ, ᑕᐃᑉᑯᐊ ᑲᑎᒪᔨᖁᑎᖏᑦ ᓴᓂᕋᔭᐅᑉ 

ᓂᕈᐊᕌᓂᓚᐅᖅᑎᓪᓗᒋᑦ ᑲᑎᒪᔨᖏᑦ ᕼᐋᒻᓚᒃᑯᖏᑦᑕ 

ᓯᕗᓕᖅᑎᖓᓄᑦ ᑎᑎᕋᕐᕕᐅᓚᐅᕋᒪ ᐃᑉᐸᒃᓵᓂ 

ᑐᒃᓯᕋᖅᖢᓂ ᑖᑉᓱᒥᖓ ᑲᔪᓯᒋᐊᖁᔨᑉᓗᓂ. 

ᑭᐅᓚᐅᖅᑕᕋ ᐅᖃᐅᑎᑉᓗᒍ ᓈᒻᒪᒋᓂᕋᖅᖢᒋᑦ 

ᑖᒃᑯᐊ ᓄᓇᓕᐊᑕ ᐊᑎᐊᑕ ᐊᓯᔾᔨᕐᓂᐊᕐᓂᕆᔭᖓ. 

ᑎᑎᕋᖃᑦᑕᐅᑎᓚᐅᕐᓗᓄᒃ ᑕᐃᑉᑯᐊ ᓅᑦᓯᒋᐊᕐᓂᒃᑯᑦ 

ᓄᓇᓕᖓᑕ ᒥᒃᓵᓄᑦ ᒪᓕᓚᐅᕐᓗᑎᒃ ᑕᐃᑲᙵᑦ 

ᑲᔪᓯᒋᐊᕋᔭᖅᐳᖅ ᑕᒡᕘᓇ ᑲᑎᒪᔩᑦ ᓯᕗᓕᖅᑎᑦ 

ᑲᑎᒪᔨᖏᑦᑕ ᐃᓗᐊᒎᓚᐅᕐᓗᓂ ᑖᓐᓇ ᐅᑉᓗᓂᒃ 

ᖃᐃᔪᓂᒃ ᑕᑯᔪᒥᓇᖅᑐᖅ ᐅᖃᖅᑎᑦᓯᔨ, 

ᓯᕗᒧᒃᐸᓪᓕᐊᓕᐊᓂᒃᑐᖅ 

ᑎᑎᕋᖅᑕᐅᑎᐊᓂᒃᓯᒪᓕᖅᑐᒍᑦ ᒪᐃᔭᒋᔭᖓ 

ᓴᓂᕋᔭᐅᑉ ᐊᒻᒪ ᐅᕙᖓ ᑎᑎᕋᕐᕕᖕᒪ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ 

ᒥᓂᔅᑕ ᓇᓗᓇᐃᔭᐃᑦᑎᐊᕐᒪᑦ. ᐃᓛᒃ ᑕᐃᒪ ᑖᒃᑯᐊ 

ᓂᕈᐊᕈᒪᓂᐊᖅᑐᒃᓴᐅᖕᒥᖕᒪᑕ ᕼᐋᒻᓚᒃᑯᑦ ᑖᔅᓱᒥᖓ 

ᐊᓯᔾᔨᕈᒪᑎᓪᓗᒋᑦ ᑖᒃᑯᐊᓗ ᕼᐋᒻᓚᒃᑯᖏᑕ 



ᕿᑎᖅᑰ, ᕕᕝᕗᐊᕆ 20, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᑎᖅᑲᖏᑕ ᓇᓗᓇᐃᔭᐅᑎᖏᑦ ᐊᓯᔾᔨᕐᓂᐊᕐᒥᖕᒪᑕ  

ᑕᐃᒪᓕ ᑖᒃᑯᐊ ᓄᓇᕘᑉ ᒐᕙᒪᒃᑯᖏᑦ ᑮᓇᐅᔭᑎᒍᑦ 

ᑕᕝᕘᓇ ᐊᓯᔾᔨᕐᓂᐊᖅᑎᓪᓗᒋᑦ ᐊᑎᖏᑦ 

ᑮᓇᐅᔭᑎᒍᖅᑲᐃ ᐃᑲᔪᕈᓐᓇᖅᐸ ᑖᒃᑯᐊ ᓄᓇᓕᖕᓂ 

ᒐᕙᒪᒃᑯᑦ ᐱᔨᑦᑎᕋᖅᑎᒃᑯᑦ ᕼᐋᒻᓚᒃᑯᓐᓄᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᐅᖃᖅᑎᑦᓯᔩ, ᖃᓄᖅ ᑮᓇᐅᔭᑎᒍᑦ 

ᐊᑭᑦᑐᖅᐹᓪᓕᕈᑕᐅᓇᔭᕐᒪᖔᑦ ᐊᑭᐅᑉ ᐊᓯᙳᕐᓂᐊᑕ 

ᒥᒃᓵᓄᑦ ᖃᐅᔨᒪᙱᓐᓇᒪ ᖃᓄᕐᓗ 

ᐊᒃᑎᒋᔫᓇᔭᕐᒪᖔᑦ. ᓇᓗᓇᙱᑦᑐᖅ ᑖᒃᑯᐊ 

ᑎᑎᕋᕐᕕᐊᑕ ᑲᑎᒪᔨᐊᑕ ᐃᓗᐊᓂ ᑮᓇᐅᔭᓕᖕᓄᑦ 

ᐊᐅᓚᑕᐅᔪᓐᓇᙱᓐᓂᖅᐸᑦ ᕿᒥᕐᕈᔪᓐᓇᕋᔭᖅᑐᖅ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᑐᒡᓕᕆᓕᖅᑖᓂᒃ ᐊᒻᒪ ᑭᖑᓪᓕᖅᐹᒥᒃ 

ᐃᓚᒋᐊᕈᑎ, ᒪᓕᒐᓕᐅᖅᑎ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓕᐊᓇᐃᑦ 

ᐃᑲᔪᕈᓐᓇᖅᑕᐅᔪᓇᕋᔭᕐᒪᑕ ᑮᓇᐅᔭᑎᒍᖅᑲᐃ.  

 

ᐆᒥᖓ ᑕᐃᒪ ᑭᖑᓪᓕᖅᐹᖓ ᐊᐱᕆᔪᒪᓚᐅᖅᑕᕋ 

ᒥᓂᔅᑕ, ᑕᐃᒪ ᑖᒃᑯᐊᑦᑕᐅᖅ Cape Dorset 

ᐊᓯᔾᔩᓚᐅᖅᓯᒪᖕᒥᖕᒪᑕ Cape Dorset−ᒥᑦ 

ᑭᙵᐃᓄᑦ. ᑖᒃᑯᐊᓗ ᓂᕈᐊᓚᐅᕐᒪᑕ ᑕᐃᒪᓐᓇ, 

ᖃᔅᓰᓪᓕᑭᐊᖅ ᑕᐃᒪ ᒥᓂᔅᑕᖃᐃ ᖃᐅᔨᒪᕗᖅ ᖃᔅᓰᑦ 

ᓄᓇᓖᑦ ᑕᐃᒪᓐᓇ ᐊᓯᔾᔨᖅᓯᒪᓕᕐᒪᖔᑕ ᓄᓇᓖᑦ 

ᐊᑎᖏᓐᓂᒃ ᐊᑎᑐᖃᖏᓐᓄᑦ, ᖃᐅᔨᒪᕗᕐᓕᖃᐃ 

ᒥᓂᔅᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᖃᐅᔨᒪᙱᑦᓯᐊᖅᑐᖓ 

ᖃᑉᓯᒻᒪᕆᐅᖕᒪᖔᑕ ᐊᑎᖏᑦ ᐊᓯᔾᔨᖅᓯᒪᓕᖅᑐᑦ. 

ᑖᒃᑯᐊ ᓴᓂᕋᔭᒡᓗ ᑭᙵᐃᓪᓗ ᐊᑕᐅᑦᓯᒃᑰᐸᓗᖕᒪᑕ 

ᑖᒃᑯᐊ ᐊᓯᔾᔨᖅᐸᓪᓕᐊᓂᕆᔭᖏᒃ. ᑕᐃᒃᑯᐊ 

ᑎᑎᖅᑲᑎᒍᑦ ᑎᑎᕋᖃᑎᒋᓯᒪᓕᖅᖢᒋᑦ 

ᑭᙵᕐᒥᐅᑕᐃᑦ ᑖᒃᑯᐊ ᖃᐃᕙᓪᓕᐊᖕᒪᑕ 

ᓇᓗᓇᕈᓐᓃᑦᓯᐊᕐᓂᐊᖅᑐᖅ ᖃᑉᓯᐅᓕᕐᒪᖔᑕ 

ᑭᓯᐊᓂ ᓇᓗᓇᐃᖅᓯᒪᙱᑦᑐᖓ ᖃᑉᓯᑦ 

ᐊᓯᔾᔨᖅᓯᒪᓕᕐᒪᖔᑕ ᐃᓄᒃᑐᑦ ᓄᓇᖏᑦᑕ 

ᐊᑎᖏᓐᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐊᕐᕕᐊᑦ ᐅᐊᖕᓇᖓᓄᑦ ᑎᑭᕌᕐᔪᐊᕐᒥᓪᓗ, 

ᒪᓕᒐᓕᐅᖅᑎ ᒪᐃᓐ. 

 

ᐊᐱᖅᑯᑦ 756 - 5(2): ᑭᕙᓪᓕᕐᒥ ᐃᑯᒻᒪᖅᑯᑎᑦ 

ᖃᕆᓴᐅᔭᓯᐅᑎᓪᓗ ᐅᐊᔭᖓ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᓯᕗᓕᖅᑎᒋᔭᕗᑦ 

ᐊᐱᖅᓱᕈᐊᖅᖢᒍ ᐅᖃᖅᑎᑦᓯᔨ ᓂᑯᕕᑦᑐᖓ. 

ᑕᒪᑦᓱᒪ ᐅᖃᐅᓯᕆᓚᐅᒐᕐᒪ ᒥᒃᓵᓄᑦ ᓴᕕᒐᐅᔭᖅ 

ᐅᒃᑳᓕᕆᓂᕐᒧᑦ ᐊᒻᒪᓗ ᐃᑭᐊᖅᑭᕕᓕᕆᓂᕐᒧᑦ 

ᐱᓕᕆᐊᖑᕙᓪᓕᐊᓂᖓ ᑭᕙᓪᓕᕐᒥ.  

 

(ᑐᓵᔨᑎᒍᑦ) ᐅᖃᖅᑏ, ᐱᕙᓪᓕᐊᔪᒃᑰᓚᐅᖅᑐᖅ 

ᕗᕕᐊᕆ 5ᖑᑎᓪᓗᒍ ᑭᕙᓪᓕᕐᒥ 

ᑲᑐᔾᔨᖃᑎᒌᖏᓐᓂᑦ ᑲᓇᑕᒥᓗ ᐱᖁᔭᕐᔪᐊᓕᕆᕕᒻᒥ 

ᓄᐊᑦᑎᕕᖓᑦ ᐊᒻᒪ ᐱᕙᓪᓕᐊᑎᑦᑎᔨᕈᓘᔭᐃᑦ. 

ᓄᓇᕗᑦ ᒐᕙᒪᒃᑯᖏᑦ ᑕᕝᕙᓂ ᐊᑎᖃᖃᑕᐅᙱᒻᒪᑦ 

ᐱᕙᓪᓕᐊᔪᑎᒍᑦ ᓴᖅᑭᖅᑕᐅᓚᐅᖅᑐᓂ. ᒫᓂᑑᐸᓗ 

ᒐᕙᒪᖓ ᑕᐃᔭᐅᓯᒪᙱᑦᑎᐊᕆᓪᓗᓂ.  

 

ᓯᕗᓕᖅᑎᒧᑦ ᐊᐱᕆᕗᖓ ᓇᓗᓇᙱᑦᑎᐊᕐᖓᑦ 

ᑖᓐᓇ ᐱᓕᕆᓂᐅᔪᖅ ᐊᖏᔪᕐᔪᐊᕌᓗᒻᒥᒃ 

ᐃᑲᔪᕈᓐᓇᕐᒪᑦ ᓄᓇᕗᑦ ᒐᕙᒪᒃᑯᖏᓐᓂᒃ ᐊᒻᒪᑦᑕᐅᖅ 

ᓄᓇᕗᒻᒥᐅᑕᕐᓂᒃ ᑕᓪᓕᒪᓂᒃ ᓄᓇᓕᓐᓂ. 

ᒐᕙᒪᒃᑯᓪᓕ ᖃᓄᖅ ᐱᖃᑕᐅᓂᖃᖅᑲᑦ ᒫᓐᓇ? 

ᐃᑲᔪᖅᓰᒐᓱᑦᑐᑎᒃ ᑖᔅᓱᒥᖓ ᐱᓕᕆᓂᐅᔪᒥᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓄᓇᕗᒻᒧᑦ ᓯᕗᓕᐅᖅᑎ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: (ᑐᓵᔨᑎᒍᑦ) ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐄ, ᑐᓴᖅᑎᑦᑎᒍᓐᓇᕋᒪ 

ᖁᕕᐊᖅᑯᖅ.  

 

ᑖᓐᓇ ᐱᓕᕆᓂᐅᔪᖅ ᐃᓄᓐᓄᑦ ᐊᔭᐅᖅᑕᐅᓪᓗᓂ 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 

ᐱᒋᐊᖅᑎᑕᐅᓯᒪᔪᖅ. ᐊᕐᕌᒍᓪᓗᐊᐸᓘᓕᖅᑐᖅ 

ᐃᖏᕐᕋᓵᕙᓪᓕᐊᓕᖅᑎᓪᓗᒍ ᐱᖃᑕᐅᓚᐅᖅᓯᒪᔪᖓ 

ᑲᑎᒪᔭᖅᑐᖅᑐᓄᑦ ᐊᔭᐅᕆᔭᖅᑐᖅᑐᓄᑦ ᒥᓂᔅᑕᓄᑦ 

ᐋᑐᕚᒥ ᖃᐅᔨᒃᑲᕆᐊᖅᑐᖅᑐᑎᒍᑦ ᖃᓄᖅ 

ᐃᑲᔪᕐᓂᖃᕈᓐᓇᕐᒪᖔᑦ ᐊᒥᓱᐊᓗᓐᓂᒃ ᐊᕙᑎᒃᑯᓪᓗ 

ᒪᑭᒪᐅᑎᒃᑯᓪᓗ ᐊᒻᒪ ᐃᓅᖃᑎᖏᓐᓂᒃᑯᑦ. ᐅᓪᓗᒥᒧᑦ 

ᑕᕝᕗᖓ ᑕᕝᕙ ᐃᓱᖃᖅᓯᒪᔪᖅ ᐱᖃᑕᐅᓂᕗᑦ 

ᐱᒋᐊᓕᕋᑖᕐᓂᖓᓂᑐᐊᖅ. 

 

ᑖᓐᓇᓕ ᓴᖅᑭᓪᓚᕆᓐᓂᐊᕐᓂᖅᑲᑦ ᑲᔪᓯᓪᓚᕆᓪᓗᓂ 

ᐃᖏᕐᕋᓪᓚᕆᓪᓗᓂ ᓄᓇᕗᑦ ᒐᕙᒪᒃᑯᖏᑦ ᐃᓚᖏᑦ 

ᑐᙵᕕᒋᔭᐅᒐᔭᖅᑐᑦ ᐃᓛᒃ ᐱᖃᑕᐅᔪᓄᑦ 

ᐆᒻᒪᖅᑯᑎᓂᑦ ᐱᓪᓚᕆᖃᑕᐅᔪᒍᑦ 

ᓄᑭᓪᓚᐅᓯᖅᑕᐅᓐᓂᖅᑲᑦ ᑕᑉᐸᐅᖓ ᐆᒻᒪᖅᑯᑏᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) 

ᐊᐱᖅᑯᑎᒐ ᐱᖃᑖ, ᑐᑭᓯᒃᑲᓐᓂᕈᒪᒧᑦ ᒪᕐᕉᖕᓂᒃ 

ᑐᑭᓯᒃᑲᓐᓂᕈᒪᔪᖓ ᒪᕐᕉᖕᓂᒃ. ᑐᒃᓯᔪᒪᔪᖓ 

ᑮᓇᐅᔭᓂᒃ ᐊᖏᔫᑎᓂᒃ ᐃᑲᔪᖅᑐᐃᒍᑎᓂᒃ 

ᓴᖅᑮᑦᑐᖃᓚᐅᕐᒪᑦ ᐱᕙᓪᓕᐊᔪᓕᕆᔩᑦ 

ᑐᓴᐅᑎᖏᑎᒍᑦ ᓯᕗᓪᓕᖅᐹᖓᓂᒃ 

ᑕᑯᑦᓴᐅᑎᑕᐅᔪᖕᒪᑦ ᐊᒻᒪᓗ ᒫᓂᑑᕙᒥ ᑖᒃᑯᐊ 

ᓇᓪᓕᐊᑭᐊᖅ ᒫᓂᑑᕙ 

ᐃᑯᒻᒪᖅᑯᑎᓕᕆᔨᖏᓪᓗᑭᐊᖅ ᒐᕙᒪᒃᑯᖏᓪᓗᑭᐊᖅ 

ᐃᓚᐅᓂᐊᕐᓂᖏᓐᓂᒃ ᐃᑲᔪᖅᑐᐃᓯᒪᓂᐊᕐᓂᖏᓐᓂᒃ 

ᑖᒃᑯᐊ ᑐᓴᖅᑎᑕᐅᔪᒥᓇᐅᒐᓗᐊᖅ, ᐅᖃᖅᑎᑦᓯᔩ. 

 

ᐅᖃᖅᑎ: ᓯᕗᓕᐅᖅᑎ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᑎᓕᐅᖅᑐᖃᖅᑎᓪᓗᒍ ᑖᒃᑯᐊ ᑲᓇᑕᒥ 

ᐱᖁᑎᕐᔪᐊᓕᕆᔩᑦ ᑲᑎᒪᔨᖏᑎᒍᑦ ᑕᐃᑲᓂ, ᓲᕐᓗ 

ᑮᓇᐅᔭᑎᒍᑦ ᓴᖅᑮᑎᑦᓯᔪᖃᓚᐅᙱᑦᑐᖅ 

ᒐᕙᒪᑐᖃᒃᑯᓐᓄᑦ. ᐊᖏᖃᑎᒌᒍᑎ 

ᐱᖁᑎᕐᔪᐊᓕᕆᔩᑦ ᑎᒥᖁᑎᒋᔭᖓᑦ 

ᑲᑐᔾᔨᖃᑎᒌᕈᔪᖕᓂᒃ ᑖᒃᑯᐊ 

ᖃᐅᔨᓴᖅᑐᖃᕐᓂᐊᖅᑎᓪᓗᒍ ᖃᓄᖅ 

ᖃᐅᔨᓴᕈᑎᐅᒋᐊᙵᖅᑐᒥᒃ 

ᐱᓕᕆᐊᕆᔭᐅᕙᓪᓕᐊᖕᒪᑦ.  

 

ᐊᒻᒪ ᖃᐅᔨᒪᔭᕋ ᑖᓐᓇ ᑐᓴᐅᑎᒃᑯᑦ ᐱᕙᓪᓕᐊᔪᒃᑯᑦ 

ᑭᓯᐊᓂ ᓱᓕᓗᐊᖅᓯᒪᙱᒻᒪᑦ ᐃᓚᖓᓂᒃ. 

ᒐᕙᒪᑐᖃᒃᑯᑦ $1.6 ᐱᓕᐊᓐᓂᒃ ᑮᓇᐅᔭᓂᒃ 

ᐃᑲᔪᖅᑐᐃᓂᐊᖅᑎᓪᓗᒋᑦ. ᓂᕆᐅᑦᑐᖓᑦᑕᐅᖅ 

ᑕᑯᒍᒥᓇᐅᒐᔭᖅᑑᒐᓗᐊᖅ ᑭᓯᐊᓂ ᐅᓪᓗᒥ 

ᑖᓐᓇᐅᙱᒻᒪᑦ ᐅᓪᓗᖅ. ᑎᑭᐅᑎᓯᒪᙱᒻᒪᑦ ᓱᓕ 

ᑕᐃᒪᓐᓇᑎᒋᐊᓗᒃ ᑮᓇᐅᔭᓂᒃ 

ᐃᑲᔪᖅᑐᐃᓂᐊᕐᓂᖏᓐᓂᒃ ᑭᓯᐊᓂ 

ᑕᐃᒪᐃᓕᒍᓐᓇᖅᑐᖓ, ᐅᖃᖅᑏ. 

 

ᐅᖃᖅᑎ: ᑐᒡᓕᕆᓕᖅᑖᓂᒃ ᐊᒻᒪ ᑭᖑᓪᓕᖅᐹᒥᒃ 

ᐃᓚᒋᐊᕈᑏᑦ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ 

ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ ᓯᕗᓕᖅᑎ ᑕᒪᓐᓇ 

ᓇᓗᓇᐃᔭᕋ’ᓂ. ᑕᒪᓐᓇ ᑕᐃᒪ ᒫᓐᓇ 

ᐸᖅᐸᐃᖅᑐᖅᑎᑐᑦ ᐸᕐᓇᖕᒪᑕ ᒫᓐᓇ 

ᐱᓕᕆᐊᖑᓇᔭᖅᑐᒥᒃ, ᐱᓕᕆᐊᖃ’ᒪᑕ ᐃᓛᒃ 

ᐃᓱᒪᒃᓴᖅᓯᐅᖅᐸᓪᓕᐊ’ᒪᑕ.  

 

ᐄᖑᒐᔭᕐᓂᖅᐸᑦ ᑕᒪᓐᓇ ᐆᑦᑑᑎᒋᓗᒋᑦ ᐊᕐᕕᐊᕐᒥᐅᑦ. 

ᐊᕐᕕᐊᕐᒥᐅᑦ ᐊᑭᓗᖕᓂᖅᓴᒥᒃ ᐅᑦᑳᓕᕆᓂᕐᒧᑦ 

ᐊᑭᓕᒐᒃᓴᒥᒃ ᑕᑯᑦᑕᕋᔭᖅᐹᑦ? (ᑐᓵᔨᑎᒎᓕᖅᑐᖅ) 

ᑖᒃᑯᐊ ᑮᓇᐅᔭᓂᒃ ᐊᑭᑐᔪᓂᒃ ᕿᒥᕐᕈᐊᕐᓗᒍ, ᑖᓐᓇ 

ᐊᑭᑭᓪᓕᒋᐊᖅᓯᒪᒐᔭᖅᐹᑦ ᑖᒃᑯᐊ ᐃᑯᒻᒪᖅᑯᑎᓄᑦ 

ᐊᑦᑐᐊᓂᖃᕋᔭᖅᑐᐃᑦ ᐊᑭᑭᓪᓕᒋᐊᖅᑎᑕᐅᒐᔭᕆᕚᑦ? 

ᖁᔭᓐᓇᒦᒃ. 

 

ᐅᖃᖅᑎ: ᓯᕗᓕᐅᖅᑎ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ 

$1.6 ᐱᓕᐊᓐᓂᒃ ᑮᓇᐅᔭᓂᒃ ᒐᕙᒪᑐᖃᒃᑯᑦ 

ᑲᓇᑕᐅᑉ ᐅᑭᐅᖅᑕᖅᑐᖓ ᐱᕙᓪᓕᐊᑎᑕᐅᓂᖓᓄᑦ 

ᑎᒥᖓᑎᒍᑦ ᖃᐅᔨᓴᕈᑎᒥᒃ ᑐᓂᔭᐅᓯᒪᔪᐃᑦ ᐊᒻᒪᓗ 

ᒫᓐᓇ ᐱᓕᕆᐊᕆᔭᐅᖕᒪᑦ. ᐊᒻᒪᓗ 

ᐱᔭᕇᖅᐸᓪᓕᐊᒐᔭᖅᑐᖅ ᕿᓚᒥᐅᔪᒨᒐᓗᐊᖅ. 

ᑕᐃᒃᑯᓂᖓ ᐃᓚᐅᙱᓐᓇᒪ, ᑭᓯᐊᓂ ᑕᐃᒫᒃ 

ᐅᖃᕈᓐᓇᙱᑦᑐᖓ. ᑐᑭᓯᓇᖅᓯᒐᔭᖅᐳᖅ ᖃᓄᖅ 

ᖃᑦᓯᓂᒃ ᐊᕐᕕᐊᓂᑦ ᐊᑭᓖᒐᔭᕐᓂᖏᓐᓂᒃ 

ᐃᑯᒻᒪᖅᑯᑎᑦ ᑎᑭᐅᑎᓗᒍ ᓇᐸᕈᑎᖏᓐᓄᑦ.  

 

ᑖᒃᑯᐊ ᖃᑦᑎᓂᓪᓗ ᐊᑭᓖᖃᑦᑕᕋᔭᓕᕐᒪᖔᑕ ᑕᒪᓐᓇ 

ᐱᔭᕇᖅᑐᒥᓂᐅᑉᐸᑦ, ᐊᑉᐸᓯᓕᕋᔭᖅᑐᖅ 

ᓇᓗᒋᙱᑕᕋᓗᐊᒃᑲ ᑭᓯᐊᓂ 

ᐅᖃᓪᓚᑦᑖᕈᓐᓇᙱᑦᑐᖓ ᖃᑦᓯᑐᓪᓚᕆᒐᔭᕐᒪᖔᑕ 

ᑖᓐᓇ ᐱᔭᕇᖅᑕᐅᓂᐊᖅᐸᑦ, ᐱᔭᕇᖅᑕᐅᓕᕐᓂᖅᐸᑦ 

ᑐᑭᓯᓇᖅᓯᑦᓯᐊᕋᔭᖅᑐᖅ 

ᖃᑦᓯᑦᑐᓪᓚᕆᒍᓐᓇᕋᔭᕐᒪᖔᖅ 

ᐊᕐᕕᐊᓄᑐᐃᓐᓇᐅᙱᑦᑐᖅ ᑲᖏᖅᖠᓂᕐᒧᑦ 

ᑎᑭᕌᕐᔪᐊᕐᒧᓪᓗ, ᐃᒡᓗᓕᒑᕐᔪᒃ ᐊᒻᒪ ᐃᒻᒪᖄ 

ᖃᒪᓂ’ᑐᐊᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐃᖃᓗᐃᑦ ᒪᓂᕋᔭᒃ, ᒪᓕᒐᓕᐅᖅᑎ ᓚᐃᑦᓯᑑᓐ. 

 

ᐊᐱᖅᑯᑦ 757 - 5(2): 

ᐃᖅᑲᓇᐃᔮᖅᑖᕋᓱᓐᓂᕐᒧᑦ ᑐᓴᒐᒃᓴᖅ 6−ᓄᑦ 

ᐃᖅᑲᓇᐃᔮᓄᑦ ᕿᑭᖅᑕᓂ ᐋᓐᓂᐊᕕᖓᓂ 

(ᓚᐃᑦᓯᑑᒻ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᐊᐱᖅᑯᑎᒋᖅᑲᐅᔭᕐᒪ ᓯᕗᓂᐊᓂ 

ᐊᐱᕆᖅᑲᐅᒐᓗᐊᕋᒪ ᐃᖅᑲᓇᐃᔭᖅᑎᑖᕈᒪᓚᐅᕐᒪᑕ 

ᒐᕙᒪᒃᑯᑦ ᐃᖅᑲᓇᐃᔭᖅᑏᑦ 

ᐃᒡᓗᑖᕈᓐᓇᖅᑎᑕᐅᓗᑎᑦ 

ᒪᑐᐃᖓᑎᑦᓯᓚᐅᕈᓗᐊᕐᒪᑕ ᓴᖅᑭᐅᒪᑎᑦᓯᓪᓗᑎᑦ.  

 

ᓇᑯᕐᒦᖅᑐᖓ ᐱᒋᐊᖅᑎᑕᐅᓚᐅᕐᒪᑦ. 

ᖁᕕᐊᒻᒪᕆᓚᐅᕋᒪ ᑕᑯᓪᓗᒍ. ᑕᑯᑦᓴᐅᑎᓚᐅᕋᒃᑯ 

ᖃᕆᓴᐅᔭᐃᑦ ᐱᖃᓐᓂᕇᑦᑐᒃᑯᑦ 

ᑐᓴᐅᒪᑎᑕᐅᒍᓐᓇᖁᓪᓗᒋᑦ ᑭᒃᑯᑐᐃᓐᓇᐃᑦ 

ᓴᖅᑭᐅᒪᑎᓚᐅᖅᑕᕋ ᐊᓪᓛᑦ ᐊᒻᒪᓗ 12,000 

ᐅᖓᑖᓄᑦ ᕿᒥᕐᕈᐊᖅᑕᐅᓚᐅᕐᒪᑦ. ᒥᓂᔅᑕ ᐅᓪᓗᒥᒧᑦ 

ᑐᓴᖅᑎᑦᑎᔪᓐᓇᖅᐹ ᖃᓄᐃᓕᖓᓕᕐᒪᖔᑦ? ᓇᑯᕐᒦᒃ, 

ᐅᖃᖅᑏ. 

 

ᐅᖃᖅᑎ: ᒥᓂᔅᑐ ᐋᓐᓂᐊᖅᑐᓕᕆᓂᕐᒧᑦ, ᒥᓂᔅᑐ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᐅᕙᓐᓂᑐᐊᖑᙱᑦᑐᖅ ᒐᕙᒪᐅᔪᓕᒫᑦ 

ᑕᕝᕙᓃᑦᑐᑦ ᐊᖓᔪᖅᑲᐅᑏᑦ ᐃᖅᑲᓇᐃᔮᒥᒃ 

ᒪᑐᐃᖓᑎᑦᓯᔪᒪᓂᕐᒥᒃ ᐊᒻᒪᓗ 

ᐃᓪᓗᖃᖅᑎᔅᓯᔪᓐᓇᕐᓂᕐᒥᒃ ᐃᒻᒥᒃᑯᑦ, ᐄ’, 

ᐅᐱᒋᔭᐅᔪᒪᒐᔭᖅᑐᖓᐅᒐᓗᐊᖅ ᑭᓯᐊᓂ 

ᑕᒪᒃᑭᓚᐅᕋᑦᑕ. ᒪᑐᐃᖓᓂᐊᓚᐅᕐᒪᑦ 

ᐃᓐᓄᓚᐅᙱᓐᓂᖓᓂᒃ ᒪᑐᕋᑖᑦᓯᐊᖅᑐᖅ 

ᓇᒡᒐᔾᔭᐅᒥᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑎᒋᔭᕐᓄᑦ, 

ᒪᓕᒐᓕᐅᖅᑎ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᓐᓇᑦᑕᐅᖅ ᓴᖅᑭᐅᒪᔪᓐᓃᕐᒪᑦ ᐃᖅᑲᓇᐃᔮᖅ 

ᐊᒻᒪᓗ ᓯᕕᑐᔪᒐᔮᖑᖃᑦᑕᕐᒪᑕ 

ᐃᖅᑲᓇᐃᔭᖅᑎᑖᕆᔭᐅᓇᓱᐊᖅᑐᑦ ᒐᕙᒪᒃᑯᓐᓂ 

ᐊᒻᒪᓗ ᑕᒫᓂᖃᐃ ᐃᖅᑲᓇᐃᔭᖅᑎᑖᕋᓱᐊᖅᑐᑦ 

ᒪᑐᐃᖅᐸᓪᓕᐊᒑᖓᑦ ᓴᖅᑭᐅᒪᑎᑕᐅᓲᖑᖕᒪᑦ 

ᑐᓴᐅᒪᑎᑦᓯᓂᒃᑯᑦ ᐊᒻᒪᓗ ᐅᓪᓗᓄᑦ 140−ᓄᑦ 

ᑎᑭᐅᑎᖃᑦᑕᕐᖓᑕ ᐅᖓᑖᓄᓘᓐᓃᑦ 

ᐃᓐᓄᓚᐅᖅᑳᖅᑎᓐᓇᒍ. ᕿᓚᒥᕈᓘᔮᖅᑐᖅ 

ᐃᖅᑲᓇᐃᔮᒃᓴᖅ ᒪᑐᐃᖓᑎᑕᐅᓂᖓᓂᒃ 

ᑕᐸᐃᕆᓚᐅᕋᒃᑯ. ᑕᐸᐃᓚᐅᖅᑐᖓ. ᖃᓄᑎᒋ 

ᐃᖅᑲᓇᐃᔮᒃᓴᖅ ᒪᑐᐃᖓᓚᐅᖅᐸ? ᐊᒻᒪ 

ᖃᑦᓯᐅᓚᐅᖅᑲᑦ ᐆᑦᑐᖅᑐᐃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᑖᓐᓇ ᐃᓗᓕᑯᓘᔭᖏᓐᓂᒃ 100 ᐅᖓᑖᓂ 

ᐃᖅᑲᓇᐃᔮᒃᓴᐃᑦ ᒫᓐᓇ ᐱᓕᕆᐊᕆᔭᐅᖕᒪᑕ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓗᐊᒍᑦ ᐊᒻᒪᓗ 

ᖃᑦᓯᐅᔪᕙᑦ ᐃᖅᑲᓇᐃᔮᒥᒃ ᐱᓇᓱᒃᑐᑦ, ᑖᓐᓇ 

ᑐᓴᖅᑎᒍᓐᓇᙱᑕᕋ ᒫᓐᓇ. ᐲᖅᑕᐅᓚᐅᖅᑐᖅ 

ᓈᒻᒪᒃᓯᓚᐅᕐᒪᑕ ᐆᑦᑐᕋᖅᑐᐃᑦ ᑕᐃᒃᑯᐊ 

ᐱᖓᓲᔪᖅᑐᑦ ᐃᓐᓄᒍᓐᓇᕐᓂᐊᓕᕐᒪᑕ 

ᓂᕈᐊᓚᐅᖅᑎᓪᓗᒋᑦ. ᐊᒻᒪ ᐃᖅᑲᓇᐃᔭᖅᑐᓕᕆᔨᒃᑯᑦ 

ᓈᒻᒪᒃᓯᔪᖃᕐᓂᕌᖓᑦ ᑕᐃᒫᒃ ᑕᒡᒐ 

ᐲᖅᑕᐅᓵᓕᓚᕿᓚᐅᖅᑐᖅ ᒪᑐᓚᐅᖅᑐᖅ ᓇᒡᒐᔾᔭᐅᒥ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᒡᓕᕆᓕᖅᑖᓂᒃ ᐊᒻᒪ ᑭᖑᓪᓕᖅᐹᒥ 

ᐃᓚᒋᐊᕈᑏᑦ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ 

ᓚᐃᑦᓯᑑᓐ. 

  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒪᔪᖓ ᑕᐃᒫᒃ ᐃᓗᓕᕈᓘᔭᖏᓐᓂᒃ 

ᐱᓯᒪᑦᑎᙱᑦᑐᖅ ᒫᓐᓇ. ᖃᖓᒃᑯᑦ ᐅᓪᓗᖅ 

ᒫᓐᓇᐅᖏᑦᑑᒐᓗᐊᖅ ᑐᓴᖅᑎᑕᐅᔪᒥᓇᐅᒐᓗᐊᖅ.  

 

ᒪᑯᐊ ᐊᕕᒃᑐᖅᓯᒪᔪᓂ ᐱᓕᕆᕕᐅᔪᑦ 

ᐃᓪᓗᖃᖅᑎᑕᐅᔪᓐᓇᕐᓂᖏᑦ ᖃᓄᖅ ᐃᖅᑲᓇᐃᔮᒥᒃ 

ᒪᑐᐃᖅᓯᓂᐊᕈᑎᑦ ᑕᒪᑦᓱᒥᖓ ᐃᓱᒪᖅᓱᕐᓂᖏᓐᓂᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒪᑐᐃᖓᑎᑦᓯᒑᖓᑕ 

ᐃᖅᑲᓇᐃᔮᒃᓴᒥ ᓄᓇᕗᒻᒥ ᑕᒪᓐᓇᐅᖕᒪᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᐄ, ᑕᐃᒫᒃ ᐃᖅᑲᓇᐃᔭᖅᑐᓕᕆᔨᒃᑯᑦ 

ᑕᐃᒃᑯᑎᒎᓇ ᓴᖅᑭᐅᒪᑎᑦᓯᒑᖓᑕ ᐃᓪᓗᐃᓪᓗ 

ᖃᓄᖅ ᐊᑕᓂᐊᕐᒪᖔᑕ ᑖᒃᑯᑎᒎᓇ ᒪᓕᖃᑦᑕᕋᑦᑕ 

ᐊᑐᐊᒐᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐊᒡᒍᒧᑦ, ᒪᓕᒐᓕᐅᖅᑎ ᖁᐊᓴ. 

 

ᐊᐱᖅᑯᑦ 758 - 5(2): ᓄᓇᓕᓐᓂ ᐃᒡᓗᓕᕆᔩᑦ 

ᐊᐅᓚᑦᑎᔨᖏᑦ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑰᖅᐸᒃᑲ 

ᓄᓇᖅᑲᑎᒃᑲ ᒪᓕᒐᓕᐅᖅᑎᐅᖃᑎᒃᑲᓗ. 

ᐅᖃᖅᑎᑦᑎᔩ, ᐊᐱᕆᔪᒪᔪᖓ ᑖᔅᓱᒧᖓ 

ᐃᒡᓗᓕᕆᔨᒃᑯᓐᓄᑦ ᐃᒡᓗᓕᕆᔨᕐᔪᐊᒃᑯᑦ 

ᒥᓂᔅᑕᖓᓐᓄᑦ.  



ᕿᑎᖅᑰ, ᕕᕝᕗᐊᕆ 20, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᐃᓛᒃ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᓂᒃ 

ᐊᑐᒐᒃᓴᓂᒃ ᑲᒪᔨᐅᕙᖕᒪᑕ ᑖᒃᑯᓄᖓ ᓄᓇᓖᑦ 

ᐃᒡᓗᓕᕆᔨᖁᑎᖏᓐᓄᑦ. ᐊᐅᓚᔾᔪᑎᒃᓴᖏᓐᓄᓪᓗ 

ᐃᖏᕐᕋᔾᔪᑎᒃᓴᖏᓐᓄᓂᓛᒃ ᐱᖁᑎᒃᓴᖏᓐᓄᓪᓗ. 

ᑕᐃᒪ ᐊᑐᓂ ᑕᒪᒃᑯᐊ ᐃᒡᓗᓕᕆᔩᑦ ᓄᓇᑦᑎᓐᓃᑦᑐᑦ 

ᑲᒪᔨᖃᖃᑦᑕᕐᒪᑕ ᐃᒡᓗᓕᕆᔨᒃᑯᓐᓂᑦ, ᐃᓛᒃ ᑖᓐᓇ 

ᑲᒪᔨᖓ ᐃᓱᒪᑕᖓ, ᑲᒪᔨᖃᕐᒪᑕ ᑕᒪᕐᒥᑦᑎᐊᖅ. 

ᒥᓂᔅᑕ ᑖᓐᓇ ᐊᐱᕆᔪᒪᔭᕋ, ᑭᒃᑯᓪᓚᕆᖕᓂᖏᒃᑯᐊ 

ᑖᒃᑯᐊ ᐃᓱᒪᑕᕆᔭᐅᕙᒃᑐᑦ ᐃᒡᓗᓕᕆᔨᒃᑯᓐᓂᑦ 

ᓂᕈᐊᖅᑕᐅᖃᑦᑕᕋᓗᐊᖅᐸ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

  

ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᓐᓂᒃ, ᒥᓂᔅᑐ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 

ᐊᐱᕆᒐᕕᑦ ᖁᔭᓐᓇᒦᖅᐸᕋ. ᐊᓪᓚᑦᑎᖏᓐᓂᒃ 

ᐊᐱᖅᑯᑎᖃᖅᑰᕐᒪᑦ ᑖᒃᑯᐊ ᐃᒡᓗᓕᕆᔨᕋᓛᒃᑯᑦ 

ᑲᒪᔨᐅᖃᑦᑕᖅᑐᑦ. ᑎᑎᕋᖅᑎᒃᓴᒥᓂᒃ ᕿᓂᓕᕌᖓᒥᒃ 

ᑕᐃᒃᑯᐊ ᓂᕈᐊᖃᑦᑕᖅᑐᐃᑦ ᐱᔪᓐᓇᕋᓱᒋᔭᕐᒥᓂᒃ. 

ᑕᐃᓐᓇ ᐃᖅᑲᓇᐃᔮᖅᑖᖅᑐᖅ ᑖᒃᑯᓄᖓ 

ᐱᓕᕆᓕᖃᑦᑕᖅᑐᖅ ᑲᑎᒪᔨᖏᓐᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊᖏᓛᒃ 

ᐃᒡᓗᓕᕆᔨᒃᑯᑦ ᖃᐅᔨᒪᓪᓗᑎᒍᑦ ᑖᒃᑯᓇᙵᑦ 

ᐃᒡᓗᓕᕆᔨᕐᔪᐊᒃᑯᓐᓂᒃ ᐃᓚᖏᑦ ᐃᓛᒃ 

ᑎᓕᔭᐅᖅᑰᖃᑦᑕᕐᒪᑕ, ᑎᓕᔭᐅᖃᑦᑕᕐᒪᑕ. ᑕᒪᓐᓇ 

ᐱᔾᔪᑎᒋᓪᓗᒍ ᑕᒪᒃᑯᐊ ᓴᓇᔩᑦ ᐃᓚᖏᓐᓂᒃ, 

ᐃᓚᖏᑦ ᐃᒻᒪᖄ ᓈᒻᒪᒃᓴᓗᐊᕈᓐᓃᕌᖓᒥᒃ ᑖᔅᓱᒧᖓ 

ᐃᒡᓗᓕᕆᔨᒃᑯᑦ ᐊᖓᔪᖅᑳᖓᓂᒃ 

ᑎᑎᕋᕋᓱᒃᑲᓗᐊᖅᖢᑎᓪᓗ ᑭᒃᑯᑐᐃᓐᓇᕐᓄᑦ 

ᐃᒡᓗᓕᕆᔨᕐᔪᐊᒃᑯᓐᓄᓪᓗ ᑭᐅᔭᐅᓗᐊᖃᑦᑕᙱᒻᒪᑕ. 

ᑕᒪᓐᓇ ᖃᓄᖅ ᐋᖅᑭᒃᓯᒪᕙ? ᓲᕐᓗ ᐃᒡᓗᓕᕆᔨᒃᑯᑦ 

ᐱᓕᕆᔨᖏᑦ ᑖᒃᑯᐊ ᐃᓱᒪᑕᖏᑦ, 

ᓈᒻᒪᒋᔭᐅᔪᓐᓃᕌᖓᑕ, ᖃᓄᕐᓕ ᑕᐃᒪ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑐᑭᓯᓯᒪᔭᒃᑯᑦ ᐃᓛᒃ ᑖᒃᑯᐊ 

ᐊᖏᖃᑎᒌᓯᒪᒐᑦᑎᒍᑦ ᐊᐅᓚᑦᑎᓂᕐᒧᑦ 

ᐊᖏᕈᑎᑎᒍᑦ ᑮᓇᐅᔭᕐᒥᒃ ᑐᓂᓪᓗᑎᒍᑦ 

ᐃᒡᓗᓕᕆᔨᕋᓛᒃᑯᑦ ᐃᖅᑲᓇᐃᔭᖅᑎᒋᔪᒪᔭᕐᒥᓂᒃ 

ᐃᖅᑲᓇᐃᔭᖅᑎᑖᖅᖤᖅᐳᑦ. ᑕᒡᕙᓂᓕ 

ᑎᑎᕋᖅᑎᒥᓂᒃ. ᑖᓐᓇ ᓈᒻᒪᒋᓐᓂᙱᑉᐸᔾᔪᒃ 

ᑕᐃᒃᑯᐊ ᐲᖅᓯᔪᓐᓇᖅᑐᑦ ᑖᔅᓱᒥᖓ 

ᐃᖅᑲᓇᐃᔭᖅᑎᒋᒻᒪᔾᔪᒃ. ᐅᕙᒍᑦ 

ᑲᒪᒋᓗᐊᖃᑦᑕᙱᑦᑕᕗᑦ ᑕᒪᑦᓱᒪᑉ ᒥᒃᓵᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᒡᓕᕆᓕᖅᑖᓂᒃ ᐊᒻᒪ ᑭᖑᓪᓕᖅᐹᒥᒃ 

ᐃᓚᒋᐊᕈᑏᑦ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ 

ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓯᐊᓂᒃ ᑕᒪᓐᓇ 

ᑐᑭᓯᐅᒪᖅᑰᔨᒐᓗᐊᖅᖢᒍ ᑭᓯᐊᓂ ᑖᓐᓇ ᑭᐅᔭᖓᑦ 

ᐅᑉᐱᕆᔭᕋᓗᐊᕋ. ᑕᐃᒪ ᓲᕐᓗ ᐊᑐᐊᒐᖃᐅᕐᒪᑕᐃᓛᒃ 

ᑕᒪᒃᑯᐊ ᐃᒡᓗᓕᕆᔨᒃᑯᑦ ᓄᓇᓕᖕᓃᑦᑐᑦ, ᐊᑐᐊᒐᕐᒥᒃ 

ᖃᓄᖅ ᐊᐅᓚᔾᔪᑎᖏᓪᓗ ᐱᓕᕆᔨᖁᑎᖏᓪᓗ 

ᑕᒪᒃᑯᐊ ᒪᓕᒐᖃᐅᕐᒥᖕᒪᑕ. ᑖᒃᑯᓂᖓ 

ᐃᒡᓗᓕᕆᔨᕐᔪᐊᒃᑯᓐᓂᒃ ᑖᒃᑯᐊ ᒪᓕᒐᖏᑦ, 

ᐅᕝᕙᓘᓐᓃᑦ ᐊᑐᐊᒐᖏᑦ 

ᐃᒪᓐᓇᐃᓕᖓᔾᔫᒥᒋᐊᖃᕐᓂᖏᓐᓂᒃ ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ ᑕᒪᑐᒥᖓ ᑲᒪᕚᑦ? ᓲᕐᓗ 

ᐅᐊᑦᓯᑦᑎᐅᕚᑦ? ᓲᕐᓗ ᐊᔾᔨᒌᙱᑦᑐᓂᑦ ᐅᖃᐅᓯᖕᓂᒃ 

ᐊᑐᕋᒪ. ᑭᓯᐊᓂ ᑖᒃᑯᐊ ᐊᑐᐊᒐᖏᓪᓗ ᒪᓕᒐᖏᓪᓗ 

ᓲᕐᓗ ᐃᒡᓗᓕᕆᔨᒃᑯᑦ ᖃᓄᖅ ᐃᒡᓗᓂᒃ 

ᐃᒡᓗᑖᕈᒪᔪᖅᑕᖃᕐᓂᖏᓐᓂᒃ ᑕᒪᒃᑯᐊ 

ᐊᔾᔨᒌᙱᒻᒪᑕ. 

ᑕᒪᒃᑯᓂᖓ ᐃᒡᓗᓕᕆᔨᕐᔪᐊᒃᑯᑦ ᑲᒪᖃᑦᑕᖅᐸᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᒫᓐᓇᓵᖑᖅᑲᐅᔪᖅ ᑖᒃᑯᐊ 

ᑐᑭᓯᐅᒪᖃᑎᒌᖕᓂᕐᒧᑦ ᐊᖏᖃᑎᒋᖅᑲᐅᔭᕗᑦ 

ᐃᒡᓗᓕᕆᔨᕋᓛᒃᑯᑦ ᖃᓄᖅ ᑕᒪᒃᑯᐊ 

ᐃᖏᕐᕋᑦᑎᐊᕈᓐᓇᖅᐹᓪᓕᕈᑎᒃᓴᖏᓐᓂᒃ 

ᕿᓂᖃᑎᒋᓪᓗᑎᒍᑦ ᐊᖏᖃᑎᒋᓯᒪᓕᖅᑕᕗᑦ 

ᐃᖏᕐᕋᓂᖏᑦ ᒪᑯᐊ, ᓱᓇᑦ ᒪᑯᐊ, 

ᐃᒡᓗᓕᕆᔨᕋᓛᒃᑯᑦ. ᐅᖃᖅᑏ, ᖁᔭᓐᓇᒦᒃ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᓇᑦᓯᓕᖕᒧᑦ, ᒪᓕᒐᓕᐅᖅᑎ ᕿᓐᙳᖅ. 

 

ᐊᐱᖅᑯᑦ 759 - 5(2): ᖃᐅᔨᓴᐅᑎᑦ 

ᓕᑦᖃᖅᑐᐃᑦ ᐃᒪᖃᐅᑎᓂ (ᕿᓐᖑᖅ) 

 



ᕿᑎᖅᑰ, ᕕᕝᕗᐊᕆ 20, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᓐᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. 

ᓯᑯᙱᖅᓱᓕᕋᓗᐊᖅᑎᓪᓗᓂ ᑎᑭᑕᐅᒐᒪ 

ᖁᕕᐊᓱᒃᑐᖓ. 

 

>>ᐃᓪᓚᖅᑐᑦ 

 

ᐅᖃᖅᑎᑦᓯᔩ, ᐃᑉᐸᒃᓴᖅ ᑖᒻᓇ ᐊᐱᖅᑯᑎᒋᔭᒪ 

ᐃᓚᖓ ᑲᔪᓯᑎᑦᑐᒪᓪᓗᒍ ᐃᒡᓕᕕᕆᒋᒐᒃᑯ 

ᐊᐱᖅᑯᑎᒋᔭᕋᓗᐊᕋ ᒥᒃᓵᓄᑦ. ᒥᓂᔅᑕᒧᑦᑕᐅᖅ 

ᐊᐃᑉᐹᓄᑦ ᑐᕌᑦᑎᑦᓱᒪ’ᓗᒍ ᐋᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᕆᔭᖓᓄᑦ ᐊᐱᖅᑯᑎᒋᔪᒪᕙᕋ.  

ᑕᐃᑲᓂ ᑕᓗᕐᔪᐊᓂ ᐱᕙᓪᓕᐊᔪᑎᒍᑦ 

ᑐᓴᖅᓴᐅᔪᖅᑕᖃ’ᒪᑦ ᐊᖀᕈᕐᒥᒃ ᐃᒪᐅᑎᑉ 

ᐃᓗᐊᓃᑦᑐᒥᒃ ᐳᑦᑕᖅᑯᒥᒃ ᑖᒻᓇ ᐃᓱᒪ’ᓇᒻᒪᑦ ᐃᓄᒃ 

ᓂᕆᔭᒥᓂᒃ, ᐃᒥᖅᑕᒥᓂᒃ ᑎᒥᒥᓄᑦ 

ᑲᑎᑦᓯᕙᓪᓕᐊ’ᒪᑦ. ᑕᐃ’ᓇᐃᖅᑰᕆᓪᓗᒍ 

ᐃᓱᒪᖃᑦᑕᕋᒪ. ᖃᓄᕐᓕᑭᐊᖅ ᑕᐃᒻᓇ 

ᐃᓱᒪ’ᓇᖅᑎᒋᕙ ᐃᓄᖕᒧᑦ? ᑐᑭᓯᔪᒪ’ᓗᖓ 

ᐊᐱᖅᑯᑎᒋᕙᕋ ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᒥᓂᔅᑐ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, 

ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᒋᕙᕋ ᐊᐱᖅᑯᑎᖓ. 

ᐃᒡᓗᓕᕆᔨᕐᔪᐊᒃᑯᓐᓄᑦ ᐊᐱᖅᑯᑎᒋᓚᐅᖅᑕᐃᑦ 

ᐃᓚᐃᓪᓗᐊ ᐅᖃᖅᑕᐃᑦ.  

 

ᑕᐃᒪ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᐅᔨᑐᐊᕋᒥᒃ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᓇᓗᓇᐃᖅᓯᓇᓱᓚᐅᖅᑐᑦ ᓄᓇᓖᑦ ᐃᒡᓗᖃᖅᑐᑦ 

ᐊᒃᑐᖅᑕᐅᓯᒪᔪᑦ ᑕᒪᒃᑯᓄᖓ ᐋᕿᒃᓴᓄᑦ 

ᐳᑦᑕᖅᑯᑎᓕᖕᓄᑦ. ᑕᐃᒃᑯᐊ ᐃᒡᓗᖃᖅᑐᑦ 

ᑕᐃᒃᑯᓇᓂ ᑐᓴᖅᑎᑕᐅᓂᐊᖅᑐᑦ, 

ᑐᓴᖅᑎᑕᐅᓯᒪᓕᕇᖅᑐᓪᓗᑭᐊᖅ 

ᐃᒡᓗᓕᕆᔨᕐᔪᐊᒃᑯᓐᓂᑦ ᓄᓇᕗᒥ ᐊᒻᒪᓗ 

ᐋᓐᓂᐊᕕᓕᐊᖁᔭᐅᓂᐊᖅᑐᑎᒃ ᐊᐅᖏᑦ 

ᖃᐅᔨᓴᖅᑕᐅᓗᑎᒃ. ᑕᐃᒪᓕ ᖃᐅᔨᕚᓪᓕᖅᑕᑦᑎᓐᓂᒃ 

ᖃᐅᔨᓪᓚᑦᑖᙱᑦᑐᒍᑦ ᑎᒥᒧᑦ ᖃᓄᐃᙱᒃᑯᓂ.  

 

ᑕᐃᒪ ᖃᐅᔨᓴᖅᑕᐅᒐᓗᐊᕐᒪᖔᑕ ᐋᓐᓂᐊᕕᒻᒥ 

ᖃᐅᔨᔪᒪᔪᒍᑦ ᐊᒻᒪᓗ ᐃᓅᓕᓴᕆᐊᖃᖅᐸᑕ 

ᑕᐃᒪᐃᓕᐅᖅᑕᐅᓂᐊᖅᐳᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓯᕗᓪᓕᖅᐹᕐᒥᒃ ᐃᓚᒋᐊᕈᑏᑦ 

ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᕿᓐᙳᖅ. 

 

ᕿᓐᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ 

ᒥᓂᔅᑕ ᑕᐃᑉᓱᒥᖓ ᑐᑭᓯᑦᓯᐊᖅᑎᑦᑎᕚᓪᓕᕈᓐᓇ’ᒪᑦ. 

ᑖᓐᓇ ᐃᒡᓗᖃᖅᑐᒧᑦ ᐊᑕᐅᕼᐃᕐᒧᑦ 

ᓇᓗᓇᐃᖅᑕᐅᓯᒪᒐᓗᐊᖅᑎ’ᓗᒍ, ᐅᑭᐅᓄᑦ 

ᐊᕙᑎᓄᑦ ᐅᓐᓂᖅᓯᒪ’ᒪᑦ ᐱᕙᓪᓕᐊᔪᑎᒍᑦ 

ᑎᑎᕋᖅᓯᒪᓂᐊ ᑕᐅᑐᖕᓇ’ᒪᑦ. ᑖᒃᑯᐊ ᐅᑭᐅᑦ 

ᐅᖓᑖᓃᑦᑐᒃᓴᐅᕗᑦ ᑕ’ᓇᐃᑦᑑᓕᖅᑐᑦ 

ᖃᐅᔨᒪᓐᓇᙱᒃᑲᓗᐊᖅᑎᓪᓗᒍ.  

 

ᑖᒃᑯᐊᓕ ᓄᓇᓕᖕᓂ, ᓄᓇᓕᐅᔪᒥ ᐃᓗᐊᓂ 

ᐃᒡᓗᖃᖅᑐᑦ ᓇᓗᓇᐃᖅᓯᔪᑦ, 

ᓇᓗᓇᐃᖅᑐᒐᐅᓂᐊ’ᒪᑕ ᓇᓗᓇᙱᒻᒪᑕ. 

ᓄᓇᓕᐅᔪᕐᓕᑭᐊᖅ ᑕᒫᑦ ᖃᓄᖅ ᐃᓖᔾᔪᑕᐅᓂᐊᖅᐸ 

ᑕᐃᑉᓱᒧᖓ ᐃᕼᐅᒫᓗᓐᓇᕐᓂᐅᑉ ᐱᔾᔪᑎᒋ’ᓗᒍ? 

ᐅᖃᖅᑎᑦᓯᔩ, ᐊᐱᕆᕙᕋ ᒥᓂᔅᑕ. ᖁᔭᓐᓇᒦᒃ. 

 

ᐅᖃᖅᑎ: ᒥᓂᔅᑐ ᕼᐃᒃᔅ. 

 

ᐊᖓᔪᖅᖄᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᖏᖃᑎᒋᔭᕋ ᒪᓕᒐᓕᐅᖅᑎ. ᑕᐃᒪ 

ᖃᐅᔨᒪᑦᓯᐊᕆᐊᖃᕐᒪᑕ ᐃᓄᐃᑦ ᑕᐃᒃᑯᐊ 

ᑕᐃᒪᐃᑦᑐᖃᕐᓂᖅᐸᑕ ᖃᑦᑕᖏᓐᓂᒃ 

ᑐᓴᖅᑎᑕᐅᓗᑎᒃ, ᐃᒡᓗᓕᕆᔨᕐᔪᐊᒃᑯᓪᓗ 

ᑕᐃᒪᐃᓕᐅᖅᑐᑦ.  

 

ᑕᐃᒪ ᑎᓕᐅᕆᔪᓐᓇᙱᓐᓇᑦᑕ 

ᖃᐅᔨᓴᖅᑕᐅᔭᖅᑐᖁᔨᓪᓗᑎᒃ 

ᐃᓱᒫᓗᓐᓇᖅᑐᖃᙱᒃᑲᓗᐊᕐᒪᖔᑦ ᑎᒥᖏᑎᒍᑦ. 

ᐃᒡᓗᓕᕆᔨᕐᔪᐊᒃᑯᓐᓂᑦ ᑕᐃᒪ ᑐᓴᖅᑎᑕᐅᔪᑦ 

ᑭᓇᑐᐃᓐᓇᖅ, ᐄ, ᑕᐃᒪᓗ ᐋᓂᐊᕕᓕᐊᕐᓗᑎᒃ 

ᖃᐅᔨᓴᕐᓂᑐᐃᓐᓇᐅᒻᒪᑦ ᐊᐅᖏᑦ ᖃᐅᔨᓴᖅᑕᐅᓗᑎᒃ 

ᑕᐃᒪᐃᑦᑐᖃᙱᒃᑲᓗᐊᕐᒪᖔᑕ ᐊᒻᒪᓗ 

ᖃᐅᔨᒋᐊᒃᑲᓐᓂᕐᓗᑎᓪᓗ ᐋᓐᓂᐊᓯᐅᖅᑎᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᒡᓕᕆᓕᖅᑖᓂᒃ ᐊᒻᒪ ᑭᖑᓪᓕᖅᐹᒥᒃ 

ᐃᓚᒋᐊᕈᑏᑦ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ 

ᕿᓐᙳᖅ. 

 

ᕿᓐᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᒃᑯᐊ ᑎᐊ’ᓇ 

ᓄᓇᕗᓗᒃᑖᒧᑦ ᓇᓗᓇᐃᖅᑕᐅᓯᒪᓕᖅᑐᖅ 

ᓇᓗᓇᙱ’ᒪᑦ. ᐊᑑᑎᖃᖅᖢᓂᓗ ᐃᓄᖕᓄᑦ 

ᖃᓄᐃᑦᑐᑐᐃᓐᓇᕐᓄᑦ. ᑖᒻᓇᓕ ᓄᓇᕗᒻᒥ ᖃᓄᖅ 

ᐊᑐᖅᑕᐅᓯᒪᔾᔪᑕᐅᓂᐊᖅᐸ ᐋᓐᓂᐊᖅᑐᓕᕆᔨᒃᑯᑦ 

ᐃᓗᐊᓂ? ᑐᑭᓯᔪᒪᓪᓗᖓ ᐊᐱᖅᑯᑎᒋᕙᕋ. 

ᐅᖃᖅᑎᑦᓯᔩ. ᖁᔭᓐᓇᒦᒃ. 

 

ᐅᖃᖅᑎ: ᒥᓂᔅᑐ ᕼᐃᒃᔅ. 



ᕿᑎᖅᑰ, ᕕᕝᕗᐊᕆ 20, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᒃᑯᐊ ᐊᐅᖕᒥᒃ ᐋᖅᑭᒃᓴᖃᕐᓂᖅ 

ᐃᓱᒫᓗᓐᓇᕐᒪᑦ ᐱᑕᖃᒻᒪᕆᒃᑎᓪᓗᒍ, ᑖᓐᓇᓗ 

ᐊᒃᑐᖅᓯᒪᒪᖕᒪᑕ ᑭᓯᐊᓂᓕ ᓯᕗᓪᓕᖅᐹᒥᒃ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᑦ ᖁᔭᒋᔪᒪᓪᓗᒋᑦ. ᑕᐃᒪᓕ ᑖᒃᑯᐊ 

ᐱᒋᐊᕈᑎᒋᓪᓗᒋᑦ ᑖᒃᑯᐊ ᐲᔭᕐᓗᒋᑦ ᖃᑦᑕᕐᒦᑦᑐᑦ 

ᑕᐃᒪᓕ ᐱᑕᖃᕈᓐᓃᖅᐸᑦ ᑎᒥᒥᒃ 

ᓄᖑᑉᐸᓪᓕᐊᓕᕐᒪᑦ. ᑕᐃᒪ ᑕᕝᕙ ᓯᕗᓪᓕᖅᐹᖅ 

ᖃᑦᑕᕐᒥᒃ ᐲᔭᕐᓗᒍ.  

 

ᐊᒻᒪᓗᒃᑲᓐᓂᖅ, ᐃᒡᓗᓕᕆᔨᕐᔪᐊᒃᑯᖕᓂᒃ 

ᑭᓇᑐᐃᓐᓇᖅ ᑐᓴᖅᑎᑕᐅᔪᖅ. ᐅᖃᕆᐊᕈᒪᓪᓗᖓ 

ᐋᓐᓂᐊᕕᓕᐊᖁᓪᓗᒋᑦ ᓄᓇᓕᖕᓂ, ᑕᐃᒪ ᐊᐅᖕᒥᒃ 

ᖃᐅᔨᓴᕐᓂᑐᐃᓐᓇᐅᖕᒪᑦ ᑖᒃᑯᐊ ᐋᖅᑭᒃᓯᖃᕐᓂᖓ 

ᖃᐅᔨᓴᕐᓗᒋᑦ ᑕᐃᒫᒃ ᐊᑲᐅᖁᓪᓗᒋᑦ ᑎᒥᒥᒍᑦ. 

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᖓᑦ ᒪᓕᓪᓗᒍ ᐊᒻᒪᓗ 

ᐋᓐᓂᐊᕕᖕᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᐅᐊᖕᓇᖓᓄᑦ−ᐃᒡᓗᓕᒑᕐᔪᖕᒧᓪᓗ, 

ᒪᓕᒐᓕᐅᖅᑎ ᑕᐅᑐᓐᙱ. 

 

ᐊᐱᖅᑯᑦ 760 - 5(2): ᐃᒪᕐᒥ ᓴᐳᒻᒥᐅᓴᕐᓂᖅ 

(ᑕᐅᑐᓐᖏ) 

ᑕᐅᑐᓐᙱ: ᖁᔭᓐᓇᒦᒃ, ᐅᖃᖅᑏ. ᐊᐱᖅᓱᕈᒪᔭᕋ 

ᑖᓐᓇ ᐊᕙᑎᓕᕆᓂᕐᒧᑦ ᒥᓂᔅᑕᕆᔭᐅᔪᖅ. 

ᓯᕗᓪᓕᖅᐹᕐᒥ ᑲᖏᖅᖠᓂᕐᒥᐅᑕᐃᑦ ᐅᑉᓗᒃᑰᖅᐸᒃᑲ 

ᐊᒻᒪ ᐃᒡᓗᓕᒑᕐᔪᖕᒥᐅᑕᐃᑦ. ᐅᐃᒐᓗ ᓇᓪᓕᐅᑎᒐᕕᑦ 

ᓇᒡᓕᒋᕙᒋᑦ ᐅᑉᓗᖃᑦᑎᐊᕐᓂᐊᖅᐳᑎᑦ ᕼᐃᐅᕆ 

ᑕᐅᑐᓐᙱ. 

 

>>ᐸᑦᑕᑐᖅᑐᑦ 

 

ᐅᓇ ᐃᓱᒫᓗᒋᓪᓗᒍ ᓴᐳᓐᓂᐊᖅᑕᐅᔪᖅ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᓴᖅᑭᑕᐅᓚᐅᖅᑐᖅ ᐄᐳᕈᓪ 26, 

2019. ᖃᓄᑐᐃᓐᓇᖅ ᐱᓕᕆᕝᕕᐅᖁᔭᐅᙱᔅᓱᓂ 

ᒥᐊᓂᕆᔭᐅᖕᒪᒡᒎᖅ ᖃᑉᓗᓈᑎᑐᑦ ᑕᕆᐅᑉ ᐱᖁᔭᖓ 

ᑕᕆᐅᖅ ᓴᐳᔾᔭᐅᕝᕕᖓ (ᑐᓵᔨᑎᒎᓕᖅᑐᖅ) ᑖᓐᓇ 

ᑕᕆᐅᕐᒥ ᓴᐳᒻᒥᔭᐅᓂᖓ (ᑐᓵᔨᑎᒎᕈᓐᓃᖅᑐᖅ). 

ᑭᕙᓪᓕᖅ ᑕᕆᐅᖓ, ᐊᒻᒪᑦᑕᐅᖅ ᑕᕆᐅᖁᑎᐊ 

ᓵᖓᓂ ᐃᒡᓗᓕᒑᕐᔪᖕᒥᐅᑕᐃᑦ ᐃᓱᒫᓗᖕᓇᕐᒪᑦ. 

ᐃᒡᓗᓕᒑᕐᔪᖕᒥᐅᑕᐃᑦ ᑕᐃᑲᓂ 

ᐃᖃᓗᒐᓱᓐᓂᕐᒧᑦᑕᐅᖅ ᐸᕐᓇᒃᑎᐊᖅᓯᒪᖕᒪᑕ. 

ᖃᐅᔨᒋᐊᑦᑎᐊᖅᓯᒪᓪᓗᑎᑦ ᓲᖃᐃᖕᒪᑦ 

ᐃᒡᓗᓕᒑᕐᔪᖕᒥ ᐱᓕᕆᕝᕕᒃᓴᖃᓗᐊᙱᒻᒪᑦ.  

 

ᑕᐃᒪᓕ ᑐᑭᓯᓯᒪᒐᒪ ᒪᐃᔭᓗ ᐊᒻᒪ ᑕᐃᕕᑎ ᕚᓂ 

ᐊᒡᒐᖅ, ᑕᐃᕕᑎ ᑲᑕᒑᑦᓯᐊᖅ, ᒪᕐᕉᓪᓗ 

ᓯᓚᑦᑐᖅᓴᕐᕕᖕᒥ ᓴᖅᑯᒥᑎᑦᑎᑦᑎᐊᓚᐅᕐᒪᑕ ᖃᓄᖅ 

ᐱᕙᓪᓕᐊᔪᒪᖕᒪᖔᖅ ᐃᒡᓗᓕᒑᕐᔪᒃ, ᑕᐃᑲᓂ ᐋᑐᕚᒥ 

ᐊᖅᓴᕐᓃᑦ ᐃᖅᑲᓇᐃᔭᕐᕖᑦ ᑕᑯᒃᓴᐅᑎᑦᑎᑎᓪᓗᒋᑦ. 

ᑭᓯᐊᓂᓕ ᐅᖃᓕᒫᖅᓱᒍ ᐅᖃᐅᓯᕆᖅᑲᐅᔭᐃᑦ 

ᑕᒪᓐᓇᒎᖅ ᑲᓇᑕᐅᑉ ᐃᓱᒪᓕᐊᕆᖕᒪᒍ.  

 

ᑐᑭᓯᔪᒪᔪᖓ ᐃᓕᖕᓂᒃ ᓇᓗᓇᐃᖅᓯᒪᑦᑎᐊᖅᑐᒥᒃ 

ᓄᓇᕗᑦ ᒐᕙᒪᒃᑯᑦ ᑖᔅᓱᒥᖓ ᐅᖃᐅᓯᖃᓕᖅᐸᑕ 

ᐋᔩᖃᑎᖃᓕᖅᐸᑕ ᑲᓇᑕᒥ, ᓴᒃᑯᐃᓕᖅᐸᑕ 

ᐱᔪᓐᓇᐅᑎᓂᒃ ᓇᒻᒥᓂᖅᓱᓂᕐᒧᑦ, 2025-ᒧᒡᒎᖅ 

ᑐᕌᕐᒪᑦ. ᑭᓯᐊᓂᓕ, ᒫᓐᓇ ᐱᒋᐊᕌᓂᖕᒪᑦ 2019. 

ᐃᒡᓗᓕᒑᕐᔪᖕᒥᐅᑕᐃᖅᑲᐃ ᐅᕝᕙᓘᓐᓃᑦ 

ᓴᓪᓕᕐᒥᐅᑕᐃᑦ ᒪᖃᐃᑎᖏᑦ ᑲᑎᒪᔨᖏᑦ 

ᐅᖃᐅᓯᖃᖃᑎᒋᓂᐊᖅᐸᖓ ᓄᓇᕗᑦ ᒐᕙᒪᒃᑯᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑐ ᐊᕙᑎᓕᕆᓂᕐᒧᑦ, ᒥᓂᔅᑐ 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 

ᑖᒃᑯᐊ ᑲᓇᑕ ᒐᕙᒪᖏᓐᓂᒃ ᐱᓕᕆᐊᕆᖕᒪᒍ. ᑖᒃᑯᐊ 

ᒥᕐᖑᐃᓯᕐᕖᑦ ᒫᓂ ᐅᕝᕙᓘᕝᕙ 

ᐱᑕᖅᑕᖅᑕᐃᓕᕕᒋᙱᑦᑐᒍᑦ 

ᒪᖃᐃᒻᒥᐊᖅᑑᓪᓗᐊᕐᓂᐊᑦ ᑭᓯᐊᓂ ᓱᓇᕋᓗᖕᓄᑦ 

ᓄᖅᑲᖓᓂᐊᖅ. ᑖᒃᑯᐊ ᒐᕙᒪᑐᖃᒃᑯᑦ 

ᐱᓕᕆᐊᖃᕐᕕᖏᑦ, ᐊᒻᒪ ᑐᓴᐅᒪᔪᖓ 

ᓴᓪᓕᕐᒦᓚᐅᕐᒪᑕ ᐅᖃᖃᑎᖃᖅᖢᑎᑦ ᓴᓪᓕᕐᒥᐅᓂᑦ, 

ᒪᖃᐃᑎᖏᓐᓂᒃ, ᐊᒻᒪ ᐃᓄᖏᓐᓂᒃ. ᑭᓯᐊᓂ ᐅᕙᒍᑦ 

ᒐᕙᒪᑦ ᓄᓇᕗᒃᑯᑦ ᑕᐃᑲᓃᙱᓚᐅᖅᑐᒍᑦ. ᒪ’ᓇ, 

ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᑕᐅᑐᓐᙱ. 

 

ᑕᐅᑐᓐᙱ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪ 

ᖁᔭᓐᓇᒦᖅᐸᕋ ᐊᕙᑎᓕᕆᔨᒃᑯᓐᓄᑦ. ᑭᓯᐊᓂ 

ᒫᓐᓇᑲᐅᑎᒋ ᓄᓇᕗᑦ ᒐᕙᒪᒃᑯᑦ 

ᐃᓚᐅᔭᕆᐊᖃᖅᑐᑦ. ᐃᒡᓗᓕᒑᕐᔪᖕᒦᑎᓪᓗᖓ 

ᐃᓐᓇᕐᒧᑦ ᐅᖃᐅᔾᔭᐅᓚᐅᕋᒪ ᐊᕙᑎᓕᕆᔨᐅᒐᕕᑦ, 

ᐃᒡᓗᓕᒑᕐᔪᖕᒨᕐᓗᑎᑦ ᑲᑎᒪᕐᔪᐊᖃᑎᒋᔭᐅᔪᒪᓪᓗᑎᑦ. 

ᑐᙵᓱᒃᑎᑉᐸᒋᑦ ᑕᐃᑯᖓ ᑎᑭᖁᓪᓚᑦᑖᖅᓱᑎᑦ 

ᐊᔪᙱᒃᑯᕕᑦ ᐊᒻᒪ ᐊᔪᔾᔮᙱᑦᑐᑎᑦ ᖃᐅᔨᒪᔪᖓ. 

 

ᐅᓇᓕ ᐃᓱᒫᓗᒋᓪᓗᒍ ᐃᓄᐃᑦ ᖃᐅᔨᒪᓂᕆᔭᖓᑦ, 

ᐊᒻᒪ ᖃᐅᔨᒪᔨᕐᔪᐊᖑᓂᕋᖅᑕᐅᔪᑦ ᖃᐅᔨᒪᓂᕆᔭᖓᑦ 

ᐊᐳᕈᑎᖃᑦᑕᕐᒪᑎᒃ. ᕿᓂᓕᕐᒪᑕ ᓯᓚᑦᑐᖅᓴᕐᕕᖕᒥ 



ᕿᑎᖅᑰ, ᕕᕝᕗᐊᕆ 20, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒋᐊᕐᒪᑕ, ᖃᐅᔨᒋᐊᖅᑐᖃᕌᖓᑦ, ᐄᑯᓗᒃ 

ᖃᑉᓗᓇᐅᔭᕐᓂᐊᕋᒪ.  

 

(ᑐᓵᔨᑎᒎᓕᖅᑐᖅ) ᑕᐃᒪ ᑭᒡᓕᓯᓂᕐᒧᑦ 

ᖃᐅᔨᓴᕐᓂᖅᑕᖃᓕᕌᖓᒥ ᐃᓛᓐᓂ 

ᐊᔾᔨᒋᖃᑦᑕᙱᒻᒪᒍ ᐃᓄᐃᑦ ᖃᐅᔨᒪᔭᑐᖃᖏᑕ 

ᐊᔾᔨᒌᙱᑦᑑᓐᓂᒃ ᑕᐅᑐᖕᓂᖅ. ᑕᐃᒪᓕ ᖃᐅᔨᓴᕐᓂᖅ 

ᖃᓄᑎᒋ ᐊᑑᑎᖃᖅᑎᑕᐅᖃᑦᑕᖅᐸᑦ ᐃᓄᐃᑦ 

ᖃᐅᔨᒪᔭᑐᖃᖏᑦ ᐊᒻᒪᓗ ᖃᓄᑎᒋ 

ᐊᑐᐊᖅᑕᖃᖅᑎᑕᐅᖃᑦᑕᖅᐸᑦ ᐃᓄᐃᑦ 

ᖃᐅᔨᒪᔭᑐᖃᖏᑦ ᐊᒻᒪᓗ ᖃᓄᑎᒋ 

ᐊᑑᑎᖃᑦᑎᑕᐅᖃᑦᑕᖅᐸᑦ ᑭᓕᓕᓯᓂᐊᕐᓂᕐᒧᑦ 

ᖃᐅᔨᓴᕐᓂᖅ. ᐃᖃᓗᑦᑑᑦᓯᐊᖅ ᑕᓪᓗᕈᓐᓇᕐᓂᖅ 

ᖃᐅᔨᓴᖅᑕᐅᓯᒪᔪᖅ ᐊᒻᒪᓗ ᑕᐃᒃᑯᐊ 

ᑕᐃᒪᐃᑦᑐᓕᕆᔪᓐᓇᕋᓗᐊᕐᒪᑕ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᐃᖅᑲᐃᑎᑦᓯᒋᖃᒃᑲᓂᖅᐳᖓ. ᒥᓂᔅᑐ 

ᐊᕙᑎᓕᕆᓂᕐᒧᑦ, ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐃᒃᓯᕙᐅᑖᖅ...ᒪᒥᐊᓇᖅ.  

 

>>ᐃᓪᓚᖅᑐᑦ 

 

ᐅᖃᖅᑏ...  

 

>>ᐸᑦᑕᑐᖅᑐᑦ 

 

ᐅᖃᖅᑏ, ᒪᒥᐊᓇᖅ. ᒪᒥᐊᑉᐳᖓ ᓈᓚᓗᐊᓕᕋᒪ.  

 

>>ᐃᒡᓚᖅᑐᑦ 

 

ᐅᖃᖅᑏ, ᑐᑭᓯᓇᖅᓯᒋᐊᑐᐃᓐᓇᖅᑕᕋ ᒪᓕᒐᓕᕆᔨ 

ᑖᒃᑯᐊ ᑕᕆᐅᕐᒥ ᓴᐳᒻᒥᔭᐅᓪᓗᓂ ᒐᕙᒪᑐᖃᒃᑯᓐᓂ 

ᐱᒋᐊᖅᑎᑕᐅᓯᒪᒻᒪᑦ ᒐᕙᒪᑐᖃᒃᑯᓪᓗ 

ᖃᐅᔨᓇᓱᓲᖑᓪᓗᑎᑦ ᓄᓇᕗᑦ ᒐᕙᒪᒃᑯᑦ 

ᖃᐅᔨᓇᓱᓲᖑᙱᒻᒪᑕ ᑕᕆᐅᑉ ᓴᐳᒻᒥᓂᐊᖅᑕᖓᓐᓂ 

ᒐᕙᒪᑐᖃᒃᑰᖕᒪᑦ. ᐃᓚᐅᔪᒪᒐᓗᐊᖅᑐᒍᑦ ᑭᓯᐊᓂᓕ 

ᒐᕙᒪᑐᖃᒃᑯᑦ ᖃᐅᔨᒋᐊᖅᑕᐅᒻᒪᑕ.  

 

ᐅᑎᕐᕕᒋᓪᓗᒍ ᐊᐱᖅᑯᑎᒋᔭᖓᓄᑦ ᐃᓄᐃᑦ 

ᖃᐅᔨᒪᔭᑐᖃᖏᓪᓗ ᐊᒻᒪᓗ ᑭᓪᓕᓯᓂᐊᕐᓂᒃᑯᑦ 

ᖃᐅᔨᓴᕐᓂᖅ. ᑕᐃᒪᓕ ᐊᕙᑎᓕᕆᔨᒃᑯᑦ 

ᓈᓚᑦᑎᑦᑎᓂᖃᓕᖅᑲᑕ ᓂᕐᔪᑏᑦ ᒥᔅᓵᓄᑦ ᑕᒪᕐᒥᖅ 

ᕿᒥᕐᕈᐊᖃᑦᑕᖅᑕᕗᑦ ᑭᒡᓕᓯᓂᐊᖅᑎᒃᑯᑦ 

ᖃᐅᔨᓴᕐᓂᖅ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ 

ᖃᐅᔨᒪᔭᖏᑦ ᓴᖅᑭᑕᐅᔪᑦ. ᑕᐃᓐᓇ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑐᓴᖅᑕᐅᓐᓇᕆᖃᑦᑕᖅᑕᖏᑦ 

ᓄᓇᕗᒻᒥᐅᑦ ᑕᐃᒪ ᓄᓇᓕᕆᔨᕐᔪᐊᒃᑯᑦ 

ᐊᑐᓕᖁᔨᕗᖔᓲᖑᕗᑦ ᐊᕙᑎᓕᕆᔨᒃᑯᓐᓄᑦ 

ᑕᒪᐃᓐᓂᒃ ᓈᓚᖦᖢᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᒡᓕᕆᓕᐊᖅᑖᓂ ᐊᒻᒪ ᑭᖑᓪᓕᖅᐹᒥ 

ᐃᓚᒋᐊᕈᑏᑦ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ 

ᑕᐅᑐᓐᙱ. 

 

ᑕᐅᑐᓐᙱ: (ᑐᓵᓕᑎᒍᑦ) ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᐃᒃᓯᕙᐅᑕᐅᙱᑦᑐᑎᑦ ᒪᒥᐊᓇᖅ.  

 

ᑕᐃᒪ ᐊᕙᑎᓕᕆᓂᕐᒧᑦ ᒥᓂᔅᑕ ᐅᖃᐅᓯᖏᑦ 

ᒪᓕᓪᓗᒋᑦ ᑕᒪᓐᓇ ᑭᒡᓕᓯᓂᐊᕐᓂᖅ ᐊᒻᒪᓗ 

ᐱᓕᕆᖃᑦᑕᖅᑐᑦ ᑭᒡᓕᓯᓂᐊᖅᑏᑦ ᐊᒻᒪᓗ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᖃᐅᔨᒪᔪᐃᑦ ᑕᐃᒪ 

ᑭᒡᓕᓯᓂᐊᕈᒪ ᖃᐅᔨᓴᕐᓗᖓ ᐊᑐᕐᓂᐊᕈᖅᑕ 

ᑕᒪᒃᑯᓄᖓ ᑕᓪᓕᕈᓐᓇᕐᓂᐊᕐᓂᕐᒧᓪᓘᓐᓃᑦ ᒥᒃᓵᓂ 

ᖃᓄᖅ ᐊᐅᓚᓂᖃᕐᒪᑦ ᓴᖅᑭᑦᑎᕙᓪᓕᐊᓇᓱᓪᓗᓂ 

ᑕᓪᓗᕈᓐᓇᕐᓕᕆᓂᖅ ᑭᓪᓕᓯᓂᐊᕐᓂᕐᑎᒃᑯᑦ 

ᖃᐅᔨᓴᖅᑭᓯᐅᒃ ᐅᕝᕙᓘᓐᓃᑦ ᑲᑎᓲᕆᕕᓯᐅᒃ ᑕᒪᕐᒥᒃ 

ᑭᓪᓕᓯᓂᐊᕐᓂᒃᑯᑦ ᖃᐅᔨᓴᕐᓂᖏᑦ?  

 

ᓲᕐᑲᐃᒻᒪ ᐃᒡᓗᓕᒑᕐᔫᑉ ᓄᓇᓕᖓ ᑕᐃᒫᒃ 

ᐸᕐᓇᐅᑎᖃᑦᑎᐊᕐᒪᑦ ᐱᐅᔪᒥᒃ ᓯᕗᓂᒃᓴᖓᑦ 

ᐱᕙᓪᓕᐊᓂᐊᕐᖓᑦ ᑮᓇᐅᔭᓕᐅᕋᓱᓐᓂᕐᒥᒃ 

ᐊᑐᕐᓗᑎᒃ ᑕᒪᒃᑯᐊ ᓄᓇᒦᙶᖅᑐᓂᑦ 

ᑲᑎᑕᐅᓯᒪᕙᖅᑲᐃ ᐃᓄᐃᑦ ᖃᐅᔨᒪᔭᑐᖃᖏᑦ 

ᑭᒡᓕᓯᓂᐊᕐᓂᒧᓪᓗ ᖃᐅᔨᓴᕐᓂᖅ? ᑕᐃᒪᐃᑉᐸᑦ 

ᖃᐅᔨᒋᐊᕐᓂᖅᑕᖃᒃᑲᓐᓂᕆᐊᕈᓂ ᐊᒻᒪᓗ 

ᖃᓄᖅᑑᖃᑎᖃᒃᑲᓐᓂᕐᓗᓂ ᓄᓇᖃᖅᑐᓂᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑐ ᓴᕕᑲᑖᖅ 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐃᓛᒃ ᖃᐅᔨᒪᔪᒍᑦ 

ᑕᓪᓗᕈᓐᓇᑐᐃᑦ ᐃᒡᓗᓕᒑᕐᔪᓐᓂ ᑕᐃᒪ 

ᑕᓪᓗᕈᓐᓇᕐᓂᖅ ᖃᐅᔨᓴᖅᑕᐅᔪᖃᖃᑦᑕᖅᓯᒪᒻᒥᔪᖅ 

ᐊᕐᕌᒍᖅᑲᐃ 15 ᐊᓂᒍᖅᓯᒪᔪᐃᑦ ᑕᓪᓗᕈᓐᓇᖃᖅᑐᑦ.  

 

ᑕᒪᐅᓇ ᑕᐅᓇᓂ ᓵᖓᓂ ᐃᓪᓗᓕᕆᔨᕐᔪᐊᒃᑯᑦ 

ᑕᓪᓗᕈᓐᓇᕐᓂᐊᖅᑐᑦ. ᐅᖃᕈᒪᕋᔭᖅᑐᖓᓕ 

ᐱᓕᕆᖃᑎᖃᕐᓗᑎᒃ ᐱᕙᓪᓕᐊᔪᓕᕆᔨᒃᑯᓐᓂ 

ᐃᖏᕐᕋᔪᓕᕆᔨᒃᑯᓐᓂ ᑕᐃᒃᑯᐊ ᑕᕝᕙ 

ᐃᖃᓗᒐᓱᓐᓂᕐᒧᑦ ᓇᑦᑎᕋᓱᓐᓂᕐᒧᓪᓗ ᑕᐃᑲᓂ 

ᐆᑦᑐᕋᕈᓐᓇᖅᑐᑦ ᑕᓪᓗᕈᓐᓇᕋᓱᓐᓂᕐᒥᒃ. ᑕᐃᒪᓕ 

ᐆᒪᔪᓕᕆᔨᒃᑯᑦ ᐊᓯᖏᓪᓘᓐᓃᑦ ᑎᒦᑦ, 

ᐃᓄᑐᐃᓐᓇᕐᓘᓐᓃᑦ. ᖃᐅᔨᓴᕈᒪᒍᓂ 

ᑕᓪᓗᕈᓐᓇᕐᓂᖅ ᑐᒃᓯᕋᐅᓯᐅᕈᓐᓇᖅᑐᖅ ᑐᓂᓗᒋᑦ 

ᒥᓂᔅᑕᐅᖃᑎᓄᑦ ᕿᒥᕐᕈᐊᖅᑕᐅᓂᐊᖅᐳᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐅᖅᑯᒻᒥᐅᓄᑦ, ᒪᓕᒐᓕᐅᖅᑎ ᕿᔪᒃᑖᖅ. 

 

ᐊᐱᖅᑯᑦ 770 - 5(2): ᐅᖅᓴᐃᖃᑦᑕᓂᕐᒧᑦ 

ᑳᓐᑐᖄᑦ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩᑦ. 

ᐅᖃᖅᑎᑦᑎᔩ, ᐊᐱᖅᑯᓯᕆᓂᐊᖅᑕᒃᑲ 

ᑐᕌᖅᑎᒍᒪᓪᓗᒋᑦ ᓄᓇᓕᓐᓄᑦ ᒐᕙᒪᓕᕆᔨᒃᑯᓐᓄᑦ 

ᒥᓂᔅᑕᐅᔪᒧᑦ.  

 

ᐅᖃᖅᑏ, ᑕᐃᒪ ᑕᒪᒃᑯᐊ ᓄᓇᓕᓐᓂ 

ᑳᓐᑐᕌᒃᑦ−ᒪᖃᑦᑕᕐᖓᑕ ᐅᖅᓱᐊᓗᓕᕆᓂᕐᒧᑦ 

ᐃᒻᒥᒃᑰᖅᑐᓪᓗ ᑎᒥᐅᔪᓪᓗ ᖃᓄᑐᐃᓐᓇᖅ 

ᑳᓐᑐᕌᒃᑦ−ᓯᕙᒻᒪᑕ ᑕᒪᑐᒥᖓ ᐅᖅᓱᐊᓗᒻᒥᒃ 

ᐊᐅᓚᑕᐅᓂᖓᓐᓄᑦ ᐱᓗᐊᖅᑐᒥ ᐃᓚᖏᑦ ᑯᐊᐸᑦ, 

ᑯᐊᐸᓄᑦ ᑕᒪᒃᑯᓄᖓ ᑎᒍᒥᐊᖅᑕᐅᓪᓗᑎᑦ, 

ᐃᓚᖏᓪᓗ ᓇᒻᒥᓂᖅᓱᖅᑐᓄᑦ ᐃᓄᓐᓄᑦ 

ᑎᒍᒥᐊᖅᑕᐅᒻᒪᑕ ᑕᒪᓐᓇ ᐅᖅᓱᐊᓗᓐᓂᑦ ᓄᓇᓕᓐᓂ  

ᐊᐅᓚᑕᐅᖃᑦᑕᕐᓂᕆᔭᖓ.  

 

ᐅᖃᖅᑎᑦᑎᔩ, ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᑲ, 

ᑕᒪᒃᑯᐊ ᑳᓐᑐᕋᒃᑦ−ᒪᕙᑦᑐᑦ ᐅᖅᓱᐊᓗᓕᕆᓂᕐᒧᑦ 

ᐊᑭᓕᖅᑕᐅᕕᒃᓴᖏᓐᓂᒃ ᓈᒻᒪᓈᖅᑐᒍ 

ᐊᑭᓕᖅᑕᐅᑦᑎᐊᖃᑦᑕᕋᓗᐊᖅᑲᑦ, ᑖᓐᓇ 

ᑳᓐᑐᕌᒃᑦ−ᓯᒪᔪᖅ ᐅᖅᓱᐊᓗᖕᒥᒃ ᐱᓕᕆᕕᒋᔭᖓᑦ 

ᓈᒻᒪᑦᓯᑎᓪᓗᒍ? ᒥᓂᔅᑕᖃᐃ ᑖᔅᓱᒥᖓ 

ᓇᓗᓇᐃᖅᓯᒍᓐᓇᖅᑯᖅ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᒥᓂᔅᑐ ᓄᓇᓕᖕᓄᑦ ᒐᕙᒪᓕᕆᓂᕐᒧᑦ, 

ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐄ, ᑖᒃᑯᐊ 

ᑳᓐᑐᕌᒃᑦ−ᖃᖅᑐᑦ ᐅᓱᐊᓗᓕᕆᓂᕐᒧᑦ 

ᐊᑭᓕᖅᑕᐅᓚᐅᙱᓐᓂᖏᓐᓂᒃ ᑖᒃᑯᓄᖓ 

ᐱᓕᕆᐊᕆᓯᒪᔭᖏᓐᓄᑦ 

ᑐᓂᓂᓯᒪᔭᕆᐊᖃᓲᙳᖕᒥᒪᑕ ᑕᒪᒃᑯᓂᖓ 

ᐱᓕᕆᐊᕆᓚᐅᖅᑕᒥᓂᒃ ᖃᓄᖅ ᐊᒃᑎᒋᔪᒥᑦ 

ᐅᖅᓱᒥᒃ ᓂᐅᕐᕈᑎᖃᓚᐅᖅᐸᑦ. ᑕᒪᒃᑯᐊ ᑖᑉᓱᒪ 

ᑳᓐᑐᕌᒃᑦ−ᓯᒪᔫᑉ ᐱᓕᕆᐊᕆᔭᕆᐊᖃᖅᑕᖏᑦ 

ᑐᓂᓯᒪᔭᕆᐊᖃᖅᑕᖏᑦ ᑖᒃᑯᓄᖓ ᒐᕙᒪᒃᑯᓐᓄᑦ, 

ᑖᒃᑯᐊ ᓈᒪᑦᓯᐊᕌᖓᑕ ᐊᑐᐃᓐᓇᔭᕌᖓᑕᓗ 

ᐊᑭᓕᖅᑕᐅᑦᓯᐊᖃᑦᑕᖅᑐᑦ, ᑖᒃᑯᐊ 

ᐊᑭᓕᖅᑕᐅᕕᒃᓴᖏᑦ ᓇᓪᓕᖅᓯᒪᓕᕌᖓᑕ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑕᒪᓐᓇ ᐃᓱᒫᓘᑕᐅᖃᑦᑕᖅᓯᒪᒻᒪᑦ ᐱᓗᐊᖅᑐᒥᒃ 

ᑖᒃᑯᓇᙵᑦ ᑭᒡᒐᑐᖅᑕᓐᓂᒃ. ᑕᐃᒪ 

ᐊᕐᕌᓂᐅᓚᐅᖅᑐᖅ ᕿᑭᖅᑕᕐᔪᐊᒥ 

ᖃᖓᑕᓲᖃᕈᓐᓇᐃᓕᑲᓴᒻᒪᕆᓚᐅᖅᓯᒪᒐᑦᑕ ᑖᓐᓇ 

ᖃᖓᑕᓲᖅ ᐅᖅᓴᕕᒋᒋᐊᖃᖅᑕᕋᓗᐊᖓᑦ 

ᐃᖕᒪᑦᑕᐅᔪᓐᓇᑎᓐᓇᒍ. ᐊᑯᓂᒻᒪᕆᒃ 

ᐅᑕᖅᑭᓚᐅᖅᓯᒪᒻᒪᑕ ᓄᓇᑦᑎᓐᓂ ᐃᓛᓐᓂᓗ 

ᓯᓚᑦᑎᐊᕙᓪᓚᕆᐅᑎᓪᓗᒍ ᑭᓯᐊᓂ 

ᖃᖓᑖᓲᖅᑕᐅᔪᓐᓇᓕᓚᐅᖅᓯᒪᒐᑦᑕ ᐅᖅᓱᒃᓴᒥᒃ 

ᐊᑐᐃᓐᓇᖃᙱᓗᐊᕐᓂᖏᓐᓄᑦ ᖃᖓᑕᓲᒧᑦ.  

 

ᑐᒃᓯᕋᖅᓯᒪᒐᓗᐊᖅᑎᓪᓗᒋᒡᒎᖅ ᑖᒃᑯᐊ 

ᑳᓐᑐᕌᒃᑦ−ᓯᒪᔪᑦ, 

ᐃᒻᒪᑦᑕᐅᔪᓐᓇᐃᓕᖅᑲᒻᒪᕆᓚᐅᖅᓯᒪᒻᒪᑦ 

ᐅᖅᓴᕐᕕᐅᔭᕆᐊᖃᖅᑐᑦ ᑲᖓᑕᓲᒧᑦ. ᐃᓚᖏᑦ 

ᑕᐃᒪᓐᓇ ᑖᓐᓇ ᑖᓐᓇᑑᓯᒪᙱᒻᒪᑦ ᐊᓯᖏᓐᓂᑦᑕᐅᖅ 

ᑳᓐᑐᕌᒃᑦ−ᓯᒪᔪᒥᑦ ᐃᓱᒫᓘᒃᓯᒪᔪᖃᖃᑦᑕᕐᖓᑦ. 

ᐊᑯᓂᐅᓗᐊᖅᑐᐊᓗᒎᖅ ᐊᑭᓕᖅᑕᐅᖃᑦᑕᙱᒻᒪᑕ 

ᑕᐃᒃᑯᐊ ᐱᓕᕆᐊᕆᓯᒪᔭᖏᑕ ᓇᓕᖅᑲᖏᓐᓂᒃ 

ᑐᓂᓯᓯᒪᓕᕋᓗᐊᖅᑎᓪᓗᒋᑦ. ᑕᒪᓐᓇᖃᐃ ᒥᓂᔅᑕᐅᑉ 

ᕿᒥᕐᕈᓇᒃᑲᓐᓂᕈᓐᓇᖅᑳ ᑕᐃᒃᑯᐊ 

ᒪᓕᑦᑎᐊᕋᓗᐊᕐᒪᖔᑕ ᐱᓕᕆᔨᖏᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.   

 

ᐅᖃᖅᑎ: ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᖃᖅᑎᑦᓯᔩ, 

ᖁᔭᓐᓇᒦᒃ. ᐅᖃᖅᑎᑦᓯᔩ, ᑖᒻᓇ ᐅᖃᐅᓯᕆᔭᖓᑦ 

ᐅᖅᓱᖅ ᑕᐃᑲᓂ ᑎᖕᒥᓲᒧᑦ ᐅᖅᓴᒍᑕᐅᓇᔭᖅᑐᖅ 

ᐊᑐᐃᓐᓇᖃᑦᑕᕋᓗᐊᕐᒪᑦ ᑖᒃᑯᓄᖓ 

ᐅᖅᓴᒃᓴᐃᔨᐅᔪᓄᑦ. ᓲᖅ 

ᑕᐃᒪᓐᓇᐃᙱᑦᑐᕕᓂᐅᖏᒻᒪᖔᖅ 

ᓄᓇᖁᑎᒋᔭᖓᓂᑦ ᑲᑎᒪᕝᕕᐅᑉ ᓯᓚᑖᒍᑦ 

ᖃᐅᔨᒋᐊᑦᓯᐊᕐᓂᐊᖅᐸᕋ ᑐᑭᓯᒋᐊᒃᑲᓐᓂᕐᓗᒍᓗ ᓲᖅ 

ᑕᐃᒪᓐᓇᐃᑦᑑᓂᕐᒪᖔᑦ. ᑕᐃᒃᑯᐊᓕ 

ᑳᓐᑐᕌᒃᑦ−ᖃᖃᑦᑕᖅᑐᑦ ᑖᒃᑯᓂᖓ 

ᐱᓕᕆᐊᕆᓯᒪᔭᒥᓐᓄᑦ ᐊᑭᓕᖅᑕᐅᔪᒪᓕᕌᖓᑕ. 

ᐃᓚᖏᑦ ᐊᑯᓂᐅᓂᖅᓴᖅ ᐱᓕᕆᐊᖑᓲᖑᖕᒪᑕ.  

ᑕᒪᕐᒥᒃ ᐱᔾᔪᑎᖃᓕᓲᙳᒻᒪᑕ ᐃᓛᒃᑯᑦ. ᑕᒪᒃᑯᐊ 

ᑐᓂᔭᐅᓯᒪᔭᕆᐊᖃᖅᑐᑦ ᐃᓂᖅᓯᓯᒪᓂᕐᒥᓂᒃ 

ᐱᓕᕆᐊᕆᔭᕆᐊᖃᖅᑕᖏᑕ ᒥᒃᓵᓄᑦ 

ᓇᓕᖅᑯᑦᓯᐊᖅᓯᒪᓕᕋᓗᐊᕐᒪᖔᑕ 

ᑮᓇᐅᔭᓂᑦᑕᐅᖅᑳᑎᓐᓇᒋᑦ. ᑕᒪᒃᑯᐊ ᐊᔾᔨᒌᖏᑦᑐᓂᑦ 

ᐱᔾᔪᑎᒃᓴᖃᓲᖑᒻᒪᑕ. ᖃᐅᔨᒋᐊᒃᑲᓂᕐᓂᐊᐸᒃᑲ 

ᑖᒃᑯᐊ ᑕᒪᑐᒥᖓ ᑭᒡᓕᓯᐊᕐᓗᒋᑦ ᓲᖅ ᐃᓚᖏᑦ 

ᑳᓐᑐᕌᒃᑦ−ᓯᒪᔪᑦ ᑕᐃᒪᓐᓇ 

ᐊᑭᓕᖅᑕᐅᓵᓕᖃᑦᑕᙱᒻᒪᖔᑕ.  

 

ᑭᓯᐊᓂ ᐱᔾᔪᑕᐅᓗᐊᓕᖃᑦᑕᖅᑐᑦ ᑕᒪᒃᑯᐊ 

ᐃᓂᖅᓯᒪᔭᕆᐊᖃᖅᑐᑦ ᑕᑕᑎᖅᓯᒪᔭᕆᐊᖃᖅᑐᓪᓗ 

ᐃᓗᓕᖏᓪᓗ ᓈᒻᒪᓈᖅᓯᒪᔭᕆᐊᖃᖅᑐᑦ 

ᐋᖅᑭᐅᒪᑦᓯᐊᕋᓗᐊᕐᒪᖔᑕ 

ᖃᐅᔨᔭᐅᑦᓯᐊᓚᐅᖅᑎᓪᓗᒋᑦ ᑭᓯᐊᓂ 

ᐊᑭᓕᖅᑕᐅᔪᒪᓲᖑᒻᒪᑕ. ᐊᑭᓕᖅᑕᐅᕌᓚᓐᓂᑰᔭᕌᖓᑕ 

ᐃᓂᖅᑕᐅᓇᓵᕐᓂᖅᓴᐅᓕᓲᖑᓂᖏᑦ 

ᖃᐅᔨᒪᔭᐅᑉᓗᑎᒃ. ᑭᓯᐊᓂ ᑕᒪᓐᓇ ᐅᖃᐅᓯᕆᔭᖓ 

ᑐᓴᖅᐸᕋ, ᖃᐅᔨᒋᐊᕐᓂᐊᖅᐸᕋᓗ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐸᖕᓂᖅᑑᒧᑦ, ᒪᓕᒐᓕᐅᖅᑎ ᓇᑲᓱᒃ. 

 

ᐊᐱᖅᑯᑦ 771 - 5(2): ᐸᓐᓂᖅᑑᒥ 

ᖃᖓᑕᓲᖃᕐᕕᒃ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ. 

ᐸᓐᓂᖅᑑᒥᐅᑕᓪᓗ ᐅᓪᓗᒃᑰᖅᑲᒃᑲ. ᐅᓐᓄᓴ 

ᐊᐱᖅᑯᑎᒋᓂᐊᖅᑕᕋ ᐅᓇ ᒥᓂᔅᑕᒧᑦ 

ᐱᕙᓪᓕᐊᔪᓕᕆᔩᑦ ᐊᒻᒪ ᐃᖏᕐᕋᔪᓕᕆᓂᕐᒧᑦ 

ᑲᒪᔪᖅ.  

 

ᑖᓐᓇᓗ ᒥᓂᔅᑕ ᖃᐅᔨᒪᑦᑎᐊᖅᑐᖅ ᐸᓐᓂᖅᑑᒥ 

ᕿᓄᔾᔪᑎᐅᓯᒪᔪᖅ ᑖᓐᓇ ᐊᑯᓂᐊᓗᒃ 

ᓄᑖᖑᙱᑦᑐᖅ, ᐅᖃᐅᓯᐅᖃᑦᑕᐸᑦᑐᓂᓗ 

ᓂᕈᐊᖅᑎᒋᔭᓐᓄᑦ ᖃᐅᔨᒋᐊᖁᔨᓪᓗᑎᓪᓗ 

ᐅᐱᓐᓇᕋᓂᐅᒐᓗᐊᕐᓗ. ᔫᓂ 2019−ᖑᑎᓪᓗᒍ 

ᑕᕝᕙᓂ ᒪᓕᒐᓕᐅᕐᕕᒻᒥ ᐅᖃᐅᓯᕆᓚᐅᖅᓯᒪᔪᖅ 

$512,000 ᑮᓇᐅᔭᑦ ᓴᓂᕐᕙᑦᑕᐅᓯᒪᔪᑦ ᐸᓐᓂᖅᑑᑉ 

ᖃᖓᑕᓲᒃᑯᕕᔅᓴᖓᓄᑦ ᒥᕝᕕᔅᓴᖓᓄᑦ. ᑖᓐᓇᓗ 

ᑮᓇᐃᔭᐃᑦ ᓴᓂᕐᕙᖅᑕᐅᓯᒪᓂᖏᑦ ᓯᕗᓪᓕᖅᐹᒥᒃ 

ᐊᐱᖅᑯᑎᒋᔪᒪᔭᕋ, ᑖᒃᑯᐊ ᑮᓇᐅᔭᐃᑦ 

ᖃᓄᐃᓕᖓᒻᒪᖔᑕ ᐅᓪᓗᒥᒧᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᒥᓂᔅᑐ ᐱᕙᓪᓕᐊᔪᓕᕆᓂᕐᒧᑦ 

ᐃᖏᓪᕋᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ, ᐊᒻᒪᓗ ᒪᓕᒐᓕᐅᖅᑏ ᑖᔅᓱᒥᖓ 

ᐊᐱᕆᒐᕕᑦ. ᑖᓐᓇᐃᓛᒃ ᐊᑯᓂᐊᓗᒃ 

ᐱᓕᕆᐊᕆᔭᐅᓯᒪᒻᒪᑦ ᐊᒻᒪᓗ ᑖᓐᓇ ᑮᓇᐅᔭᖅ 

$512,000 ᓱᓕ ᒫᓐᓇ ᐊᑭᑐᔫᑎᓄᑦ ᑮᓇᐅᔭᓄᑦ 

ᑕᐃᑲᓃᑦᑐᖅ ᓱᓕ. ᑭᓯᐊᓂ ᐅᓪᓗᒥᒧᑦ ᑮᓇᐅᔭᓂᑦ 

ᐊᑐᕐᕕᒋᓚᐅᙱᑕᕗᑦ. ᑖᓐᓇ 

ᐱᓕᕆᐊᕆᔭᕆᐊᖃᖅᑕᐅᔪᖅ ᐊᑭᑐᓂᖅᓴᐅᓂᖓᓄᑦ 

ᖃᐅᔨᒪᓪᓗᑎᒍᑦ. ᖃᓄᖅᑑᕋᓱᒋᐊᖃᕐᓂᕗᓪᓗ ᑖᓐᓇ 

ᑖᔅᓱᒪᐅᑉ ᐃᓗᐊᓃᑦᑐᓂᑦ ᖃᓄᖅᑑᑦᑎᐊᕋᓱᒍᒪᒧᑦ 

ᑕᕝᕘᓇ ᑕᐃᒪᓐᓇᐃᓕᖓᕗᒍᑦ ᒫᓐᓇᐅᔪᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᓯᕗᓪᓕᖅᐹᕐᒥᒃ ᐃᓚᒋᐊᕈᑏᑦ 

ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇᓗ 

ᐃᓕᓴᕆᑦᑎᐊᖅᑕᕋ ᑐᔅᓯᕋᐅᑎᐅᔪᖅ 

ᒐᕙᒪᑐᖃᒃᑯᓐᓄᑦ ᑐᓂᔭᐅᓯᒪᓚᐅᕐᖓᑦ ᑕᐃᒃᑯᖓ 

ᑲᓇᑕᒥ ᑕᐅᖅᓰᓂᕐᒧᑦ ᐊᖅᑯᑎᖃᕈᓐᓇᖁᓪᓗᒋᑦ 

ᑮᓇᐅᔭᐅᓂᕋᖅᑕᐅᔪᒧᑦ ᐊᒻᒪᓗ ᖁᓅᒻᒥᕐᓇᖅᑐᓂ 

ᑕᒪᓐᓇ ᑕᐃᑲᙵᑦ ᓂᕈᐊᖅᑕᐅᖃᓯᐅᔾᔭᐅᓚᐅᙱᒻᒪᑦ 

ᐸᓐᓂᖅᑑᑉ ᑐᔅᓯᕋᐅᑎᒋᓯᒪᔭᖓ ᒥᕝᕕᔅᓴᒧᑦ.  

ᐊᒻᒪᓗ ᐅᖃᐅᓯᕆᓯᒪᑦᑎᐊᖅᑐᓂᐅᒃ ᒥᓂᔅᑕᐅᑉ 

$100,000,000-$150,000,000 ᐊᑯᓐᓂᖓᓂ 

ᐊᑭᖃᕈᓐᓇᖅᑐᓂ ᑕᒪᓐᓇ, ᐆᒥᖓᓕ 

ᐊᐱᖅᑯᑎᖃᕈᒪᔪᖓ ᑖᓐᓇ ᑐᔅᓯᕋᐅᑎᐅᔪᖅ 

ᐸᓐᓂᖅᑑᒥ ᕿᓄᔾᔪᑕᐅᓯᒪᔪᖅ ᑐᓂᔭᐅᒃᑲᓐᓂᓂᐊᖄ 

ᒐᕙᒪᑐᖃᒃᑯᓐᓄᑦ ᑐᔅᓯᕋᐅᑎᐅᔪᖅ ᑖᓐᓇ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ, ᐊᒻᒪᓗ ᒪᓕᒐᓕᐅᖅᑎ ᑖᔅᓱᒪᐅᑉ 

ᒥᔅᓵᓄᑦ. ᑖᓐᓇ ᖃᓪᓗᓈᑎᑑᖅᑐᖅ ᑲᓇᑕᒥ 

ᑕᐅᖅᓰᓂᕐᒧᑦ ᐊᖅᑯᑎᖃᕆᐊᖃᕐᓂᖓᓄᑦ ᑮᓇᐅᔭᑦ 

ᓂᕆᐅᒋᔭᕋ ᑐᔅᓯᕋᐅᑎᓂᒃ ᖃᐃᑦᑎᔭᐅᓛᕐᒥᔪᒍᑦ 

ᑕᕝᕙᓂ ᐅᖃᖅᓯᒪᑉᐸᒌᕐᒪᑕ $400,000,000-ᓂᒃ 

ᐅᑭᐅᖅᑕᖅᑐᒧᑦ ᑐᕌᖓᔪᓂᒃ ᑮᓇᐅᔭᓂᒃ 

ᓴᓂᕐᕙᐃᓯᒪᒍᒪᓯᒪᓪᓗᑎᒃ. ᑕᐃᓐᓇ ᓴᖅᑭᑉᐸᑦ ᑕᐃᒪ 

ᖃᓄᖅ ᑭᓱᓂᒃ ᑐᔅᓯᕋᕈᓐᓇᕐᒪᖔᑦᑕ ᖃᓄᑎᒋᓗ 

ᐊᑭᑐᔪᓂᒃ ᑐᔅᓯᕋᕈᓐᓇᕐᓂᑦᑎᓐᓂᒃ ᓴᖅᑭᒻᒥᑉᐸᑦ 

ᐊᐱᖅᓱᑦᑎᐊᓛᕐᒥᔪᖓ ᐃᓕᔅᓯᓐᓂᓗ 

ᒪᓕᒐᓕᐅᖅᑎᐅᖃᑎᓐᓂᒃ ᐊᓯᖏᓐᓂᓗ 

ᒥᓂᔅᑕᐅᖃᑎᒃᑲ ᑖᒃᑯᐊᖑᓗᑕ ᐊᖓᔪᖅᑲᐅᑏᑦ 

ᓇᓪᓕᐊᓐᓂᒃ ᐱᓇᓱᖕᓂᐊᕐᒪᖔᑦᑕ. ᒫᓐᓇ ᑕᐃᓐᓇ 

ᑐᔅᓯᕋᐅᑎ ᓱᓕ ᓴᖅᑭᓚᐅᙱᓐᓂᖓᓂᒃ, ᐅᑯᐊ ᑕᕝᕙ 

ᑐᔅᓯᕋᕐᓂᐊᖅᐸᕘᓚᔪᒪᖏᑲᓚᐅᖅᑐᖓ ᒫᓐᓇᐅᔪᖅ. 

ᑭᓯᐊᓂ ᑖᓐᓇ ᐸᓐᓂᖅᑑᑉ ᒥᕝᕕᖓᑦ ᓅᑦᑕᕆᐊᓕᒃ 

ᖃᐅᔨᒪᓪᓚᑦᑖᕋᓱᐊᖅᓱᑎᒍᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᑐᒡᓕᕆᓕᖅᑖᓂᒃ ᐊᒻᒪᓗ ᑭᖑᓪᓕᖅᐹᒥ 

ᐃᓚᒋᐊᕈᑎ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ 

ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᑭᓯᑦᑎᐊᖅᑕᕋ 

ᒥᓂᔅᑕᐅᑉ ᐅᖃᐅᓯᕆᔭᖓ ᐊᒻᒪᓗ 

ᐸᓐᓂᖅᑑᕐᒥᐅᑕᓄᑦ ᑖᓐᓇ 

ᐃᓱᒫᓘᑎᒋᔭᐅᖏᓐᓇᓕᒫᕐᖓᑦ ᖃᐅᔨᒪᓪᓗᑎᒍᑦ 

ᐱᓗᐊᖅᑐᒥᒃ ᓄᓇᓕᐅᑉ ᐃᓗᐊᓂ 

ᐊᑯᓐᓂᖓᓃᓪᓚᕆᒻᒪᑦ, ᐊᒻᒪᓗ ᐅᐱᕐᖔᖑᑎᓪᓗᒍ 

ᐊᐅᔭᒃᑯᓪᓗ ᖃᖓᑕᓲᖅ ᖃᖓᑦᑕᕋᐃᒻᒪᑦ 

ᐃᓱᒫᓘᑎᐅᖏᓐᓇᓕᒫᕐᖓᑦ ᐳᔫᕐᓂᖓᓄᑦ ᐃᓛᒃ 

ᐳᔪᐊᓘᓕᓲᖑᖕᒪᑦ ᓯᐅᕋᕐᒥᒃ, ᑎᒥᒃᑯᑦ 

ᖃᓄᐃᔾᔪᑎᓕᓐᓄᑦ ᐊᔅᓱᐊᓗᒃ 

ᐃᓱᒫᓘᑎᐅᓯᓐᓈᖃᑦᑕᕐᖓᑦ ᐊᒻᒪᓗ ᑖᓐᓇ 

ᕿᓄᔾᔪᑕᐅᒃᑲᓐᓂᖁᓪᓚᕆᑦᑕᕗᑦ 

ᐸᓐᓂᖅᑑᕐᒥᐅᑕᐅᓪᓗᑕ.  

 

ᐅᓇ ᑭᖑᓪᓕᖅᐹᕐᒥᒃ ᐊᐱᖅᑯᑎᒋᔪᒪᔭᕋ, 

ᑕᐃᒪᐃᑦᑑᑎᓪᓗᒍ ᐊᓯᐊᓂᒃ ᐃᓱᒪᔅᓴᖅᓯᐅᕈᑎᔅᓴᓂᒃ 

ᖃᓄᖅᑑᕈᑎᔅᓴᑲᓐᓂᕐᓂᒃ ᒐᕙᒪᒃᑯᑦ ᐃᓱᒪᓯᒪᙱᓛᑦ 

ᒥᓂᔅᑕᓘᓐᓃᑦ ᑖᔅᓱᒪᑉ ᒥᕝᕕᐅᑉ ᒥᔅᓵᓄᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ, ᐄ, ᐊᔾᔨᒌᖏᑦᑐᓃᓛᒃ 

ᖃᓄᖅᑑᕋᓱᕈᓘᔭᖃᑦᑕᕋᑦᑕ. ᑕᒪᒃᑯᐊ 

ᐱᓗᐊᙳᐊᖅᑐᖃᐃ ᐸᓐᓂᖅᑑᖅ ᐊᒻᒪᓗ 

ᐊᐅᓱᐃᑦᑐᖅ ᑕᒪᒃᑯᐊ ᒥᕝᕕᖏᑦ 

ᐃᓗᐊᙱᑦᑐᒦᓐᓂᖄᕐᔪᒃᑐᑦ. ᑖᓐᓇ ᒫᓐᓇᕋᑖᖅ 

ᐃᖅᑲᓇᐃᔭᖅᑎᓄᑦ ᐅᖃᓚᐅᕐᒥᒐᒪ, ᖃᓄᖅ 

ᒫᓐᓇᓕᑭᐊᖅ ᐅᑭᐅᒃᑯᑦ ᓯᑯ ᖃᓄᐃᒻᒪᑦ 

ᐊᑐᖃᑦᑕᙱᓚᕗᑦ? ᑕᒪᒃᑯᐊ ᖃᖓᑕᓲᓄᑦ 

ᐊᑐᖅᑕᐅᔪᓐᓇᑐᐃᓐᓇᕆᐊᖃᕐᓂᖓᓄᑦ ᑖᓐᓇ 

ᖃᓄᖅᑑᕈᑎᒋᒃᑲᓐᓂᖅ ᐃᖅᑲᓇᐃᔭᖅᑎᓄᑦ 

ᐊᐱᕆᓯᒪᔪᖓ ᑖᓐᓇ ᖃᓄᕐᓕᑭᐊᖅ ᑖᓐᓇ 

ᐊᑐᕋᒃᓴᐅᒐᔭᖅᐸ?  

 

ᑭᓱᓂᒃ ᐊᑐᐊᒐᕐᓂᒃ ᓴᖅᑭᑦᑐᖃᕆᐊᖃᕋᔭᖅᐸ 

ᐅᕝᕙᓘᓐᓃᑦ ᐊᖏᖅᑕᐅᙱᑐᐃᓐᓇᕆᐊᖃᕋᔭᖅᐱᑕ, 

ᑕᒪᒃᑯᓂᖓ ᑕᒪᒃᑯᓂᖓ ᖃᓄᖅᑑᕈᑎᔅᓴᓂᒃ 

ᕿᓂᕋᒪ. ᒫᓐᓇᑲᐅᑎᒋ ᒫᓐᓇ ᓅᔾᔮᙱᑦᑐᖅ 

ᓇᓗᓇᙱᒻᒪᑦ ᐊᑭᑐᔪᕐᔪᐊᒻᒪᕆᐅᓪᓗᓂᓗ ᐊᒻᒪᓗ 

ᖃᐅᔨᓴᖅᑕᐅᔅᓲᔭᕆᐊᖄᕐᔪᒐᔭᕐᒥᒻᒪᑦ. 

ᖃᓄᖅᑑᕆᐊᖃᓪᓚᑦᑖᕐᓂᑦᑎᓐᓂᒃ ᑕᒪᒃᑯᐊ 

ᐱᓗᐊᙳᐊᖅᑐᖅ ᐸᖕᓂᖅᑑᖅ ᐱᕕᑭᑦᑐᑯᓘᖕᒪᑦ 

ᐊᒻᒪᓗ ᓇᒧᙵᕐᕕᔅᓴᖃᑦᑎᐊᕐᓇᓂ ᓲᕐᓗ 

ᒥᕝᕕᖓᓘᓐᓃᑦ ᑕᐃᒪᓐᓇᐃᖃᓯᐅᑎᖕᒪᑦ. ᑕᒪᒃᑯᐊ 

ᖃᓄᖅᑑᖅᐸᓪᓕᐊᖏᓐᓇᕋᓱᑦᑕᕗᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᒪᓕᒐᓕᐅᖅᑎ ᐅᔾᔨᕈᓱᖕᓂᐊᖅᐳᓯ 

ᐅᖃᐅᓯᒃᑯᑦ ᐊᐱᖅᓱᕐᓇᖅ ᖃᐅᔨᓴᐅᑖ ᐃᓱᓕᒻᒪᑦ. 

ᑲᑎᒪᔾᔪᑎᒃᓴᑉᑎᖕᓄᑦ ᑲᔪᓯᓗᑕ. ᑎᑎᕋᖅᓯᒪᔪᑎᒍᑦ 

ᐊᐱᖅᑯᑏᑦ. ᐱᑕᖃᙱᒻᒪᑦ ᑲᔪᓯᓗᑕ. 7. 

ᑭᐅᔾᔪᑕᐅᓚᐅᖅᑐᑦ ᑎᑎᖅᑲᑎᒍᑦ ᑎᑎᕋᖅᓯᒪᔪᑎᒍᑦ 

ᐊᐱᖅᑯᑏᑦ. ᐱᑕᖃᙱᒻᒪᑦ, ᑲᔪᓯᓗᑕ. 8. ᑭᐅᔾᔪᑏᑦ 

ᐅᑦᑯᐃᕈᑎᓂᑦ ᐅᖃᐅᓯᐅᓚᐅᖅᑐᓄᑦ. ᐱᑕᖃᙱᒻᒪᑦ 

ᑲᔪᓯᓗᑕ. 9. ᑭᐅᔾᔪᑏᑦ ᑮᓇᐅᔭᖅᑑᑎᑦ 

ᐅᖃᐅᓯᐅᓚᐅᖅᑎᓪᓗᒋᑦ. ᐱᑕᖃᙱᒻᒪᑦ ᑲᔪᓯᓗᑕ. 

10. ᑐᒃᓯᕋᐅᑏᑦ, ᐱᑕᖃᙱᒻᒪᑦ ᑲᔪᓯᓗᑕ. 11. 

ᑭᐅᔾᔪᑏᑦ ᑐᒃᓯᕋᐅᑎᓄᑦ, ᐱᑕᖃᙱᒻᒪᑦ ᑲᔪᓯᓗᑕ. 

12. ᐅᓂᑉᑳᑦ ᑲᑎᒪᔨᑐᐃᓐᓇᐃᑦ, ᑲᑎᒪᔨᕋᓛᑦ 

ᐱᓕᕆᐊᖃᓚᐅᖅᑎᓪᓗᒋᑦ ᐱᖁᔭᒃᓴᓂᑦ 

ᐊᓯᖏᓐᓂᒡᓗ. ᐱᑕᖃᙱᒻᒪᑦ. 13. ᑎᑎᖅᑲᓂᒃ 

ᓴᖅᑭᑦᓯᓂᖅ. ᐱᑕᖃᙱᒻᒪᑦ ᑲᔪᓯᓗᑕ. 14. 

ᓇᓗᓇᐃᔭᐃᓂᖅ ᐱᖁᔨᕗᖔᕈᑎᓂᒃ.  15. 

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 

ᒪᓕᒐᓕᐅᖅᑎ ᒥᓂᔅᑕᐅᔪᖅ ᑮᓇᐅᔭᓕᕆᓂᕐᒧᑦ, 

ᒥᓂᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 40 - ᑮᓇᐅᔭᑦ ᐃᓚᒋᐊᕈᑎᑦ 

(ᐊᐅᓚᔾᔪᑎᓄᑦ ᒪᑭᒪᐅᑎᒃᓴᓄᓪᓗ) ᒪᓕᒐᖅ, 

ᓈᓴᐅᑖ 3, 2019−2020 - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖃᐅᔨᒃᑲᐃᕗᖓ ᐅᓪᓗᑐᐃᓐᓇᕐᒥ 

ᕖᕝᕗᐊᕆ 21, 2020, ᒪᓕᒐᒃᓴᖅ 40 ᐃᓚᒋᐊᕈᑏᑦ 

ᐊᐅᓚᔾᔪᑏᑦ ᒪᑭᒪᐅᑏᓪᓗ ᒪᓕᒐᖓ, ᓈᓴᐅᑎᓕᒃ 3, 

2019-2020, ᓯᕗᓪᓕᖅᐹᕐᒥᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 



ᕿᑎᖅᑰ, ᕕᕝᕗᐊᕆ 20, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᓇᓗᓇᐃᖅᓯᓂᖅ ᐱᖁᔨᕗᖔᕈᑎᓂᒃ, 

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 

ᒥᓂᔅᑕᐅᔪᖅ ᒪᓕᒐᓕᕆᓂᕐᒧᑦ ᒥᓂᔅᑕ ᐃᖃᓪᓗᐊᖅ. 

 

ᒪᓕᒐᒃᓴᖅ 41 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐸᖅᑭᑦᑎᓂᕐᒧᑦ ᐸᐸᑦᑎᔨᐅᓂᕐᒧᓪᓗ ᒪᓕᒐᖅ - 

ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒃᑲᐃᕗᖓ 

ᐅᓪᓗᑐᐃᓐᓇᕐᒥ ᕖᕝᕗᐊᕆ 21, 2020 ᒪᓕᒐᒃᓴᖅ 

41, ᒪᓕᒐᖅ ᐋᖅᑭᒋᐊᖅᓯᔾᔪᑕᐅᓂᐊᖅᑑᑉ ᐸᖅᑭᔩᑦ 

ᒪᓕᒐᖓ, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓇᓗᓇᐃᔭᐃᓂᖅ ᐱᖁᔨᕗᖔᕈᑎᓂᒃ 

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 

ᒥᓂᔅᑕᐅᔪᖅ ᑮᓇᐅᔭᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᒪᓕᒐᒃᓴᖅ 42 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓯᕘᖅᑐᕐᓗᒐᕐᓄ ᒪᓕᒐᖅ - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖃᐅᔨᒃᑲᐃᕗᖓ 

ᐅᓪᓗᑐᐃᓐᓇᕐᒥ ᕖᕝᕗᐊᕆ 21, 2020 ᒪᓕᒐᒃᓴᖅ 

42 ᒪᓕᒐᖅ, ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ 

ᓱᕋᖕᓇᖅᑐᑦ ᒪᓕᒐᖓᓄᑦ, ᓯᕗᓪᓕᖅᐹᖓᒍᑦ 

ᐅᖃᓕᒫᖅᑕᐅᖁᓪᓗᒍ. 

 

ᐅᖃᖅᑎ: ᑲᔪᓯᓗᑕ. ᐱᖁᔨᕗᖔᕈᑏᑦ. ᒪᓕᒐᓕᐅᖅᑎ 

ᑕᓯᐅᔭᕐᔪᐊᕐᒧᑦ, ᒪᓕᒐᓕᐅᖅᑎ ᕋᒻᐴᑦ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 063 - 5(2): ᐃᓚᔭᐅᓂᖏᑦ 

ᑲᑎᒪᓃᑦ ᐃᑲᕐᕋᖏᑦ ᐅᓪᓗᖏᓪᓗ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑏ, ᐱᖁᔨᕗᖓ ᐊᐃᑉᐱᖅᑕᐅᓪᓗᖓ 

ᐃᖃᓗᐃᑦ ᓯᓈ ᒪᓕᒐᓕᐅᖅᑎᖓᓐᓄᑦ. ᐅᖃᖅᑎ, 

ᐱᔪᓐᓇᕐᓂᖅᑖᖅᑎᑕᐅᖁᓪᓗ ᑲᑎᒪᕐᔪᐊᕐᓇᐅᑉ 

ᐃᑲᕐᕋᖏᑦ ᐅᓪᓗᖏᓪᓗ 

ᐅᖓᕙᕆᐊᖅᑕᐅᖃᑦᑕᖁᓪᓗᒋᑦ ᑲᑎᒪᔾᔪᑎᒃᓴᐃᑦ 

ᐱᔭᕇᖅᑕᐅᖁᓪᓗᒋᑦ, ᐅᑭᐅᒃᑯᑦ 2020−ᒥ 

ᑲᑎᒪᕐᔪᐊᖅᑎᓪᓗᒋᑦ ᑲᑎᒪᑎᓪᓗᒋᑦ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐱᖁᔨᕗᖔᕈᑦ ᓈᒻᒪᖕᒪᑦ. 

ᐱᖁᔨᕗᖔᕈᒻᒧᑦ? ᓈᒻᒪᒃᓴᖅᑐᑦ? ᓈᒻᒪᒃᓴᙱᑦᑐᑦ? 

ᐱᖁᔨᕗᖔᕈᑦ ᑲᔪᓯᕗᖅ. 

 

>>ᐸᑦᑕᑐᖅᑐᑦ 

 

ᑲᔪᓯᓗᑕ. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᐃᑦ. ᑲᔪᓯᓗᑕ. ᑐᓪᓕᕆᓕᖅᑖᓂ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᐱᑕᖃᙱᒻᒪᑦ, 

ᑲᔪᓯᓗᑕ. ᑲᑎᒪᑐᐃᓐᓇᕐᓂᖅ ᐱᓕᕆᐊᖃᖅᑎᓪᓗᒋᑦ 

ᐱᖁᔭᒃᓴᓂᒃ ᐊᒻᒪᓗ ᐊᓯᖏᓐᓂᒃ. 

ᐃᒃᓯᕙᐅᑕᐅᓂᐊᖅᖢᓂ ᒪᓕᒐᓕᐅᖅᑎ ᕋᒻᐴᑦ. 

ᐱᖁᔭᒃᓴᒥᒃ ᐱᓕᕆᐊᖃᕐᓂᐊᖅᖢᑎᑦ ᓈᓴᐅᑎᓕᒃ 

39.  

 

ᑲᔪᓯᒋᐊᓚᐅᙱᓂᖏᑦ ᑲᑎᒪᑐᐃᓐᓇᓂᕐᒧᑦ 

ᓄᖅᑲᖓᓂᐊᖅᐳᒍᑦ 20 ᒥᓂᑦᒥᒃ.  

 

ᐃᖅᓱᖅᑏ. 

 

>>ᓄᖅᑲᑲᐃᓐᓇᖅᑐᑦ 15:15ᒥ ᑲᑎᒪᑐᐃᓐᓇᓂᕐᒧᓪᓗ 

ᑲᔪᓯᓪᓗᑎᒃ 15:40ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᐅᓐᓄᓴᒃᑯᑦ 

ᒪᓕᒐᓕᐅᖅᑏᑦ. ᑲᑎᒪᓂᖅ ᐱᒋᐊᖁᓕᕐᒥᔭᕋ. 

ᑲᑎᒪᑐᐃᓐᓇᕐᓂᒥ ᐅᑯᓂᖓ ᐱᓕᕆᐊᔅᓴᖃᖅᑐᒍᑦ, 

ᒪᓕᒐᒃᓴᖅ 39. ᖃᓄᐃᖁᔨᕙᑦ ᑲᑎᒪᔩᑦ? ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ, ᑲᔪᓯᒍᐊᖅᑐᒍᑦ ᑖᓐᓇ 

ᐱᓕᕆᐊᕆᓗᑎᒍᑦ ᐱᖁᔭᒃᓴᖅ 39 ᐊᒻᒪᓗ ᐅᑯᐊ 

ᑮᓇᐅᔭᑦ ᐊᑐᖅᑐᒃᓴᐃᑦ 2020−2021 

ᐋᓐᓂᐊᖅᑕᐃᓕᑎᑦᓯᔨᒃᑯᓐᓄᑦ ᑐᕌᖓᔪᑦ. ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᐊᖏᖃᑎᒌᑉᐱᑖ ᒪᓕᒐᒃᓴᖅ 39 ᓯᕗᓪᓕᐅᓂᐊᕐᓗᓂ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 39 - ᑮᓇᐅᔭᑦ (ᐊᐅᓚᔾᔪᑎᓄᑦ 

ᒪᑭᒪᐅᑎᒃᓴᓄᓪᓗ) ᒪᓕᒐᖅ, 2020−2021 - 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ − 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ ᑕᐃᒪ 

ᒥᓂᔅᑕ ᕼᐃᒃᔅ ᐊᐱᕆᒍᒪᔭᕋ, ᐱᓕᕆᔨᖏᓐᓂᑦ 

ᓴᓂᓕᖃᕐᕈᒪᓂᐊᕐᒪᖔᖅ ᑕᕝᕙᓂ ᐅᖃᕆᐊᖅᑐᕕᒻᒥ? 

ᒥᓂᔅᑕ ᕼᐃᒃᔅ? 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑲᑎᒪᔩᑦ ᖃᓄᐃᔅᓴᖏᑉᐸᑕ 

ᐄᖑᓂᐊᖅᑐᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᕼᐃᒃᔅ. ᑲᑎᒪᔩᑦ ᐊᖏᖅᑳᑦ ᑖᒃᑯᐊ 

ᐅᖃᕆᐊᖅᑐᕐᕕᒻᒨᕈᓐᓇᖁᓪᓗᒋᑦ ᐱᓕᕆᔨᖏᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᑖᒃᑯᐊ ᑕᕝᕗᙵᖅᑎᑲᐃᓐᓇᓚᐅᕐᒥᒃᑭᑦ 

ᐅᖃᕆᐊᖅᑐᕕᒻᒧᑦ.  

 

ᖁᔭᓐᓇᒦᒃ. ᐄ, ᑲᑎᒪᔾᔪᑎᓅᖅᑕᐅᒍᓐᓇᓂᐊᕐᖓᑦ. 

ᐱᓕᕆᔨᑎᑦ ᑭᒃᑰᒻᒪᖔᑕ ᓇᖢᓇᐃᒃᑲᓐᓂᑲᐃᓐᓇᒃᑭᑦ. 

ᒥᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᓕᖅᐱᓐᓂ ᑐᖏᓕᕋ ᕉᐱ ᕗᕋᐅᓐ ᐊᒻᒪ ᓴᐅᒥᓐᓂ 

ᒍᕋᐃᒃ ᕚᕝᓯᑖᒃ, ᑮᓇᐅᔭᓕᕆᔨᓄᑦ ᐊᖏᔪᖅᑳᖑᔪᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᑐᙵᓱᒋᔅᓯ ᐃᖅᑲᓇᐃᔭᖅᑎᑎᓪᓗ. ᐃᑉᐸᔅᓴᖅ 

ᓄᖅᑲᓚᐅᕋᑦᑕ ᒪᑉᐱᒐᖓ H− 4−ᒦᑦᑐᑕ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ. ᑖᒃᑯᐊ 

ᑮᓇᐅᔭᒃᓴᖃᓚᐅᖅᑐᑦ $56.384,000 ᐊᒻᒪ 

ᑭᖑᓪᓕᐅᓂᐊᓕᓚᐅᖅᑐᖅ ᐊᐱᖅᓱᕐᓗᓂ ᒥᔅᑕ 

ᖁᐊᓴ. ᒥᔅᑕ ᖁᐊᓵ ᐱᒋᐊᕈᓐᓇᖅᓯᔪᑎᑦ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᙵᓱᑦᑎᐊᕆᑦᑎᒃ. ᖃᓪᓗᓇᐅᔭᓕᓚᐅᖅᐸᒡᓗᖓ 

ᐃᓄᒃᑎᑑᓕᓚᖅᐸᒡᓗᖓᐅᓂᐊᕐᒥᖕᒪᑦ ᑕᐃᒪ.  

 

ᓯᕗᓕᖅᐹᖅ ᑕᓐᓇ ᐃᑉᐸᒃᓴᖅ ᑐᓴᓗᐊᓚᐅᖅᑕᕗᑦ. 

ᓄᑖᓂᒃ ᑕᐃᒪ ᐱᓕᕆᐊᒃᓴᓂᒃ ᐃᖅᑲᓇᐃᔮᒃᓴᓂᒃ, 

ᑕᐃᒪ ᑐᒃᓯᕋᖅᓯᒪᖕᒪᑕ ᐊᒻᒪᓗ ᖃᐅᔨᒪᓪᓗᑕᑦᑕᐅᖅ 

ᑖᒃᑯᓇᓂ ᓄᓇᕗᑦ ᒐᕙᒪᒋᔭᑦᑎᓐᓂ ᑕᒪᒃᑯᐊ 

ᐃᓂᒋᔭᐅᔪᒃᓴᐃᑦ ᓱᓕ ᐃᓂᖃᐅᙱᒻᒪᑕ ᐊᒥᓱᐃᑦ. 

ᐊᒥᓱᐊᓗᐃᓪᓗ ᐃᓂᖃᓚᐅᖅᓯᒪᙱᖦᖢᑎᒡᓗ 

ᐃᓐᓄᒃᑕᐅᓚᐅᖅᓯᒪᙱᖦᖢᑎᒡᓗ ᐊᑯᓂᐅᔪᖅ.  

 

ᐃᒪᓐᓇᐃᓕᖓᔪᒥᒃ ᑖᓐᓇ ᒥᓂᔅᑕ ᐊᐱᕆᓂᐊᕋᒃᑯ 

ᖃᓪᓗᓇᐅᔭᕐᓗᖓ. (ᑐᓵᔨᑎᒎᓕᖅᑐᖅ) ᐱᓕᕆᕕᓯ 

ᑕᐃᒪ ᐸᕐᓇᓯᒪᒻᒪᑕ ᐃᓚᓯᒍᒪᓪᓗᑎᒃ ᐃᖅᑲᓇᐃᔮᓂᒃ 

2019−2020−ᒥ. 

ᐃᓐᓄᐃᒍᓐᓇᖃᑦᑕᖅᓯᒪᙱᒃᑲᓗᐊᕐᒥᑎᓪᓗᓯ 

ᐃᖅᑲᓇᐃᔮᓂᒃ ᓴᖅᑭᔮᖅᑎᓯᒪᔭᔅᓯᓐᓂᒃ? ᓄᑖᓂᒃ 

ᐃᖅᑲᓇᐃᔮᓂᒃ ᓴᖅᑮᓂᐅᓴᒐᔅᓯ ᓯᓚᑖᓂ 

ᒐᕙᒪᒃᑯᓐᓄᑦ ᑮᓇᐅᔭᖃᖅᑎᑕᐅᓂᐊᕐᓗᑎᒃ 

ᐊᖏᖃᑎᒌᒍᑎᑎᒍᑦ. ᑭᓲᒻᒪᑕ ᐅᑯᐊ ᓄᑖᑦ 

ᐃᖅᑲᓇᐃᔮᑦ ᐃᓚᓕᐅᔾᔭᐅᓂᐅᓴᔪᑦ? 

ᑭᓱᓕᕆᔭᔅᓴᐅᓂᐊᕐᖓᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᖁᐊᓴ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᕆᒻᒪᑦ 

ᒪᓕᒐᓕᐅᖅᑎ ᐊᒡᒍᒧᑦ. 29 ᐃᖅᑲᓇᐃᔮᑦ ᓄᑖᑦ 

ᑖᒃᑯᐊ ᓂᕈᐊᖅ 4 ᑮᓇᐅᔭᒃᑯᖓᔪᐃᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 

ᓄᓇᓕᓕᒫᑦᑎᐊᓄᑦ ᑐᕌᖓᔪᑦ ᐊᒻᒪ ᑎᓴᒪᑦ 

ᑐᑭᒧᐊᑦᑎᑎᔨᐅᒐᔭᖅᑐᑎᑦ. ᕿᑭᖅᑖᓗᒃ ᑖᓐᓇ 

ᐊᕕᓪᓗᒍ ᐅᐊᖕᓇᖓ ᓂᒋᖓᓗ ᐊᒻᒪ ᐃᓚᖓᑦ 

ᕿᑎᕐᒥᐅᒨᖅᑕᐅᓗᓂ.  

 

ᖁᓕᒃᑲᓐᓃᑦ ᐃᖅᑲᓇᐃᔮᑦ ᒫᓃᒃᑲᔭᑐᐃᑦ 

ᐋᓐᓂᐊᕕᒻᒥ ᐃᖃᓗᓐᓂ. ᐄ, ᒪᓕᒐᓕᐅᖅᑎ ᓱᓕᔪᖅ 

ᑖᒃᑯᐊ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐃᖅᑲᓇᐃᔮᖁᑎᖃᕐᖓᑕ ᐃᓐᓄᑦᑕᐅᓯᒪᙱᑦᑐᓂᑦ. 

ᐄ’, ᑖᓐᓇ ᐃᓚᖓᑦ ᐃᓱᒫᓘᓐᓇᖃᑦᑕᖅᓯᒪᒻᒪᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ ᐃᑉᐸᔅᓴᖅ 

ᐅᖃᐅᓯᕆᓚᐅᖅᑕᕋ.  

ᐊᔾᔨᒋᔭᐅᑦᑎᐊᖏᒻᒪᑦ ᑖᓐᓇ ᐱᓕᕆᕕᒃ ᐊᓯᖏᓐᓂᒃ 

ᐱᓕᕆᕕᐅᔪᓂᑦ. ᑖᒃᑯᐊ 493 ᐃᖅᑲᓇᐃᔮᑦ 

ᐃᓐᓄᒃᑕᐅᓯᒪᖏᑦᑐᐃᑦ ᑕᕝᕙᓂ 415 

ᐃᖅᑲᓇᐃᔭᑲᐃᓐᓇᖃᑦᑕᖅᑐᓄᑦ 

ᐃᓐᓄᑦᑕᐅᓯᒪᔫᒐᓗᐊᑦ.  

 

ᐸᐃᑉᐹᒃᑯᑦ ᐃᓐᓄᑦᑕᐅᓯᒪᙱᑦᑐᙳᐊᕌᓘᔮᖅᑑᒐᓗᐊᑦ 

ᑭᓯᐊᓂ ᐊᒥᓲᓂᖅᓴᐃᑦ ᐃᓐᓄᑦᑕᐅᖃᐃᓐᓇᖅᓯᒪᔪᐃᑦ. 

ᐊᓯᐊᒎᕐᕕᖃᖅᐸᖏᓐᓇᑦᑕ 

ᐋᓐᓂᐊᖃᕐᓇᙱᑦᑐᓕᕆᓪᓗᓂ 

ᐃᖅᑲᓇᐃᔭᖅᑎᖃᓪᓚᕆᓪᓗᑕ ᑭᓯᐊᓂᐅᖃᑦᑕᕐᖓᑦ. 

ᑮᓇᐅᔭᓕᕆᓂᕐᒧᑦ 

ᑎᑎᕋᖅᑎᑲᙱᑲᐃᓐᓇᕈᓐᓇᕋᓗᐊᖅᑐᒍᑦ ᑭᓯᐊᓂ 

ᐊᙳᑎᒍᓐᓇᓲᖑᒋᓪᓗᑎᒃ. ᑭᓯᐊᓂ 

ᐋᓐᓂᐊᕕᓕᕆᓪᓗᓂ ᐃᓄᖃᙱᑯᑖᕝᕕᓴᐅᖏᒻᒪᑦ.  

ᐃᑉᐸᔅᓴᖅ ᑕᐃᒪ ᐅᖃᐅᓯᖃᓚᐅᕐᒥᒐᒪ ᒐᕙᒪᓕᒫᑦ 

ᑐᕌᒐᕆᔭᖓᓂᒃ. ᐱᓕᕆᓂᕆᓚᐅᖅᑕᕗᓪᓗ 

ᐃᖅᑲᓇᐃᔮᓂᒃ ᓄᑖᓂᒃ ᓴᖅᑮᑦᑕᐃᓕᒪᒐᓱᑦᑐᑕ. 

ᑕᐃᒃᑯᐊᓗ ᐃᖅᑲᓇᐃᔮᖑᔭᕇᖅᑐᐃᑦ ᐊᓯᓂᓪᓗᑎᒍᑦ 

ᓴᖅᑭᔮᕆᐊᖅᑎᑲᓐᓂᕐᓗᑎᒍᓘᓐᓃᑦ ᐊᒻᒪ 

ᑎᒃᑯᐊᖅᓯᑐᐃᓐᓇᕋᐃᒍᑦᑕ ᐃᓕᓯᑐᐃᓐᓇᖃᑦᑕᕐᓗᑕ 

ᐃᖅᑲᓇᐃᔭᖁᔭᑦᑎᓐᓂᒃ. 19−ᓂᑦ 

ᑎᒃᑯᐊᖅᓯᑐᐃᓐᓇᖅᑐᑕ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐃᓕᓯᓯᒪᔪᒍᑦ 

ᓇᒥᕈᓘᔭᖅ ᓄᓇᓕᓐᓂ. ᑭᐅᑦᑎᐊᕋᓗᐊᖅᑲᕋᖃᐃ 

ᒪᓕᒐᓕᐅᖅᑎ ᐊᐱᖅᑯᑎᒋᕋᑖᖅᑕᖓᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᓂᔅᑕ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᑦᑎᐊᖅᑲᐅᒍᒪ ᑖᓐᓇ ᑭᒍᓯᓕᕆᔩᑦ? 

ᑭᒍᑎᓕᕆᓂᕐᒧᖅᑲᐃ ᑐᕌᖓᔪᒃᓴᐅᔪᖅ ᑖᓐᓇ. ᑕᐃᒪ 

ᖃᐅᔨᒪᒐᑦᑕᐃᓛᒃ ᒫᓐᓇᒧᑦ ᑎᑭᖦᖢᒍ 

ᑐᓴᐅᒪᓗᐊᕈᓐᓃᕋᓗᐊᖅᑐᖓ ᒫᓐᓇᓵᕐᓂᑦ. ᑕᐅᓄᖓ 

ᑰᒡᔪᐊᕌᓗᖕᒧᑦ ᐊᐅᓪᓚᖅᑎᑕᐅᕙᓚᐅᕐᒪᑕ ᐊᒥᓱᐃᑦ 

ᑭᒍᑎᓕᕆᓂᕐᒧᑦ ᐱᔾᔪᑎᖃᖅᖢᑎᒃ 

ᐊᒥᓱᐊᓘᕙᓚᐅᖅᑐᑦ. 

ᖃᓄᐃᓕᖓᓪᓚᕆᓕᕋᓗᐊᕐᒪᖔᑦ ᒫᓐᓇ 

ᖃᐅᔨᒪᙱᒃᑲᓗᐊᖅᑐᖓ. ᑭᓯᐊᓂ ᐅᒦᖓᖃᐃ 

ᐃᒃᓯᕙᐅᑖᖅ ᐊᐱᕆᔪᒪᑐᐃᓐᓇᖅᐳᖓ. ᑖᓐᓇᖃᐃ 

ᑭᒍᓯᓕᕆᓂᕐᒧᑦ ᒥᒃᓵᓄᑦ, ᑕᒫᓂ ᓄᓇᕗᒻᒥ 

ᐱᓕᕆᔭᐅᔾᔫᒥᖃᑦᑕᕐᓂᐊᓕᕐᒪᑕᐃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᖁᐊᓴ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐄ, ᐃᖅᑲᓇᐃᔮᑦ ᑖᒃᑯᐊ ᓴᖅᑭᑕᐅᑉᐸᑕ 

ᑭᒍᑎᓕᕆᒋᐊᖃᙱᓂᖅᓴᐅᖁᓇᖅᑐᒐᓗᐊᑦ 

ᓄᓇᕘᒥ. ᐋᓐᓂᐊᖃᕐᓇᙱᑦᑐᓕᒃᑯᓐᓄᑦ 

ᐃᖅᑲᓇᐃᔭᖅᑎᕗᑦ, ᐋᓐᓇᓇᒃᑯᒋᔭᐅᔪᓂᒃ, 

ᐊᑖᑕᒃᑯᒋᔭᐅᔪᓂᒃ, ᓱᕈᓯᕐᓂᒃ 

ᓱᕋᖅᑕᐃᓕᒪᑎᑦᑎᓂᕐᒥᒃ ᑭᒍᑎᖏᓐᓂᒃ 

ᐃᑲᔪᓲᖑᒻᒪᑕ. ᓄᓇᓕᓐᓂᓗ ᑖᒃᑯᐊ 

ᐃᖅᑲᓇᐃᔮᖅᑖᖅᑎᑕᐅᓛᖅᑐᑎᒃ. ᐃᓄᓐᓄᑦ 

ᑐᕌᖓᑎᑕᐅᒐᔭᖅᑐᐃᑦ ᐊᑕᐅᓯᒡᒍᑎᐅᓗᑎᒃ 

ᓄᓇᓕᓐᓂ. ᑭᒍᑎᓂᒃ ᓱᕋᑦᑕᐃᓕᒪᑎᑦᑎᓂᕐᒥᒃ 

ᐃᓕᓴᑎᑦᑎᖃᑦᑕᕋᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᑖᒃᑯᐊ 2020−2023−ᒧᑦ ᐱᓕᕆᐊᔅᓴᓄᑦ 

ᐸᕐᓇᐅᑎᖏᑦ ᓇᓗᓇᐃᖅᓯᓯᒪᒻᒪᑕ ᐊᖏᔪᑲᓪᓚᒥᒡᒎᖅ 

ᐃᓚᒋᐊᖅᑕᐅᓛᕐᖓᑕ ᑮᓇᐅᔭᖏᑦ 

ᐊᖏᔪᖅᑳᖃᕐᕕᖓᑦ ᐊᓪᓚᕝᕕᖓᑕ 

2020−2021−ᖑᓕᖅᑲᑦ. ᐅᓂᒃᑳᕆᒍᓐᓇᖅᑭᒋᑦ 

ᑭᓱᒃᑲᓂᕐᓂᒃ ᓴᖅᑮᓛᕐᒪᒑᔅᓯ ᐅᕝᕙᓘᓐᓃᑦ 

ᐱᓕᕆᔾᔪᑎᔅᓴᓂᒃ ᓴᖅᑮᓛᕐᒪᒑᔅᓯ ᓄᑖᖑᔪᓄᑦ 

ᑮᓇᐅᔭᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᑕᖏᐸᓗᓪᓗᑎᒃ ᑖᒃᑯᐊ 

ᐃᓚᒋᐊᕈᑎᐅᔪᑦ ᒪᑐᐃᖅᓯᒍᑎᓐᓂ ᓂᓪᓕᐊᑎᓪᓗᒐ 

ᑕᒪᒃᑯᐊ ᑮᓇᐅᔾᔭᓵᑦ ᐃᑲᔫᓯᐊᓪᓗ 

ᐅᖃᐅᓯᕆᑎᓪᓗᒋᑦ, ᖃᖓᐅᓚᐅᖅᑐᕐᖏᓐᓇ, 

2010−ᓕᓴᐅᕙᓪᓚᐃᔪᑦ. ᑕᐃᔅᓱᒪᓂ ᐱᓕᕆᕖᑦ 

ᓄᑖᓂᑦ ᐃᓚᓯᒐᐃᑉᐸᑕ ᓇᒻᒥᓂᖅ ᑮᓇᐅᔭᖏᓐᓂᒃ 

ᐊᑐᖃᑦᑕᖁᔭᐅᓚᐅᖅᓯᒪᒻᒪᑕ. ᐃᓚᖏᑦ 

ᐊᑭᑦᑐᕆᐊᕋᓗᐊᖅᑎᓪᓗᒋᑦ ᑲᒪᒋᔪᓐᓇᖅᓯᒪᒐᑦᑎᒍᑦ. 

ᒫᓐᓇᓕ ᑭᓯᐊᓂ $8 ᒥᓕᐊᖑᓕᕐᖓᑕ. 

ᑭᖑᕙᖅᓯᒪᓂᕆᔭᕗᑦ ᑮᓇᐅᔾᔮᔅᓵᔅᓴᓄᓪᓗ 

ᐃᑲᔫᓯᐊᔅᓴᓄᓪᓗ. ᐊᒻᒪ ᓄᓇᕗᒻ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖓᑕ ᐊᑭᑦᑐᕆᐊᖅᓯᒪᔭᖏᑦ 

ᑕᐃᒪᐅᒻᒥᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᑖᒃᑯᐊ 2020−2023 ᐱᓕᕆᐊᔅᓴᓄᑦ ᐸᕐᓇᐅᑏᑦ 

ᓇᓗᓇᐃᖅᓯᓯᒪᒻᒪᑕ ᐊᑐᓕᖅᑎᑕᐅᓂᖓᒎᖅ 

ᓄᑖᕈᕆᐊᖅᑕᐅᔪᐃᑦ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐸᕐᓇᐅᑎᒋᔭᖏᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᑭᖑᕙᕆᐊᖅᑕᐅᖏᓐᓇᕐᖓᑕ ᓱᓕ. ᑭᓱᓂᒃᑯᐊ 

ᐱᒡᒐᓇᓛᖑᖃᑦᑕᕐᖓᑕ ᐃᖅᑲᓇᐃᔭᖅᑐᓕᕆᓇᓱᑦᑐᓂ 

ᐃᓛᒃ ᐱᕙᓪᓕᐊᑎᑦᑎᒐᓱᑦᑐᓂ 

ᐃᖅᑲᓇᐃᔭᖅᑐᓕᕆᓂᕐᒥᒃ 

ᐋᓐᓂᐊᖃᕐᓇᙱᑦᑐᓕᒃᑯᓐᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 

ᒥᓂᔅᑕ ᕼᐃᒃᔅ. 



ᕿᑎᖅᑰ, ᕕᕝᕗᐊᕆ 20, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᑦᑕᐅᖅ ᑭᐅᑦᑕᐅᑎᒋᙱᓇᒃᑯ. 

ᑭᓱᑐᐃᓐᓇᕐᓂᒃ ᓴᖅᑭᖅᑐᖃᕋᐃᒻᒪᑦ 

ᐃᖅᑲᓇᐃᔭᖅᑐᓕᕆᓪᓗᓃᓛᒃ, 

ᖃᓄᐃᑦᑐᖃᕈᓘᔭᕋᐃᒻᒪᑦ ᐃᖅᑲᓇᐃᔭᖅᑎᑖᕋᓱᓐᓂᖅ 

ᐱᔭᕆᐊᑐᓯᒪᑦᑕᕆᕗᖅ, 

ᐊᖏᔪᖅᑳᖅᑖᕋᑖᓚᐅᕆᓪᓗᑎᓪᓗ 

ᐃᖅᑲᓇᐃᔭᖅᑐᓕᕆᔨᒃᑯᑦ. ᑕᕝᕙᓂ 

ᐊᓯᔾᔨᖅᑕᕈᓘᔭᖅᓯᒪᒻᒪᑕ ᐃᓚᖏᓪᓗ 

ᓄᖅᑲᑲᐃᓐᓇᖃᑦᑕᕆᐊᖃᖅᓯᒪᓪᓗᑎᒃ 

ᐱᒋᐊᖅᑎᑕᐅᓯᒪᔫᒐᓗᐊᑦ.  

 

ᐋᑭᒋᐊᕆᓯᒪᓕᕋᓗᐊᖅᑐᒍᑦ ᐊᒻᒪ ᒫᓐᓇ 

ᖁᕕᐊᓇᕐᓂᕋᕐᓗᒍ ᐅᖃᐅᓯᕆᔪᓐᓇᒻᒪᕆᒃᑕᕋ 

ᐃᖅᑲᓇᐃᔭᖅᑐᓕᕆᔨᕗᑦ. ᑲᓱᖅᓯᒪᓂᖃᑦᑎᐊᓕᕐᖓᑦ 

ᐊᒻᒪᓗ ᐱᕙᓪᓕᐊᔭᐅᒍᑎᒃᓴᖏᓐᓂᒃ 

ᐋᖅᕿᒃᑎᒪᓂᖅᓴᐅᓕᕋᑦᑕ, ᑕᕝᕘᓇ ᑕᑯᓐᓈᖅᑐᒍ.  

ᑭᐅᑦᑎᐊᕋᓗᐊᕐᒪᖔᕐᒪ ᖃᐅᔨᒪᖏᑦᑐᖓ. ᑕᕝᕗᖓ 

ᓄᖅᑲᑦᑎᐊᒻᒪᕆᑲᐃᓐᓇᓕᕐᓚᖓ. 

ᐊᐱᖅᑯᑎᒃᓴᖃᒃᑲᓐᓂᖅᐸᑦ ᖃᐅᔨᒃᑲᕐᓂᐊᖅᑳᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᒧᖓ 

ᐋᓐᓂᐊᕕᓕᐊᕐᓂᕐᒧᑦ ᖃᖓᑦᑕᐅᑎᐅᖃᑦᑕᖅᑐᓄᑦ 

ᓵᓚᐅᐱᓪᓚᖕᓂᐊᕋᒪ. ᐃᑉᐸᒃᓴᕐᓗ 

ᐊᐱᖅᑯᑕᐅᑦᑎᐊᖃᑦᑕᓚᐅᖅᖢᓂ ᑕᒪᓐᓇ 

ᒪᓕᒐᓕᐅᖅᑎᐅᖃᑎᑦᑎᓐᓄᑦ. ᑕᒪᓐᓇ 

ᐱᒻᒪᕆᐅᖃᑦᑕᖅᓯᒪᖕᒪᖅ ᖃᐅᔨᖃᑦᑕᖅᓯᒪᓪᓗᑕᐃᓛᒃ 

ᑕᒪᒃᑯᐊ ᐱᖃᑎᒋᔭᐅᓇᓱᒃᑑᒐᓗᐊᑦ ᐃᓛᓐᓂᑦ 

ᐱᖃᑎᒋᔭᐅᓇᓱᒃᑑᒐᓗᐊᑦ ᐋᒃᑳᖅᑕᐅᕐᔪᐊᖃᑦᑕᕐᒪᑕ 

ᐅᕝᕙ ᑖᓐᓇ ᐋᓐᓂᐊᕐᕕᓕᐊᖅᑐᖅ ᐱᒻᒪᕆᐅᑎᓪᓗᒍ 

ᐅᕝᕙᓘᓐᓃᑦ ᐱᓚᒃᑕᐅᓂᐊᖅᑎᓪᓗᒍ, 

ᑕᒪᔾᔭᐅᓂᐊᖅᑎᓪᓗᒋᑦ ᐃᓛᓐᓂᑦ 

ᐋᒃᑳᖅᑕᐅᓕᖃᑦᑕᕐᒪᑕ.  

 

ᑕᒪᓐᓇ ᕿᒥᕐᕈᐊᖅᑕᐅᓂᐊᕐᓂᕋᓚᐅᕋᕕᐅᒃ 

ᖃᓄᑭᐊᖅ ᑕᐅᑐᙳᐊᖅᐱᐅᒡᓕᑭᐊᖅ ᑕᒪᓐᓇ 

ᐊᓯᔾᔨᕆᐊᖃᕐᓂᖓᓂᒃ, ᐃᓛᒃ ᐃᓚᐅᔪᒪᔫᒐᓗᐊᑦ 

ᐋᒃᑳᖅᑕᐅᑲᐅᑎᒋᖃᑦᑕᕐᒪᑕ ᐃᓛᓐᓂᑦ ᐊᒡᓛᑦ 

ᐅᕙᑦᑎᓐᓄᑦ ᒪᓕᒐᓕᐅᖅᑎᖏᓐᓄᑦ 

ᓯᕙᓂᓕᖃᑦᑕᕐᒪᑕ ᐊᒻᒪ ᖃᐅᔨᒪᑦᑎᐊᖅᑰᖅᑕᐃᑦ 

ᑕᒪᓐᓇ ᐱᔾᔪᑎᒋᓪᓗᒍ ᑕᒪᓐᓇᒫᓐᓇ 

ᐋᖅᑭᒃᑲᓐᓂᕈᑎᒃᓴᖓᓂᒃ 

ᕿᒥᕐᕈᐊᖅᑕᐅᒃᑲᓐᓂᕐᓂᐊᕋᓗᐊᖅᐳᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓴᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒪ ᒪᓕᒐᓕᐅᖅᑎ 

ᖃᐅᔨᒪᖕᒪᑦ ᐃᓱᒫᓘᑎᒋᔭᒥᓂᒃ 

ᓂᕈᐊᖅᑎᒋᓯᒪᔭᖓᓐᓃᙶᖅᑐᒥᒃ 

ᖃᐃᑦᑎᖃᑦᑕᖅᓯᒪᖕᒥᖕᒪᑦ ᐊᑕᖏᐸᓗᑦᑐᓰᓛᒃ 

ᒪᓕᒐᓕᐅᖅᑎᓯᒍᑦ ᑕᒪᒃᑯᐊ ᐱᓪᓗᒋᑦ ᒪᓕᑦᑏᑦ. 

ᐋᓐᓂᐊᕕᓕᐊᖅᑐᓄᑦ ᒪᓕᓐᓂᐊᖅᑎᓄᑦ ᐊᑐᐊᒐᐃᑦ 

ᐃᓱᒫᓘᑎᒋᔭᐅᖃᑦᑕᖅᓯᒪᒻᒪᑕ 

ᑐᑭᓯᔭᕐᓂᖏᑦᑐᐊᓘᒻᒪᓂᓛᒃ ᑕᒪᓐᓇ ᑮᓇᐅᔭᖁᑎᓄᑦ 

ᑕᑯᓐᓈᖅᑐᒋᑦ 40 ᐳᓴᓐᖏᑦ ᒪᓕᑦᑎᓄᑦ 

ᐊᑐᖅᐸᑲᑦᑎᒍ. ᐊᒻᒪ ᐅᖓᑕᐅᔾᔩᓇᐸᑦᑐᑕ 

ᑮᓇᐅᔭᓂᒃ ᐊᑐᕐᓂᐊᖅᑐᒋᔭᑦᑎᓐᓂᒃ ᐊᐅᓪᓚᖅᑐᓄᑦ 

ᐊᓐᓂᐊᕕᓕᐊᖅᑐᓄᑦ.  

 

ᑕᒪᒃᑯᐊ ᖃᐅᔨᒪᑦᑎᐊᕋᓱᒋᐊᖃᓲᕆᒐᑦᑎᒍᑦ ᑭᓱᓂᒃ 

ᒪᑯᓂᖓ ᒪᓕᒋᐊᖃᕐᓗᑎᒃ ᒪᓕᒃᑎᐅᓂᐊᕐᒪᖔᑕ 

ᑭᓱᓂᒃ ᐊᑐᐊᒐᓂᒃ ᒪᓕᒋᐊᖃᕐᓗᑎᒃ. ᓘᒃᑖᑦ 

ᐊᓐᓂᐊᕕᒻᒦᑦᑐᑦ ᓇᓗᓇᐃᖅᓯᓯᒪᒐᐃᒻᒪᑕ 

ᒪᓕᑦᑎᖃᕆᐊᖃᕐᓂᕋᐃᓗᑎᒃ 

ᐊᖏᖅᑕᐅᑲᐅᑎᒋᓲᕋᓗᐊᓪᓕ. ᑕᐃᒃᑯᐊ 

ᐋᓐᓂᐊᕕᓕᐊᖅᑐᓄᑦ ᐊᐅᓚᑦᑎᔩᑦ 

ᐃᖅᑲᓇᐃᔭᖅᑏᓪᓗ ᐊᑐᓕᖁᔭᓕᐅᕐᓂᖅᐸᑕ 

ᒪᓕᑦᑎᖃᖁᔨᓗᑎᒃ ᑕᓐᓇ ᐋᓐᓂᐊᕕᓕᐅᕐᓂᐅᓴᔪᖅ 

ᑐᔅᓯᕋᕈᓐᓇᒥᒻᒪᑦᑕᐅᖅ.  

 

ᒪᓕᒐᓕᐅᖅᑎᓄᑦ ᑐᕌᖏᓐᓇᕆᐊᖃᖏᑦᑐᑦ ᑕᕝᕗᖓ 

ᐅᓐᓂᓗᔅᓴᕕᑦᑎᓐᓄᑦ ᐅᖃᑦᑕᐅᑎᒋᖃᑦᑕᕈᓐᓇᖅᑐᑦ 

ᐊᔪᐃᓐᓇᕆᐊᕈᒪᒍᑎᒃ ᐊᒡᒑᖅᑕᐅᑦᑕᕐᓂᒍᑎᒃ 

ᒪᓕᒃᑎᐅᒍᓴᓗᑎᒃ. ᐃᓱᒫᓘᑎᖃᕈᔅᓯ 

ᐱᓕᕆᐊᖑᑦᑕᐅᑎᒋᔪᓐᓇᖅᑐᑦ ᕿᒥᕐᕈᔭᐅᓗᓂ 

ᖃᓄᖅ ᐋᓐᓂᐊᕕᓕᐊᕆᐊᖃᕋᔭᕐᒪᖓᑦ 

ᑭᓱᓕᕆᔭᐅᔭᖅᑐᕐᓗᓂ ᒪᓕᑦᑎᖃᕆᐊᖃᖅᑑᔮᕐᒪᖓᑦ 

ᕿᒥᕐᕈᔭᐅᒐᔭᖅᑐᖅ ᑭᓱᓂᓪᓗ ᐱᔨᑦᑎᕋᐅᑎᓂᒃ 

ᐊᑐᐃᓐᓇᖅᑕᖃᕐᒪᖔᑦ ᖃᐅᔨᒃᑲᖅᑕᐅᒐᔭᖅᑐᖅ.  

ᑭᐅᒐᓗᐊᖅᑲᕋᖃᐃ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᓂᑕ 

ᕼᐃᒃᔅ. ᒥᔅᑕ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᒃ, ᒥᓂᔅᑑ 

ᑕᒪᑐᒥᖓ ᑐᑭᓯᑦᑎᐊᖅᑰᕋᕕᑦ ᑕᒪᓐᓇ 

ᐱᒻᒪᕆᐅᑎᓪᓗᒍ ᐃᒃᐱᒋᔭᐅᕐᔪᐊᖃᑦᑕᕐᒪᑦ 

ᓄᓇᑦᑎᓐᓂᒃ, ᓄᓇᒋᔭᑦᑎᓐᓂᒃ ᑕᒪᒃᑯᐊ 

ᐃᓱᒫᓗᖃᑦᑕᖅᑐᐃᑦ ᐃᒪᖏᓐᓂᒃ 

ᐋᓐᓂᐊᕕᖕᒨᙵᐅᔪᖃᕐᓂᐊᖅᑐᖃᓕᕌᖓᑦ. 

 

ᑕᐃᒪᑦᑕᐅᖅ ᖃᐅᔨᒪᖃᑦᑕᕐᒥᒐᑦᑕ ᑕᒪᒃᑯᐊ 

ᖃᐅᔨᓴᖅᑕᐅᔫᒐᓗᐊᑦ ᓲᕐᓗ ᓄᓇᖓᓐᓂᒃ 

ᐋᓐᓂᐊᕐᓂᖓ ᐱᔾᔪᑎᒋᓪᓗᒍ ᑭᑎᐊᓂ 

ᓱᓗᐊᖏᓐᓂᖃᐃᓐᓇᕐᓂᕋᖅᑕᐅᓕᕌᖓᒥᒃ ᐃᓚᖏᑦ 

ᖃᐅᔨᒪᒐᑦᑕ ᐃᒻᓂᒃ ᐊᑭᓕᖅᖢᑎᒃ ᐃᒻᒪᖄ ᑕᒪᐅᖓ 

ᐃᖃᓗᖕᓄᐊᖃᑦᑕᖅᑐᐃᑦ ᐅᕝᕙᓘᓐᓃᑦ ᒫᙶᕈᑎᒃ 

ᐋᑐᕚᓕᐊᖃᑦᑕᖅᑐᐃᑦ ᐃᒻᒥᓂᒃ ᐊᑭᓕᖅᖢᑎᒃ, 

ᐅᕝᕙᓘᓐᓃᑦ ᓇᒧᑐᐃᓐᓇᖅ ᓄᓇᕘᑉ ᐃᓗᐊᓂ. 

ᑕᒪᒃᑯᐊ ᐃᒻᒥᓂᒃ ᐊᑭᓕᖅᑐᐃᑦ ᓲᕐᓗ 

ᐅᐸᒍᒪᔭᖓᓄᐊᓚᐅᖅᑎᓪᓗᒋᑦ ᖃᐅᔨᔭᐅᓗᑎᒃ 

ᐃᒪᓐᓇᐃᑦᑐᒥᒃ ᐋᓐᓂᐊᕐᓂᖃᖅᑐᑎᑦ ᓄᓇᖓᓂᒃ 

ᑕᐃᒪᓐᓇ ᐅᖃᐅᑎᔭᐅᓚᐅᖅᑳᖅᑎᓐᓇᒋᑦ ᖃᓄᖅ 

ᐅᑎᕐᕕᐅᖃᑦᑕᕈᓐᓇᖅᐹᑦ ᐃᒻᒥᓂᒃ 

ᐊᑭᓕᓚᐅᖅᑎᓪᓗᒋᑦ? 

 

ᖃᐅᔨᒪᒐᑦᑕ ᐃᓛᓐᓂᑦ ᐃᓄᐃᑦ ᓄᓇᕗᑦᒥᐅᑕᐃᑦ 

ᐃᖕᒥᓂᒃ ᐊᑭᓕᓕᖃᑦᑕᕐᒪᑕ ᓲᕐᓗ 

ᖃᐅᔨᒋᐊᒃᑲᓐᓂᕈᒪᓪᓗᑎᒃ. 

ᑕᐃᒪᓐᓇᐃᓕᖓᖃᑦᑕᖅᑎᓪᓗᒍ ᖃᓄᖅ 

ᐅᑎᕐᕕᐅᔪᓐᓴᖃᑦᑕᖅᐳᖅᑲᐃ, ᐅᑯᐊ ᐃᒻᒥᓂᒃ 

ᐊᑭᓖᔪᕕᓃᑦ ᖃᐅᔨᔭᐅᓂᐊᖅᑎᓪᓗᒍ ᓱᓇᐅᕝᕙ, ᐄ, 

ᐋᓐᓂᐊᕈᑎᖃᖅᐳᑎᑦ ᐆᒥᖓ, ᐊᑭᓖᕌᓪᓚᓚᐅᖅᖢᑎᒃ 

ᐃᒻᒥᓂᒃ? ᑐᑭᓯᓇᖅᑐᒃᓴᐅᓐᓂᕈᒪ ᐃᒃᓯᕙᐅᑖᖅ. 

ᑕᒪᒃᑯᐊ ᖃᓄᐃᓕᖓᖃᑦᑕᖅᐸᓪᓕᑭᐊᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐅᖃᕈᓐᓇᕐᕕᒋᒐᒃᑯ ᑕᒪᓐᓇ 

ᖁᕕᐊᒋᔭᕋ ᑕᐃᒪᐃᒐᔪᐃᑦᑑᒐᓗᐊᖅ, 

ᑕᐃᒪᐃᑦᑐᖃᕋᔪᐃᑦᑑᒐᓗᐊᖅ ᐅᖃᑦᑎᐊᒻᒪᕆᓪᓗᒍ 

ᐊᑐᓕᖁᔨᒐᔭᙱᑦᑐᖓ ᑕᒪᓐᓇ 

ᐊᖅᑯᑎᒋᖁᔭᐅᖁᓗᒍ. ᐊᓯᐊᓂᒃ 

ᓇᓖᕌᕋᔅᓴᖅᑕᖃᕐᖓᑦ. ᑕᕝᕙᓂ ᐊᓪᓚᕕᕗᑦ 

ᐅᓐᓂᕐᓗᔅᓴᕐᕕᖓ ᑕᐃᑲᐅᒻᒪᑦ ᐊᒻᒪ 

ᐊᓯᒃᑲᓐᓂᖔᖓᓄᑦ ᐋᓐᓂᐊᓯᐅᖅᑎᒧᑦ 

ᖃᐅᔨᓴᖅᑕᐅᒍᒪᒍᓐᓇᒥᒻᒪᑕ, ᐊᒻᒪ ᑕᑯᔭᐅᕕᔅᓴᖓᓂᒃ 

ᐋᖅᑭᒃᑕᐅᔪᖃᕈᓐᓇᖅᑐᑎᒃ. ᑕᐃᒪᐃᑦᑐᖃᕐᓂᕋᐃᑉᐸᑦ 

ᓇᓗᓇᐃᖅᑕᐅᓗᓂ ᑖᓐᓇ ᐋᓐᓂᐊᓕᒃ 

ᖃᐅᔨᒃᑲᐃᒍᓐᓇᖅᑐᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᑐᔅᓯᕋᕈᓐᓇᖅᑐᖅ 

ᐊᑭᓕᖅᑕᒥᓂᖏᓐᓂᒃ. ᖃᐅᔨᓴᖅᑕᐅᓚᐅᕐᓗᓂ 

ᐅᑎᖅᑎᑦᑎᕕᐅᒍᓐᓇᑐᐃᓐᓇᕆᐊᓕᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᓱᓕ. ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒪᐅᑉ 

ᒥᓂᔅᑕᐅᔫᑉ ᐅᖃᐅᓯᕆᓚᐅᖅᑕᖏᓐᓂᒃ 

ᐊᐱᖅᑯᑎᒃᓴᖃᖅᖢᖓ ᐊᑕᐅᓯᑲᓪᓚᖕᒥᒃ. ᑕᐃᒪ 

ᑕᕝᕙᓂ ᓇᓗᓇᐃᖅᓯᓯᒪᓚᐅᕐᒪᑦ ᓯᕗᓪᓕᖅᐹᒥᒃ 

ᐅᖃᓪᓚᓯᒋᐊᖅᖢᓂ, ᑕᕝᕙᓂ ᒪᒃᐱᖅᑐᒐᖓᓂ 

ᑕᓪᓕᒪᖓᓂᒃ ᑕᒡᕙᓂ 29 ᐃᖅᑲᓇᐃᔭᖅᑏᑦ 

ᐊᑖᓃᑦᑐᖅ ᑖᓐᓇ. ᓇᓗᓇᐃᖅᓯᓯᒪᖕᒪᑦ ᑖᒃᑯᐊ 

ᑭᒍᑎᓕᕆᓂᕐᒨᔪᒃᓴᐅᔪᖅ ᖃᓂᕐᒧᑦ 

ᐋᓐᓂᐊᖅᑕᐃᓕᒪᑎᑦᑎᔨ ᐃᖅᑲᓇᐃᔮᖑᓂᕋᖅᑕᐅᔪᑦ 

ᑖᓐᓇ ᐱᔾᔪᑎᒋᓪᓗᒍ ᐃᓄᒃᑎᑐᑦ 

ᑕᐃᓪᓚᑦᑖᕈᓐᓇᖏᒻᒥᒐᒃᑯ. ᐅᖃᖅᓯᒪᖕᒪᑦ ᒪᕐᕉᖕᓂᒃ 

ᐃᖅᑲᓇᐃᔭᖅᑎᒃᓵᖕᓂᒃ ᓴᖅᑭᑦᑎᔪᒪᓂᕋᖅᓯᒪᓪᓗᓂ 

ᐃᖃᓗᖕᓂᓗ ᐊᒻᒪᓗ ᑕᑉᐹᓂ ᕿᑭᖅᑖᓘᑉ 

ᐅᐊᖕᓇᖓᓂ. ᓇᓗᓇᐃᖅᓯᔪᓐᓇᖅᐳᖃᐃ ᓇᓕᐊᒃ 

ᓄᓇᓕᒃ ᕿᑭᖅᑖᓘᑉ ᐅᐊᖕᓇᖓᓂ 

ᓇᓗᓇᐃᖅᑕᐅᓯᒪᖕᒪᖔᑦ? ᓯᕗᓪᓕᖅᐹᒥᒃ ᑖᓐᓇ 

ᐊᐱᖅᑯᑎᒋᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᒪᓂᖅ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᕿᑭᖅᑖᓘᑉ ᐅᐊᖕᓇᖓᓂᒃ ᐊᒻᒪ 

ᓂᒋᐊᓂᒃ ᑕᒪᒃᑮᒃ ᑕᒪᕐᒥᒃ ᐃᖃᓗᖕᓃᒐᔭᖅᑐᐃᑦ 

ᑖᒃᑯᐊ ᐱᓕᕆᖃᑎᖃᕋᔭᕐᒪᑕ ᑕᕝᕙᓃᑦᑐᓂᒃ. ᐊᒻᒪ 

ᐱᒋᐊᕈᓐᓇᙱᑦᑐᒍᑦ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐱᒋᐊᖅᑕᐅᓂᖓᓂᒃ ᐊᖏᖅᑕᐅᓚᐅᖅᑳᖅᑎᓐᓇᒍ 

ᑕᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐊᐱᖅᑯᑎᒋᔪᒪᔭᒃᑲ ᐊᐱᖅᑯᑕᐅᔭᕇᖅᓯᒪᔪᕕᓂᐅᒃᐸᑕ 

ᒪᒥᐊᓇᐅᒍᓗᐊᖅᖢᖓ ᐊᒻᒪ 

ᐊᐱᖅᑯᑎᒋᙱᒃᑲᓗᐊᕈᒃᑭᑦ ᒫᓐᓇᐅᔪᖅ ᓈᒻᒪᒃᐸᑦ 

ᐅᖃᐅᑎᓂᐊᕋᕕᙵ ᐃᒃᓯᕙᐅᑕᓖᒃ. 

 

ᑕᐃᒪ ᑖᒃᑯᐊ ᑮᓇᐅᔭᓄᑦ ᐃᑲᔫᑕᐅᖃᑦᑕᖅᑐᑦ, 

ᖃᓪᓗᓈᑎᑐᑦ ᑕᐃᔭᐅᔪᑦ ᐊᐃᑦᑑᓯᐊᑦ ᐊᒻᒪᓗ 

ᐃᑲᔫᓯᐊᖑᓂᕋᖅᑕᐅᔪᑦ ᑕᕝᕙᙵᑦ ᐱᓕᕆᕝᕕᖓᓂᒃ 

ᒥᓂᔅᑕᐅᕝᕕᒋᔭᖓᓂᒃ, ᓇᓗᓇᐃᖅᓯᒪᔪᑦ 



ᕿᑎᖅᑰ, ᕕᕝᕗᐊᕆ 20, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4736 

ᓇᓚᐅᒃᑖᖅᑕᐅᓯᒪᔪᑦ ᐱᖃᓯᐅᔾᔨᓯᒪᖕᒪᑕ 

$250,000-ᓂᒃ ᑖᒃᑯᐊ ᐊᑐᖅᑕᐅᔪᒪᓯᒪᓪᓗᑎᒃ 

ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᑲᑎᒪᔨᕋᓛᖑᔪᒃᓴᐅᔪᓄᑯᐊ. ᖃᓪᓗᓈᑎᑐᑦ ᑕᐃᔭᐅᔪᑦ 

ᓄᓇᓕᖕᓂ ᑐᙵᕕᓖᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᑎᒪᔨᕋᓛᖏᑕ 

ᑲᑎᒪᔨᖏᑦ. ᑖᒃᑯᐊ ᑕᒻᒪᙱᒃᑯᒪ 

ᓇᓗᓇᐃᑦᑎᐊᕐᓂᐊᕐᒪᒍ, ᐅᑯᐊᖃᐃ ᕼᐋᒻᓚᒃᑯᑦ 

ᓄᓇᓕᖕᓂ ᕼᐋᒻᓚᐅᔪᑦ ᑲᑎᒪᔨᕋᓛᖃᕐᒪᑕ 

ᑕᐃᒃᑯᓂᖓᖃᐃᑯᐊᕐᖓᐃ ᑐᕌᖓᔪᑦ ᑮᓇᐅᔭᐃᑦ 

ᓴᓂᕐᕙᒃᑕᐅᓇᓱᒃᑐᑦ ᕼᐋᒻᓚᒃᑯᑦ ᐊᑖᓂ 

ᑲᑎᒪᔨᕋᓛᖑᔪᐃᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ? 

ᑲᑎᒪᔨᕋᓛᖑᓇᓱᒃᑑᒐᓗᐊᑦ 

ᑕᒪᒃᑯᓂᖓᓕᕆᓗᐊᕈᓐᓇᙱᑦᑐᑎᑦ. ᓯᕗᓪᓕᕐᒥᒃ 

ᑕᐃᒃᑯᓄᖓ ᑐᕌᖓᖕᒪᖔᑦ ᐅᕝᕙᓘᓐᓃᑦ ᐊᓯᖏᓐᓄᑦ 

ᑲᑎᒪᔨᕋᓛᖑᒐᔭᖅᑐᓄᑦ ᑐᕌᖓᖕᒪᖔᑕ 

ᑐᑭᓯᓚᐅᑲᒡᓗᖓ ᑭᐅᔪᓐᓇᕈᓂᖓ ᑖᒃᑯᐊ 

ᖃᓄᐃᑦᑐᓂᒃ ᐱᓕᕆᐊᒃᓴᖃᖃᑦᑕᕋᔭᕐᒪᖔᑕ 

ᑲᑎᒪᔨᕋᓛᑦ ᓇᓗᓇᐃᖅᓯᒪᔭᖏᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᒪᓂᖅ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᓇᑯᕐᒦᒃ, 

ᐃᒃᓯᕙᐅᑖᖅ. ᐄ’. ᑖᒃᑯᐊ ᑲᑎᒪᔨᕋᓛᑦ, ᑖᒃᑯᐊ 

ᕼᐋᒻᓚᒃᑯᑎᒍᑦ $10,000−ᓂᒃ ᑐᓂᓯᓲᖑᒐᑦᑕ 

ᓄᓇᓕᖕᓄᑦ ᑲᑎᒪᔨᕋᓛᓄᑦ ᐱᕕᖃᖅᑎᒍᓐᓇᖁᓪᓗᒋᑦ 

ᕼᐋᒻᓚᒃᑯᑦ. ᑕᒪᒃᑯᐊᑦᑕᐅᖅ ᓲᕐᓗ 

ᓇᓗᓇᐃᖅᑕᐅᒍᓐᓇᕐᓂᖏᓐᓂᒃ 

ᓂᕿᑦᑎᐊᕙᓕᕆᓂᕐᒧᑦ ᑲᑎᒪᔨᕋᓛᑦ 

ᖃᓄᐃᙱᓐᓂᕐᒧᓪᓗ ᑕᒪᒃᑯᐊ ᐱᔭᒃᓴᕆᔭᐅᓲᑦ 

ᓄᓇᓕᖕᓂ ᑖᒃᑯᐊ ᐱᕕᖃᕈᓐᓇᖁᓪᓗᒋᑦ 

ᐃᖅᑲᓇᐃᔮᖃᕈᓐᓇᖁᓪᓗᒋᑦ ᑕᒪᒃᑯᓂᖓ 

ᑐᒃᓯᕋᐅᑎᐅᖃᑦᑕᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᑮᓇᐅᔭᖅᑐᕈᑎᒃᓴᐃᑦ ᑲᔪᓯᑳᓪᓚᒃᐸᑕ ᓄᓇᖅᑲᑎᒃᑲ 

ᑕᒪᑐᒥᖓ ᐃᖅᑲᐃᑎᑦᑐᓐᓇᓛᓕᕋᒃᑭᑦ ᑮᓇᐅᔭᓂᒃ 

ᑐᒃᓯᕋᕈᓐᓇᖏᓐᓇᕆᐊᖃᕐᓂᖏᓐᓂᒃ ᑕᒪᓐᓇ 

ᑲᔪᓯᑳᓪᓚᒃᐸᑦ. 

 

ᑕᐃᒪ ᐊᐱᖅᑯᑎᒋᔪᒪᓕᕐᒥᔭᕋ ᐃᓚᖓᑦ ᑕᒡᕙᓂ 

ᒥᓂᔅᑕᐅᕝᕕᒋᔭᖓᓂ 

ᓯᕗᓪᓕᖅᐸᐅᑦᑎᐅᔾᔭᐅᓯᒪᔪᒪᓯᒪᔪᑦ ᑖᒃᑯᐊ 

ᑎᑎᕋᕆᐊᙵᖅᑕᐅᓯᒪᔪᑦ 2020-2021−ᒥᓗ 

ᐸᕐᓇᐅᑕᐅᓯᒪᔪᑦ ᓇᓗᓇᐃᖅᓯᓯᒪᖕᒪᑕ. ᑕᒪᓐᓇ 

ᓯᒡᒐᓕᐊᓄᖅᑲᐃ ᐊᐅᓚᑕᐅᓂᖓᓄᑦ ᐊᒻᒪᓗ 

ᓱᐴᖅᑐᕐᕕᐅᑦᑕᐃᓕᔪᓄᑦ ᒪᓕᒐᖅᑕᖃᕐᒪᑦ 

ᖃᓪᓗᓈᑎᑐᑦ ᑕᐃᔭᐅᔪᖅ ᑕᕝᕚᑲ ᐊᐅᓚᑕᐅᓂᖓ 

ᐊᒻᒪᓗ ᓱᐴᖅᑐᕐᓇᙱᑦᑐᑦ 

ᐱᖁᔭᖓᐅᓂᕋᖅᑕᐅᓪᓗᓂ. ᑖᒃᑯᐊ ᐅᖃᐅᓯᕆᔭᒃᑲ 

ᐊᔾᔨᒌᙱᑦᑑᔪᒃᓴᐅᖕᒪᑕ ᖃᓄᐃᑦᑐᓂᒃ 

ᐊᓯᙳᕆᐊᕈᑎᓂᒃ ᐃᓱᒪᒃᓴᖅᓯᐅᖅᓯᒪᖕᒪᖔᑕ? 

ᐊᐱᕆᔪᒪᓕᕆᓪᓗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᒪᓂᖅ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᒪᓕᒐᖅ ᐱᓪᓗᒍ, 

ᑐᒃᓯᕋᐅᑎᖃᙱᑲᓚᐅᖅᑐᒍᑦ ᒫᓐᓇ ᐃᓚᒋᖕᒪᒍ 

ᑐᓴᕆᐊᕐᕕᖃᖅᑳᓚᐅᕐᓗᑕ ᑕᐃᒃᑯᓂᖓ 

ᐊᒃᑐᖅᑕᐅᓯᒪᓗᐊᙳᐊᖅᑐᓄᑦ ᖃᐅᔨᓇᓱᒡᓗᑕ 

ᐃᓄᖕᓂᒃ ᑯᐊᐳᕇᓴᐅᔪᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ 

ᒐᕙᒪᒃᑯᑦ ᑎᒥᖁᑎᖏᓐᓂᒃ 

ᐅᖃᐅᔾᔨᒋᐊᕈᑎᖃᑲᓪᓚᖕᓂᕈᑎᒃ. ᑕᐃᒪᐃᓕᖓᕗᖅ, 

ᒪᓕᒃᑕᐅᖁᔭᕗᑦ ᕿᒥᕐᕈᓪᓗᒍ ᒪᓕᒐᕐᒥᒃ 

ᑐᒃᓯᕋᐅᑎᓕᐅᖅᑎᓪᓗᑕ, ᑎᓴᒪᐅᓕᖅᑲᖓᓪᓗᐊᖅᑐᑦ 

ᓴᐳᔾᔭᐅᖁᓪᓗᒋᑦ ᓄᓇᕗᒻᒥᐅᑦ ᓱᐴᖅᑐᖅᑕᐅᔪᑦ 

ᐳᔪᖓᓂᒃ ᒪᓕᒐᒃᓴᐅᔫᑉ ᒥᒃᓵᓄᑦ. ᑖᒃᑯᐊ 

ᓴᐳᒻᒥᔭᐅᔪᓐᓇᖁᓪᓗᒋᓪᓗ ᐅᕕᒃᑲᓛᑦ ᐊᒻᒪᓗᑦᑕᐅᖅ 

ᐊᐅᓚᑕᐅᑦᑎᐊᕈᓐᓇᖁᓪᓗᒋᑦ ᑕᕝᕚᑮᑦ ᑕᒪᒃᑯᓂᖓ 

ᓯᒡᒐᓕᐊᑦ ᐳᔪᕐᓗᐃᓪᓗᑎᒃ 

ᑕᕝᕚᑭᑐᖃᑦᑕᓕᕐᒥᖕᒪᑕᑦᑕᐅᖅ ᑕᒪᓐᓇ 

ᐊᑉᐸᓯᒃᐹᓪᓕᕈᓐᓇᖁᓪᓗᒍ. ᐊᒻᒪᓗᑦᑕᐅᖅ, ᑖᒃᑯᐊ 

ᓄᓇᓕᖏᓐᓂ ᑐᓴᕆᐊᕈᒪᓂᐊᕋᑦᑕᑦᑕᐅᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐊᐱᖅᑯᑎᒋᔪᒪᓕᕐᒥᔭᕋ ᑕᒪᑐᒧᖓ ᑐᕌᖓᖕᒥᔪᖅ ᓱᓕ 

ᓯᒡᒐᓕᐊᑉ ᒥᒃᓵᓄᑦ. ᓱᐴᖅᑐᖃᑦᑕᓚᐅᕋᓗᐊᕐᒥᒐᒪ 

ᓄᖅᑲᖅᓯᒪᓪᓗᖓ ᑭᓯᐊᓂ ᐊᔪᕐᓇᑲᓴᑦᑎᐊᕐᒪᑦ 

ᓯᒡᒐᓕᐊᒧᑦ ᓄᖅᑲᒐᓱᓪᓚᕆᒋᐊᒃᓴᖅ. 

 

ᑕᐃᒪ ᐊᐱᕆᔪᒪᓪᓗᒍ ᖃᓪᓗᓇᐅᔭᕐᓗᖓ. 

(ᑐᓵᔨᑎᒎᓕᖅᑐᖅ) ᖃᓄᕐᓕ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᐅᔨᓴᓲᖑᕙᑦ 

ᑕᒪᓐᓇᓗ ᐱᔭᕇᖅᐸᓪᓕᐊᓂᕐᒧᑦ 

ᐊᑉᐸᓯᒃᐹᓪᓕᕈᓐᓇᖁᓪᓗᒋᑦ ᑕᕝᕚᑲᑐᖃᑦᑕᖅᑐᐃᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐱᖅᑯᑎᑦᓴᑦᑎᐊᕙᐅᓪᓗᓂᓗ 

ᖁᔭᓐᓇᒦᒃ. ᑖᓐᓇ ᖁᔭᓐᓇᒦᖅᓱᒍ, 

ᓄᖅᑲᕐᓂᕋᕕᑦᑕᐅᖅ ᐊᓕᐊᓇᐃᑦ! 

ᐊᒃᓱᕈᕐᓇᖅᑐᕈᓘᖕᒪᑦ ᓄᖅᑲᕋᓱᐊᕐᓗᓂ ᑎᒥᒧᑦ 

ᐅᐃᕆᓇᖅᑐᓂᒃ. ᑕᒪᒃᑯᐊ ᑕᕝᕚᑭᒥᒃ 

ᐊᑉᐸᓯᑉᐹᓪᓕᖅᑎᑦᓯᔪᓐᓇᕐᓗᑎᒃ ᐊᑭᖃᙱᑦᑐᓂᒃ 

ᐊᑐᐃᓐᓇᕈᐃᑎᑦᓯᖃᑦᑕᖅᑐᒍᑦ ᓄᖅᑲᕈᑎᒃᓴᓄᑦ 

ᑐᕌᖓᔪᓄᑦ ᓄᖅᑲᐅᒥᕚᓪᓕᕈᓐᓇᖁᓪᓗᒋᑦ. ᐊᒻᒪᓗ 

ᑖᒃᑯᐊ ᐊᑉᐸᓯᑉᐹᓪᓕᖅᑎᑦᓯᓂᕐᒧᑦ 

ᐃᖅᑲᓇᐃᔭᖅᑎᖁᑎᒋᔭᕗᑦ ᐃᓚᐅᔪᐃᑦ.  

 

ᖃᐅᔨᓴᐅᓲᖑᓪᓗᑎᒃ ᐊᐱᖅᓱᖅᓱᑎᒃ, ᑐᓴᖅᓱᑎᓪᓗ 

ᑐᓴᖅᑕᖏᓐᓂᒃ ᐃᓕᓐᓂᐊᕐᕕᓂᓪᓗ 

ᐱᓕᕆᖃᑎᖃᑦᑎᐊᓲᑦ ᐱᒋᐊᕋᔭᙱᒻᒪᑕ 

ᐃᓕᓐᓂᐊᕐᕕᖕᓄᑦ ᑐᓴᒃᑲᐃᒋᐊᖅᑐᖃᑦᑕᖅᑐᑦ 

ᐃᓕᓐᓂᐊᕐᕖᑦ ᐃᓕᓐᓂᐊᖅᑎᓂᒃ. ᓄᓇᓕᐅᔪᓂᒃ 

ᑕᒪᒃᑯᓄᖓ ᑐᓴᐅᒪᑎᑦᓯᒋᐊᖅᑐᓲᑦ. ᒫᓐᓇ ᐅᕙᖓ 

ᓵᑦᓯᐊᑯᓘᓐᓂᙱᑦᑑᒐᓗᐊᑦ 

ᐃᓕᑕᕆᔭᐅᔾᔪᑎᑖᖅᓯᒪᓚᐅᕐᒥᔪᐃᑦ ᑲᓇᑕᓕᒫᒧᑦ 

ᑕᒪᒃᑯᓄᖓ ᐃᖅᑲᓇᐃᔭᖅᑎᖁᑎᑦᑎᓐᓄᑦ 

ᐱᒃᑯᒋᔭᐅᓪᓗᑎᒃ ᐅᖃᐅᓯᕆᒃᑲᓐᓂᕈᓐᓇᕋᔭᖅᑕᕋ 

ᑲᑎᒪᓕᕐᒥᒍᑦᑕ ᐅᓪᓗᒥᐅᙱᑦᑑᒐᓗᐊᖅ.  

 

ᑖᒃᑯᐊ ᐱᔭᒃᓴᕆᔭᐅᓲᑦ, ᓄᓇᓕᖕᓄᑦ ᐳᓚᕋᓲᑦ, 

ᐊᐅᓪᓚᓲᖑᓪᓗᑎᒃ ᓄᓇᓕᖕᓄᑦ ᐃᓕᓐᓂᐊᕐᕕᖕᓄᑦ, 

ᓂᕿᑦᓯᐊᕙᓕᕆᔩᓪᓗ ᐱᓕᕆᖃᑎᒋᑦᓯᐊᓲᕆᔭᖏᑦ 

ᑕᒪᒃᑯᐊ ᖃᓄᖅ ᑕᕝᕚᑮᑦ 

ᓄᖅᑲᐅᒥᑎᑕᐅᔪᓐᓇᕐᓂᖓᓂᒃ. 

ᑭᐅᔭᐅᑦᓯᐊᖅᑐᑦᓴᐅᕗᖅ, ᐃᑦᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᑖᓐᓇ ᐱᒋᐊᓚᐅᙱᑦᓯᐊᒻᒪᕆᓪᓗᓂ 

ᐊᑲᐅᓂᖅᓴᖅ. ᑕᐃᒫᒃ ᐊᑲᐅᓂᖅᐹᖑᓪᓗᓂ 

ᐊᔭᐅᕆᖃᑦᑕᖅᓯᒪᔪᖓ ᓯᒡᒐᓕᐊᖅᑐᖁᔨᓇᖓ 

ᓯᒡᒐᓕᐊᖅᑐᓚᐅᖅᓯᒪᙱᓐᓇᒪ.  

 

>>ᐸᑦᑕᑐᖅᑐᑦ 

 

ᖁᔭᓐᓇᒦᒃ. ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᓂᐊᓕᖅᑕᕋ ᑭᖑᓪᓕᖅᐹᕆᓗᒍ. ᑖᒃᑯᐊ 

ᐱᓕᕆᖃᑎᖃᓲᖑᖕᒪᑕ ᓄᓇᕗᑦ ᑐᙵᕕᒃᑯᓪᓗ 

ᑖᒃᑯᐊ ᒪᑯᓄᖓ ᐊᖏᖃᑎᒌᒍᑕᐅᔪᑦ 

ᐅᑭᐅᖅᑕᖅᑐᒧᑦ ᖃᓄᕐᓕ ᑖᒃᑯᐊ ᐱᒋᐊᕈᑕᐅᓯᒪᔪᐃᑦ 

ᐊᖏᖃᑎᒌᒍᑎᒃᑯᑦ ᓄᓇᕗᑦ ᑐᙵᕕᒃᑯᓪᓗ 

ᐊᒻᒪᓗᑦᑕᐅᖅ ᐸᕐᓇᒃᑕᐅᓯᒪᔪᑦ ᓄᓇᓕᖕᓂᑦ ᑖᒃᑯᐊ 

ᖃᓄᖅ ᐱᓕᕆᔭᐅᓪᓚᑦᑖᓲᖑᖕᒪᖔᑕ 

ᓱᖅᑯᐃᓇᖅᓯᑎᒃᑲᓐᓂᓚᐅᕐᓕᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑮᓇᐅᔭᖅᑖᓲᖑᔪᒍᑦ ᖄᖓᒍᒃᑲᓐᓂᖅ 

ᐅᕙᒍᑦ ᑐᓂᔾᔪᑎᒋᓲᕆᔭᕗᑦ ᐱᒋᐊᖅᑕᐅᒍᑕᐅᓯᒪᔪᐃᑦ 

ᑐᒃᓯᕌᕆᔭᐅᔪᓄᓪᓗ ᑐᕌᖓᔪᐃᑦ 

ᐊᑐᐃᓐᓇᐅᑎᑦᓯᑲᓐᓂᕈᓐᓇᖁᓪᓗᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ, 

ᐊᐱᖅᑯᑎᖃᖅᑲᐅᒐᕕᑦ. ᐊᑏ ᑲᔪᓯᓚᐅᕐᒥᒋᑦ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᖃᖅᑐᖓ ᐱᐅᖕᒪᖔᑕ 

ᖃᐅᔨᒪᙱᑐᐃᓐᓇᖅᑐᖓ. ᐊᒻᒪ ᑖᓐᓇ ᐊᖓᔪᖅᑳᑦ 

ᒪᑯᓄᖓ ᐃᖅᑲᓇᐃᔭᖅᑎᖁᑎᒋᔭᖏᑦ ᐅᖃᖅᑲᐅᖕᒪᑦ 

ᐊᖓᔪᖅᑲᐅᑎᒐᓚᖏᓐᓂᒃ ᓲᕐᓗ 

ᐊᓯᔾᔨᑲᑕᒃᓯᒪᓂᖏᓐᓂᒡᓘᓐᓃᑦ 

ᖃᓄᐃᑦᑐᒦᓐᓂᕐᒪᖔᑕᓘᓐᓃᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᑖᓃᑦᑐᐃᑦ 

ᐃᓚᖓᓐᓂᒃ ᐊᕕᒃᑐᖅᓯᒪᕕᒋᔭᖓᓂᒃ. ᐸᕐᓇᐅᑎ 

ᑕᑯᓪᓗᒍ, ᐊᖓᔪᖅᑳᑉ ᐃᓚᖓᑦ ᐃᓂᒃᓴᖓ 

ᐲᖅᑕᐅᓂᐊᕐᒪᑦ. 32−ᖑᓚᐅᕋᓗᐊᕐᓗᑎᒃ 31-

ᙳᕐᓂᐊᓕᖅᑐᐃᑦ ᐃᓂᒋᔭᐅᔪᐃᑦ. ᓲᕐᓗᖃᐃ ᑖᒃᑯᐊ 

ᐊᖓᔪᖅᑲᐅᑏᑦ ᖁᑦᓯᓂᖅᓴᐅᔪᐃᑦ ᐊᒻᒪ 

ᓄᖅᑲᖃᑦᑕᖅᑐᐃᑦ ᑕᒪᒃᑯᐊ ᐅᓪᓗᒥᒧᑦ 

ᑐᓴᒃᑲᐃᒍᓐᓇᕐᒪᖔᑦ ᖃᓄᐃᓕᖓᓕᕐᒪᖔᑕ ᑖᒃᑯᐊ 

ᐊᖓᔪᖅᑲᐅᑏᑦ ᐱᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓗᓕᕈᓘᔭᖏᓐᓂᒃ 

ᐅᖃᓗᐊᙱᒃᑲᓗᐊᕈᒪ ᐃᖅᑲᓇᐃᔭᖅᑏᑦ 

ᐊᓯᔾᔨᖃᑦᑕᖅᑐᐃᑦ ᐊᖓᔪᖅᑲᐅᑎᓂᒃ 18 ᑕᖅᑭᓂᒃ 



ᕿᑎᖅᑰ, ᕕᕝᕗᐊᕆ 20, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

100 ᐳᓴᓐ ᐊᓯᔾᔨᖅᓯᒪᓕᖅᑐᐃᑦ ᑕᒪᒃᑭᓕᒫᖅ. 

ᑐᖏᓕᕆᔭᖓ ᒥᓂᔅᑕ ᕗᕌᓐ, ᐊᕐᕌᒍᓕᒫᖅ 

ᐅᕙᓃᓕᖅᑐᖅ ᐅᖓᑖᓂᐊᕐᔪᓪᓘᓐᓃᑦ, ᐊᒻᒪ 

ᑐᖏᓕᕆᔭᕗᑦ ᑖᒃᑯᐊ ᐊᓯᔾᔨᖅᓯᒪᔪᐃᓐᓇᐃᑦ.  

 

ᕿᒥᕐᕈᐊᕈᑦᑎᒍᑦ ᐱᔭᒃᓴᕆᔭᐅᔪᐃᑦ 

ᑐᑭᒧᐊᑦᑎᒋᔭᐅᔪᐃᑦ ᐊᖓᔪᖅᑳᖑᓂᖅᓴᐅᔪᐃᑦ... 

ᓲᕐᓗᖃᐃ ᐅᖃᕈᓐᓇᖅᑐᒍᑦ ᖃᓪᓗᓈᑎᑐᑦ 

ᑕᐃᕋᑖᖅᑕᖓ ᓲᕐᓗ ᐊᓯᔾᔩᑲᑕᓐᓂᐅᔪᖅ ᐃᒻᒪᖄ 

ᐊᑦᑐᐊᓂᖃᕐᓂᐹᖑᔪᖅ ᐱᔭᕆᐊᑐᔪᕈᓘᖕᒪᑦ ᑭᓯᐊᓂ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᕕᒐᔭᖓᑦ 

ᐋᖅᑭᒃᓱᐃᕙᓪᓕᐊᖏᓐᓇᕋᓱᒃᓱᑕᐅᒐᓗᐊᖅ. ᒫᓐᓇ 

ᑭᒃᑯᓕᒫᑦ ᑐᓵᑎᓪᓗᒋᑦ ᐅᐱᒍᓱᒃᐳᖓ ᒥᔅᑕ 

ᕚᕝᔅᑖᒃᒥᒃ ᓴᓂᓪᓕᕋᔭᕋᓂᒃ, ᐱᓕᕆᑦᓯᐊᖅᓯᒪᖕᒪᑦ 

ᐱᓕᕆᒋᐊᖃᖅᑕᖏᓐᓂᒃ ᐊᒻᒪ ᐊᖅᑯᑎᒋᔭᕗᑦ 

ᐅᓪᓗᒥᒧᑦ ᐊᓯᔾᔨᖅᐸᓪᓕᐊᑎᓪᓗᒋᑦ ᐃᖅᑲᓇᐃᔭᖅᑏᑦ 

ᐊᑦᓱᕈᕐᓇᓗᐊᖅᑲᐅᙱᒻᒪᑦ. 

 

ᐊᒻᒪ ᐃᓗᓕᕈᓘᔭᖏᓐᓂᒃ ᒫᓐᓇ ᐃᖅᑲᓇᐃᔭᖅᑏᑦ 

ᖃᑦᓯᐅᓂᖏᓐᓂᒃ ᑖᒃᑯᐊ ᐃᒻᒪᖄ ᐱᓕᒻᒪᒃᓴᖅᑐᕕᓃᑦ 

ᐃᓂᒋᔭᖓᓂᒃ ᑕᐃᓐᓇᐅᑐᐃᓐᓇᕆᐊᖃᕆᓪᓗᓂ 

ᐋᖅᑭᒋᐊᕈᓐᓇᕐᓗᒍ ᑕᐃᒃᑯᐊᑦᑕᐅᖅ ᑐᓴᒃᑲᓐᓂᕈᒃᑭᑦ 

ᑲᑎᒪᐅᑎᐅᔪᕕᓃᑦ ᕿᒥᕐᕈᐊᒃᑲᓐᓂᕐᓗᒍ 

ᐅᑎᖅᑎᒍᓐᓇᕐᒥᕋᔭ ᑐᓴᒐᒃᓴᒃᑲ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᓇᐅᒐᓗᐊᖅ ᓯᕕᑐᔪᕈᔫᔮᖅᑐᒥᒃ 

ᐊᐱᖅᑯᑎᒋᖅᑲᐅᒐᒃᑯ ᑐᑭᑖᑦᓯᐊᖅᓯᒪᓂᖅᓴᒥᒃ 158 

ᐸᕐᓇᐅᑎᒋᔭᖓᓂᒃ ᐸᕐᓇᑎᑦ ᑖᓐᓇ ᒫᑦᓯ 31, 2021 

ᒪᕐᕉᒃ ᓱᓕ ᐃᓐᓄᒃᓯᒪᔾᔮᙱᒻᒪᑎᒃ ᐃᖅᑲᓇᐃᔮᒃ. 

ᓇᓗᕈᔪᒃᑕᕋ ᐊᑦᓱᕈᕐᓇᖅᑰᔨᓗᓂ ᓲᕐᓗ ᐊᑕᐅᓯᖅ 

ᐃᓐᓄᖕᓂᐊᖅᑰᔨᔪᖅ ᑐᑭᒧᐊᑦᑎᒋᔭᐃᑦ ᐊᕐᕌᒍᐃᑦ 

ᐊᕐᕌᒎᓂᐊᖅᑐᒥᒃ? ᐊᒻᒪ ᑐᑭᓯᒍᒪᔪᖓ ᓱᒻᒪᑦ 

ᐃᓐᓄᒍᓐᓇᙱᒻᒪᖔᑕ ᒪᕐᕉᒃ ᐱᖓᓱᐃᑦ ᑖᒃᑯᐊ 

ᑐᑭᒧᐊᑦᑎᒋᔭᐅᔪᐃᑦ ᐊᖓᔪᖅᑳᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᐅᒐᓗᐊᖅ ᓇᓗᖅᑯᑎᑦᓯᑎᓪᓗᒍ 

ᑐᑭᓯᐊᖅᑲᐅᓐᓂᙱᓐᓇᒃᑯ ᒪᒥᐊᓇᐅᒐᓗᐊᖅ. 

ᑖᑦᓱᒥᖓ ᒪᓕᒐᓕᐅᖅᑎᒧᑦ ᑐᑭᓯᖅᑲᐅᙱᓐᓇᒃᑯᑦ 

ᐊᐱᖅᑯᑎᒋᔭᖓᑦ. ᑐᑭᓯᑎᑦᓯᒃᑲᓐᓂᕈᓐᓇᖅᐹ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 

ᑐᑭᓯᑎᑦᓯᑦᑎᒃᑲᓐᓂᓚᐅᕆᑦ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᑉᐱᖅᑐᒐᖓ 158 ᐸᕐᓇᐅᑎᖓᓂᒃ 

ᐃᓐᓄᒃᓯᒪᙱᑦᑐᐃᑦ ᐃᖅᑲᓇᐃᔮᑦ ᓯᑏᕝᕙ 30, 

2019 ᐱᖓᓱᐃᑦ ᐃᓐᓄᒃᓯᒪᙱᑦᑐᑦ ᐊᒻᒪ ᒫᑦᓯ 31, 

2021 ᒪᕐᕉᒃ ᐃᓐᓄᒃᓯᒪᒍᓐᓃᕋᔭᖅᑐᐃᑦ. ᓱᒻᒪᑦ 

ᑕᐃᒪᓐᓇ ᐱᖓᓱᓕᒫᑦ ᐃᓐᓄᒃᓯᒪᙱᑦᑐᐃᑦ ᒫᓐᓇ 

ᐃᓐᓄᒐᔭᖅᑑᔮᕋᓗᐊᕐᖓᑕ ᐊᕐᕌᒍᒍᔾᔭᐅᑉᐸᑕ 

ᐊᐃᑉᐸᖓᓂᓪᓘᓐᓃᑦ ᖃᓄᖅ 

ᐊᐅᓚᔾᔭᐃᒋᐊᖃᖅᑎᓪᓗᒋᑦ ᑖᒃᑯᐊ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᖅ, ᐄ, 

ᑐᑭᓯᒍᓐᓇᐃᓪᓕᐅᖅᑲᒐᒪ ᒪᒥᐊᓇᖅ. ᑐᑭᓯᕙᕋ.  

 

ᖃᓄᑭᐊᖅ ᐅᖃᑦᑎᐊᕈᓐᓇᕋᓗᐊᖅᐸᕋ ᐃᒪᓐᓇ 

ᐱᓇᓱᙱᑦᑐᒎᙱᑦᑑᒐᓗᐊᖅ ᑕᐃᒪᐃᒻᒪᑦ ᒪᕐᕉᒃ 

ᑖᒃᑯᐊᒃ ᐃᓃᒃ ᖃᓄᐃᓕᐅᖅᑐᖃᕐᓂᖃᒪᐅᕐᒪᑦ 

ᐃᓗᓕᑯᓘᔭᖏᓐᓂᒃ ᐅᖃᕈᓐᓇᙱᒃᑲᓗᐊᖅᑐᖓ 

ᒫᓐᓇ ᑕᑯᓇᒃᑲᑦᑕ ᑕᑯᓐᓈᕋᑦᑕ ᐃᓐᓄᒃᑲᔭᕆᐊᒃᓴᖅ 

ᐃᖅᑲᓇᐃᔭᐃᓐᓇᕋᔭᖅᑐᒥᒃ, 

ᐃᖅᑲᓇᐃᔭᑲᐃᓐᓇᑐᐃᓐᓇᖅᑐᓂᒃ ᒫᓐᓇ 

ᐃᓐᓄᒐᓱᓐᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ . 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑕᒪᓐᓇ ᐊᖓᔪᖅᑲᐅᑎᓂᒃ 

ᐃᖅᑲᓇᐃᔭᑲᐃᓐᓇᖅᑐᖃᖅᐹ? ᐳᖅᑐᓂᖅᓴᓂᒃ 

ᐊᖓᔪᖅᑲᐅᑎᓖᑦ ᑳᓐᑐᕌᒃᑦ−ᖃᖅᑐᒥᒃ ᒫᓐᓇ 

ᐃᓐᓄᒃᓯᒪᔪᖃᖅᐸᖃᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᒃᑲ. ᓯᓚᑖᓂ ᐊᖓᔪᖅᑲᐅᑎᓄᑦ 

ᑳᓐᑐᕌᖑᒻᒪᑦ ᑖᓐᓇ ᐊᖓᔪᖅᑳᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᐊᖓᔪᖅᑲᐅᑎᓃᒃᑲᓗᐊᖅᑐᒍᑦ ᑖᓐᓇ 

ᐱᓪᓗᒍ, ᑖᒃᑯᐊ ᐳᖅᑐᔫᑕᐅᓂᖅᓴᓂᒃ. 

ᐊᖓᔪᖅᑲᐅᑏᑦ ᑖᒃᑯᐊ ᓯᕗᓪᓕᐅᔾᔭᐅᓯᒪᔪᑦ 

ᐊᖓᔪᖅᑲᐅᑎᓂᒃ ᑕᑯᙱᓐᓇᒪ ᐃᒪᓐᓇ ᑮᓇᐅᔭᒥᒃ 

ᐊᑐᑦᑎᐊᕋᓱᓐᓂᕐᒧᑦ, ᑮᓇᐅᔭᒥᒃ 

ᐊᐅᓚᑦᑎᑦᑎᐊᕈᑎᒃᓴᓂᒃ. ᑕᐃᒃᑯᐊ 

ᐊᑐᓗᐊᙱᓐᓂᖅᓴᐅᓂᕐᒧᑦ ᕿᓂᕋᔅᓯ ᐱᓕᕆᕝᕕᖃᐃ 

ᐃᓗᐊᓂ ᑮᓇᐅᔭᒥᒃ ᓇᑲᑎᕆᓂᕐᒧᑦ ᐅᕝᕙᓘᓐᓃᑦ 

ᑮᓇᐅᔭᓂᒃ ᐊᐅᓚᑦᑎᓇᓱᓐᓂᕐᒧᑦ ᐱᓕᕆᕚᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᒥᔅᑕ ᕚᕝᔅᑖᒃ ᖃᓄᖅ 

ᐊᔪᕆᖅᓱᐃᔾᔭᐅᓯᒪᖕᒪᑦ ᑮᓇᐅᔭᒥᒃ 

ᑲᒪᑦᑎᐊᕋᓱᓐᓂᕐᒥᒃ ᑕᒫᓂ 

ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ ᑐᖏᓕᐊ 

ᐃᒃᓯᕙᐅᑖᖅ ᐱᔪᓐᓇᖅᑎᒃᑯᕕᐅᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᕚᕝᔅᑖᒃ. 

 

ᕚᕝᔅᑖᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐃᓱᒪᒌᓐᓇᐅᔭᖅᑕᕗᑦ ᐃᒪᓐᓇ 

ᐊᑐᑦᑎᐊᕋᓱᓐᓂᕐᒥᒃ ᐊᑲᐅᓂᖅᓴᒃᑯᓪᓗ ᐱᓕᕆᓂᕐᒥ 

ᕿᓄᐃᔭᐃᓐᓇᖅᑐᒍᑦ ᑮᓇᐅᔭᒥᒃ 

ᐊᑐᙱᓐᓂᖅᓴᐅᔭᕆᐊᒃᓴᖅ ᑕᐃᒫᒃ 

ᓄᓇᕗᒻᒥᐅᓕᒫᒧᓪᓗ ᐋᓐᓂᐊᖃᕐᓇᙱᑦᑐᓕᕆᕐᒧᑦ 

ᐱᔨᑦᑎᕋᐃᓐᓇᕋᓱᒃᑲᑦᑕ ᐊᔾᔨᖓᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕚᕝᔅᑖᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑭᐅᔾᔪᑎᓄᑦ 

ᑐᑭᓯᔪᒪᓪᓗᖓᓗ ᑕᐃᒪᐃᓕᖓᔪᓂᒃ 

ᓯᕗᒧᐊᑉᐸᓪᓕᐊᔪᓂᒃ ᑮᓇᐅᔭᖅᑐᕈᑎᒃᓴᑲᓐᓂᕐᓂᑦ 

ᑐᔅᓯᕋᐃᓐᓇᐅᔪᖅ. ᐅᑎᕐᕕᒋᓗᒍ ᐊᐱᖅᑯᑎ ᓄᑖᕐᒥᒃ 

ᑮᓇᐅᔭᓂᒃ ᐊᑐᙱᓂᖅᓴᐅᔪᑦ 

ᑕᑯᔭᐅᓂᖅᓴᐅᓚᐅᖅᐸᑦ ᒫᓐᓇ ᐊᕐᕌᒎᔪᒥ 

ᓯᕗᒧᐊᑉᐸᓪᓕᐊᔪᓂᒃ ᐋᕐᕌᒎᓂᐊᖅᑐᒧᑦ 

ᐃᓱᒪᖅᓴᖅᓯᖁᕈᑎᒋᔭᕐᓂᒃ ᐅᕝᕙᓘᓐᓃᑦ 

ᓄᑖᖅᑕᖃᙱᓚᖅ ᒪᑐᒧᖓ ᑮᓇᐅᔭᒥᒃ 

ᐊᑐᓗᐊᖅᑕᐃᓂᒪᓂᕐᒧᑦ ᑕᕝᕙᓂ ᐱᓕᕆᕝᕕᐅᑉ 

ᐃᓗᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒫᖃᐃ ᐅᖃᕈᒃᑯ. ᑕᐃᒪ ᐋᓐᓂᐊᕕᒻᒥ 

ᑕᑯᔭᖅᑐᕌᖓᒪ ᑕᐃᒪ ᑎᓕᐅᕈᑕᐅᓯᒪᔪᑦ 

ᑮᓇᐅᔭᖅᑐᕆᐊᖃᙱᓐᓂᖅ 

ᐅᖓᑕᐅᔨᒋᐊᖃᖏᓐᓂᖅ ᑕᐃᓐᓇ 

ᑐᓴᖅᑕᐅᕙᓪᓕᐊᔪᖃᐃ ᑕᐃᒫᒃ ᑕᕝᕙ ᒥᔅᑕ ᕚᕝᕙᑖᒃ 

ᑭᐅᖁᖅᑲᐅᕙᕋ ᐊᐱᖅᑯᑎᓄᑦ.  

 

ᐃᒪᓐᓇ ᑲᔪᓰᓐᓇᖅᑰᔨᔫᒐᓗᐊᖅ 

ᑮᓇᐅᔭᖅᑐᖏᓐᓂᖅᓴᐅᔪᑦ ᑭᓯᐊᓂ 

ᐅᖃᐅᑎᔪᓐᓇᕆᒃᑭᑦ ᑖᒃᑯᐊ ᒥᓂᔅᑕ ᑐᖏᓕᖓ 

ᕗᕋᐅᓐ ᑎᓕᒋᐊᖅᓯᒪᒐᒃᑯᑦ, ᑕᐅᓄᖓᓗ 

ᑎᓕᐅᕈᑎᒋᒋᓪᓗᓂᐅᒃ ᑕᐃᒪ 

ᐊᐅᓚᑦᑎᐊᓂᖅᓴᐅᔭᕆᐊᖃᕋᑦᑎᒍᑦ 

ᑮᓇᐅᔭᓕᕆᓂᕐᒧᑦ ᑕᒪᒃᑯᐊ ᒥᒃᓴᐅᓴᓐᓂᕗᑦ 

ᑮᓇᐅᔭᓂᓪᓗ ᐊᑐᖅᑐᒃᓴᓂᒃ ᐋᖅᑭᒃᓱᐃᓂᖅ ᑖᓐᓇ 

ᐊᒃᓱᕈᓐᓇᖅᑐᖅ. ᐃᒪᓐᓇ ᐱᑕᖃᕆᐊᖃᓕᕌᖓᑦ 

ᑭᓯᐊᓂ ᐊᑐᖅᐸᖦᖢᑎᑦ.  

 

ᑕᐃᒪ ᐅᖃᓚᐅᕋᓗᐊᖅᑐᒍᑦ ᐃᒫᖃᐃ ᐊᓯᐊᒍᖔᖃᐃ 

ᑕᑯᓐᓈᖔᓕᕐᓗᒍ ᐃᑲᔫᑎᔫᒐᓗᐊᑦ ᐋᓐᓂᐊᕐᕕᒻᒥ 

ᐃᒪᓐᓇ ᐊᖏᖅᑐᐊᓗᑐᐃᓐᓇᐅᔪᓐᓇᕋᑕ ᑮᓇᐅᔭᓂᑦ 

ᐸᓯᔭᒃᓴᐅᖏᓐᓂᖅ. ᑖᓐᓇ ᒥᓂᔅᑕᐅᑉ ᑐᖏᓕᖓ 

ᕗᕋᐅᓐ ᐱᓕᕆᑦᑎᐊᖅᑐᒻᒪᕆᐅᓚᐅᕐᒪᑦ ᑖᒃᑯᐊ 

ᐊᒡᒍᖅᑐᖅᓯᒪᓂᖏᑦ ᐊᐅᓚᑦᑎᐊᖅᑕᒻᒪᕆᔪᒻᒪᐅᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᑲᓯᖅᑎᓇᓱᒃᑲᓗᐊᕋᒃᑭᑦ ᑖᒃᑯᐊ ᐊᖏᔪᖅᑲᐅᑎᓂᒃ 

ᑖᒃᑯᐊᑦᑕᐃᓐᓇᐅᙱᓗᐊᕐᓂᖏᑦ ᑖᒃᑯᐊᓗ 

ᐃᓐᓄᒃᓯᒪᔪᑦ ᐊᖓᔪᖅᑳᐅᑎᒥᒃ ᑮᓇᐅᔭᒥᓪᓗ 

ᐊᐅᓪᓚᑦᑎᔭᕆᐊᓖᑦ. ᑖᓐᓇ ᐱᓕᕆᕝᕕᐅᑉ ᐃᓗᐊᓂ 

ᑕᑯᒃᓴᐅᔾᔪᑎᖃᖅᐸᑦ ᑮᓇᐅᔭᓂᒃ 

ᐊᑐᓗᐊᖅᑕᐃᓕᒪᓂᖅ ᐃᖅᑲᓇᐃᔭᖅᑎᖃᕐᓂᕐᓄᖅᑲᐃ 

ᐊᑲᐅᙱᔾᔪᑎᖃᓕᕐᒪᓇᐃ ᑕᒫᓂ ᐊᖏᔪᖅᑲᐅᑎᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓈᒥᒃ, ᒥᔅᑕ ᒪᐃᓐ, 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᒡᒑᕈᓐᓇᖅᑐᖓ. ᑖᒃᑯᐊ 

ᐱᓕᒻᒪᒃᓯᒪᔪᒻᒪᕆᐅᒻᒪᑎᒃ ᖃᐅᔨᒪᓪᓗᓂᓗ 

ᐃᖅᑲᓇᐃᔮᖏᑕ ᐃᓗᐊᓃᓐᓂᖓᓄᑦ ᖃᐅᔨᒪᔪᑦ. 

ᐊᐃᑦᑖᖑᒐᓗᐊᖅ ᑮᓇᐅᔮᓗᑐᐃᓐᓇᕐᓂᒃ 

ᑐᓂᔭᐅᓚᐅᙱᓐᓂᑦᑎᓐᓂ ᑕᐃᓐᓇ 

ᐊᑐᓗᐊᖅᑕᐃᓕᒪᓂᖅ.  

 

ᑕᐃᒪ ᐃᑲᔫᑎᒻᒪᒍ ᐃᓄᖃᓚᐅᙱᑲᓗᐊᖅᑎᓪᓗᒋᑦ 

ᑖᒃᑯᐊ ᐃᓇᖐᓯᒪᔪᑦ ᐱᔪᓐᓇᖅᑐᒻᒪᕆᐅᔪᑦ ᑕᐃᒪ 

ᒥᓂᔅᑕᐅᑉ ᑐᖓᓕᖓᑕ ᐃᑲᔪᖅᑎᖓᑕ ᑖᒃᑯᐊ 

ᐊᐅᓚᑦᑎᔩᑦ ᑖᒃᑯᓂᖓ ᐊᒡᒍᖅᑐᖅᓯᒪᔪᑦ 

ᓇᐅᑦᓯᖅᓱᖅᑕᐅᒻᒪᑕ. ᑕᐃᒪᓗ ᑕᕝᕗᖓ ᒥᓂᔅᑕᐅᑉ 

ᑐᖓᓕᖓᓄᑦ ᐊᔾᔨᒌᙱᑦᑐᒥᒃ 

ᓇᐅᑦᓯᖅᓱᕐᓂᖃᐅᕐᒪᑕ ᑕᒪᒃᑯᐊ 

ᐱᓕᕆᔪᓐᓇᑦᑎᐊᕐᓂᖏᑦ ᐃᒪᐃᓐᓇᐃᑦᑐᐃᑦ.  

 

ᐅᖃᖅᑲᐅᒐᒪ ᑕᐃᒪ ᑖᒃᑯᐊ ᖁᕕᐊᒋᔪᒪᒻᒪᕆᒃᑲᒃᑭᑦ. 

ᑖᒃᑯᐊ ᑕᕝᕙ ᑲᑎᒪᑎᑦᑎᔨᐅᒻᒪᑕ ᐊᒻᒪᓗ 

ᖁᔭᒋᓪᓗᒋᑦ ᐃᑲᔪᖅᑎᐅᑉ ᐊᐱᖅᑯᑎᖓ. ᖁᔭᓐᓇᒦᒃ 

ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑕᖅ. ᑕᒡᕙᓂ ᒪᑉᐱᒐᖅ 148-ᒥ 

ᐅᑯᐊ ᐃᒻᒥᓃᖅᑕᐃᔪᓕᕆᓂᕐᒧᑦ ᐱᓕᕆᔩᑦ, 

ᐃᓅᓯᖃᑦᑎᐊᓂᕐᒧᑦ, ᐅᓂᒃᑳᖅᓯᒪᖕᒪᑦ ᑮᓇᐅᔭᑦ 

ᐊᑐᖅᑐᒃᓴᐃᑦ. ᑲᑕᒋᐊᖅᓯᒪᒻᒪᑦ ᑮᓇᐅᔭᖅ 

ᑐᓂᔭᐅᓂᐊᖅᑐᑦ ᑕᒪᒃᑯᓄᖓ $11.7 ᒥᓕᐊᓂᒃ 

$11.5 ᒥᓕᐊᓄᑦ. ᑕᒫᓂ ᐊᖏᓗᐊᙱᑦᑑᒐᓗᐊᖅ 

$200,000-ᓂᒃ ᓇᑲᑎᖅᑕᐅᓂᕐᒥᒃ ᐋᖅᑮᓯᒪᒐᑉᓯ. 

ᓲᖅ ᒥᑭᓂᖅᓴᒥᒃ ᑮᓇᐅᔭᕐᒥᒃ ᑐᒃᓯᕋᖅᓯᒪᒻᒪᖔᑖ 

ᑕᒪᓐᓇ ᐱᒻᒪᕆᐅᒐᓗᐊᖅᑎᓪᓗᒍ ᑐᑭᓯᕼᐅᐊᖅᖢᖓ 

ᒫᓐᓇ. ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐅᔾᔨᕈᓱᑦᑎᐊᕐᓂᖓ ᑮᓇᐅᔭᓂᒃ 

$265,000 ᒥᑭᒡᓕᒋᐊᕐᒪᑦ. ᑖᒃᑯᐊ 

ᐃᓅᓯᑦᑎᐊᕙᓕᕆᓂᕐᒧᑦ ᐱᒋᐊᕈᑎᒋᓚᐅᖅᑐᑦ 

ᑕᐃᒪᓕ ᐋᖅᑭᒃᓯᒪᓕᖅᑎᓪᓗᒍ ᑖᒃᑯᐊ 

ᐱᒋᐊᕈᑎᒋᓚᐅᖅᑕᖏᑦ ᑮᓇᐅᔭᐃᑦ 

ᐱᑕᖃᕆᐊᖃᕈᓐᓃᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ (ᑐᓵᔨᒃᑯᑎᒎᓕᖅᑐᖅ) 

ᑖᒃᑯᐊ ᓯᕕᑐᔪᒥᒃ ᐃᓅᓯᕐᒥᒃ ᑭᐱᓯᑦᑕᐃᓕᑎᑦᑎᓂᕐᒧᑦ 

ᐱᓕᕆᐊᒃᓴᐅᔪᑦ 149−ᒥ ᐅᖃᖅᓯᒪᖕᒪᑕ 

ᐊᑐᓕᖅᑎᓐᓇᓱᓪᓗᒍᓗ ᐸᕐᓇᐅᑕᐅᔪᖅ ᑖᓐᓇ 

ᓯᕗᓪᓕᐅᔾᔭᐅᓯᒪᖕᒪᑦ ᐊᕐᕌᒍᕆᓂᐊᖅᑕᑦᑎᓐᓄᑦ 

ᐊᕐᕌᒍᓂᐊᖅᑐᒧᓪᓗ. ᑖᓐᓇ ᐸᕐᓇᐅᑕᐅᔪᖅ 

ᐅᖃᓕᒫᖅᖢᒍ, ᓈᒻᒪᔪᒻᒪᕆᐅᖕᒪᑦ ᐊᒻᒪᓗ 

ᐱᓕᕆᔭᒃᓴᖃᕐᔪᐊᖅᑐᐊᓘᓪᓗᓂ, ᑕᐃᒪ 

ᐊᑐᓕᖅᑎᑕᐅᑎᓪᓗᒍ, ᐊᐱᖅᑯᑎᒐᓕ ᐱᓕᕆᐊᒃᓴᖓ 

ᐊᖏᔪᐊᓘᑎᓪᓗᒍ ᑮᓇᐅᔭᖅᑖᒃᑲᓐᓂᕆᐊᖃᖏᒻᒫᑦ? 

ᑮᓇᐅᔭᑦ ᓈᒻᒪᖕᓂᐊᖅᐸᑦ ᑲᔪᓯᑎᖁᓪᓗᓯᐅᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᕕᖓᑎᒍᑦ 

ᑲᒪᒋᔭᐅᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᑖᒃᑯᐊ ᐊᑐᓕᖁᔭᐅᓯᒪᔪᑦ ᐅᓄᕐᒪᑕ 

ᐊᒻᒪᓗ ᐅᕙᒍᑐᐊᖅ ᒐᕙᒪᐅᓗᑕ ᐊᑕᐅᓯᕐᒧᓪᓗ 

ᐱᓕᕆᕝᕕᐅᔪᒧᑦ ᐃᓄᑑᑎᔭᒃᓴᐅᙱᒻᒪᑕ, ᐊᓯᕗᑦ 

ᐱᓕᕆᕕᖃᖅᑐᑦ ᑲᑐᔾᔨᖃᑎᒋᔭᕆᐊᖃᕋᑦᑎᒍᑦ, 

ᑮᓇᐅᔭᒃᑲᓐᓂᕐᓂᒃ ᐱᑕᖃᖅᐸᑦ ᐃᑲᔫᑎᒐᔭᖅᐹ? 

ᐃᑲᔪᕋᔭᑦᑎᐊᖅᑑᒐᓗᐊᑦ, ᐄ, 

ᐊᐅᓚᔾᔭᒋᐊᖅᓯᒪᓕᖅᑐᑦ ᑕᒪᒃᑯᑎᒎᓇ ᐊᒻᒪᓗ 

ᐊᖏᓂᖅᓴᑦ ᓱᓕ ᐱᓕᕆᐊᕆᔭᐅᖏᓐᓇᖅᑐᑦ 

ᐋᖅᑭᑲᐅᑎᒋᔭᒃᓴᐅᖏᒻᒪᑕ ᐃᓚᖏᑦ ᐱᓗᐊᖅᑐᒥᒃ 

ᑕᐃᒃᑯᐊ ᐅᖁᒪᐃᓐᓂᖅᓴᐅᓂᖏᑦ ᐃᓗᓕᑐᔫᓂᖏᑦ.  

 

ᓲᖃᐃᒻᒪᓗ ᑖᒃᑯᐊ ᐊᑐᓕᖁᔭᐅᓯᒪᔪᑦ 

149−ᖑᑎᓪᓗᒋᑦ ᐊᑕᖏᐊᓗᓪᓗᒋᑦ 

ᐱᑲᐅᑎᒋᔭᒃᓴᐅᙱᒻᒪᑕ ᐊᑕᐅᑦᑎᒃᑯᐊᓗᒃ. 

ᐱᓕᕆᓂᖓ ᕿᒥᕐᕈᔭᐅᑎᓪᓗᒍ ᑐᑭᑖᕈᑕᐅᓐᓂᖅᐸᑦ 

ᑮᓇᐅᔭᓂᒃ ᐱᓕᕆᔾᔪᑎᒃᓴᖏᓐᓂᒃ 

ᐱᒃᑲᓐᓂᕆᐊᖃᕐᓂᖏᓐᓂᒃ ᐱᓕᕆᐊᒃᓴᓄᑦ 

ᐸᕐᓇᐅᑎᑎᒍᑦ ᓇᓗᓇᐃᖅᑕᐅᓯᒪᒐᔭᓪᓚᕆᒃᑐᑦ. 

ᒫᓐᓇᐅᔪᖅ ᑮᓇᐅᔭᑦ ᓇᓗᓇᐃᖅᓯᒪᔭᕗᑦ 



ᕿᑎᖅᑰ, ᕕᕝᕗᐊᕆ 20, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓈᒻᒪᒐᓱᒋᓚᐅᑲᒃᑕᕗᑦ, 

ᑕᑯᒋᐊᖏᓐᓇᖃᑦᑕᕐᓂᐊᖅᑕᕗᑦ ᓲᖃᐃᒻᒪ 

ᐱᓕᕇᓐᓇᕆᐊᖃᖅᖢᒍ 

ᐱᓂᐊᕐᓂᖃᕐᕕᐅᔭᕆᐊᖃᕐᒪᑦ ᐃᓄᐃᑦ 

ᐃᓅᓯᕆᔭᖏᓐᓂᒃ ᐅᖃᐅᓯᖃᕋᑦᑕ. ᓴᖅᑭᒃᑲᔭᕐᒥᔪᖅ 

ᑮᓇᐅᔭᑦ ᐸᕐᓇᒃᑕᐅᔾᔪᑎᖏᑎᒍᑦ ᐊᖏᓂᖅᓴᒥᒃ 

ᐱᔭᕆᐊᖃᓕᕈᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᑦᓯᕙᐅᑕᖅ, (ᐃᓄᒃᑎᑑᓕᖅᑕᖅ) 

ᑖᔅᓱᒪ ᐃᓅᓯᕗᑦ ᐊᓐᓂᕐᓇᖅᑐᖅ ᖃᓄᐃᓕᐅᕈᑎᒃᓴᑦ 

ᐸᕐᓇᐅᑎᖏᓐᓂ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐱᓕᕆᕕᖓ ᑖᓐᓇᑑᖏᑦᑐᓪᓚᕆᐅᖕᒪᑦ. ᐊᓯᖏᑦᑕᐅᖅ 

ᑲᑐᔾᔨᖃᑎᒋᔭᓯ ᐱᓕᕆᕕᐅᔪᑦ ᓲᕐᓗ ᓄᓇᕗᑦ 

ᓯᓚᑦᑐᖅᓴᕐᕕᖓ, ᐃᓕᖅᑯᓯᓕᕆᔨᒃᑯᑦ ᐱᓕᕆᕕᖓ, 

ᐃᓄᐃᑦ ᑎᒥᖁᑎᖏᑦ, ᐅᓪᓗᒥᒧᑦ ᑖᔅᓱᒥᖓ 

ᐱᓕᕆᔭᕆᐊᖃᖅᑐᑦ ᐸᕐᓇᐅᑎᖏᑎᒍᑦ, ᑕᐃᒃᑯᐊᓕ 

ᐱᓕᕆᖃᑎᒋᔭᓯ ᐱᓪᓗᒋᑦ ᑕᐃᒃᑯᐊᓕ 

ᑲᑐᔾᔨᖃᑎᒋᔭᓯ ᐱᔭᒃᓴᒥᖕᓂᒃᑕᐅᖅ 

ᐱᓕᕆᒐᓗᐊᖅᐸᑦ? ᑕᐃᒃᑯᐊᑦᑕᐅᖅ ᓱᓕ 

ᐱᓕᕆᖃᑕᐅᕙᑦ ᐅᕝᕙᓘᓐᓃᑦ 

ᐃᖏᕐᕋᒐᓛᑐᐃᓐᓇᓕᖅᐸ ᑲᑐᔾᔨᖃᑎᒋᔭᓯ ᑕᐃᒃᑯᐊ 

ᐱᓪᓗᒋᑦ, ᐃᓕᔅᓯᑑᓕᖅᐱᓯ? (ᑐᓵᔨᒃᑰᕈᓐᓃᖅᑐᖅ) 

ᑭᖑᓪᓕᖅᐹᕆᖦᖢᒍ. ᒪ’ᓇ, ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᒃᑲ. ᐄ, ᐱᓕᕆᐊᒃᓴᒥᖕᓂᒃᑕᐅᖅ 

ᐊᐅᓚᑦᑎᔪᑦ ᐊᒃᓱᕈᐊᖃᖅᑐᑦᑕᐅᖅ. 

ᐊᑐᓕᖁᔭᐅᓯᓚᔪᑦ ᐃᓚᖏᑦ ᐱᔭᕆᐊᑭᒻᒪᑕ, 

ᐃᓚᖏᓪᓗ ᐱᔭᕆᐊᑐᔪᐊᓘᓪᓗᑎᒃ 

ᐃᓗᓕᑐᔪᐊᓘᓪᓗᑎᓪᓗ. ᑕᒪᒃᑯᐊᓗ 

ᑐᓴᐅᒪᖃᑎᒌᒍᑎᒋᓲᕗᑦ ᐃᖏᕐᕋᓂᖏᑦ 

ᐊᑐᑦᑎᐊᖅᐹᑦ? ᐃᓛᓐᓂᒃᑯᖃᐃ ᐋᒃᑲᐅᒐᓗᐊᖅ. 

ᑭᓯᐊᓂ ᑖᒃᑯᐊ ᑲᑐᔾᔨᖃᑎᒋᔭᕗᑦ 

ᐱᓕᕆᖃᑎᒋᑦᑎᐊᕋᑦᑎᒍᑦ ᐊᒻᒪᓗ ᐅᕙᑦᑎᓐᓂᒃ 

ᑲᑐᔾᔨᖃᑎᖃᑦᑎᐊᖅᖢᑎᐅᖕᒪᑕ. 

ᖃᓄᐃᑉᐸᓪᓕᐊᓕᕐᒪᖔᑕ ᑐᓴᖅᑎᑕᐅᔫᒦᓐᓇᖅᑐᖓ 

ᑐᓴᖅᑎᑕᐅᕕᒃᓴᕋ ᓈᒻᒪᒃᓯᔭᕌᖓᑦ 

ᐱᔭᕆᐊᖃᓕᕌᖓᓪᓗ ᑖᒃᑯᐊ ᐊᑐᓕᖁᔭᐅᓯᒪᔪᑦ 

ᐱᔾᔪᑎᒋᓗᐊᖅᖢᒋᑦ. 

 

ᓲᖃᐃᒻᒪᓗ ᐱᓕᕆᖁᔭᐅᓯᒪᔪᓄᑦ ᐸᕐᓇᐅᑎᒃᓴᓂ 

ᐱᓕᕆᓂᕗᑦ ᑕᕝᕘᓇ ᐃᓅᓯᑦᑎᐊᕙᓕᕆᓂᕐᒧᑦ 

ᐱᓕᕆᕕᐅᔪᒧᑦ ᓄᑖᐸᓘᖕᒪᑦ ᓱᓕ, 

ᐃᓂᓪᓚᒃᐸᓪᓕᐊᒐᑦᑕ ᓱᓕ ᑕᒪᑐᒥᖓ 

ᐱᓕᕆᐊᖃᕐᓂᕐᒥᒃ ᐊᒻᒪᓗ ᐊᐅᓚᔾᔭᒃᐸᓪᓕᐊᖑᔭᕐᒪᑦ 

ᐊᒻᒪ ᐱᓕᕆᔨᒃᓴᖏᑦ 

ᐃᓐᓄᒐᓱᖅᑳᕆᐊᖃᓚᐅᕐᓂᖓᓄᑦ 

ᐱᑲᐅᑎᒋᓇᓚᐅᖏᑦᑐᐊᓘᖕᒪᑦ ᑭᓯᐊᓂ 

ᐃᓐᓄᒃᓯᒪᔪᐃᓐᓇᐅᓕᖅᑐᑦ ᐃᖅᑲᓇᐃᔮᒃᓴᑦ ᑕᕝᕙᓂ. 

ᐃᖅᑲᓇᐃᔭᖅᑎᑦᑎᐊᕆᖕᒪᑕᓗ 

ᐱᓕᑦᑎᐊᖅᑐᒻᒪᕆᖕᓂᑦ ᑖᒃᑯᐊᓗ 

ᒪᓕᒐᓕᐅᖅᑎᐅᖃᑎᒋᔭᒃᑲ ᖁᔭᒋᑦᑎᐊᖅᐸᒃᑲ 

ᐅᕙᑦᑎᓐᓂᒃ ᐊᔭᐅᖅᑐᐃᑦᑎᐊᖃᑦᑕᕐᒪᑕ ᐊᒻᒪᓗ 

ᑕᐃᒪᐃᖏᓐᓇᖃᑦᑕᖁᓇᐅᕗᓯ ᐱᓕᕆᕙᓪᓕᐊᔭᕗᑦ 

ᐃᖏᕐᕋᑦᑎᐊᓕᕋᓗᐊᕐᒪᖔᑕ 

ᑲᔪᓯᓂᖃᑦᑎᐊᓕᕋᓗᐊᕐᒪᖔᑕ 

ᖃᐅᔨᒋᐊᖏᓐᓇᖃᑦᑕᕐᓗᓯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᕆᐱᓪᓚᒍᒪᒐᒃᑯ ᐃᑉᐸᒃᓴᖅ 

ᐅᖃᐅᓯᐅᐱᓪᓚᓚᐅᖅᑐᖅ ᒪᓕᒐᓕᐅᖅᑎᐅᖃᑎᒪ 

ᒥᔅᑕ ᓚᐃᑦᓯᑑᓐ.  

 

ᒥᓂᔅᑕ ᖃᐅᔨᒪᒻᒪᑦ ᐊᕐᕌᒎᓯᒪᔪᓂᒃ 

ᐅᖃᐅᓯᕆᖃᑦᑕᖅᓯᒪᔭᒃᑲ ᑖᒃᑯᐊ 

ᐋᓐᓂᐊᖃᕐᓇᙱᑦᑐᓕᕆᔨᒧᑦ ᑲᑎᒪᔨᖏᑦ 

ᐱᒋᐊᖅᑎᑕᐅᒃᑲᓐᓂᖁᓗᒋᑦ ᓄᓇᕗᑦ 

ᐊᕕᑦᑐᖅᓯᒪᔪᓂᒃ ᑲᑎᒪᔨᖃᙱᑦᑐᑑᒻᒪᑦ. ᑕᐃᒪᓗ 

ᒐᕙᒪᒃᑯᑦ ᑎᓕᔭᐅᓚᐅᕋᓗᐊᕐᒪᑕ 

ᐱᙳᖅᑎᑦᑎᑲᓐᓂᖁᔭᐅᓗᑎᒃ ᐅᓪᓗᒥᒧᑦ 

ᖃᓄᐃᓘᕐᓂᖅᑕᖃᖅᓯᒪᙱᒻᒪᑦ ᑕᒪᑐᒧᖓ 

ᖃᐅᔨᒪᓪᓗᖓᓗ ᒥᓂᔅᑕ ᐅᖃᐅᔾᔨᒋᐊᖅᑎᓂᑦ 

ᑲᑎᒪᔨᑖᕈᑎᑦ ᐃᓱᒪᒋᔭᒃᑯᓪᓕ 

ᐋᖅᑭᒃᓱᐃᔪᓐᓇᐅᑎᖃᙱᓪᓗᑎᒃ ᑲᑎᒪᔩᑦ ᓇᒻᒥᓂᖅ 

ᐋᖅᑭᔅᓱᐃᔪᓐᓇᕋᐃᒻᒪᑕ ᐱᓗᐊᖅᑐᖅ ᐱᔪᒪᔭᖏᓐᓂᒃ 

ᐊᔾᔨᒌᙱᑐᑦ.  

 

ᑕᐃᓐᓇ ᒥᓂᔅᑕᖃᐃ ᐅᖃᕈᓐᓇᖅᐸ ᖃᓄᖅ 

ᐱᔾᔪᑎᖃᓪᓚᑦᑖᖅᑐᓂᒃ ᑖᔅᓱᒥᖓ ᑲᑎᒪᔨᓂᑦ 

ᓴᖅᑭᑦᑎᔪᒪᙱᓐᓂᖏᑦ ᐅᕙᓃᑦᑐᓕᒫᖑᔪᑎᒍᑦ 

ᓄᓇᕗᒻᒥᐅᓪᓗ ᐊᕕᑦᑐᖅᓯᒪᔪᓂᓪᓗ ᐃᓄᐃᑦ 

ᑎᒥᖁᑎᖏᑦ ᑕᐃᒪ ᑲᑎᒪᔨᑖᕈᒪᒐᓗᐊᖅᑎᓪᓗᒋᑦ 

ᖃᓄᐃᒻᒪᑦ ᐋᒃᑳᖅᑕᐅᑐᐃᓐᓇᖅᐸ ᑖᓐᓇ 

ᐅᓂᒃᑳᕆᔪᓐᓇᕈᕕᐅᒃ ᖃᓄᐃᓕᖓᒻᒪᖔᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᕿᑎᖅᑰ, ᕕᕝᕗᐊᕆ 20, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐃᒪᓐᓇᖃᐃ ᑭᐅᓂᐊᖅᐳᖓ: 

ᐊᓯᕗᑦ ᒐᕙᒪᖃᕐᕖᑦ ᑕᑯᓐᓇᕈᑦᑎᒍᑦ ᐊᒻᒪᓗ 

ᐋᓐᓂᐊᖃᕐᓇᙱᑦᑐᓕᕆᔩᑦ ᖃᓄᕐᓗ 

ᑮᓇᐅᔭᖃᖅᑎᑕᐅᒻᒪᖔᑕ ᐃᒃᑯᐊ ᐊᔾᔨᒌᙱᑦᑐᓂᒃ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐱᔪᓐᓇᕐᓂᖅᑖᖅᑎᑕᐅᓯᒪᒻᒪᑕ.  

 

ᓄᓇᕗᒻᒥᓪᓕ ᒐᕙᒪᒃᑯᓐᓄ ᐊᐅᓚᑕᐅᔪᑦ 

ᐋᓐᓂᐊᖃᕐᓇᙱᑦᑐᓕᕆᔨᐅᔪᒍᑦ ᐊᓯᑦᑎᓐᓄᑦ 

ᑎᒍᒥᐊᖅᑕᐅᙱᑦᑐᑦ ᐊᓯᓄᑦ ᑎᒥᓄᑦ ᓄᓇᑦᓯᐊᖅ 

ᑕᑯᒍᑦᑎᒍᑦ ᐃᒃᑯᐊ ᓯᑖᓐᑕᓐ ᐋᓐᓂᐊᕐᕕᒋᓚᐅᖅᑕᖓ 

ᑕᐃᓐᓇ ᑲᑎᒪᔨᖃᓚᐅᕐᒪᑦ. ᑕᒫᓂ ᐃᖃᓗᖕᓂ ᑕᐃᒫᒃ 

ᐋᓐᓂᐊᖃᕐᓇᙱᑦᑐᓂᕆᓂᖅ ᓄᓇᓕᓐᓂᑦ 

ᐋᓐᓂᐊᕐᕖᑦ ᖃᓪᓗᓈᑦ ᓄᓇᖏᓐᓃᙶᖅᑐᓂᒃ 

ᐸᖅᑭᔭᐅᔪᑦ ᒐᕙᒪᒃᑯᑦ ᖃᓕᕇᒃᓱᒃᑲᓗᐊᕋᒥ 

ᐃᓚᒃᑲᓐᓂᑐᐃᓐᓇᕋᔭᖅᑐᑦ.  

 

ᑎᑎᖅᑲᖅᑖᒃᑲᓐᓂᓚᐅᖅᓯᙱᑦᑐᖓ ᑕᐃᒪᐃᑦᑐᒥᒃ 

ᑕᑯᔪᒪᔪᒥᒃ. ᐱᔾᔪᑎᒃᓴᖃᑦᑎᐊᖅᑐᒥᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᑎᒪᔨᖏᓐᓂᒃ 

ᓴᖅᑭᑦᑐᒪᔾᔪᑏᑦ ᐱᔭᐅᑉᐸᑕ ᕿᒥᕐᕈᓇᒃᑲᔭᖅᑕᕋ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᕙᑦᑎᓐᓄᑦ ᐅᓂᒃᑳᓂ 

ᑐᙵᕕᖃᖅᖢᓂ ᖃᐅᔨᒪᔨᑕᓂᓪᓘᓐᓃᑦ ᐊᑐᖅᖢᑎᒃ 

ᑕᐃᒪᓐᓇ ᐋᒃᑳᓚᐅᖅᐹᑦ ᐅᕝᕙᓘᓐᓃᑦ ᑖᒃᑯᐊᑐᐊᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑕᒪᑐᒥᙵ 

ᐃᓱᒪᑖᖅᑐᑑᓚᐅᖅᐸᑦ? ᑕᖏᓕᖕᓂᒃ 

ᓇᓗᓇᐃᖅᓯᔾᔪᑎᓂᒃ ᑕᑯᔪᒪᔪᖓ ᖃᓄᐃᒻᒪᑦ 

ᐋᒃᑳᓚᐅᕐᒪᖔᑦ ᐅᕝᕙᓘᓐᓃᑦ ᑕᒪᓐᓇ 

ᖃᓄᖅᑑᕈᑎᒋᔪᓐᓇᕈᑦᑎᒍᑦ ᐊᒻᒪᓗ 

ᐱᔾᔪᑎᒃᓴᖃᑦᑎᐊᕈᕕᑦ ᐅᓂᒃᑳᖁᑎᖃᕈᕕᓪᓘᓐᓃᑦ 

ᑎᑎᖅᑲᓂᒡᓘᓐᓃᑦ ᑕᖏᓕᖕᓂᒃ ᐱᖃᕈᕕᑦ 

ᑕᐃᒃᑯᐊᖃᐃ ᑕᑯᔪᓐᓇᖅᐱᑎᒍᑦ 

ᐋᒃᑳᕈᑎᒋᔭᐅᓚᐅᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᕐᓇᒃᑲᖅ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᐅᒃ ᐅᓂᒃᑳᖅᑕᖃᙱᑦᑐᖅ. 

ᐃᖅᑲᓇᐃᔭᕐᕕᑦᑕ ᐃᓗᐊᓂ ᖃᐅᔨᒪᔨᑕᕆᓪᓗᑎᒃᑯᑦ 

ᑕᐃᒪᓐᓇ ᐃᓱᒪᓕᐅᖅᓯᒪᔪᒍᑦ.  

 

ᒥᓂᔅᑕᐅᑉ ᑐᖓᓕᖓᓗ ᒥᓂᔅᑕ ᕗᕌᐅᓐ ᑖᓐᓇ 

ᖃᐅᔨᒪᑦᑎᐊᕐᒪᑦ ᑭᓱᓂᒃ ᐃᓗᓕᖃᕐᒪᖔᑦ ᐊᒻᒪᓗ 

ᒐᕙᒪᒃᑯᑦ ᖃᓄᖅ ᐊᐅᓚᓂᖃᖃᑦᑕᕐᒪᖔᑦ. ᐃᒻᒪᖄ 

ᑖᓐᓇ ᐅᓂᒃᑳᑦᑎᐊᕐᓂᖅᓴᐅᔪᓐᓇᖅᑐᖅ ᐅᕙᓐᓂᒃ 

ᓱᒻᒪᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᑎᒪᔨᖏᑦ 

ᐊᐅᓚᑦᑎᐊᕈᓐᓇᔾᔮᖏᒻᒪᖔᑦ ᑕᒫᓂ ᓄᓇᕗᒻᒥ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ):ᑦ ᖁᔭᓐᓇᒦᒃ, ᒥᔅᑕ 

ᕼᐃᒃᔅ. ᒥᔅ ᕗᕋᐅᓐ, ᐊᑏ. 

 

ᕗᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᓇᑕᓕᒫᒥ ᓇᓂᕈᓘᔭᖅ ᐃᖅᑲᓇᐃᔭᖃᑦᑕᖅᓯᒪᒐᒪ 

ᐊᒻᒪᓗ ᖃᓄᖅ ᐋᖅᑭᒃᓯᒪᓇᔭᕐᒪᖔᑦ ᑕᐃᒃᑯᐊ 

ᐱᔭᕐᓂᙱᓈᖅᓯᓯᒪᒻᒪᑕ. ᓴᖅᑭᑕᐅᓚᐅᖅᓯᒪᔪᑦ 

ᐋᓐᓂᐊᕖᑦ ᐃᒻᒥᒃᑰᕐᒪᑕ ᒪᑯᐊ ᑲᒪᒋᔭᐅᔭᕆᐊᓖᑦ 

ᑲᒪᒋᔭᐅᑯᑖᒋᐊᓖᑦ ᐊᔾᔨᒌᙱᑦᑎᐊᕐᒪᒋᓪᓖᒃᑯᐊ 

ᐊᐅᓚᔾᔪᑎᖏᑦ.  

 

ᐋᓐᓂᐊᖃᕐᓇᙱᑦᑐᓕᕆᔨᓪᓕ ᑕᐃᒃᑯᐊ 

ᐱᒋᐊᕈᑎᒋᓲᕆᔭᕗᑦ ᐋᓐᓂᐊᕖᑦ ᓄᓇᓕᖕᓂᑦ ᐊᒻᒪᓗ 

ᐋᓐᓂᐊᓃᑦ ᖃᓄᐃᑦᑑᓂᖏᑦ ᒪᓕᑦᑕᐅᓪᓗᑎᒃ 

ᐊᐅᓚᖃᑦᑕᖅᑐᒍᑦ.  

 

ᒫᓐᓇ ᐃᒃᑯᐊ ᒐᕙᒪᒃᑯᑦ ᐱᓕᕆᕝᕕᖏᑦ 

ᐊᔾᔨᒌᓕᖅᑎᑦᑎᕙᓪᓕᐊᒐᓱᑦᑐᑦ ᐃᒻᒥᒃᑰᖅᑐᑯᓘᓪᓗᑎᒃ 

ᑕᒪᒃᑯᐊ ᑲᑎᒪᔨᑦ ᐱᓕᕆᖃᑦᑕᕐᒪᑕ 

ᐊᔾᔨᒌᓕᑕᐅᒃᑲᓐᓂᕋᓱᑦᑐᑦ ᐊᐅᓪᓚᔾᔪᓯᖏᑦ. ᐅᕙᒍᓪᓕ 

ᐋᖅᑭᒃᓯᒪᕙᒌᖅᑐᒍᑦ. ᐊᒻᒪᓗ ᐊᑕᐅᓯᕐᒧᑦ 

ᐊᐅᓚᑕᐅᑉᐸᑕ ᐃᖏᕐᕋᑦᑎᐊᕐᓂᖅᓴᐅᒐᔭᖅᑐᖅ.  

 

ᐊᒻᒪᓗ ᐅᓄᙱᑦᑑᒐᑦᑕ ᑕᐃᒪᓐᓇ 

ᐊᐅᓚᑦᑎᐊᕋᔭᖅᑐᖅ. ᐊᑐᖅᓯᒪᔭᒃᑲ ᒪᓕᒃᖢᒋᑦ 

ᐊᒻᒪᓗ ᑲᓇᑕᒥ ᑎᒥᙳᖅᑎᑕᐅᓯᒪᔪᑦ ᑕᑯᓐᓇᖅᖢᒋᑦ 

ᓄᓇᕗᑦ ᒫᓐᓇ ᑲᑎᒪᔨᖃᙱᑉᐸᑕ 

ᖃᐃᓐᓇᔭᙱᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕋᐅᓐ. 

ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪᓗ 

ᖁᔭᓐᓇᒦᒃ ᑭᐅᒐᕕᑦ. ᐃᒪᓐᓇᓕ ᐃᓱᒪᖃᕋᒪ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᑲᑎᒪᔨᖃᖃᑦᑕᓚᐅᖅᓯᒪᒐᑦᑕ ᖃᖓᑭᐊᖅ? 

ᓇᓕᐊᓪᓗᑭᐊᖅ ᒪᓕᒐᓕᐅᖅᑏᑦ ᑕᐃᒃᑯᓇᙵᑦ 

ᓄᖑᑎᑦᑎᓚᐅᖅᓯᒪᖕᒪᑕ 

ᑮᓇᐅᔭᑐᐃᓐᓇᐅᖏᑦᑐᒧᒡᒎᖅ, ᐃᓛᒃ 

ᑮᓇᐅᔭᑐᐃᓐᓇᒧᒡᒎᖅ.  

 

ᓄᓇᕗᒻᒥᐅᑦ ᒫᓐᓇ ᐋᖅᑭᒃᓯᒪᓂᖏᑦ ᓴᙱᓂᕐᒥᒃ 

ᑎᒍᒥᐊᖅᑐᑐᐊᑦᑎᐊᖑᔪᓯ ᐃᓕᔅᓯᑐᐊᖅ 

ᐃᓱᒪᓕᐅᖅᑎᒋᔭᐅᔪᑎᑦ ᑭᒃᑯᓗᒃᑖᑦ ᑭᒡᒐᖅᑐᖅᖢᒋᑦ. 

ᐃᒃᑯᐊ ᑭᒡᒐᖅᑐᐃᔨᖃᖅᑐᒍᑦ ᓄᓇᓕᖕᓂ ᑕᐃᒃᑯᐊ 

ᐃᖏᕐᕋᑦᑎᐊᙱᑦᑐᑦ. ᐃᓄᐃᑦ 

ᑲᑎᒪᔾᔪᑎᖃᖃᑦᑕᕈᒪᔪᑦ ᓄᓇᒥᖕᓂᒃ ᑭᒡᒐᖅᑐᕐᓗᑎᒃ 

ᓂᓪᓕᕈᓐᓇᕐᕕᖃᕐᓂᐊᕐᒪᑕ 

ᐋᓐᓂᐊᖃᕐᓇᙱᑦᑐᓕᕆᓂᖅ ᖃᓄᖅ 

ᐊᐅᓚᑕᐅᔭᕆᐊᖃᕐᒪᖔᑦ. ᒫᓐᓇ 

ᑕᐃᒪᐃᑦᑐᑕᖃᖏᑦᑐᖅ ᐃᓕᔅᓯᓐᓄᑦ ᐱᐅᔪᐊᓗᒃ 

ᐊᐅᓚᑦᑎᔪᑑᒐᔅᓯ.  

 

ᐊᒻᒪᓗ ᐱᓱᒃᑐᕈᓗᑐᐃᓐᓇᐅᔪᒍᑦ ᑭᓱᓂᒃ 

ᑮᓇᐅᔭᖃᙱᑦᑐᒍᑦ ᐆᒥᖓ ᐱᔾᔪᑎᖃᕐᓗᑕ 

ᒪᑭᑎᑕᐅᒃᑲᓐᓂᕆᐊᓕᒃ. ᑕᐃᒪᐃᑦᑐᓂᒃ 

ᑮᓇᐅᔭᖃᙱᑦᑐᒍᑦ ᐃᒻᒪᖄ ᐃᓄᐃᑦ ᑎᒥᖁᑎᖏᑦ 

ᑭᓯᐊᓂ ᓄᓇᓕᓕᒫᑦ ᑕᐃᒪᐃᓘᕈᓐᓇᔾᔮᖏᑦᑐᑦ.  

 

ᒥᓂᔅᑕ ᐅᖃᖅᐸᑦ ᐅᕝᕙ ᐅᑯᐊ ᐱᔾᔪᑎᒃᓴᕗᑦ 

ᑕᐃᒪᐃᓕᖓᒃᐸᑦ ᐄ’, ᐃᒻᒪᖃᒎᖅ ᕿᒥᕐᕈᓇᒐᔭᖅᑕᖓ 

ᑕᐃᒪᐃᓕᖅᑲᐅᖕᒪᑦ.  

 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᑎᒪᔨᖃᕈᑦᑕ 

ᒥᓂᔅᑕᐅᑉ ᐅᖃᐅᓯᖓ ᑮᓇᐅᔭᓕᕆᓂᕐᒧᓪᓗ 

ᒥᓂᔅᑕᕆᔭᐅᔪᖅ ᐃᑉᐸᒃᓴᖅ ᐅᖓᓕᐊᓂ 

ᐊᑐᕈᒫᕐᓂᐊᖅᑐᓕᕆᑎᓪᓗᒋᑦ ᐅᖃᓚᐅᕐᒪᑦ 

ᐃᓄᖕᓄᒡᒎᖅ ᒐᕙᒪᐅᔪᑦ. ᓯᐅᑏᒃᑲᒃ 

ᐋᓐᓂᒻᒪᕆᓚᐅᖅᑑᒃ ᑕᐃᒪᐃᓕᒐᕕᑦ. ᐊᒻᒪᓗ 

ᐱᕚᓪᓕᐅᑎᒃᓴᓂᒃ ᐃᓚᐅᑎᑦᑎᓂᕐᒥᒃ ᒐᕙᒪᒃᑯᓐᓄᑦ 

ᐃᓚᐅᓂᕐᒥᒃ ᑐᑭᑖᖅᓯᒪᑦᑎᐊᖅᑐᒥᒃ 

ᓴᖅᑭᑦᑎᔭᕆᐊᖃᖅᑐᒍᑦ. ᑕᐃᒪᐃᑦᑐᒥᒃ 

ᑐᒃᓯᕋᐃᓐᓇᐅᔭᖅᑐᒍᑦ ᐃᑲᔫᑎᓪᓚᕆᐅᔪᓇᕆᒐᒃᑯ.  

 

ᐊᒻᒪᓗ ᐃᒻᒥᒃᑰᖅᑐᓂᒃ ᕿᒥᕐᕈᔨᓂᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᐅᔨᓴᖅᑕᐅᖁᔭᒃᑲ 

ᐅᖃᓪᓚᒡᕕᒋᔭᐅᓗᑎᒃ ᓄᓇᓖᑦ ᐃᓐᓇᐃᑦ 

ᐱᓱᑐᐃᓐᓇᖅᑐᑦ ᐱᔨᑦᓯᖅᑕᐅᖃᑦᑕᖅᑐᑦ ᐃᓕᔅᓯᓐᓄᑦ. 

ᑕᕝᕙᓕ ᐅᖃᐅᓯᒃᓴᕋ ᑖᓐᓇ.  

 

ᐊᒻᒪᓗ ᐊᐱᖅᑯᑎᒋᔪᒪᓪᓗᒎᓇ ᐱᔾᔪᑎᓕᒃ 

ᓯᕗᓪᓕᐅᑎᓯᒪᔭᑎᑦ ᓴᖅᑭᑦᑎᔪᒪᓪᓗᓯ ᒪᒥᓴᕐᕕᖕᒥᒃ 

ᒪᑯᓄᖓ, ᖁᒃᓴᓪᓚᒃᓯᒪᓂᑯᓐᓄᓪᓗ ᑕᒪᒃᑯᓄᖓ 

ᑐᑦᑕᕐᕕᐅᒐᔭᖅᑐᖅ ᓱᑯᑦᑎᐊᓂ ᑖᓐᓇ 

ᖃᓄᐃᓕᐅᖅᑕᐅᕙ ᒫᓐᓇ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᕐᓇᒃᑲᖅ. ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᓪᓗᒥᒧᑦ ᐃᖅᑲᓇᐃᔭᖅᑎᑖᖅᑐᒍᑦ 

ᐊᐅᓚᑦᑎᔨᐅᓂᐊᖅᑐᒥᒃ ᐃᓛᒃ ᒪᒥᓴᕐᓂᕐᒧᑦ 

ᑲᒪᕕᐅᓂᐊᖅᑐᒥᒃ ᑐᙵᕕᒃᑯᓪᓗ, ᑲᓇᑕᐅᑉ 

ᒐᕙᒪᒃᑯᖏᓪᓗ ᐃᖅᑲᓇᐃᔭᖃᑎᒋᔭᕗᑦ 

ᖃᓄᖅᑑᕈᑎᒃᓴᓕᐅᖅᖢᑕ ᑕᐃᒪᓐᓇ ᓵᔅᓯᓐᓃᑉᐳᒍᑦ 

ᐊᑐᕈᒫᕐᓂᐊᖅᑐᓂᒡᓗ ᕿᒥᕐᕈᓇᒃᐳᒍᑦ ᑖᒃᑯᐊ 

ᒪᑭᑕᐅᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᕐᕕᒋᔪᒪᓪᓗᒋᑦ ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖏᑦ. 

ᐃᖅᑲᓇᐃᔭᖅᑐᓕᕆᔨᒃᑯᑦ 

ᐃᓐᓄᒃᑕᐅᓯᒪᔪᐃᓐᓇᐅᓕᖅᑐᑦ ᐃᖅᑲᓇᐃᔮᒃᓴᑦ 

ᑕᒪᕐᒥᑦᑎᐊᐸᓗᒃ ᐃᖅᑲᓇᐃᔭᑲᐃᓐᓇᖅᑐᓄᑦ 

ᐃᖅᑲᓇᐃᔭᐃᓐᓇᖅᑐᓄᓪᓗ ᐃᓂᒃᓴᐃᑦ 

ᐃᓐᓄᒃᑕᐅᓯᒪᔪᐃᓐᓇᐸᓘᓕᕐᒪᑕ. ᐅᓇ 

ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎ, ᑕᖅᑭᓄᑦ 12−ᓄᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓐᓄᒃᐸᓪᓕᐊᓂᖏᑦ 

ᐃᖅᑲᓇᐃᔮᒃᓴᓂᒃ 650−ᓚᐅᖅᑐᑦ 680−ᓕᖅᖢᑎᒃ 

ᐃᓐᓄᐃᓐᓂᖅᖢᑎᒃ 30−ᓂᒃ ᐃᓂᓂᒃ ᑕᖅᑭᑦ 12 

ᐃᓗᐊᓂ.  

 

ᑕᐃᒃᑯᐊᓗ ᐊᖓᔪᖅᑲᐅᑎᒋᔭᐅᔪᓄᑦ 

ᐃᖅᑲᓇᐃᔮᕆᔭᐅᔪᑦ ᐊᐅᓚᑦᑎᔨᑦ ᐱᓗᐊᕐᓗᒋᑦ 

ᐃᖅᑲᓇᐃᔭᖅᑐᓕᕆᓂᕐᒥᒎᖅ 

ᐱᓕᕆᐊᓕᓪᓗᐊᑕᐅᖃᑦᑕᖅᑐᑦ 80 ᐳᓴᓪᓗᐊᒥᒃ. 

ᐊᒻᒪ ᐃᖅᑲᓇᐃᔭᖅᑐᓕᕆᔨᓯ 

ᐱᓕᕆᔨᒃᓴᖃᐅᑦᑎᐊᓕᕐᒪᑦ 

ᐃᓐᓄᒃᑕᐅᔪᓐᓇᐃᓪᓕᐅᖃᕙᓗᒃᑐᓄᑯᐊ ᑲᒪᔨᐅᔪᑦ 

ᐃᑲᔪᖅᑎᒃᓴᖃᑦᑎᐊᖃᑦᑕᕋᓗᐊᖅᐹᑦ? 

ᐃᖅᑲᓇᐃᔭᖅᑎᒃᓴᖅᓯᐅᖅᑎᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖃᓄᐃᑦᑑᓂᖓ ᓇᓂ 

ᒪᓕᑐᐃᓐᓇᖅᑐᖅ. ᑲᑎᑦᑕᕐᓂᖏᑦ ᐱᓕᒻᒪᒃᓯᒪᓂᖏᑦ 

ᐃᓕᓐᓂᐊᖅᓯᒪᓂᖏᓐᓂᒃ ᑖᒃᑯᐊ ᑐᙵᕕᓖᑦ. 

ᐱᔭᕐᓂᖏᓐᓂᖅᐹᖑᖃᑦᑕᖅᑐᖅ ᐃᒡᓗᖃᖏᓐᓂᖅ 

ᑖᓐᓇ ᓄᖅᑲᖓᐅᑎᓪᓚᕆᐊᓘᖃᑦᑕᕐᒪᑦ 

ᐃᒡᓗᒃᓴᖃᖏᒻᒪᑕ ᑕᐃᒃᑯᐊ ᐃᖅᑲᓇᐃᔮᒃᓴᐅᒐᓗᐊᑦ. 

ᐃᓚᖏᓪᓗ ᒪᑯᐊ ᓄᖅᑲᖅᑕᖅᑐᑦ 

ᐃᓐᓄᒃᑕᐅᕙᓪᓕᐊᔪᓪᓗ.  

 

ᒪᑯᓄᖓ ᐃᖅᑲᓇᐃᔭᓕᓵᖅᑐᓂᒃᑯᐊ 

ᐃᓕᓐᓂᐊᖅᑎᑕᐅᖃᑦᑕᕐᒪᑕ ᐊᒻᒪᓗ ᐊᐅᓚᑦᑎᔩᑦ 

ᐃᖅᑲᓇᐃᔭᖅᑐᓕᕆᓂᕐᒥᒃ ᖃᐅᔨᒪᕙᒌᖃᑦᑕᕆᐊᓖᑦ. 

ᐊᕐᕌᒍᒐᓴᖕᓄᑦ ᑕᒪᓐᓇ 

ᐅᖃᐅᓯᕆᔭᐅᖃᑦᑕᖅᓯᒪᓕᖅᑐᖅ.  

 

ᐊᒻᒪᓗ ᐃᖅᑲᓇᐃᔭᖅᑐᓕᕆᔩᑦ ᐊᒻᒪᓗ ᑕᐃᒃᑯᐊ 

ᓴᖅᑭᑕᐅᔪᒪᔪᑦ ᐃᓅᓯᖃᑦᑎᐊᕐᓂᕐᒥᒃ 

ᐱᓕᕆᔨᐅᓂᐊᖅᑐᑦ ᑕᐃᒃᑯᐊ ᑎᑎᕋᖅᑏᑦ 

ᑐᑭᓯᐅᒪᔭᕆᐊᖃᕐᒪᑕ ᑕᒪᒃᑮᒃ ᐃᖅᑲᓇᐃᔭᖅᑏᑦ 

ᐃᖅᑲᓇᐃᔭᖅᑎᑦᑎᔪᓪᓗ ᓂᕆᐅᖕᓂᖃᖅᑐᖓ 

ᐃᖅᑲᓇᐃᔭᖅᑐᓕᕆᔨᒃᑯᑦ 

ᐊᑐᕈᒫᕐᓂᐊᖅᑐᓕᕆᓕᖅᐸᑕ ᑖᓐᓇ 

ᐊᑐᓪᓚᕆᒃᑐᐊᓘᖕᒪᑦ ᐱᓕᕆᕕᒃ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓐᓄᐃᓇᓱᖕᒪᑕ.  

 

ᐊᒻᒪᓗ ᐊᓯᐊᓅᕐᓗᖓ ᒥᓂᔅᑕᐅᑉ ᑭᐅᓚᐅᖅᑕᖏᑦ 

ᒪᒃᐱᖅᑐᒐᖅ ᑎᓴᒪᖓᓐᓂᒃ ᓄᓇᓕᖕᓂᒃ 

ᐃᓱᒪᓕᕆᔨᑕᖃᕐᓗᓂ ᐱᑕᖃᕐᓗᓂ. 

ᐃᖅᑲᓇᐃᔭᖃᑎᖃᖅᑐᒡᒎᖅ ᒪᑯᐊ 

ᐃᖅᑲᓇᐃᔮᒃᓴᖏᒃᑕ ᐃᓗᓕᖏᑦ 

ᐋᖅᑭᒃᓱᖅᑕᐅᔪᓐᓇᕐᓂᐊᕐᒪᑕ ᐱᒋᐊᓕᓵᕐᓂᐊᖅᑐᓄᑦ 

ᑖᓐᓇ ᓇᓗᓇᐃᕈᒪᖃᐅᔭᕋ ᐃᓱᒪᒋᔭᐅᑦᑎᐊᕐᓂᕐᒪᑦ 

ᖁᕕᐊᓲᑎᒋᕙᔅᓯ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑎᓂᒃ 

ᐋᖅᑭᒃᓯᔪᓐᓇᕋᔅᓯ. 

 

ᐊᒻᒪᓗ ᐊᐃᑉᐸᖓᓅᕐᓗᖓ, ᑮᓇᐅᔭᑦ 

ᐊᑐᕈᒫᕐᓂᐊᖅᑐᓄᑦ ᑐᕌᖓᔪᖅ. ᓵᙵᔪᒪᓗᐊᕐᓇᒋᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᒪᓐᓇ 

ᐊᑐᖅᑕᐅᖏᓐᓇᖃᑦᑕᕐᒪᑦ ᐃᓕᔅᓯᓐᓄᑐᐊᖑᓐᖏᑦᑐᖅ 

ᐊᓯᖏᓐᓄᓪᓗ ᐱᓕᕆᕕᖕᓄᑦ ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ ᐊᑐᖅᑕᐅᒃᑲᓐᓂᖃᑦᑕᕐᓂᖏᑦ. 

 

ᑎᑎᖅᑲᑎᒍᑦ ᐊᐱᖅᑯᑎᑎᒍᑦ ᐅᑯᐊ 

ᐊᒡᒍᖅᑐᖅᓯᒪᖕᒪᑕ ᐅᓄᖅᑐᐊᓗᐃᑦ ᑮᓇᐅᔭᑦ 

ᐊᕐᕌᒍᒥᒃ ᓄᑕᐅᖏᑦᑐᒥᒃ ᓄᑖᒧᑦ ᓄᒃᑎᖅᑕᐅᔪᑦ 

ᐅᓄᖅᑐᕐᔪᐊᒻᒪᕆᐊᓘᖃᑦᑕᕐᒪᑕ.  

 

ᐃᓗᓕᑯᓘᔭᖏᓐᓅᖏᓪᓗᖓ ᐅᑯᐊ ᒪᕐᕉᒃ 

ᓇᓗᓇᐃᕈᒪᒐᒃᑭᒃ. ᓯᕗᓪᓕᖅᐹᖅ ᐊᐱᖅᑯᑦ, ᑮᓇᐅᔭᑦ 

ᓄᑕᐅᖏᑦᑐᑦ ᓄᑖᓄᑦ ᐃᓕᔭᐅᖃᑦᑕᖅᑐᑦ 

ᖃᓄᐃᓕᖓᕙᑦ ᑕᒪᑐᒪᓂ ᐊᕐᕌᒍᒥ ᐊᒡᒋᖅᑐᒥ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᔅᓯᕙᐅᑕᖅ. ᐊᒥᓲᓂᖅᓴᐃᑦ ᐊᓯᔾᔨᖅᓯᒪᔪᑦ 

ᐊᑐᕈᒫᕐᓂᐊᖅᑐᖁᑎᑦᑎᓂ ᐊᙳᑎᒐᓱᓐᓂᕐᒨᖓᔪᑦ 

ᑕᐃᒫᖃᐃ ᑕᐃᑦᑎᐊᒻᒪᕆᒍᓐᓇᖅᑕᕋ ᑮᓐᓇᐅᔾᔭᔅᓵᑦ 

ᐃᑲᔫᓯᐊᓪᓗ ᐱᓪᓗᒋᑦ. ᐃᖅᑲᓇᐃᔭᖅᓯᒪᔪᓂᒃᑯᐊ 

ᐱᓕᕆᖃᑦᑕᖅᓯᒪᔪᑦ ᑮᓇᐅᔭᓕᕆᔨᐅᓪᓗᖓᑦᑕᐅᖅ 

ᖃᐅᔨᒪᔭᒃᑲ ᐱᓕᕆᕕᓕᒫᑦ 

ᑮᓇᐅᔭᐃᕈᑎᓪᓚᕆᒥᓂᕐᓂᒃ ᑲᒪᒋᐊᖃᓲᖑᒻᒪᑕ 

ᐊᒻᒪᓗ ᒥᔅᓴᐅᓰᓪᓗᑎᒃ ᖃᑦᑎᓂᒃ 

ᐊᑐᕆᐊᖃᓛᖅᑐᒋᒻᒪᖔᑕ. 

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᓇ 

ᐊᔾᔨᒋᔭᐅᑦᑎᐊᖏᒻᒫᑦ, ᐊᖏᓂᖅᐹᖑᓪᓗᓂ ᒐᕙᒪᒃᑯᑦ 

ᐱᓕᕆᕕᖏᓐᓂᒃ ᑮᓇᐅᔭᒃᑯᑑᖏᑦᑑᖅ 

ᐃᖅᑲᓇᐃᔮᑎᒍᓪᓗᑦᑕᐅᖅ ᐃᓄᒋᐊᓛᖑᒻᒥᔪᑦ. ᐊᒻᒪ 

ᐱᔭᕆᐊᑐᓂᖓ ᐱᖓᓲᓕᖅᑲᖓᓪᓗᓂ ᓄᓇᕗᑦ 

ᐊᖓᔪᖅᑳᖃᕐᕕᖏᑦ. ᑖᒃᑯᐊ ᒥᔅᑕ ᐸᑉᑳᒃ 

ᑐᑭᓯᑦᑎᐊᖅᑕᖓ ᓄᐊᑦᑎᒐᓱᑦᑐᓂ ᓄᓇᕘᓕᒫᒥ 

ᐱᔭᕆᐊᑐᐃᓐᓇᓲᖑᒻᒪᑦ ᐊᒻᒪ 

ᑲᑎᑎᖅᑕᐅᑦᑎᐊᕆᐊᖃᓲᖑᒋᓪᓗᑎᓪᓗ. 

 

ᐱᓕᕆᑦᑎᐊᖅᑑᒐᓗᐊᓄᑯᐊ ᑕᖅᑲᒃᑯᐊ 

ᖃᐅᔨᒃᑲᖅᑕᐅᓯᒪᔪᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᓂᓛᒃ ᑲᒪᔨᐅᒐᒪ 

ᓯᕗᓕᖅᑎᐅᖃᑕᐅᒋᐊᖃᕐᖓᑦ. ᑖᓐᓇ 

ᐋᓐᓂᐊᖃᕐᓇᖏᑦᑐᓕᕆᓂᖅ, ᐱᔭᕆᐊᑐᔫᒐᓗᐊᖅ 

ᐊᖏᔪᐊᓘᓂᖓ ᐱᔾᔪᑎᒋᓪᓗᒍ 

ᐋᓐᓂᐊᖃᕐᓇᖏᑦᑐᓕᕆᓂᖅ 

ᐱᑦᑎᐊᓂᖅᓴᐅᕙᓕᕋᓗᐊᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

  

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ ᕼᐃᒃᔅ. ᑕᒪᓐᓇ 

ᑐᓴᕈᒥᓇᖅᑐᖅ. ᑕᐃᒪᓕ ᑕᑯᓪᓗᒋᑦ ᖃᐃᑕᐅᓯᒪᔪᑦ 

ᑐᑭᓯᑎᑦᑎᒋᐊᕈᑏᑦ ᑖᒃᑯᐊ ᑕᓚᕖᓴᒃᑯᑦ 

ᑕᑯᓐᓈᖃᑦᑕᐅᑎᓗᓂ ᐋᓐᓂᐊᓯᐅᖅᑕᐅᔪᑦ 

ᖃᐅᔨᓴᖅᑕᐅᔪᑦ 53 ᐳᓴᓐᑎᒥᒃ ᐊᒥᐊᒃᑯᓯᒪᓐᓂᕐᖓᑕ 

$1. ᖃᑦᑎ ᒥᓕᐊᓐᓂᑭᐊᖅ ᐊᕐᕌᒍᓂᓪᓗ 

ᐊᓂᒍᖅᓯᒪᔪᓂᒃ $1 ᒥᓕᐊᓂᒃᑕᐅᖅ 

ᐊᑐᙱᓇᓚᐅᖅᓯᒪᓐᓂᕐᒥᔪᑦ. ᒪᕐᕉᖕᓂᒃ 

ᐊᐱᖅᑯᑎᔅᓴᖃᖅᑯᖓ, ᑕᓚᕖᓴᒃᑯᑦ ᓘᑦᑖᕐᒧᑦ 

ᑕᑯᓐᓈᖅᑕᐅᒍᓐᓇᕐᓂᖅ ᐱᓪᓗᒍ ᓱᒻᒪᓄᑯᐊ 

ᑮᓇᐅᔭᔅᓵᖏᑦ ᐊᒥᐊᒃᑯᖃᑦᑕᖅᓯᒪᕙᑦ ᐊᕐᕌᒍ ᓄᑖᒧᑦ 

ᐊᐅᓪᓛᖅᑕᐅᒋᐊᖃᖅᐸᑦᑐᑎᒃ. ᐅᑯᐊ 

ᐊᑐᖅᑕᐅᖏᓗᐊᕐᓂᖏᓐᓄᑦ ᐱᔾᔪᑎᖃᖅᑑᑦ? 

ᐅᕝᕙᓘᓐᓃᑦ ᑮᓇᐅᔭᖃᖅᑎᑕᐅᓗᐊᖅᑐᐊᓘᒻᒪᑕ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑭᐅᓚᐅᖏᓂᓐᓂ ᐅᖃᐅᓯᖃᖅᑳᕐᓗᖓ 

ᑭᐅᔾᔪᑎᒋᖅᑲᐅᔭᓐᓂᒃ ᐃᓚᒋᐊᖅᓯᒍᒪᒐᒪ. 

ᐊᖓᔪᖅᑳᖑᔪᑦ ᓄᓇᕗᑦ ᐊᕕᑦᑐᖅᓯᒪᓂᖓᓂ 

ᑎᑭᓯᓯᒪᒻᒪᑕ ᐅᓪᓛᖅ ᑕᐃᒪ ᑮᓇᐅᔭᓕᕆᖅᑲᐅᓪᓗᑎᒃ 

ᐱᓕᒻᒪᔅᓴᐃᓪᓗᑎᓪᓗ ᐱᓕᒻᒪᒃᓴᖅᑕᐅᓪᓗᑎᓪᓗ 

ᐅᓪᓗᒥ ᑕᒪᓐᓇ ᐱᓕᕆᐊᖑᓐᓇᐃᕐᖓᑦ.  

 

ᑕᐃᓐᓇᓕ ᐱᔾᔪᑎᒋᓪᓗᒍ ᑕᓚᕖᓴᒃᑯᑦ ᓘᑦᑖᕐᒧᑦ 

ᑕᑯᔭᐅᓂᕐᒧᑦ ᑮᓇᐅᔭᖏᑦ ᐊᒥᐊᒃᑯᖃᑦᑕᕐᓂᖏᑦ 

ᐃᖅᑲᓇᐃᔭᖅᑎᑭᔅᓴᕐᓂᕐᒥᑦ ᐱᔾᔪᑎᖃᖅᑐᑦ, ᒫᓐᓇ 

ᐃᓄᒋᐊᓐᓂᖅᓴᐅᓕᕐᖓᑕ ᐃᖅᑲᓇᐃᔭᖅᑎᖏᑦ 

ᐊᒥᐊᒃᑯᖃᖏᓐᓂᖅᓴᐅᓂᐊᖅᑐᔅᓴᐅᓂᐊᓕᖅᑯᑦ 

ᑕᕝᕙᓂ ᐊᕐᕌᒍᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᑭᐅᑦᑎᐊᒐᕕᙵ. ᑭᖑᓪᓕᖅ ᑕᐃᒪ 

ᐅᖃᐅᓯᕆᒍᒪᓕᕐᒥᔭᕋ ᐋᓐᓂᐊᓯᐅᖅᑎᑖᕋᓱᓐᓂᕐᒧᑦ 

ᑐᑭᒧᐊᒍᑎᔅᓴᓕᐊᖑᓯᒪᔪᑦ. ᑮᓇᐅᔭᖃᖅᑎᑕᐅᓯᒪᒻᒪᑦ 

$4 ᒥᓕᐊᓂᒃ ᐊᕐᕌᒍᓂᒃ ᖃᑦᑎᒻᒪᕆᓐᓂᒃᑭᐊᖅ. 

ᐊᕐᕌᓂᓗ ᑮᓇᐅᔭᓕᕆᔾᔪᑏᑦ ᐊᕐᕌᒍᕆᔭᖓᓂ 93 

ᐳᓴᓐᑎᖓ ᐊᒥᐊᒃᑰᓐᓂᓚᐅᖅᑐᖅ. $4 ᒥᓕᐊᓐ 

ᐊᑐᖅᑕᐅᖐᓐᓇᕐᓂᕆᓪᓗᓂ. ᐅᖃᐅᓯᖄᕐᔪᒍᓐᓇᖀᑦ 

ᐋᓐᓂᐊᓯᐅᖅᑎᑖᕋᓱᓐᓂᕐᒧᑦ ᑐᑭᒧᐊᒍᑎᔅᓴᖅ 

ᑮᓇᐅᔭᖅᑖᖅᑎᑕᐅᓪᓗᐊᑲᓪᓚᑦᑐᐊᓘᓯᒪᒻᒪᑦ ᐊᒻᒪᓗ 

ᓱᖕᒪᑦ ᐊᒥᐊᒃᑯᔪᐊᓘᖃᑦᑕᖃ ᑕᐃᒪᓐᓈᓗᓐᓂᑦ 

ᐊᕐᕌᒍᑦᑕᕋᐃᒻᒪᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐋᓐᓂᐊᓯᐅᖅᑎᑖᕋᓱᓐᓂᕐᒧᑦ 

ᐃᖅᑲᓇᐃᔭᖅᑎᑖᕋᓱᓐᓂᕐᒥᒃ ᑕᐃᕙᙱᑕᕗᑦ, 

ᐋᓐᓂᐊᖃᕐᓇᖏᑦᑐᓕᕆᔨᓂᒃ 

ᐃᖅᑲᓇᐃᔭᖅᑎᑖᕋᓱᓐᓂᕐᒥᖔᖅ ᑕᐃᓲᕗᑦ. ᐱᔾᔪᑎᖓ 

ᐊᒥᐊᒃᑯᖃᓚᐅᖅᑐᖅ ᑮᓇᐅᔭᖏᑦ ᐊᕐᕌᓂ, 

ᐊᕐᕌᒍᑦᑎᓐᓃᓛᒃ ᐊᑐᖅᑕᐅᓂᖅᓴᐅᒐᓗᐊᖅ, ᑕᕝᕗᖓ 

ᐅᑎᑐᐃᓐᓇᕆᕗᖓ ᐃᖅᑲᓇᐃᔭᖅᑎᑭᔅᓱᕐᓂᑦᑎᓐᓂᒃ 

ᐱᔾᔪᑎᖃᓚᐅᖅᑐᖅ. ᐃᓐᓄᒃᑕᐅᓯᒪᓕᕐᖓᑕᓗ 

ᐊᓯᔾᔨᕐᓂᐊᓕᖅᑐᖅ ᐋᖅᑭᑎᖅᓯᒪᓂᖓᓗ 

ᐊᓯᔾᔨᖅᓯᒪᓕᕋᑦᑎᒍᑦ 

ᐃᖏᕐᕋᓯᑦᑕᐅᑎᒋᔾᔮᖏᒻᒥᔫᒐᓗᐊᕐᖏᓛᒃ ᖃᓄᑭᐊᖅ 

ᐃᓚᒃᑲᓐᓂᕆᐊᖓ ᖃᐅᔨᒪᖏᓐᓇᒃᑯ ᑖᓐᓇ 

ᑭᐅᔾᔪᑎᒐ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᑐᓴᕈᒥᓇᖅᑯᖅ. ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᑐᑭᒧᐊᒍᑎᔅᓴᐅᑎᑕᐅᑎᑕᐅᓂᐊᓕᕐᖓᑦ ᐱᐅᔪᖅ 

ᓯᐊᒻᒪᕆᐊᖅᑕᐅᒻᒪᑦ. ᑭᖑᓪᓕᖅ ᐊᐱᖅᑯᑎᒋᓕᕐᒥᔭᕋ 

ᐊᕐᕌᒎᓂᐊᖅᑐᒥ ᐊᒡᒋᖅᑐᒥ, ᑮᓇᐅᔭᖓ 

ᑕᐃᒪᐃᓕᖓᑎᑕᐅᑐᐃᓐᓇᓂᐊᖅᑳ $4.7 ᒥᓕᐊᓐ? 

ᐅᕝᕙᓘᓐᓃᑦ ᐊᑐᖅᑕᐅᓂᐊᖅᑐᐃᓐᓇᐅᓱᕆᕕᐅᒃ 

ᑮᓇᐅᔭᓕᒫᖓ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑮᓇᐅᔭᖅ ᑖᓐᓇ ᓱᕐᕋᒐᓱᙱᑕᕗᑦ, 

ᐊᑐᖅᑕᐅᓂᖅᓴᐅᖁᓂᐊᕋᓗᐊᕗᑦ ᑕᕝᕙᓂ 

ᐊᕐᕌᒍᑦᑎᓐᓂ ᑖᒃᑯᐊ ᑮᓇᐅᔭᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅ ᓇᑲᓱᒃ ᐊᐱᖅᑯᑎᔅᓴᖃᕋᑖᕆᕖᑦ? ᐊᑏ. 

ᒥᔅ ᓇᑲᓱᒃ. 

 



ᕿᑎᖅᑰ, ᕕᕝᕗᐊᕆ 20, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᒃᑯᑦ) 

ᐊᑕᐅᓯᐅᖏᑦᑐᒥᒃ ᐊᐱᖅᑯᑎᔅᓴᖃᖅᑐᖓ 

ᐃᖅᑲᓇᐃᔮᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓃᑦᑐᑦ 

ᐱᓪᓗᒋᑦ. ᐊᐱᕆᖅᑳᕐᓗᖓ ᐃᓱᒪᓕᕆᓂᕐᒧᑦ ᑖᒃᑯᐊ 

ᓄᓇᓕᓐᓄᑦ ᑐᕌᖓᓂᐊᖅᑐᒥᓃᑦ 

ᐃᖅᑲᓇᐃᔭᖅᑎᔅᓴᐃᑦ ᐃᓱᒪᓕᕆᓂᕐᒧᑦ 

ᓄᓇᓕᓕᒫᒡᒎᖅ ᐱᖃᕐᖓᑕ. ᓄᓇᓕᓕᒫᑦ 

ᐱᖃᖏᑉᐸᑕ ᐃᓱᒪᓕᕆᔨᖃᖏᑉᐸᑕ 

ᐃᖅᑲᓇᐃᔭᖅᑎᒥᒃ, ᓇᓕᐊᖑᕙᑦ? 

(ᑐᓵᔨᒃᑰᖏᑦᑐᖅ)ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑖᒃᑯᐊ ᑎᑎᕋᖅᓯᒪᔪᑦ 

ᕿᓂᑲᐃᓐᓇᕋᑖᕋᒃᑭᑦ. ᓄᓇᓕᓕᒫᑦ ᐃᓱᒪᓕᕆᓂᕐᒧᑦ 

ᑲᒪᒋᔭᐅᔪᑦ, ᑲᒪᔨᓖᑦ ᒪᕐᕉᖃᐃ ᑕᐃᒪ 

ᓄᓇᓕᕋᓛᖑᓂᖅᓵᒃ ᖃᐅᓱᐃᑦᑐᖅ ᐊᒻᒪ 

ᐊᐅᓱᐃᑦᑐᖅ ᑲᑐᔾᔨᕙᓪᓚᐃᔫᒃ, 

ᑕᐃᒪᐃᓕᖓᔫᔮᖅᑐᓄᑯᐊ ᓵᓐᓂᖏᒻᒪᑦ ᐆᒪ 

ᐱᓯᒪᕙᓪᓚᐃᔭᖏᑦ.  

 

ᑕᑯᓐᓈᕈᑦᑕ ᑖᒃᑯᐊ ᑕᑯᒋᐊᕈᒃᑭᑦ ᓄᓇᓖᑦ 

ᕿᑭᖅᑖᓗᒻᒥ ᐆᑦᑑᑎᒋᓗᒍ ᓄᓇᓖᒃ ᒪᕐᕉᒃ ᑖᒃᑯᐊ 

ᖃᐅᓱᐃᑦᑐᖅ ᐊᐅᓱᐃᑦᑐᕐᓗ ᑲᑐᔾᔨᓲᖑᖕᒪᑎᒃ 

ᐃᓱᒪᓕᕆᔨᒥᒃ ᐊᓯᖏᓪᓕ ᓄᓇᓖᑦ ᕿᑭᖅᑖᓗᒻᒥ 

ᐃᖅᑲᓇᐃᔭᖅᑎᓖᑦ ᖃᐅᔨᒪᔨᑕᕐᒥᒃ 

ᖃᐅᔨᒪᔨᑕᕈᔪᒻᒥᓘᓐᓃᑦ ᐃᖅᑲᓇᐃᔭᖅᑎᓖᑦ. 

ᑭᕙᓪᓕᕐᒥᓗ ᕿᑎᕐᒥᐅᓂ ᑭᓯᐊᓂ 

ᐱᑕᖃᖏᓪᓚᕆᑦᑐᖅ ᒫᓐᓇ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓛᒃ, 

ᑕᑯᓐᓇᖅᑐᒋᑦ ᑕᐃᒃᑯᐊ ᐃᓱᒪᓕᕆᔩᑦ ᐊᖏᔪᐊᓗᒻᒥᒃ 

ᑎᒍᒥᐊᖃᑦᑕᕐᖓᑕ ᐱᓗᐊᖅᑐᒥᒃ ᐊᔪᓕᖅᓯᒪᔪᓂᒃ 

ᐃᑲᔪᖃᑦᑕᓲᖑᒻᒥᒻᒪᑕ ᓄᓇᓕᓐᓂ ᐊᒻᒪᓗ 

ᐊᔅᓱᕈᓗᐊᖅᑐᓂᒃ ᐃᓱᒪᒃᑰᕈᔪᑦᑐᓂᓘᓐᓃᑦ ᐃᓚᖏᑦ 

ᑲᒪᒋᒋᐊᖃᕐᓂᖅᓴᐅᓪᓗᑎᒃ ᐃᓚᖏᑦ ᐃᓄᓕᕆᓂᒃᑯᑦ 

ᑲᒪᒋᔭᐅᔪᓐᓇᓂᖅᓴᐅᔪᓐᓇᕋᓗᐊᖅᑐᑎᒃ 

ᐃᓄᑦᑎᑑᓲᕐᒥᓗ ᑭᙴᒪᑦᑎᒐᔪᓲᖑᓪᓗᑎᒃ ᐃᓚᖏᑦ. 

ᑕᑯᔭᖅᑐᙲᓐᓇᓲᖑᒻᒥᒻᒪᑕ ᐃᓚᖏᑦ 

ᖃᓪᓗᓈᑎᑐᐃᓐᓇᖅ ᓂᓪᓕᐊᓂᐊᕈᑎᒃ.  

 

ᐆᒥᖓᓕ ᐊᐱᖅᑯᑎᖃᕈᒪᔪᖓ ᓄᓇᓖᖅᑲᐃ 

ᐃᓱᒪᒋᔭᐅᓯᒪᙱᓚᑦ ᐃᓄᓐᓂᒃ ᐃᓄᓕᕆᔪᓐᓇᖅᑐᓂᒃ 

ᐃᓱᒪᓕᕆᔨᓂᒃ? ᖁᔭᓐᓇᒦᒃ. ᑖᓐᓇ ᓯᕗᓪᓕᐅᓗᒍ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ)” ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐊᖏᓪᓚᕆᑦᑕᕋ ᑖᓐᓇ ᑕᕝᕙ 

ᑖᓐᓇ ᑎᑎᖅᑲᖅᑎᒍᑦ ᐊᐱᖅᑯᑎᒋᔪᔭᖓᓄᑦ ᒥᔅᑕ 

ᓚᐃᑦᓯᑑᓐ. ᑕᒪᒃᑯᐊ ᐃᓱᒪᓕᕆᔨᕗᑦ ᐊᒻᒪ 

ᐊᔪᓕᕈᑎᖃᖅᓯᒪᔪᓂᒃ ᐃᑲᔪᖅᑎᕗᑦ 

ᐋᖅᑭᑎᖅᓯᒪᓕᕋᑦᑎᒍᑦ ᐊᒥᓲᓂᖅᓴᓄᑦ 

ᑲᒪᒋᔭᐅᒍᓐᓇᓂᐊᕐᖓᑕ. 

ᐃᖅᑲᓇᐃᔭᖅᑎᖃᕐᓂᖅᓴᐅᒍᓐᓇᕐᓂᐊᕐᖓᑕ ᐊᒻᒪ 

ᐱᒋᐊᓕᕋᑖᖅᑐᓄᓪᓗ ᖁᑦᑎᓕᖅᐸᓪᓕᐊᓯᒪᔪᓄᑦ 

ᐃᓕᓐᓂᐊᖅᓯᒪᓂᖏᓐᓄᓪᓘᓐᓃᑦ 

ᐱᓕᕆᓚᐅᖅᓯᒪᓂᖏᓐᓂᓪᓘᓐᓃᑦ ᐃᓱᒪᖃᕐᓗᑎᒃ 

ᓴᖅᑭᔮᕆᐊᒃᑲᓐᓂᕈᓐᓇᕐᓂᐊᕐᖓᑕ ᑲᒪᒍᓐᓇᖅᓯᓗᑎᒃ 

ᐊᔾᔨᖏᓐᓂᒃ ᐊᔾᔨᒌᙱᑦᑐᓂᒃ ᑕᐃᒪᐃᑦᑐᓂᒃ.  

 

ᑖᓐᓇ ᒪᓕᒐᓕᐅᖅᑎ ᓱᓕᓪᓚᕆᑦᑐᖅᑕᐅᖅ 

ᐊᒥᓲᓂᖅᓴᓂᒃ ᓄᓇᓕᓐᓂ ᐃᓱᒪᓕᕆᔨᓂᒃ 

ᐱᖃᕆᐊᖃᓪᓚᕆᒃᑲᑦᑕ. ᐅᕙᓂ 

ᑐᓴᓕᖅᑭᑦᑖᖏᓐᓇᕋᒃᑯ ᐱᔭᕆᐊᑐᓂᖓ. 

ᐃᓱᒪᓕᕆᔩᑦ ᐋᓐᓂᐊᖃᕐᓇᙱᑦᑐᓕᕆᕕᒻᒦᑦᑐᐃᑦ 

ᐊᓯᔾᔨᖅᑕᓗᐊᖅᑐᐊᓘᒻᒪᑕ.  

 

ᐅᓂᒃᑳᓕᖅᑭᖅᑖᕆᐊᖃᖅᐸᑦᑐᑎᑦ 

ᐃᑲᔪᖅᑕᐅᒐᓱᑦᑐᐃᑦ ᑖᔅᓱᒥᖓᔅᓴᐃᓐᓇᖅ ᐃᓱᒪᒃᑯᑦ 

ᐊᔅᓱᕈᕈᑎᒥᓂᒃ ᑕᕝᕘᓇᑦᑕᐅᖅ 

ᐊᔅᓱᕈᓕᖅᑭᑎᑕᐅᕙᒻᒥᒻᒪᑕ ᑕᒪᓐᓇ 

ᑐᑭᓯᓯᒪᓕᖅᑕᕗᑦ. ᑕᐃᒫᒃ ᑕᕝᕙ 

ᐊᒡᒍᕐᔫᒥᓯᒪᒐᓱᓕᖅᑲᕗᑦ ᐊᔪᓕᕈᑎᖃᖅᓯᒪᔪᓕᕆᓂᖅ 

ᐊᒥᓲᓂᖅᓴᐃᑦ ᐃᓄᐃᑦ 

ᐃᖅᑲᓇᐃᔭᓕᕈᓐᓇᕐᓂᐊᕐᖓᑕ 

ᖁᑦᑎᓂᖅᓴᒨᖅᐸᓪᓕᐊᒍᓐᓇᕐᓂᐊᕐᓗᑎᓪᓗ. ᐊᒻᒪ 

ᑕᐃᒪᐃᖁᓇᖅᑑᒐᓗᐊᖅ ᓄᓇᓕᓐᓃᙶᖅᑐᐃᑦ 

ᐃᖅᑲᓇᐃᔭᖅᑏᑦ ᐃᓕᓐᓂᐊᕆᐊᒃᑲᓐᓂᒪᕆᓗᑎᒃ 

ᐃᓄᓕᕆᔨᕈᓪᓚᕆᓪᓗᑎᒃ ᐅᕝᕙᓘᓐᓃᑦ 

ᐃᓱᒪᓕᕆᔨᕈᓪᓗᑎᒃ ᐋᓐᓂᐊᓯᐅᖅᑎᐅᓯᓐᓈᑦ 

ᓇᒻᒥᓂᖅ ᑐᕌᒐᓕᐅᕈᓐᓇᒥᒻᒪᑕᑦᑕᐅᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅ ᓇᑲᓱᒃ. 

 



ᕿᑎᖅᑰ, ᕕᕝᕗᐊᕆ 20, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕘᓇᓗ 

ᓇᓗᓇᐃᑦᑎᐊᕈᓐᓇᕐᖓᒍ ᐸᕐᓈᕆᔭᐅᓂᖓ ᑖᓐᓇ 

ᑐᓴᕈᒥᓇᖅᑐᖅ ᓄᓇᓕᓐᓂ 

ᐃᖅᑲᓇᐃᔭᖃᑎᖃᕈᓐᓇᖅᓯᕙᓪᓕᐊᓂᕐᒥᒃ 

ᐃᓄᓕᕆᓂᕐᒥᒃ, ᐃᓛᒃ ᐃᓱᒪᒃᑯᑦ ᐃᓱᒪᓕᕆᔨᓂᒃ. 

ᐆᒥᖓᓕ ᐊᐱᖅᑯᑎᖃᕈᒪᔪᖓ ᓇᓪᓕᐊᓐᓂᒃ 

ᓄᓇᓕᓐᓂ ᐸᕐᓈᕆᔭᖃᖅᑭᓯ ᑕᐃᒫᒃ 

ᐱᕙᓪᓕᐊᓂᐊᕐᓗᓯ ᐅᕝᕙᓗ ᖃᑦᑎᓂᒃ ᐊᕐᕌᒍᐃᑦ 

ᐃᓗᐊᓂ ᐱᕙᓪᓕᐊᒐᓱᓐᓂᐊᖅᑭᓯ ᓄᓇᓖᑦ ᖃᑦᑎᑦ 

ᐱᔭᐅᒐᓱᓐᓂᐊᖅᑲᑦ ᑕᐃᒪᐃᑦᑐᒧᑦ 

ᐃᖅᑲᓇᐃᔭᖅᓯᓐᓈᖅ ᐃᓕᓐᓂᐊᓯᓐᓈᖅ. ᓇᓪᓕᐊᑦ 

ᓄᓇᓖᑦ ᐆᑦᑐᖅᑕᐅᖅᑳᕐᓂᐅᓴᕙᓪᓗ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 

ᒥᓂᔅᑕ ᕼᐃᒃᔅ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓚᖏᑦ ᓄᓇᓖᑦ ᐃᓱᒪᓕᕆᔨᓂᒃ 

ᐊᔪᓯᕈᑎᖃᖅᓯᒪᔪᓄᓪᓗ ᐃᖅᑲᓇᐃᔭᖅᑎᖃᕇᖅᑐᑦ. 

ᑕᕝᕙ ᓯᕗᓪᓕᐅᒐᔭᖅᑐᐃᑦ ᑕᐃᒃᑯᐊ ᐱᖃᙱᑦᑐᐃᑦ. 

ᐃᓚᖓᑦ ᑕᕝᕙ ᐊᐅᓚᑦᑎᐊᖅᓯᒪᔪᖅ 

ᐅᓂᒃᑳᖑᔪᓐᓇᖅᑐᖅ ᒫᓐᓇ 

ᐅᖃᐅᓯᕆᑲᐃᓐᓇᕈᓐᓇᖅᑕᕋ ᑕᐃᒃᑯᐊ 

ᖃᐅᔨᒪᔨᑕᕈᐸᓗᑦᑐᑎᑦ ᐃᓕᓐᓂᐊᖅᑕᐅᖃᑦᑕᖅᑐᐃᑦ 

ᓇᒻᒥᓂᖅ ᐃᓕᓐᓂᐊᖅᓯᒪᔭᖏᓐᓂᒃ 

ᖁᕝᕙᓯᕆᐊᖅᑎᑐᐅᒍᓐᓇᐸᑦᑐᑎᒃ ᐊᒻᒪ 

ᐱᔭᕆᐊᑐᓂᖅᓴᓄᑦ ᐃᖅᑲᓇᐃᔮᕐᓄᑦ 

ᐃᓕᓴᐃᒍᓐᓇᖃᑦᑕᕐᖓᑕ ᐊᑦᑐᐃᓂᖅᓴᐅᖃᑦᑕᖅᑐᓄᑦ 

ᐃᖅᑲᓇᐃᔮᓄᑦ.  

 

ᐃᓱᒪᓕᕆᔨᖃᖅᑐᒍᑦ ᐊᔪᓕᕈᑎᖃᖅᓯᒪᔪᓂᑦ 

ᐃᖅᑲᓇᐃᔭᖅᑎᖃᖅᑐᒍᑦ ᓄᓇᓕᓕᒫᓂ, ᑖᓐᓇ 

ᐅᖃᐅᓯᕆᕋᑖᖅᑕᕋ ᓄᓇᕗᓕᒫᒧᑦ ᑐᕌᖓᒻᒪᑦ. 

ᓄᓇᓕᓐᓄᑦ ᑭᓯᐊᓂ ᑕᐃᒃᑯᐊ 

ᐃᖅᑲᓇᐃᔭᖅᑎᖃᙱᑦᑐᐃᑦ ᑕᐃᒫᒃ 

ᓯᕗᓪᓕᐅᑎᑕᐅᒐᓱᓐᓂᐊᖅᑐᐃᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᒥᖓᑦᑕᐅᖅ 

ᐊᐱᕆᒍᒪᒻᒥᒐᒪ, ᐱᒡᒐᖅᑐᓕᕆᔩᑦ ᓄᓇᓕᓐᓂᑦ 

ᐃᓚᖏᑦ ᐊᒥᓲᓂᖅᓴᐅᓗᑎᑦ ᓄᓇᓕᖓᑦ 

ᑕᑯᓐᓇᖅᑐᒍ ᐊᒻᒪᓗ ᐃᓐᓇᐅᓂᖅᓴᐃᑦ 

ᐃᑲᔪᖅᑕᐅᒋᐊᖃᕐᓂᖅᓴᐃᑦ ᑕᑯᓐᓇᖅᑐᒋᑦ 

ᓄᓇᓕᓐᓂ ᐊᑕᖏᖅᑐᓂᑦ ᐱᑕᖃᖅᑲᑦ 

ᑕᐃᒪᐃᑦᑐᓕᕆᔨᓂᑦ, ᐱᒡᒐᖅᑐᓕᕆᔨᓂᑦ ᐊᒻᒪᓗ 

ᖃᓄᖅ ᐃᓕᓐᓂᐊᖅᓯᒪᒋᐊᖃᖅᑲᑦ 

ᑕᐃᒪᐃᑦᑐᓕᕆᓂᐊᕐᓗᓂ ᐱᒡᒐᖅᑐᓕᕆᓂᕐᒥᒃ 

ᓄᓇᓕᒻᒥᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐃᖅᑲᓇᐃᔮᖅᑕᓕᒃ, ᒪᒥᐊᓇᖅ ᖃᓄᖅ 

ᑭᐅᑦᑎᐊᕆᐊᔅᓴᖅ ᐃᖅᑲᖅᓴᑐᐃᓐᓇᑲᐃᓐᓇᕋᑖᕋᒪ. 

ᐃᓛᒃᑯᑦ ᐊᔾᔨᒌᙱᑐᐃᓐᓇᐅᖃᑦᑕᕐᖓᑕ 

ᑲᒪᒋᔭᐅᔪᐃᑦ ᐊᖏᕐᕋᒥᓘᓐᓃᑦ 

ᐃᑲᔪᕆᐊᖅᑕᐅᒃᑲᓐᓂᕆᐊᓖᑦ ᑕᐃᒪᐅᒍᓐᓇᕆᓪᓗᑎᒃ 

ᐃᓐᓇᑐᖃᒃᑯᕕᑦᑕᖃᖅᑲᓘᓐᓃᑦ ᓄᓇᓕᒻᒥ 

ᐅᕝᕙᓘᓐᓃᑦ ᓇᒻᒥᓂᖅ ᐃᑲᔪᖅᑎᖃᕐᓗᑎᒃ.  

 

ᓯᓚᑦᑐᓴᕐᕕᒃᑯᑦ ᐊᔾᔨᒌᙱᑦᑐᓂᒃ 

ᐃᓕᓐᓂᐊᕋᔅᓴᖃᖅᐸᒻᒪᑕ ᐃᑲᔪᖅᐸᒻᒥᔭᕗᑦ ᑕᐃᒃᑯᐊ. 

ᐃᓛᒌᓂᓪᓘᓐᓃᑦ ᐃᓚᒥᓂᒃ ᐃᑲᔪᕈᒪᓂᕐᒧᑦ 

ᐅᕝᕙᓘᓐᓃᑦ ᐃᖅᑲᓇᐃᔮᒥᓄᑦ ᐃᑲᔪᕈᒪᓂᕐᒧᑦ 

ᐃᓕᓐᓂᐊᕈᓐᓇᖃᑦᑕᖅᑐᑦ ᐊᒻᒪᓗ 

ᕿᒥᕐᕈᐊᓕᕋᐃᒐᑦᑎᒍᑦ ᒪᑯᐊ ᒪᓕᑦᑎᐅᖃᑦᑕᖅᑐᐃᑦ 

ᐋᓐᓂᐊᕕᓕᐊᖅᑐᓄᑦ ᐋᓐᓂᐊᖃᕐᓇᙱᑦᑐᓕᕆᔨᒧᑦ 

ᐅᖃᖃᑎᖃᓕᕋᐃᒻᒪᑕ ᐃᓕᑉᐸᓪᓕᐊᓲᑦ ᖃᓄᖅ ᑖᓐᓇ 

ᑖᓐᓇ ᒪᓕᓐᓂᐊᖅᑕᖓ ᐃᑲᔪᖅᑕᐃᒋᐊᖃᕐᓂᐊᕐᒪᖔᑦ 

ᐊᔪᕆᖅᓱᐃᔾᔭᐅᓲᑦ. ᑕᐃᒪᐃᒋᐊᖃᓲᑦ ᑕᕝᕙ 

ᒪᓕᑦᑎᖃᕐᓂᐊᕈᕕᑦ.  

 

ᑕᒪᒃᑯᐊ ᐃᓕᑉᐹᓪᓕᖅᑎᑕᐅᒋᐊᖃᖅᑲᑕᐃᓛᒃ 

ᑲᒪᔨᒋᔭᖏᑦ ᐃᓚᒥᓂᒃ ᑲᒪᖃᑦᑕᖅᑐᐃᑦ, 

ᑕᐃᒪᐃᒋᓐᓇᖃᑦᑕᕐᒥᔪᐃᑦ. ᑭᐅᒐᓗᐊᖅᑲᕋᖃᐃ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᓇᑲᓱᒃ ᑲᔪᓯᒋᑦ. 

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᔅᓱᒥᖓ 

ᐊᐱᖅᑯᑎᖃᓗᐊᕋᑖᖅᑐᖓ. ᐱᒡᒐᖅᑐᓕᕆᔩᑦ 

ᖃᓄᐃᑦᑐᒥᒃ ᐃᓕᓐᓂᐊᖅᓯᒪᒋᐊᖃᖅᐸᒻᒪᖔᑕ 

ᓄᓇᓕᐅᑉ ᐃᓗᐊᓂ ᖃᐅᔨᒪᓪᓗᑕ ᐃᓐᓇᐃᑦ ᓄᓇᕗᑦ 

ᓯᓚᑖᓄᑦ ᐊᐅᓪᓚᐅᔾᔭᐅᖃᑦᑕᖅᑐᐃᑦ ᐃᓚᒥᓄᑦ 

ᑭᙴᒪᒋᔭᐅᑎᓪᓗᒋᑦ ᐊᒻᒪ ᐃᓚᒋᐊᕈᒪᑎᓪᓗᒋᑦ 

ᐊᔅᓱᐊᓗᒃ ᓇᓪᓕᓇᕐᖓᑕ. ᐊᖏᕐᕋᖓᓄᑦ 

ᓂᐅᕐᕈᑎᑕᐅᑲᐃᓐᓇᕋᓱᐊᕐᓂᖅᑲᑕᓘᓐᓃᑦ 

ᕿᓚᒥᐊᓘᒐᓗᐊᖅ ᐃᓚᒥᓂᒃ ᑕᑯᑦᑕᕈᑎᒃ.  

 

ᖃᐅᔨᒪᔪᖓ ᒪᕐᕉᒃ ᖃᖓᑦᑕᐅᓯᖅᑕᐅᒍᓐᓇᓲᑦ 

ᓄᓇᓕᒻᒥ ᑕᑯᔭᖅᑐᖅᑎᑕᐅᓗᑎᒃ ᑖᕙᓂ 



ᕿᑎᖅᑰ, ᕕᕝᕗᐊᕆ 20, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐆᑦᑑᑎᒋᓗᒍ ᐋᑐᕚᒥ ᐃᐊᒻᐸᓯ ᐅᐊᔅᒧᑦ 

ᑕᑯᔭᖅᑐᖅᑎᑕᐅᒍᑎᒃ ᑕᐃᓐᓇᓗ ᐃᓄᒃ ᑖᕙᓃᑦᑐᖅ 

ᐊᓯᖏᓐᓂᒃ ᐃᓚᒥᓂᒃ ᑭᙴᒪᑦᑎᒐᓗᐊᖅᑐᓂ 

ᐊᑕᖏᕈᓐᓇᑎᓐᓇᒋᑦ. ᐊᖏᕐᕋᖏᓐᓄᑦ 

ᓂᐅᕐᕈᑎᑕᐅᑲᐃᓐᓇᓂᖅᑲᑕ 

ᑕᐃᒪᐃᑦᑐᓕᕆᔨᓄᓪᓕᖃᐃ 

ᐃᑲᔪᖅᑕᐅᑲᐃᓐᓇᖃᑦᑕᕈᓐᓇᙱᒻᒪᑕ 

ᐊᖏᕐᕋᖅᑎᑕᐅᑲᐃᓐᓇᕐᓗᑎᒃ? ᑖᓐᓇ 

ᐊᐱᖅᑯᑎᐅᕋᑖᖅᓯᒪᓕᕐᖓᑦ ᐅᕙᓐᓄᑦ 

ᐃᕐᖑᑕᖏᓐᓂᑦ ᐃᓚᒥᓂᒃ ᑕᑯᐃᓐᓇᖅᑎᓐᓇᒋᑦ. 

ᐱᒡᒐᖅᑐᓕᕆᔩᑦ ᑕᐃᒫᒃ ᖃᓄᖅ 

ᐃᓕᓐᓂᐊᖅᓯᒪᒻᒪᖔᑕ ᑐᑭᓯᒍᒪᓗᐊᕋᑖᖅᑯᖓ 

ᐃᓱᒪᒋᔭᐅᓯᒪᙱᑦᑐᕐᓕᖃᐃ ᑕᒪᓐᓇ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ, ᓇᑯᕐᒦᖅᑕᕋ ᑖᒃᑯᐊ ᑕᐃᒪᐃᒐᔪᒃᑐᐃᑦ, 

ᖃᐅᑕᒫᖑᖏᑦᑑᒐᓗᐊᖅ ᑭᓯᐊᓂ ᓇᓪᓕᐊᓐᓂᒃ ᓲᕐᓗ 

ᐱᔨᒃᓯᖅᑕᐅᒋᐊᖃᕐᓂᖓᓂᒃ ᐱᓯᒪᔭᐅᑎᓪᓗᒍ ᓲᕐᓗ 

ᐊᖏᕐᕋᕐᒥᓂᑦ ᓇᔪᕆᐊᖃᕈᓐᓃᖅᐸᑦ 

ᐊᐅᓪᓚᖅᑎᑕᐅᒋᐊᖃᕈᑎᑦ, ᑭᓯᐊᓂ ᐱᓇᓱᐅᕋᓰᒃ 

ᒪᕐᕉᓐᓂᓪᓘᓐᓃᑦ ᐊᖏᕐᕋᑲᐃᓐᓇᕈᓐᓇᕋᔭᖅᐸᑦ 

ᐱᕕᖃᕈᓐᓇᖅᑎᑕᐅᒐᔭᖅᑐᖅ.  

 

ᑖᒃᑯᐊᑦᑕᐅᖅ ᑎᒥᖓᓄᑦ ᖃᓄᖅ ᐋᓐᓂᐊᕐᓂᖓᓄᑦ 

ᐱᓕᕆᐊᕆᔭᐅᑦᓯᐊᕈᓐᓇᖅᐸᑕ 

ᒥᐊᓂᕆᔭᐅᑦᓯᐊᕐᓗᑎᒃ ᑕᒪᓐᓇ ᐱᕕᖃᕈᓐᓇᕋᔭᖅᑐᖅ. 

ᑕᒪᓐᓇ ᑭᒡᓕᖃᑐᐃᓐᓇᕆᓪᓗᑕᑦᑕᐅᖅ 

ᐊᐅᓪᓚᖅᑎᑕᐅᒋᐊᖃᕐᓂᖏᓐᓂᒃ ᖃᑦᓯᐊᖅᑐᓪᓗ 

ᐊᐅᓪᓚᕈᓐᓇᕐᓂᖏᑦ ᑕᐃᒪᐃᑦᑑᓂᐊᕈᑎᑦᑕᐅᖅ 

ᑕᐅᓄᙵᖔᕐᓂᐊᕈᑎᑦ ᖃᑦᓰᓐᓇᐃᑦ 

ᐊᐅᓪᓚᕈᓐᓇᖃᑦᑕᖅᑐᑦ. 

 

ᑭᓯᐊᓂ, ᐄ, 

ᐳᓛᕆᐊᖅᑎᑕᐅᑲᐃᓐᓇᐃᓐᓇᕈᓐᓇᖃᑦᑕᖅᑑᒐᓗᐊᑦ 

ᓄᓇᒋᔭᕐᒥᓄᑦ ᐊᖏᕐᕋᕐᒥᓄᑦ. ᐱᓯᒪᑦᓯᔭᐅᔪᐃᑦ, 

ᐃᒪᐃᓕᖔᕐᓗᖓᖃᐃ. 

 

ᑖᒃᑯᐊ ᐃᑲᔪᕈᑎᐅᖃᑦᑕᖅᑐᐃᑦ ᓇᔪᕐᓂᐊᖅᐸᑕ 

ᐸᐃᕆᔭᐅᓂᖅᓴᐅᔪᐃᑦ ᐊᒻᒪ ᑕᐃᑯᖓ 

ᐊᐅᓪᓚᖅᑎᑕᐅᓯᖃᑦᑕᖅᑐᐃᑦ 

ᐱᔨᑦᓯᖅᑕᐅᑦᑎᐊᕈᓐᓇᖁᓪᓗᒋᑦ ᐃᓛᓐᓂᒃᑯᑦ 

ᓄᑦᑎᕈᓐᓇᖅᓯᓐᓂᖅᐸᑕ ᐊᖏᕐᕋᒥᓄᑦ 

ᐱᔭᕇᖅᐹᓪᓕᖃᑦᑕᕐᒥᔪᐃᑦᑕᐅᖅ ᑕᒪᑐᒨᓇ. 

ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅ 

ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ 

ᑐᓴᕈᒥᓇᖅᑐᖅ 

ᐊᖏᕐᕋᖏᓐᓅᕈᓐᓇᖅᑎᑕᐅᑲᐃᓐᓇᕈᓐᓇᖅᑐᐃᑦ 

ᐸᓐᓂᖅᑑᒦᑦᑐᑦ ᖃᑦᑎᑦ, ᐃᓛᒃ, 

ᑖᕗᙵᖅᑐᖃᖃᑦᑕᖅᓯᒪᒻᒥᒻᒪᑦ 

ᐅᑎᙲᓐᓇᖅᓯᒪᔪᐃᓐᓇᐅᔮᖅᑐᑎᑦ ᑕᐃᒃᑯᐊ 

ᖃᐅᔨᓇᖅᓯᒪᒻᒪᑕ ᐊᒻᒪᓗ ᐊᖏᕐᕋᒧᑦ 

ᐸᕐᓇᒃᑎᑕᐅᑲᐃᓐᓇᖃᑦᑕᕈᓐᓇᖅᑐᐃᓐᓇᐅᓐᓂᖅᑲᑕ 

ᐊᕐᕌᒎᑉ ᐃᓗᐊᓂ ᑕᑯᓐᓇᖅᑕᐅᖁᒥᓇᖅᑑᒐᓗᐊᖅ. 

 

ᓇᒻᒥᓂᕐᓗ ᐊᑐᖅᓯᒪᒻᒥᒐᑦᑎᒍᑦ ᑕᒪᓐᓇ 

ᐊᒃᑲᒋᓚᐅᖅᑕᕋ ᐊᒻᒪ ᐊᑦᑕᑯᓗᒋᓚᐅᖅᑕᕋ ᑕᐃᑲᓂ 

ᐃᓅᒍᓐᓃᖅᓯᒪᔪᐃᓐᓇᐅᒻᒪᑎᒃ ᐊᕐᕌᒎᒃ ᒪᕐᕉᒃ 

ᐃᓗᐊᓂ, ᐊᖏᕐᕋᑲᓐᓂᕋᑎᒃ. 

ᑕᐅᕙᓃᖑᔭᖅᓯᒪᐅᔮᖅᑐᑎᓪᓗ ᐊᖏᕐᕋᒧᑦ 

ᐊᖏᕐᕋᕈᒪᖃᑦᑕᖅᓯᒪᓚᐅᕋᓗᐊᖅᑐᑎᒃ 

ᐊᖏᕐᕋᓕᑕᐃᓐᓇᓲᖑᒻᒪᑕ ᐅᒡᒍᐊᓇᖅᑐᖅ ᑕᕝᕘᓇ 

ᐃᓚᖏᓐᓂᒃ ᑕᑯᒃᑲᓐᓂᕋᑎᑦ.  

 

ᑖᓐᓇ ᑕᑯᔭᐅᒃᑲᓐᓂᖁᒥᓇᖅᑐᖅ ᑭᙴᒪᑦᑎᔪᓐᓂᑦ 

ᐱᑕᖃᖅᐸᒻᒪᑦ, ᐃᒃᑯᐊᖃᐃ 

ᐊᖏᕐᕋᖅᑎᑕᐅᑲᐃᓐᓇᕈᓐᓇᙱᒻᒪᑕ 

ᐊᑕᖏᕐᓗᑎᖃᐃ ᑕᑯᓂᐊᖅᑕᐅᔪᓐᓇᖅᑐᐃᒃᑯᐊ 

ᐊᒥᓱᐊᓘᓗᐊᙱᑦᑑᒐᓗᐊᑦ ᓄᓇᕗᒻᒥᐅᑕᐃᑦ 

ᐃᓚᖏᑦ ᐱᒍᓐᓇᖅᐸᑕ, ᐃᓚᖏᑦᑕᐅᖅ 

ᐱᔪᓐᓇᕆᐊᖃᖅᑑᔫᑎᒋᒐᓗᐊᕐᒥᒐᒃᑭᑦ. ᑖᓐᓇᓕᖃᐃ 

ᑕᑯᔭᐅᒋᐊᕈᓐᓇᙱᒻᒪᑦ ᑕᐃᒃᑯᐊ 

ᐊᖏᕐᕋᖅᓯᒪᙲᓐᓇᖅᑐᐃᑦ 

ᐊᖏᕐᕋᖅᑎᑕᐅᑲᐃᓐᓇᕐᒥᓗᑎᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑕᖅ. ᑖᒃᑯᐊ ᐊᖏᕐᕋᕆᔭᐅᔪᓄᑦ ᐃᓛᒃ ᐅᑯᐊ 

ᐊᖏᕐᕋᕐᒥᖕᓄᑦ ᓇᔪᙱᒃᑲᓗᐊᖅᓱᑎᑦ 

ᒥᐊᓂᖅᓯᒋᐊᖅᑐᖃᑦᑕᖅᑐᐃᑦ ᐊᒻᒪ 

ᑐᓴᐅᒪᑎᑕᐅᓂᖏᑦ ᑖᒃᑯᐊ, ᓇᑯᕐᒦᒃ ᐃᔅᓯᕙᐅᑕᖅ 

ᐃᒪᐃᓕᓚᐅᕐᓚᖓ. ᑐᓴᐅᒪᑎᑕᐅᖃᑦᑕᖅᑐᐃᑦ 

ᐃᓚᒌᖑᔪᐃᑦ ᖃᓄᐃᒍᓐᓇᕐᓂᖏᓐᓂᒃ 

ᑭᓇᑐᐃᓐᓇᕐᓗ ᐃᓚᒋᔭᖅ ᓲᕐᓗ 

ᑐᓴᐅᒪᑎᑕᐅᓂᕆᔭᖏᑦ 

ᒪᑐᐃᙶᙱᓐᓂᖅᓴᐅᖅᑰᔨᑉᐸᑦ ᑖᒃᑯᐊ 



ᕿᑎᖅᑰ, ᕕᕝᕗᐊᕆ 20, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖄᓚᕕᒋᔭᒃᓴᒥᒃ ᐅᖄᓚᐅᑎᒃᑯᑦ 

ᑐᑭᓯᒋᐊᒃᑲᓐᓂᕈᓐᓇᖃᑦᑕᖅᑐᐃᑦ. ᐊᒻᒪ 

ᐃᓐᓇᖅᑕᖃᕌᖓᑦ ᐊᖏᕐᕋᕆᔭᐅᔪᒥᒃ ᒥᐊᓂᕆᔭᐅᒃᐸᑦ 

ᐊᐅᓪᓚᖅᓯᒪᑎᑕᐅᓗᓂ ᓲᕐᓗ ᑖᒃᑯᐊ ᐃᓚᒋᔭᐅᔪᐃᑦ 

ᖃᐅᔨᒪᑎᑕᐅᖃᑦᑕᖅᑐᐃᑦ. 

 

ᓇᓪᓕᐊᑦ ᐃᓚᒋᔭᕐᒥᒃ ᐅᖃᕐᕕᐅᔪᒃᓴᒫᖑᒻᒪᑕ 

ᐋᖅᑭᒃᓱᖅᑕᐅᖃᑦᑕᕐᒥᔪᑦ ᑕᐃᒫᒃ ᓲᕐᓗ ᓇᓪᓕᐊᒃ ᑭᓇ 

ᐅᖄᓚᕕᐅᖃᑦᑕᖅᑐᒃᓴᐅᖕᒪᖔᑦ. ᑕᐃᒫᒃ 

ᓇᓗᖅᑯᑎᒦᖁᓇᒋᑦ ᐃᓚᒌᕈᔪᐃᑦ. 

ᑐᓴᐅᒪᑎᑦᓯᖃᑦᑕᕐᓂᖅ ᑖᒃᑯᐊ ᐊᖏᕐᕋᕐᒥ 

ᒥᐊᓂᖅᓯᔨᐅᓲᑦ ᐃᓱᒫᓘᑎᖃᖅᑐᖃᕈᓂ ᐃᓚᒋᔭᖏᑕ 

ᒥᒃᓵᓄᑦ ᑕᒪᓐᓇ ᐊᑲᕐᕆᔮᕐᓃᑦ 

ᐃᓱᒫᓗᓐᓃᕐᒦᒋᐊᖃᙱᒻᒪᑕ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅ 

ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑕᖅ. ᖁᔭᓐᓇᒦᓗ 

ᑖᓐᓇ ᓇᓗᓇᐃᕐᖓᒍ ᐊᓯᐊᓄᖔᖅ ᓴᖑᒻᒥᓗᖓ 

ᑖᓐᓇ ᐅᖃᐅᓯᐅᖃᑦᑕᖅᓯᒪᐃᓐᓇᖅᑐᖅ 

ᐅᓐᓂᕐᓗᕐᕕᐅᔪᓐᓇᖅᑐᖅ ᐱᑦᑎᐊᖅᑕᐅᔪᕆᙱᒃᑯᓂ 

ᐋᓐᓂᐊᕕᓕᐊᖅᓯᒪᔪᖅ ᐅᕝᕙᓗ 

ᐅᓐᓂᕐᓗᒡᕕᐅᔪᒃᓴᐅᓂᕋᖃᑦᑕᖅᑐᖅ.  

 

ᑖᒃᑯᐊ ᐊᐱᖅᑯᑎᒋᒃᑲᓐᓂᕈᒪᒐᒃᑭᑦ 

ᑐᑭᓯᒃᑲᓐᓂᕈᒪᓪᓗᖓᓗ ᐊᓪᓚᕕᑦᑎᓐᓄᑦ 

ᖃᐅᔨᒃᑲᖅᑕᐅᒐᔪᓲᖑᒐᑦᑕ ᐃᓛᒃ ᐅᓂᒃᑳᖅᑐᓂᒃ 

ᐃᑲᔪᖅᑕᐅᒃᑲᓐᓂᕈᒪᔪᓂᒃ. ᑕᐃᒃᑯᐊ ᐅᓐᓂᕐᓗᕐᕕᒻᒧᑦ 

ᐊᔭᐅᖅᑐᒋᑦ ᖃᑦᑎᐊᖅᑎᑭᐊᖅ 

ᑕᐃᒪᐃᖃᑦᑕᖅᓯᒪᓕᕐᒥᒐᒪ ᐃᑲᔪᕋᓱᑦᑐᒋᑦ ᑕᐃᒃᑯᐊ, 

ᐆᒪᙵᓪᓕ ᐊᐱᖅᑯᑎᖃᕈᒪᔪᖓ ᑖᒃᑯᐊ 

ᐅᓐᓂᕐᓗᕝᕕᖃᕋᐃᒻᒪᑕ ᖃᓄᒃᑲᓐᓂᖅ ᕿᒥᕐᕈᔭᐅᑉᐸᑦ 

ᐊᒻᒪᓗ ᖃᑦᑎᐅᕙᑦ ᑖᒃᑯᐊ ᐊᒥᓱᐊᓘᕙᑦ 

ᕿᒥᕐᕈᔨᐅᖃᑦᑕᖅᑐᐃᑦ ᐅᓂᕐᓗᕝᕕᐅᒐᐃᒻᒪᑕ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑕᖅ. ᑖᒃᑯᐊ ᖃᐅᔨᓴᓲᑦ ᑖᒃᑯᓂᖓ 

ᑎᑎᕋᖅᑕᐃᓐᓇᐅᔭᖃᑦᑕᖅᑐᐃᑦ ᐊᒻᒪ 

ᖃᐅᔨᒋᐊᖅᑕᐅᖃᑦᑕᖅᑐᐃᑦ. 

ᑕᐃᒪᐃᓕᒐᓗᐊᖅᑎᓪᓗᖓ 

ᐊᒥᓱᕈᖅᐸᓪᓕᐊᑐᐃᓐᓇᖅᑐᐃᑦ ᑕᒪᒃᑯᐊ 

ᐅᓐᓂᕐᓗᖃᑦᑕᖅᑐᐃᑦ ᓲᕐᓗ ᐅᖃᕆᐊᖅᑐᖃᑦᑕᖅᑐᐃᑦ 

ᑖᒃᑯᓄᖓ ᐊᒻᒪ ᑐᓵᖃᑦᑕᖅᓯᒪᔪᒃᓴᐅᔪᓯ 

ᑐᓴᐅᒪᑎᑕᐅᔪᐃᑦ ᓲᕐᓗ ᓈᓚᐅᑎᒃᑯᑦ ᐅᕝᕙᓘᓐᓃᑦ 

ᑐᓴᐅᑎᒃᑯᑦ ᐱᕙᓪᓕᐊᔪᓕᕆᔨᑎᒍᑦ 

ᐃᓱᒫᓘᑎᖃᖅᑐᖃᕌᖓᑦ ᑖᓐᓇ ᑕᕝᕗᖓ 

ᐊᓪᓚᕕᒋᔭᐅᔪᒧᑦ ᐅᖃᕐᕕᐅᒋᐊᖅᑐᕈᓐᓇᒃᑲᓐᓂᖅᑐᓄᑦ 

ᑖᒃᑯᓄᖓ ᖃᐅᔨᒋᐊᒃᑲᓐᓂᕈᓐᓇᖁᔭᐅᓪᓗᑎᒃ. 

ᐊᒻᒪᓗᑦᑕᐅᖅ, ᐃᑲᕐᕋᐃᑦ 48−ᓂᒃ ᑭᐅᔭᐅᒐᔭᕆᐊᓖᑦ 

ᑕᒪᓐᓇ ᕿᒥᕐᕈᑕᐅᒐᓗᐊᕐᒪᖔᑦ. ᖁᔭᓐᓇᒦᒃ, 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅ ᓇᑲᓱᒃ. 

 

ᓇᑲᓱᒃ (ᑐᓵᔨᑎᒍᑦ): ᐊᒻᒪᓗ ᑖᒃᑯᐊ 

ᐊᒥᓱᕈᕆᐊᖅᐸᓪᓕᐊᓂᖏᓐᓂᒃ ᖃᔅᓯᐅᕙᑦ? 

ᓄᓇᓕᖕᓂ ᓇᓪᓕᐊᓐᓂᒃ ᑖᒃᑯᐊ ᓇᒦᑉᐸᑦ? 

ᒫᓃᑉᐸᓪᓘᓐᓃᑦ ᐃᖃᓗᖕᓂ ᑖᒃᑯᐊ 

ᐅᖃᕐᕕᐅᒍᓐᓇᖅᑐᐃᑦ ᐃᖅᑲᓇᐃᔭᖅᑏᑦ 

ᖃᑦᓯᐅᕙᓪᓗ? ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅ ᓇᑲᓱᒃ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᒫᓐᓇ 

ᓯᑕᒪᐅᔪᐃᑦ ᐃᖅᑲᓇᐃᔭᖅᑏᑦ ᐃᖃᓗᓐᓃᑦᑐᐃᑦ 

ᑖᒃᑯᐊ. ᖁᔭᓐᓇᒦᒃ, ᐃᔅᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᓂᔅᑕ ᕼᐃᒃᔅ, 

ᒥᔅ ᓇᑲᓱᒃ. 

 

ᓇᑲᓱᒃ (ᑐᓵᔨᑎᒍᑦ): ᑖᒃᑯᐊ ᖃᓄᖅ 

ᐊᒥᓱᕈᕆᐊᖅᐸᓪᓕᐊᓂᐊᖅᐸᑦ ᐃᖅᑲᓇᐃᔭᖅᑎᖏᑦ 

ᑖᒃᑯᓂᖓ ᐱᓕᕆᖃᑦᑕᖅᑐᐃᑦ ᐊᕕᑦᑐᖅᓯᒪᔪᓂᒃ 

ᓄᓇᕗᒻᒥ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅ ᓇᑲᓱᒃ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑖᒃᑯᐊ ᓯᓚᑖᒍᑦ ᐃᖃᓗᖕᓄᑦ 

ᐸᕐᓇᙱᑦᑐᒍᑦ ᐊᒻᒪᓗ ᑕᒪᒃᑯᐊ ᐱᔭᕆᐊᑭᓛᖑᒻᒪᑦ 

ᑕᕝᕙᓂ ᐃᖃᓗᓐᓃᑎᓪᓗᒋᑦ ᐊᒻᒪ 

ᖃᐅᔨᓴᐃᓐᓇᕐᓂᐊᖅᑐᒍᑦ ᖃᑦᓯᓂᒃ ᑖᒃᑯᐊ 

ᐱᔭᒃᓴᖃᖅᑎᑕᐅᒻᒪᖔᑕ 

ᐅᓄᖅᓯᕙᓪᓕᐊᑐᐃᓐᓇᕐᒪᖔᑕᓘᓐᓃᑦ ᐊᒻᒪᓗ 

ᐱᓯᒪᑦᑎᑦᓯᐊᕈᓐᓇᖁᓪᓗᒋᑦ 

ᐊᑐᐃᓐᓇᖃᖅᑎᑦᓯᒋᐊᕐᓂᐊᖅᑐᒍᑦ ᑖᒃᑯᓄᖓ 

ᐊᒻᒪᓗᑦᑕᐅᖅ ᐃᒻᒥᒃᑯᑦ ᑖᒃᑯᓄᖓ 

ᐅᖃᕐᕕᐅᖃᑦᑕᖅᑐᐃᑦ 

ᖃᐅᔨᓴᖅᑕᐅᖃᑦᑕᑦᓯᐊᕈᓐᓇᖁᓪᓗᒋᑦ. 

ᐃᓕᓯᓂᐊᖅᐸᑕᓘᓐᓃᑦ ᐃᑲᔪᕈᑎᓂᒃ 

ᓴᖅᑭᐅᒪᑎᑦᓯᒍᒫᕐᓂᖏᓐᓂᒃ ᑐᓴᒃᑲᐃᒐᔭᕆᕗᖅ. 

ᖁᔭᓐᓇᒦᒃ, ᐃᔅᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅ ᑕᐅᑐᓐᙱ, ᐱᕕᒃᓴᖃᖅᑎᓐᓂᐊᖅᐸᕋ 

ᑖᒃᑯᐊ ᑕᒪᑐᒪᐅᑉ ᒥᒃᓵᓄᑦ ᐊᓯᐊᓅᕐᓂᐊᓕᕋᑦᑕ, ᒥᔅ 

ᑕᐅᑐᓐᙱ. 

 

ᑕᐅᑐᓐᙱ (ᑐᓵᔨᑎᒍᑦ): ᑖᓐᓇ ᐊᐱᖅᑯᑎᒋᔭᕋ 

ᑖᒃᑯᐊ ᒪᒃᐱᒐᖅ 5−ᒦᑦᑐᕆᓕᖅᑲᐅᒐᒪ. 

ᓯᕗᓪᓕᖅᐹᖑᓂᐊᖅᑐᕆᓕᖅᑲᐅᒐᒪ ᒫᓐᓇ 

ᓯᕗᓪᓕᖅᐹᖑᓚᐅᕐᒥᓚᖓ.  

 

>>ᐃᒡᓚᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᒥᔅ ᑕᐅᑐᓐᙱ, 

ᒪᒃᐱᒐᖅ H−4. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. 

ᑖᒃᑯᐊ ᓂᕈᐊᖅᑕᐅᒍᑕᐅᒋᐊᓖᑦ $56,384,000. 

ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᑉᐱᖅᑐᒐᖓ H5. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐃᖏᕐᕋᔪᓕᕆᓂᕐᒧᑦ $24,563,000. ᒥᔅ ᑕᐅᑐᓐᙱ. 

 

ᑕᐅᑐᓐᙱ (ᑐᓵᔩᑎᒍᑦ): ᓇᑯᕐᒦᒃ, ᐃᒃᓯᕙᐅᑕᖅ. 

ᓇᐃᓈᕆᐊᕐᓂᐊᖅᐳᖓ.  

 

ᐊᐱᖅᑯᑎᒋᔭᕋ ᒥᓂᔅᑕᒧᑦ ᐃᓱᒫᓘᑎᒋᔭᕋ 

ᖁᑦᑎᓛᖑᔪᒥᒃ ᐃᕐᓂᐅᖃᑦᑕᖅᑐᐃᑦ ᑕᒫᓂ 1,005 

ᐊᒻᒪᓗ ᐃᓄᒋᐊᑦᑎᕙᓪᓕᐊᔪᐃᑦ 27,000-ᒥᑦ 

ᑕᐃᒪᙵᓂᑦ ᓄᓇᕘᓚᐅᖅᑎᓪᓗᒍ 35 ᐳᓴᒥᒃ 

ᖁᕝᕙᓯᒋᐊᖅᓯᒪᖕᒪᑦ 39,000−ᖑᓕᕐᒪᑕ 

ᐃᓄᒋᐊᒃᑐᐃᑦ ᑐᓴᕈᒥᓇᙱᑦᑐᖅ ᐃᓚᖓᒍᑦ ᑭᓯᐊᓂ 

ᑐᓴᕈᒥᓇᕋᓗᐊᖅᓱᓂ ᐃᕐᓂᐅᖃᑦᑕᖅᑐᐃᑦ, ᖃᓄᕐᓕ 

ᑕᒪᓐᓇ ᐃᓱᒫᓗᖕᓇᖅᑐᖅ ᓲᕐᓗ ᐃᒡᓗᑭᒃᓴᕐᓂᖅ ᐊᒻᒪ 

ᐃᓄᓕᕆᓂᑦᑎᒍᑦ ᑕᒪᒃᑯᐊ 

ᐃᑲᔪᖅᑕᐅᖃᑦᑕᕆᐊᖃᕐᓂᖏᑦ ᑕᒪᒃᑯᐊᖑᒻᒪᑕ 

ᐊᑯᓂᐅᔪᒧᑦ ᐊᕐᕌᒍᓄᑦ ᓯᕕᑐᔪᓄᑦ.  

 

ᓄᓇᕗᒻᒥᐅᑕᐅᓪᓗᑕ ᐃᓱᒫᓘᑎᒋᔭᕋ 

ᕿᑐᕐᖓᕆᔭᐅᔪᐃᑦ ᓄᑕᖅᑲᐃᑦ ᐊᖓᔪᖅᑳᖏᓪᓗ 

ᓲᕐᓗ ᐊᖓᔪᖅᑳᖑᓂᕐᒥᒃ 

ᐃᓄᙳᖅᓴᐃᔪᓐᓇᖃᑦᑕᙱᒻᒪᑕ 

ᐃᓄᖑᐃᒍᓐᓇᖃᑦᑕᙱᒻᒪᑕ.   

 

ᐊᐱᖅᑯᑎᒋᔭᕋ ᒥᓂᔅᑕᒧᑦ ᑖᒃᑯᐊ ᐃᓵᒃᓯᒪᖕᒪᖔᑕ 

ᐃᓕᓐᓂᐊᕐᕕᖕᓄᑦ ᑕᒪᒃᑯᓂᖓ 

ᑐᓴᐅᒪᑎᑕᐅᕚᓪᓕᖃᑦᑕᖁᔭᐅᓪᓗᑎᒃ ᑕᒪᒃᑯᐊ 

ᐱᖃᑎᒌᖕᓂᐅᑉ ᒥᒃᓵᓄᑦ ᐊᒻᒪᓗ 

ᕿᑐᕐᖓᖅᑖᑕᐃᓕᒋᐊᖃᕋᓱᐊᖃᑦᑕᕐᓂᖅ ᐅᑭᐅᖏᑦ 

ᓈᒻᒪᒃᓯᓚᐅᙱᓐᓂᖏᓐᓂᒃ.  

ᑕᒪᓐᓇ ᓲᕐᓗ ᐸᐃᕆᕕᑕᖃᕈᓐᓇᕐᓂᖏᓐᓂᒃ ᐃᑲᔫᑏᑦ 

ᐅᕝᕙᓘᓐᓃᑦ ᓱᕈᓯᖅᓯᐅᑏᑦ ᑖᒃᑯᐊ 

ᐃᑲᔫᑎᐅᖃᑦᑕᕋᓗᐊᖅᑎᓪᓗᒋᑦ 

ᑕᒪᑐᒥᖓᐅᒐᓗᐊᖅᑎᓪᓗᒋᑦ. 

 

ᑭᓯᐊᓂ ᕿᑐᕐᖏᐅᖃᑦᑕᕐᓂᖅ 

ᐅᔾᔨᖅᓱᕆᐊᖃᕋᓗᐊᕋᑦᑕ ᐊᒻᒪᓗ ᐅᕙᒍᑦ 

ᐃᓄᒋᐊᒃᓯᓂᖏᑦ ᓄᓇᕗᒻᒥᐅᑕᐃᑦ ᑭᓯᐊᓂ ᓲᕐᓗ 

ᖄᒥᑦᑐᑎᑐᑦ ᐃᒪᕐᔪᐊᕐᒥᒃ ᑕᒪᐅᖓ ᑎᑭᑕᐅᓚᖓᒐᑦᑕ 

ᐅᔾᔨᖅᓱᑦᓯᐊᙱᒃᑯᑦᑕ ᖃᓄᖅ ᐃᓅᓯᑦᑎᓐᓂᒃ 

ᐋᖅᑭᒃᐹᓪᓕᕈᓐᓇᕐᓂᖅᓴᐅᔪᓂᒃ. ᓱᓇᓂᒃ 

ᐊᖓᔪᖅᑳᕆᔭᐅᔪᐃᑦ ᕿᑐᕐᖓᖏᓪᓗ ᖃᓄᖅ 

ᐃᓄᙳᖅᓴᔭᐅᑦᑎᐊᕆᐊᖃᕐᓂᕐᒥᒃ ᐱᓕᕆᐊᖅᐸ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᙱ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᒫᓐᓇ ᐅᖃᕈᓐᓇᖅᑐᖓ ᓇᓗᔪᖓ 

ᖃᓄᖅ ᑖᓐᓇ ᐃᓕᓐᓂᐊᖅᑐᓕᕆᔨᒃᑯᑦ ᑖᒃᑯᐊ 

ᓄᓕᐊᕐᓂᕐᒧᑦ ᐃᓕᓐᓂᐊᕈᑕᐅᓲᑦ ᐊᕐᓇᐃᑦ, ᐊᖑᑏᑦ 

ᒥᒃᓵᓄᑦ ᐃᓕᓐᓂᐊᕈᑎᐅᖃᑦᑕᕐᓂᖏᑕ 

ᐃᓕᓐᓂᐊᕐᕕᖕᓂ ᖃᓄᐃᓪᓚᕆᐅᖕᒪᖔᑕ 

ᐅᖃᕈᓐᓇᙱᑦᑐᖓ. ᑭᓯᐊᓂ ᑖᓐᓇ 

ᐱᔭᕆᐊᑐᔫᒍᓐᓇᕐᒪᑦ ᐊᒻᒪ ᓲᕐᓗ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑎᒍᑦ ᐋᓐᓂᐊᕐᕖᑦ 

ᐋᓐᓂᐊᕐᕕᕋᓛᑦ ᐅᖃᓪᓚᖕᓂᒦᒋᐊᖃᖅᑎᓪᓗᒋᑦ 

ᑕᒪᑐᒪᐅᑉ ᒥᒃᓵᓄᑦ ᐱᔭᕆᐊᑐᔫᒍᓐᓇᖃᑦᑕᕐᒥᖕᒪᑦ 

ᐱᓕᒻᒪᒃᓴᖅᑕᐅᑎᓐᓇᒋᑦ ᑐᓴᒃᑲᐃᒋᐊᖃᕐᓂᖏᑦ 

ᐅᕕᒃᑲᓛᓂᒃ. ᑕᒪᓐᓇ ᐃᒻᒥᒃᑯᑦ ᑭᓇᕐᒧᑦ ᑭᓇᕐᒧᑦ 

ᑕᒪᓐᓇ ᐱᔭᕆᐊᑐᔫᒍᓐᓇᕐᒪᑦ. ᐊᒻᒪᓗ ᖃᓄᑎᒋ 

ᑕᒪᓐᓇ ᐃᓕᓐᓂᐊᖅᑎᑕᐅᓂᐊᕐᓂᖏᑦ 

ᐱᓕᒻᒪᒃᓴᖅᑕᐅᓗᑎᒃ ᖃᓄᖅ ᐊᐱᕆᓗᒍ ᓄᑕᖅᑲᑦ 

ᐊᖓᔪᖅᑳᕆᔭᐅᔪᐃᑦ ᑕᒫᓂ ᐊᑐᐃᓐᓇᐅᑎᓐᓇᒋᑦ 

ᐱᒻᒪᕆᐅᔪᑦ.  

 

ᑖᒃᑯᐊ ᐊᕐᓇᐃᓪᓗ ᐊᖑᑏᓪᓗ ᖃᓄᖅ 

ᖃᓄᐃᙱᓐᓂᕐᒦᒋᐊᖃᕐᓂᖏᑕ ᐃᓅᓯᖏᓐᓂᒃ 

ᐊᖏᒡᓕᕙᓪᓕᐊᓂᖏᑦ, ᐃᓐᓇᕈᖅᐸᓪᓕᐊᓂᖏᓐᓄᑦ 

ᓲᕐᓗ ᐃᓚᒋᔭᖓ ᐊᑲᐅᑦᓴᖅᑎᓐᓇᒍᓪᓗ 

ᐅᖃᓪᓚᖕᓂᕐᒥᒃ ᓈᒻᒪᒃᓴᙱᑦᑐᖃᖅᐸᑦ, ᑕᒪᓐᓇ ᑕᒡᕙ 

ᓄᐃᒍᓐᓇᕐᒥᖕᒪᑦ ᐃᖅᑲᓇᐃᔭᖅᑎᐅᔪᓂᒃ ᑕᐃᒪᓐᓇ 

ᑲᔪᓯᒋᐊᕈᑎᒋᔪᓐᓃᓲᕆᖕᒥᔭᖓᑦ ᓇᓗᓇᐃᕆᓗᑎᒃ 

ᑕᒪᒃᑯᓂᖓ ᐱᓕᒻᒪᒃᓴᖅᑕᐅᒍᑎᐅᒋᐊᖃᖅᑐᓂᒃ 

ᖃᓄᐃᒋᐊᖃᕐᓂᖏᑕ. ᐊᒻᒪᓗ ᑕᒪᒃᑯᐊ 

ᓄᓕᐊᕐᓂᕐᒧᑦ ᑐᕌᖓᔪᓄᑦ ᑕᐃᒃᑯᐊ 

ᐱᓕᒻᒪᒃᓴᖅᑕᐅᔪᓐᓃᓲᑦ ᑕᐃᒪᓐᓇ 

ᐊᑐᐃᓐᓇᖅᑕᖃᙱᒃᑳᖓᑦ ᐊᖓᔪᖅᑳᕆᔭᐅᔪᓂᒃ. 

ᐃᓐᓇᕈᐊᖅᐸᑕ ᐊᐱᖅᑯᑎᒋᔭᐅᒐᔭᖅᑐᖃᐃ...  

 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓄᑦ ᐃᒻᒪᖄ 

ᖃᓄᐃᓕᖓᒋᐊᖃᕋᔭᖅᐸᑕ ᐃᓐᓇᕈᐊᖅᐸᑕ. 

ᐊᐱᖅᑯᑎᒃᓴᑦᑎᐊᕙᖃᐃ.  

 

>>ᐃᒡᓚᖅᑐᑦ 

 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅ ᑕᐅᑐᓐᙱ. 

 

ᑕᐅᑐᓐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ, 

ᐃᓱᒪᒋᒐᒃᑯ ᐃᒪᓐᓇ ᐱᓕᕆᕝᕕᖓ ᓯᕗᓕᖅᐅᓪᓗᑕ 

ᒐᕙᒪᐅᓪᓗᑕ ᓯᕗᓕᐅᕐᕕᒋᔭᕆᐊᖃᖅᑰᕋᑦᑎᒍᑦ 

ᐅᕙᖓᓗᑦᑕᐅᖅ ᑲᒪᒋᔭᕆᐊᖃᕋᒃᑯ.  

 

ᑕᐃᒪᐃᙱᑉᐸᑦ ᐃᓱᒪᔪᖓ ᐅᕝᕙᓗᑭᐊᖅ 

ᑐᓴᕐᓂᑰᔪᖓ ᒪᒃᑯᒃᑐᓂᒃ ᐊᕐᓇᓂᒃ, 

ᕿᑐᕐᖓᖅᑖᖅᖢᑎᒃ ᐊᕐᕌᒍᓕᕐᒪᓪᓗ 

ᕿᑐᕐᖓᖅᑖᒃᑲᓐᓂᓕᕆᓪᓗᓂ 

ᓇᐃᓴᐃᕙᓪᓕᐊᓪᓗᓂᐅᒡᓗ ᑮᓇᐅᔭᖅᑐᖅᐸᖕᓂᖓ. 

ᐅᖃᓚᐅᖅᑐᖅ $400−ᑖᖅᑎᑕᐅᓚᐅᕐᒪᑦ 

ᓯᕗᓪᓕᖅᐹᕐᒧᑦ ᕿᑐᕐᖓᕐᒥᓄᑦ, 

$800−ᑖᕈᓐᓇᖅᓯᓕᖅᐳᖅ ᑕᖅᑭᑕᒫᑦ. ᑕᒪᓐᓇ 

ᐊᑦᑕᕐᓇᖅᑐᐊᓗᒃ, ᑕᐃᒪᓐᓇ ᐃᓱᒪᓪᓗᓂ.  

 

ᓄᓇᕗᒻᒥ ᓴᖅᑭᑦᑎᕙᓪᓕᐊᔪᒍᑦ, 

ᕿᑐᕐᖏᐅᕐᓂᖅᓴᐅᒍᕕᑦ, 

ᐃᑲᔫᓯᐊᖅᑖᕈᓐᓇᕐᓂᖅᓴᐅᔪᑎᑦ, ᑭᓯᐊᓂ 

ᐃᓅᓇᓱᐊᕐᓂᖅ ᐊᑭᑐᔫᖕᒪᑦ ᐃᒪᓐᓇᐃᓕᓚᐅᕐᓚᖓ, 

ᐅᖃᙱᑦᑐᖓ ᕿᑐᕐᖏᐅᖅᓂᖅ ᐱᐅᙱᑦᑐᖅ, 

ᐅᖃᖅᑐᖓ ᐸᕐᓇᒃᓯᒪᑦᑎᐊᙱᓐᓂᖅ ᓯᕗᓂᒃᓴᒧᑦ 

ᐱᐅᙱᑦᑐᒻᒪᕆᐊᓗᒃ. 

 

ᓄᑖᖑᔪᖅ ᑭᒃᑯᑐᐃᓐᓇᕐᓄᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᒪᓕᒐᖅ 

ᐊᑐᓕᖅᑎᑕᐅᓚᐅᖅᑐᑦ ᔮᓐᓄᐊᕆᒥᐅᓚᐅᖅᑐᒥᒃ 

2020−ᒥ, ᑭᓲᕙᑦ ᓄᑖᖑᔪᑦ ᐱᒋᐊᖅᑎᑕᐅᓛᖅᐸᑦ 

ᓄᑖᖑᔪᒥᒃ ᒪᓕᒐᕐᒥᒃ ᐊᑐᖅᑕᐅᔭᕆᐊᓕᖕᓂᓪᓗ 

ᑕᒪᓐᓇᓗ ᐅᖃᐅᓯᕆᔭᕆᐊᖃᖅᖢᑎᒃᑯᒃ? ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᙱ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑖᓐᓇ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᒪᓕᒐᖅ ᒪᓕᒐᓕᕆᓂᕐᒧᑦ ᑕᒪᒃᑯᓄᖓ 

ᐋᓐᓂᐊᓯᐅᖅᑎᓄᑦ ᐋᖅᑭᒃᓯᒪᑦᑎᐊᖁᓪᓗᒍ 

ᑭᒡᓕᖃᐅᖃᓪᓗᒍ ᐊᒻᒪᓗ ᑖᓐᓇ 

ᑐᓴᐅᒪᖃᑦᑕᐅᑎᓂᖅ ᒪᑐᐃᖓᖅᑲᐅᒐᑦᑕ. ᐄ, ᑖᓐᓇ 

ᐅᖃᐅᓯᑦᑎᐊᕙᒃ ᐊᑑᑎᖃᑦᑎᐊᖅᖢᓂ. ᑖᓐᓇ 

ᐸᕐᓇᒃᓯᒪᓗᓂ ᓇᔾᔨᓗᓂ ᐸᕐᓇᒃᓯᒪᓗᓂ 

ᐱᐅᓂᖅᓴᐅᖕᒪᑦ. ᐃᒪᓐᓇ ᐸᕐᓇᒃᓯᒪᓂᖅᓴᐅᔪᓐᓇᕐᒪᑕ 

ᐃᓚᔮᕇᒃᑖᕋᓱᓪᓗᑎᒃ.  

 

ᐄ, ᑕᐃᒪ ᑐᑭᒧᐊᕈᑎᒃᓴᖏᑦ ᑕᐃᒫᒃ ᐱᓕᕆᔾᔪᑎᓄᑦ 

ᐃᒻᒥᓂᒃ ᐃᒃᐱᒋᑦᑎᐊᕋᑎᒃ. ᑖᒃᑯᐊ ᓱᕈᓰᑦ 

ᐃᓕᓐᓂᐊᕐᑎᓪᓗ ᑎᒥᖏᑦ ᓇᖕᒥᓂᖅ ᑎᒥᒋᖕᒪᒍ 

ᐸᖅᑭᑦᑐᓐᓇᓗᓂ. ᑖᓐᓇ 

ᑐᓴᖅᑎᑦᑎᔾᔪᑎᑦᑎᐊᕙᐅᖅᑰᕐᒪᑦ ᐃᒪᓐᓇᓗ 

ᐊᑦᑕᕐᓇᖏᑦᑐᒥᒃ ᐊᐃᑉᐸᕇᖃᑦᑕᕐᓂᕐᒧᑦ, ᐅᓱᖕᒧᓪᓗ 

ᐴᕐᓘᓐᓂᒃ. ᐅᖃᕈᓂ ᐃᒪᓐᓇ ᓇᔾᔨᓇᙱᑦᑐᓄᓪᓗ 

ᐊᑐᐃᓐᓇᐅᖕᒥᖕᒪᑕ ᐋᓐᓂᐊᕕᖕᓂ.  

 

ᑕᐃᒫᒃ ᐅᖃᖃᖅᑎᒌᒍᑕᐅᖁᖃᑦᑕᖅᑕᕋᓕ 

ᒪᒃᑯᒃᑐᓄᑦ, ᐃᓐᓇᕐᓄᑦ ᒪᑯᓄᖓ ᐋᓐᓂᐊᕕᖕᓂ 

ᐃᖅᑲᓇᐃᔭᖅᑐᓄᑦ. ᐃᓚᔮᕇᓂᒃᑕᐅᖅ 

ᐅᖃᖃᑎᒌᒍᑕᐅᔭᕆᐊᖃᕐᒥᖕᒪᑦ. ᐸᓂᒃᑲᓕ 

ᐱᕈᖅᐸᓪᓕᐊᑎᓪᓗᒋᑦ ᑕᐃᒫᖅ ᐅᖃᖃᑎᒌᖕᓂᖅ 

ᑲᙳᓇᖅᑑᖏᒻᒪᑦ. ᑲᙳᓇᖅᑑᔭᕆᐊᖃᙱᒻᒪᑦ. 

ᑖᒃᑯᐊ ᑕᕝᕙ ᐊᖏᔪᖅᑳᕆᔭᐅᓗᓂ 

ᕿᑐᕐᖓᖃᕐᓂᕐᒧᑦ ᐃᓚᒋᖕᒪᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᙱ. 

 

ᑕᐅᑐᓐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᓈᓚᒃᑲᕕᖓ. ᐅᕙᓐᓄᑦ ᐱᒻᒪᕆᐅᖕᒪᑦ 

ᐃᓱᒫᓗᓐᓇᖅᑐᓂᓗ, ᑕᒪᒃᑯᓄᖓ ᓱᕈᓰᑦ 

ᕿᑐᕐᖓᖅᑖᖅᐸᓪᓕᐊᑎᓪᓗᒋᑦ ᐊᒻᒪᓗ ᑲᓇᑕᓕᒫᒥ. 

ᓄᓇᕗᑦ ᐳᖅᑐᓛᒥᒃ ᕿᑐᕐᖓᖅᑖᖅᐸᓪᓕᐊᖕᒪᑕ 

ᐳᖅᑐᔪᒻᒪᕆᖕᒥᒃ.  



ᕿᑎᖅᑰ, ᕕᕝᕗᐊᕆ 20, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᕈᒪᓪᓗᖓ, ᐃᓕᓐᓂᐊᕐᕕᖕᓂ 

ᐅᖃᓪᓚᐅᔾᔭᐅᒃᑲᓐᓂᕈᑎᒃ ᐃᓐᓇᕐᓂᒡᓘᓐᓃᑦ ᑕᐃᒫᒃ 

ᐱᔪᑎᒋᓪᓗᒍ ᐅᖃᖅᐸᕋ. ᖃᐅᔨᒪᔪᖓ 

ᓇᔾᔨᐊᖏᖅᑕᐅᖃᑦᑕᖅᑐᑦ ᓄᓇᕘᒥ. ᑭᓯᐊᓂ 

ᐃᓐᓇᕐᒥᒃ ᐅᖃᖅᑐᖃᓚᐅᕐᒪᑦ ᐅᕙᓐᓄᑦ, ᑕᐃᒫᒃ 

ᑲᙳᓇᖅᑑᑎᓚᐅᕐᓗᓂ ᓇᔾᔨᐊᖏᖅᑕᐅᓂᖅ. 

ᖃᐅᔨᒪᒐᑦᑕ ᓇᔾᔨᐊᖏᖅᑕᐅᓯᒪᔪᑦ ᑎᒥᖏᑦ ᐊᒻᒪᓗ 

ᓄᔭᐃᔭᕐᓂᖅ, ᖃᐅᔨᔾᔪᑎᒐ ᑖᓐᓇ ᒪᒃᑯᒃᑐᖅ 

ᓇᔾᔨᐊᖏᖅᑕᐅᓯᒪᔪᖅ. ᐃᓐᓇᕐᒧᑦ ᐅᖃᐅᔾᔭᐅᓚᐅᕋᒪ 

ᓱᕈᓰᑦ ᕿᑐᕐᖓᖅᑖᖅᐸᑎᒃ ᑎᒥᖓ 

ᐃᓐᓇᐅᓐᖏᓗᐊᖅᑎᓪᓗᒍ ᐃᕐᓂᔭᕆᐊᒃᓴᖅ, ᐄ, 

ᑕᐃᒪ ᐃᓄᐃᑦ ᖃᐅᔨᒪᔭᑐᖃᖓᑦ ᑕᐃᒪᑦᑐᖅ.  

 

ᐃᓚᒋᔭᐅᔭᕆᐊᖃᖅᑰᕐᒪᑦ ᐃᓕᓐᓂᐊᕕᖕᓂ 

ᐃᓕᓐᓂᐊᕈᑎᓂᒃ. ᐅᒃᐱᕆᒐᒃᑯ ᑕᒪᒃᑯᐊ 

ᐋᓐᓂᐊᕕᖕᒥ ᐃᖅᑲᓇᐃᔭᖅᑐᑦ 

ᐃᓕᓐᓂᐊᕐᕕᖕᓅᖃᑦᑕᕆᐊᖃᖅᑰᓕᖅᑐᑦ 

ᐅᖃᖃᑎᒌᒃᑎᑦᑎᓗᑎᒃ. ᐊᕐᕌᒍᓂᒃ ᑕᓪᓕᒪᓂᒃ 

ᒪᒃᑯᒃᑐᓂᒃ ᑎᒥᕐᓗᒃᑐᒻᒪᕆᖕᓄᑦ.  

 

ᐊᐱᖅᑯᑎᖃᓗᐊᖏᑦᑐᖓ. ᑖᓐᓇ 

ᓴᖅᑭᑦᑐᒪᑐᐃᓐᓇᕋᑖᖅᑕᕋ ᐅᖃᐅᓯᒃᓴᓂᒃ 

ᐅᖃᕈᒪᓪᓗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᙱ. ᒥᓂᔅᑖ ᐅᖃᕐᕕᒋᔪᒪᕋᑖᖅᐱᐅᒃ? 

ᐊᑏᒎᖅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᕕᖃᖅᑎᒃᑲᕕᖓ ᖁᔭᓐᓇᒦᒃ. ᑕᐃᒪ ᐃᒻᒥᓂᒃ 

ᐃᒃᐱᒋᑦᑎᐊᕋᒪ. ᐃᓅᑦᓯᐊᕐᓂᖅ ᐅᖃᓕᒫᕈᓐᓇᕐᓂᖅ 

ᐃᓕᓐᓂᐊᖅᑐᓕᕆᔨᒃᑯᑎᒍᑦ ᑖᒃᑯᐊ, ᐅᕙᖓᐅᓇ 

ᑖᓐᓇ ᓈᒻᒪᒡᓗᑎᒃ ᐊᔾᔨᒌᖏᑦᑐᑦ ᐳᖅᑐᓂᓖᑦ 

ᐊᔾᔨᒌᖏᑦᑐᓂᒃ ᒪᑯᐊ ᓇᔾᔨᓇᙱᑦᑐᓂᒡᓗ 

ᐃᓐᓇᕈᖅᐸᓪᓕᐊᓂᕐᒧᑦ ᐊᖏᖅᓯᒪᔭᕆᐊᖃᕐᓂᕐᒥᒃ, 

ᐅᓂᒃᑳᓕᐅᕈᑕᐅᖃᑦᑕᖅᑐᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᖃᑎᒋᓪᓗᒋᑦ ᐅᖃᓕᒫᖃᑦᑕᕐᓂᕐᒧᑦ. ᑕᐃᒪ 

ᐃᓕᓯᒪᔪᖃᖅᐸᒌᖅᑐᖅ. ᑕᐃᒪ 

ᖃᐅᔨᒋᐊᒃᑲᓐᓂᕈᓐᓇᖅᑐᒃᓴᐅᔪᑦ. ᒪᒥᐊᓇᖅ, ᑕᐃᓐᓇ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ ᐊᓯᐊᒍᑦ 

ᑲᑎᒪᓂᒃᑰᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᖓᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑕᒪᑐᒧᖓᑦᑕᐃᓐᓇᖅ ᒥᔅ ᑕᐅᑐᓐᙱᐅᑉ 

ᐅᖃᐅᓯᖏᓐᓄᑦ. ᑕᒫᓂ ᐱᓇᓱᐊᕈᓯᐅᓂᐊᖅᑐᓂ 

ᐅᓪᓗᓂᒃ, ᑖᒃᑯᐊ ᐱᑐᖃᐅᓗᐊᖅᑐᒻᒪᕆᐅᖕᒪᑕ 

ᖃᔅᓯᐊᓗᖕᓂᒃ ᐊᕐᕌᒍᓂᒃ.  

 

ᐊᐱᖅᑯᑎᒐ ᓯᕗᓪᓕᖅᐹᖅ, ᑐᒃᓯᕋᕈᒪᖅᑲᐅᒐᒪ 

ᓈᓴᐅᑎᖏᑦ ᐊᔾᔨᑲᓴᖏᓐᓂᒃ 

ᐱᑕᖃᖅᑎᑕᐅᓚᐅᖅᖢᓂ ᐊᕐᕌᓂ. ᐱᓕᕆᕝᕕᐅᔪᑦ 

ᑎᑎᕋᖅᓯᒪᓚᐅᕐᒪᑕ ᐊᒡᒍᖅᑐᖅᓯᒪᔪᓂᒃ ᓄᓇᓕᖕᓂ 

ᐃᓅᓯᑦᑎᐊᕙᓕᕆᓂᕐᒧᑦ ᑮᓇᐅᔭᖃᖅᑎᑦᑎᔪᑦ ᐊᒻᒪᓗ 

ᐅᓛᕈᕐᒥᑕᖅᑎᑦᑎᓂᖅ.  

 

ᒥᓂᔅᑕᖃᐃ ᐅᖃᖅᓯᒪᔪᖅ, 

ᐱᑕᖃᖅᑎᑦᑐᓐᓇᕋᔭᖅᐹᖅᑲᐃ ᒪᑐᒪ ᑭᖑᓂᖓᒍᑦ 

ᑲᑎᒪᔨᕋᓛᑦ? ᑐᒃᓯᕋᐅᑎᒐ ᑕᒪᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᐃᒪᐃᓕᐅᕈᓐᓇᖅᑐᖓ 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐋᒃᑳᖅᑕᐅᓚᐅᖏᓂᓐᓂᒃ ᐊᐱᖅᓱᐃᓇᕐᓂᐊᕋᒪ.  

 

ᒥᔅ ᑕᐅᑐᓐᙱᐅᑉ ᐅᖃᐅᓯᕆᐱᓪᓚᖅᑲᐅᔭᖏᑦ. ᒪᐅᓇ 

ᐃᓄᒋᐊᒃᓯᕙᓪᓕᐊᓪᓗᓂ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐅᔾᔨᕆᒐᒃᑯ. 

ᓄᕕᐱᕆ 21−ᖑᑎᓪᓗᒍ ᑎᑎᕋᖅᑕᐅᓚᐅᖅᑐᖅ. 

ᐊᕐᕌᒎᑕᒫᑦ ᑮᓇᐅᔭᖅᑐᕈᑎᒃᓴᒃᑲᓐᓃᑦ 

ᑐᒃᓯᕋᖅᑎᓪᓗᒋᑦ. ᐱᓕᕆᕕᖅ ᐅᖃᖅᓯᒪᔪᖅ, ᒪᒃᐱᒐᖅ 

3−ᒥ ᓄᓇᕗᒻᒥ ᐃᕐᓂᖃᑦᑕᕐᓂᖅ ᑖᒃᑯᓄᖓ 

ᓇᕈᔾᔪᑕᐅᖃᑦᑕᕐᓗᓂ. ᑖᒃᑯᐊ ᓄᓇᓕᖕᒥᖕᓂᒃ 

ᐊᐅᓪᓚᖅᑐᐃᓐᓇᐅᔭᕆᐊᖃᖅᐸᖕᒪᑕ ᐃᕐᓂᔭᖅᑐᖅᑐᑦ 

ᓄᑕᕋᐃᓪᓗ. ᑖᒃᑯᐊᓗ ᑮᓇᐅᔭᖅᑐᓛᙳᓪᓗᑎᒃ 

ᓄᑕᕋᐃᑦ ᐋᓐᓂᐊᖃᖅᑎᓪᓗᒋᑦ 

ᐃᓅᓕᓴᖅᑕᐅᔭᕆᐊᖃᖅᑎᓪᓗᒋᓪᓗ.  

 

ᑕᐃᒪ ᒪᓕᒐᓕᐅᖅᑎᐊᖃᑎᒪ ᐊᐱᖅᑯᑎᒋᕋᑖᖅᑕᖓ 

ᐃᓱᒪᒋᓪᓗᒍ ᒐᕙᒪᓕᒫᕐᓗ ᑕᑯᓪᓗᒍ, ᖃᓄᕐᓗ 

ᐊᒃᑐᖅᓯᓯᒪᖕᒪᖔᑦ ᑮᓇᐅᔭᖅᑐᕐᓂᖏᓐᓂᒃ. ᒪᑯᐊ 

ᐃᓚᔮᕇᖕᓄᑦ ᐸᕐᓇᖕᓂᒃ ᐊᒻᒪᓗ ᑭᑐᕐᖓᖅᑖᕐᓂᕈᓂ 

ᐸᕐᓇᒃᓯᒪᔪᑦ. ᑭᓯᐊᓂ ᐱᑐᐃᓐᓇᕆᐊᖃᓕᕐᓕᑦ, ᑭᐊᑉ 

ᑲᒪᒋᔭᕆᖕᒪᒍ? ᒐᕙᒪᒃᑰᔫᑦ? ᑖᓐᓇ ᐸᕐᓇᒃᓯᒪᔪᒥᒃ 

ᑭᑐᕐᖓᖃᕐᓂᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᒃ 

ᐃᓕᓐᓂᐊᑐᓕᕆᔨᒃᑰᖅᑰᖏᒻᒪᑦ. ᐅᕝᕙᓘᓐᓃᑦ 

ᐃᓚᔮᕇᑦ ᓇᖕᒥᓂᖅ ᑲᒪᒋᔭᖏᑦ. ᐱᓕᕆᕝᕖᖅᑲᐃ 

ᖃᓄᖅ ᐃᓱᒪᒋᔭᖃᖅᐸᑦ ᑖᓐᓇ ᐸᕐᓇᒃᓯᒪᔪᒥᒃ 

ᕿᑐᕐᖓᖅᑖᕋᓱᖕᓂᕐᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒪᓐᓇ ᑐᓂᑐᐃᓐᓇᕋᓱᓐᖏᑕᕋᓗᐊᕋ 

ᓈᒻᒪᖅᑰᖏᒻᒪᑦ. ᑕᐃᒪ ᑲᒪᒋᔭᒃᓴᖃᖅᑐᐃᓐᓇᐅᒐᑦᑕ. 

ᐅᖃᓚᐅᕈᓗᐊᖅᑎᓪᓗᖓ ᑕᐃᒪ, 

ᐱᓕᕆᖃᑎᖃᓲᖑᔪᒍᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᖏᑕ, 

ᐃᓕᓐᓂᐊᖅᑐᓕᕆᔨᖏᑕᓗ, ᐃᓄᓕᕆᔨᒃᑯᖏᑕᓗ.  

 

ᐅᕙᒍᓕᒫᖅᑕᕗᑦ ᐅᖃᐅᓯᖃᕋᑦᑕ, ᑕᒪᒃᑯᐊ 

ᐊᐃᑉᐸᕇᓅᖓᔪᑦ. ᑎᒥᒥᒃ ᐃᒃᐱᒍᓱᑦᑎᐊᕐᓂᕐᒥᒃ 

ᐊᔾᔨᒌᖏᑦᑐᓂᒃ. ᐃᓕᓐᓂᐊᖅᑐᓕᕆᒃᑯᓐᓄᓪᓕ 

ᐅᖃᕈᑦᑕ ᑕᒪᒃᑯᐊ ᐃᓄᓕᕆᔨᒃᑯᑦ ᒪᑯᐊ 

ᑎᒍᐊᙳᐊᖃᖃᑦᑕᕐᓂᖅ ᐊᒻᒪᓗ 

ᖃᐅᔨᒪᔭᐅᔭᕆᐊᓖᑦ, ᐃᓄᓕᕆᔨᒃᑯᓪᓕ ᑕᐃᒪ. 

ᑕᐃᒪᓕ ᐋᓐᓂᐊᖃᕐᓇᙱᑦᑐᓕᕆᓂᕐᒨᖓᑎᓪᓗᒍ 

ᑖᓐᓇ ᕿᑐᕐᖓᖅᑖᕐᓂᕐᒧᑦ ᐊᐃᑉᐸᕇᖕᓂᒧᓪᓘᓐᓃᑦ 

ᐅᕝᕙᓘᓐᓃᑦ ᐊᐃᑦᑐᕐᓗᐃᖃᑦᑕᐅᑎᓂᕐᒧᑦ. ᑕᒫᓂ 

ᐱᓕᕆᐊᒃᓴᓂᒃ ᓄᓇᕗᑉ ᐱᑕᖃᖅᑎᑕᑎᑦ.  

 

ᑭᓯᐊᓂ ᑭᐅᑦᑎᐊᖏᑦᑐᖓ ᖃᐅᔨᒪᔪᖓ. 

ᐊᔾᔨᒌᖏᑦᑐᑦ ᐱᓕᕆᕖᑦ ᖃᔅᓯᐅᖕᒪᖓᑕ, ᑖᓐᓇ 

ᐅᖃᐅᓯᕆᔭᐃᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, 

ᐅᖃᙱᑦᑐᖓ ᑲᒪᒋᔭᖃᓪᓚᑦᑖᖅᑐᑦ, 

ᐃᓄᓕᕆᔨᒃᑯᓘᓐᓃᑦ, ᐃᓕᓐᓂᐊᖅᑐᓕᕆᔨᒃᑯᓘᓐᓃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᑕᐃᒪ, ᑖᓐᓇ ᓇᔾᔨᓇᙱᑦᑐᓂᒃ, ᐅᓱᖕᒧᓪᓗ ᐴᓂᒃ, 

ᐊᓯᖏᓐᓂᒡᓗ ᓇᔾᔨᓇᙱᑦᑐᓂᒃ ᐊᐱᖅᑯᑎᖃᕋᑖᕋᒪ. 

ᑖᓐᓇ ᐄᔨᒐᖅ, ᑲᐱᓯᔪᓐᓇᖅᓯᖅᑰᖅᖢᑎᓪᓗ.  

 

ᐅᓪᓗᒥ ᒪᒃᑯᒃᑐᓄᑦ ᐊᕐᓇᓄᑦ ᓇᔾᔨᓇᙱᑦᑐᓂᒃ 

ᐊᑐᐃᓐᓇᖃᕈᒪᔪᓂᒃ. ᐋᓐᓂᐊᕕᓕᐊᖏᒃᑲᓗᐊᕐᓗᓂ 

ᐱᔭᐅᔪᓐᓇᖅᐹᑦ? ᑖᓐᓇ ᐊᐱᖅᑯᑎᒋᕙᕋ ᐱᓪᓗᒋᑦ 

ᓄᓇᓕᕋᓛᑦ ᐅᖃᐅᓯᖃᕈᓘᔭᕐᓂᐊᓗᖕᒥᒃ ᐱᕗᖓ 

ᐋᓐᓂᕐᓇᖅᑑᒻᒪᕆᐅᖕᒪᑦ ᒪᒃᑯᒃᑐᓄᑦ. ᐋᓐᓂᐊᕕᖕᒥ 

ᐱᔨᑦᑎᕋᐅᑕᐅᔫᒐᓗᐊᑦ. ᒪᑯᐊ ᐊᐃᑉᐸᕇᖕᓂᕐᒥᒃ 

ᐅᑲᓪᓚᒃᑐᖓ. ᑕᐃᒪᓕ ᐊᕐᓇᐃᑦ ᒪᒃᑯᒃᑑᓗᐊᖅᐸᑦ, 

ᓇᔾᔨᓇᙱᑦᑐᒥᒃ ᐋᓐᓂᐊᕕᖕᒧᑦ ᐃᓯᖏᒃᑲᓗᐊᕐᓗᓂ 

ᐊᑐᐃᓐᓇᖃᕈᓐᓇᖅᐸᑦ? ᑕᐃᒪᐃᑉᐸᑦ, ᖃᓄᕐᓕ 

ᐊᑐᐃᓐᓇᖃᕈᓐᓇᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᐅᔨᒪᔭᖃᙱᑦᑐᖓᓕ. ᖃᐅᔨᒪᔪᖓ 

ᓄᓇᓕᖕᓂ ᐋᓐᓂᐊᕕᖕᓂ ᐊᑐᐃᓐᓇᖅᑕᖃᐅᖅᑐᖅ. 

ᑕᐃᒪᖃᐃ ᒪᒃᑯᒃᑐᐃᖅᑲᐃ ᑕᐃᔅᓱᒧᖓ 

ᐅᖃᕈᒪᓂᖅᓴᐅᒐᔭᖅᐸᑦ. ᐃᒪᓐᓇ ᐃᓄᑑᓗᑎᒃ. 

ᑕᐃᒪᓕ ᐃᖅᑲᓇᐃᔭᕐᓇᐅᖏᒃᑲᓗᐊᖅᑎᓪᓗᒍ 

ᐃᖅᑲᓇᐃᔭᕆᐊᖃᑐᐃᓐᓇᕆᐊᖃᕐᒪᑕ. ᑕᐃᒫᒡᓕ 

ᐃᓱᒫᓗᒋᒐᒃᑭᑦ.  

 

ᐊᐱᖅᑯᑎᒋᔭᐃᑦ ᒥᔅᑕ ᒪᐃᓐ. ᐃᒪᓐᓇᑦᑕᐅᖅ 

ᐃᓱᒪᓕᕇᒃᑐᑎᒃ ᑕᒪᒃᑯᐊ ᑲᙳᓇᕐᒪᑕ. ᑭᒃᑯᑦ 

ᖃᓄᐃᒻᒪᑕ? ᐅᕝᕙᓘᓐᓂᒃ ᓱᕚᑦ? ᑕᐃᒪ ᓇᖕᒥᓂᖅ 

ᐊᓯᒥᖕᓂᒃ ᑲᙳᓇᖅᑐᓕᕆᓂᕐᒧᑦ ᑕᐃᒪ 

ᒪᓕᒃᑕᐅᑎᑦᑐᓐᓇᖃᑦᑕᖏᓐᓇᑦᑎᒍ ᐃᓛᓐᓂᑦ.  

 

ᑕᐃᒪ ᒪᑯᓄᖓ, ᐃᓐᓇ ᐋᓐᓂᐊᓯᐅᖅᑎᒥᒃ 

ᑕᑯᔭᖅᑐᕐᓂᖅ, ᑕᐃᒪᓗ ᖃᐅᔨᔭᐅᙱᒃᑲᓗᐊᕐᓗᓂ 

ᑲᙳᓇᕐᒪᑦ. ᐃᓛᓐᓂᑦ ᐊᖏᔪᖅᑳᕆᔭᑎᒃ 

ᐱᔾᔪᑎᒋᑐᐃᓐᓇᕆᐊᖃᕋᕕᒋᒃ. ᖁᔭᓐᓇᒥᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐊᖏᖃᑎᒋᔭᒋᑦ ᑕᒪᒃᑯᐊ 

ᐅᖃᐅᓯᕆᔭᐅᖃᑦᑕᕆᐊᖃᙱᓐᓂᖏᓐᓂᒃ 

“ᐃᓅᖃᓐᓂᐊᖃᑦᑕᙱᓚᐅᕆᔅᓯ” 

ᑕᐃᒪᐃᓕᔭᕆᐊᒃᓴᖅ ᐱᔭᕐᓂᖏᑦᑐᐊᓘᖕᒪᑦ.  

 

ᒪᒃᑯᒃᑐᑦ ᑕᑯᓐᓇᕐᓗᒋᑦ, ᐃᓕᓐᓂᐊᖅᑐᖅ. ᐅᑯᓇᓂ 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᓐᓃᑦᑐᖅ 150 

ᐃᓄᐃᑦ ᐅᓄᕐᓂᖏᑦ ᐃᓕᓐᓂᐊᕕᖕᒥ. 

ᐋᓐᓂᐊᖃᖅᑕᐃᓕᒪᓂᖅ, ᐋᓐᓂᐊᓯᐅᖅᑏᑦ 

ᐅᕝᕙᓘᓐᓂ ᐃᓅᓕᓴᐃᔩᑦ ᖃᑦᑎᐊᖅᑎᖅᖢᑎᒃ 

ᐃᓕᓐᓂᐊᕐᕕᓕᐊᖃᑦᑕᕈᓐᓇᖅᐸᑦ ᓄᓇᓕᖕᓂ? 

ᐃᓕᓐᓂᐊᕐᕕᓕᐊᖅᑎᑕᐅᖃᑦᑕᖅᐹᑦ? ᓲᕐᓗ 

ᐋᓐᓂᐊᓯᐅᖅᑎ ᐃᓕᓐᓂᐊᕐᕕᖕᒧᑦ ᐳᓛᕆᐊᕐᓗᓂ 

ᐊᒻᒪᓗ ᐃᓂᑖᑦᑎᐊᕐᓗᓂ ᐃᓕᓴᖅᑎᓂᒃ 

ᐅᖃᓪᓚᖃᑎᖃᕈᓐᓇᕐᓂᐊᕐᒪᑦ ᐅᕝᕙᓘᓐᓂᒃ 



ᕿᑎᖅᑰ, ᕕᕝᕗᐊᕆ 20, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4754 

ᑕᐃᒪᐃᑦᑐᖅᑕᖃᙱᓚᖅ? ᐋᓐᓂᐊᓯᐅᖅᑎ ᑖᓐᓇ 

ᐋᓐᓂᐊᕕᖕᒦᖏᓐᓇᕐᓗᓂ ᑭᓯᐊᓂ, ᖃᓄᐃᓕᖓᕙ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᖃᐅᔨᒪᙱᑦᑐᖓ 

ᒪᓕᒐᖅᑕᖃᕐᒪᖔᑦ. ᖃᓄᐃᑦᑐᖅᑕᖃᕆᐊᖃᕐᒪᖔᑦ 

ᑖᓐᓇ ᐋᓐᓂᐊᓯᐅᖅᑎ ᐃᓕᓐᓂᐊᕐᕕᓕᐊᕈᓐᓇᕐᒪᖔᑦ. 

ᑭᒍᓐᓂᐊᖅᑏᑦ ᑭᒍᑎᑦᑎᐊᕙᓕᕆᔩᑦ, ᓯᐅᑎᓕᕆᔩᑦ, 

ᐄ, ᐃᓕᓐᓂᐊᕐᕕᓕᐊᖃᑦᑕᖅᑐᑦ. ᐄ’, 

ᖃᐅᔨᒪᓪᓗᖓᓗ ᑐᙵᓱᒃᑎᑕᐅᑐᐊᕈᑎᒃ 

ᐅᖃᓪᓚᒋᐊᖅᑐᖅᑎᑦᑎᔪᓐᓇᖅᑐᑦ ᑭᓇᑐᐃᓐᓇᕐᒥᒃ. 

ᐃᒻᒪᖄ, ᑕᒪᓐᓇᖃᐃ ᐅᖃᐅᓯᕆᔪᓐᓇᕐᓂᐊᖅᑕᕗᑦ 

ᑕᐃᒪᐃᑦᑐᓕᕆᔨᐅᔪᓂᒃ, ᐃᒻᒪᖄᓘᓐᓂᒃ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ 

ᐃᓕᓐᓂᐊᕐᕖᑦ. 

ᖃᓄᖅᑑᕈᑎᒃᓴᖅᑕᖃᕈᓐᓇᖅᑐᒃᓴᐅᖕᒪᑦ 

ᐋᓐᓂᐊᓯᐅᖅᑎᓪᓗ 

ᑕᐃᒪᐃᑦᑐᓕᕆᔪᒪᔪᓐᓇᖅᑐᒃᓴᐅᓪᓗᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ. 

ᑕᖅᑲᐅᖓᖅᑕᕋᐅᓇ 

ᐃᓱᒪᒃᓴᖅᓯᐅᕈᑎᒋᔭᐅᔪᓐᓇᕐᓂᐊᕐᒪᑦ. ᑕᐃᓐᓇᓕ 

ᑭᒍᑎᓕᕆᔨ, ᐄ’, ᓄᓇᑦᑎᓐᓂᓕ ᒪᒃᑯᒃᑐᑦ 

ᐅᐸᒐᔪᖕᓂᖅᐹᖏᓐᓄᑦ ᑕᐃᑯᓐᖓᖃᑦᑕᖅᑐᖅ. 

ᑕᐃᒪᑐᖅ ᑕᒪᓐᓇ ᕿᒥᕐᕈᓇᒃᑕᐅᓂᐊᖅᐳᖅ.  

 

ᐅᑯᓇᓂ ᐸᕐᓇᐅᑎᔅᓯᓐᓂᒃ ᒪᒃᐱᖅᑐᒐᖅ 151 

ᓯᕗᓪᓕᐅᔾᔭᐅᓯᒪᔪᓂ ᐊᕐᕌᒍᒥ ᐊᒡᒋᖅᑐᒥᒃ. 

ᓯᕗᓂᒃᓴᑦᑎᓐᓂ ᖃᓄᐃᑦᑐᓂᒃ 

ᐱᓕᕆᐊᖃᕐᓂᐊᕐᒪᖔᑦ. ᓲᕐᓗ 

ᓯᕗᓪᓕᐅᔾᔭᐅᓯᒪᖦᖤᖅᐳᖅ, ᓯᕗᓪᓕᐅᔭᐅᓂᐊᖅᑐᓂᒃ 

ᐋᖅᑭᒃᓱᐃᓂᐊᕐᓗᓂ. ᖃᓄᖅ ᑕᒪᓐᓇᑭᐊᖃᐃ 

ᑐᑭᖃᕐᒪᑦ? ᖃᓄᐃᓕᐅᖅᑐᖃᕐᓂᐊᕐᒪᑦ ᑕᕝᕘᓇ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᑯᐊ ᐅᖃᓕᒫᒐᒃᓴᒃᑲ ᑕᑯᓇᒃᑲᒃᑭᑦ. ᐆᒃᑑᑎᒋᓗᒍ 

ᒪᑯᐊ ᐊᐃᑦᑐᕐᓗᒃᑕᐅᔪᓐᓇᖅᑐᑦ ᐋᓐᓂᐊᑦ 

ᓄᓕᐊᕐᓂᒃᑯᑦ. ᐸᕐᓇᐅᓯᐅᖅᑐᒍᑦ 

ᐸᕐᓇᐅᓯᐅᕈᓐᓇᕐᓂᐊᕋᑦᑕ, ᖃᓄᕐᓗ ᑕᒪᒃᑯᐊ 

ᓴᖅᑭᑕᐅᓂᐊᕐᒪᖔᑦ ᐋᖅᑭᒃᓱᖅᑕᐅᓂᐊᕐᒪᖔᕐᓗ 

ᑕᒪᒃᑯᐊ ᑐᓴᐅᒪᔾᔪᑏᑦ, ᑭᓇᒃᑯᓐᓄᑦ 

ᐊᐅᓪᓚᖅᑎᑕᐅᓂᐊᕐᒪᖔᑕ, ᑕᐃᒪᐃᑦᑑᓕᕇᕈᔪᒃᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᖕᒪᓗ ᑕᕝᕙᓂ 151−ᒥ 

ᓯᕗᓪᓕᐅᔾᔭᐅᖃᓯᐅᔾᔭᐅᓯᒪᔪᖅ. ᐋᖅᑭᒃᓱᐃᓗᑎᒃ 

ᓱᕐᕋᖕᓇᖅᑐᓄᑦ ᑐᕌᖓᔪᓂᒃ 

ᐃᓕᓐᓂᐊᖅᑎᑦᑎᓚᐅᖅᑐᒡᒎᖅ. ᓱᕐᕋᖕᓇᖅᑐᓕᕆᔪᓂᒃ 

ᑕᑯᓚᐅᕐᓇᖓᓗ ᓯᕗᓪᓕᐅᔾᔭᐅᓯᒪᔪᓂᒃ. ᐊᕐᕌᒎᒥ 

ᐊᒡᒋᖅᑐᒥ ᐊᑐᖅᑕᐅᓂᐊᖅᑐᑦ. ᑕᒪᓐᓇ 

ᐃᓱᒫᓘᑎᒋᕙᕋ.  

 

ᓲᕐᓗ ᓵᑑᓂᕋᖅᑕᐅᔪᒥᖏᒃᑯᐊ 

ᐄᖅᑲᐃᖃᑦᑕᖅᖤᓕᕐᒪᑕ. ᐊᒃᓱᐊᓗᒎᖅ ᐱᐅᒋᔭᐅᔪᖅ 

ᑕᖅᑲᒃᑯᓄᖓ. ᓲᕐᓗ ᓱᕐᕋᖕᓇᖅᖢᓂ 

ᐅᖃᐅᔾᔭᐅᖃᑦᑕᕋᒪ, ᓲᕐᓗ ᓯᑎᔪᐊᓗᒃᑎᑐᑦ 

ᓱᕐᕋᖕᓇᖅᑐᖅ ᒥᑭᑦᑐᑯᓘᒐᓗᐊᕐᒥᒎᖅ ᐱᒍᕕᑦ 

ᓱᕐᕋᒃᑲᔭᖅᑐᑎᑦ. ᑕᒪᓐᓇ ᓱᕐᕋᖕᓇᖅᑐᓄᑦ ᑐᕌᖓᔪᖅ 

ᐃᓕᓐᓂᐊᖅᑎᑦᑎᓂᕐᓗ. ᐅᓇ ᐃᓗᓕᖃᖃᓯᐅᔾᔨᓯᒪᕚ 

ᓄᑖᓂᒃ ᐊᑐᖅᑕᐅᕙᓪᓕᐊᓕᖅᑐᓂᒃ? ᑕᒪᑐᒪᓂ 

ᐊᒡᒋᖅᑐᒥ ᑕᒪᓐᓇ ᐱᓕᕆᐊᕆᔭᐅᒃᑲᓐᓂᕆᐊᓕᒃ 

ᐃᓱᒫᓗᖕᓇᖅᑐᕐᔪᐊᕐᒪᕆᐊᓘᖕᒪᑦ. ᒪᑯᐊ ᓱᕐᕋᖕᓇᖅᑐᑦ 

ᐊᓯᔾᔨᖅᐸᓪᓕᐊᖏᓐᓇᐅᔭᕐᒪᑕ 

ᓴᙱᒃᑎᑉᐸᓪᓕᐊᓲᖑᓪᓗᑎᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᒪᓐᓇ ᐱᔭᕐᓂᓐᖏᑎᒋᔭᐅᔪᖅ. 

ᑕᒪᒃᑯᓂᖓ ᐱᓕᕆᐊᒃᓴᓂᒃ ᐋᖅᑭᒃᓱᐃᕙᓪᓕᐊᓕᕋᑦᑕ 

ᐃᓕᓐᓂᐊᖅᑎᑦᑎᒐᑦᑕ ᐃᓕᓐᓂᐊᕈᑕᐅᓂᐊᖅᑐᒡᓗ. 

ᒪᑯᐊᓗ ᐊᒥᖅᑳᑕᐅᓂᐊᖅᑐᑦ ᑐᓴᐅᒪᔾᔪᑏᑦ 

ᐅᔾᔨᖅᓱᓕᖅᑎᑦᑎᓇᓱᖕᓂᕐᓗ. ᐊᑐᑦᑎᐊᕐᓂᖅ 

ᒪᑯᓂᖓ ᒪᓕᒐᕐᓂᒃ ᓯᖁᒥᑦᑎᖏᑦᑐᓂᒃ 

ᐅᖃᐅᓯᖃᖅᑐᒍᑦ. ᑕᐃᒃᑯᐊᓕ ᑕᖅᑳᓐᖓᑐᐃᓐᓇᖅ 

ᓂᐅᕕᖅᑕᐅᖃᑦᑕᖅᑐᑦ ᐱᓪᓗᒋᑦ, ᒪᑯᐊᓗ 



ᕿᑎᖅᑰ, ᕕᕝᕗᐊᕆ 20, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᙱᔪᐊᓗᐃᑦ ᑰᑲᐃ, ᕼᐅᕈᕆᓐ, ᐊᔾᔨᒌᖏᑦᑐᑦ 

ᐱᖁᔭᕐᓂᒃ ᓯᖁᒥᑦᑎᓪᓗᑎᒃ ᐊᑐᖅᑕᖃᑦᑕᕐᒪᑕ.  

 

ᒪᑯᐊᓗ ᓘᒃᑖᓕᖕᓂᒃ ᐄᔭᒐᖅᑖᕕᖕᓃᓐᖔᖅᑑᒐᓗᐊᑦ 

ᐊᑐᕐᓂᕐᓗᒃᑕᐅᓗᑎᒃ ᑐᓴᐅᒪᑎᑦᑎᓗᓂ ᑕᐃᒪᓐᓇ 

ᑎᑎᕋᖅᑕᐅᓯᒪᑎᓪᓗᒋᑦ ᐃᓛᓐᓂᒃᑯᑦ 

ᐆᒃᑐᓚᐅᕐᓚᖓᑑᓚᔾᔪᑎᒋᔭᐅᓕᓲᖑᖕᒥᖕᒪᑕ. 

ᑕᐃᒪᓐᓇ ᐊᑦᑕᕐᓇᖏᓪᓗᒋᑦ ᓲᕐᓗ ᒪᑯᐊ ᐃᒧᔭᒐᐃ 

ᐅᖃᐅᓯᖃᖅᑐᒍᑦ. ᑕᑯᖃᑦᑕᕋᑦᑕ, ᑐᓴᖃᑦᑕᕋᑦᑕ 

ᑕᖅᑳᖓᑐᐃᓐᓇᖅ ᓂᐅᕕᖅᑕᐅᕙᒃᑐᓂᒃ. ᐊᒻᒪᓗ 

ᓄᓇᓕᖕᓂᒃ ᓇᓕᐊᒃ ᑭᓱᑦ 

ᐊᑐᐃᓐᓇᕈᖅᑎᑕᐅᓯᒪᖕᒪᖔᑦ ᓂᐅᕕᐊᒃᓴᐅᖕᒪᖔᑦ.  

 

ᐋᓐᓂᐊᖃᕐᓇᙱᑦᑐᓕᕆᔨᐅᔪᒍᓪᓕ 

ᓄᖅᑲᖓᑎᑦᑎᓇᓱᒃᑎᐅᖏᑦᑐᒍᑦ. ᐄ’, ᑭᐅᖏᑦᑐᖓ 

ᖃᐅᔨᒪᔪᖓ. ᑭᓯᐊᓂᓕ ᑕᒪᒃᑯᓂᖓ 

ᐊᑦᑕᓐᓇᕐᔭᐃᖅᓯᒪᐅᑎᓂᒃ ᑲᒪᒋᔭᖃᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑐᑭᓯᒐᓗᐊᖅᖢᖓ, ᓇᓗᔪᖓ ᑖᓐᓇ ᒪᓕᒐᕐᓂᒃ 

ᓯᖁᒥᑦᑎᖕᒪᖔᑦ, ᓯᖁᒥᑦᑎᖏᒻᒪᖔᓪᓘᓐᓂᒃ. 

ᒐᕙᒪᒃᑯᓂᒃᑯᐊ ᖃᓄᖅ ᐃᒃᑯᐊ ᐃᔅᓰᔭᖅᓯᒪᔪᑦ 

ᑕᐃᒪᐃᑦᑐᙳᖅᑎᑕᐅᔪᓐᓇᕐᒥᖕᒪᑕ. ᓱᕐᕋᖕᓇᖅᑐᖅ 

ᑕᒪᓐᓇ ᖃᓄᖅ, ᓇᓗᓇᐃᖅᓯᕕᐅᔪᒪᑐᐃᓐᓇᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᒪᓐᓇ ᑲᔪᓰᓐᓇᕐᓂᐊᖅᑐᖅ 

ᑕᒪᑐᒪᓂ ᐊᕐᕌᒍᒥ ᐊᒡᒋᖅᑐᒥ. ᑮᓇᐅᔭᖅᑎᒍᑦ 

ᐅᑎᖅᑎᒍᑎᖃᑦᑕᖅᑕᕗᑦ ᓂᕈᐊᕈᒃ 4−ᒥ, 1−ᒥᒃ 

4−ᒧᑦ. ᐅᑎᖅᑎᑕᐅᖃᑦᑕᖅᑐᑦ ᑖᒃᑯᑎᒎᓇᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᓕᖕᓂ ᐃᓅᓯᖃᑦᑎᐊᕐᓂᕐᒧᑦ ᑐᕌᖓᔪᑦ 

ᐊᖏᕈᑏᑦ ᐅᓪᓛᕈᕐᒥᑕᖅᑎᑦᑎᖃᑦᕐᑕᓂᓪᓗ 

ᐸᐃᑉᐹᓂᒃ ᑐᒃᓯᕌᖃᓚᐅᖅᓯᒪᒐᒪ, ᖃᓄᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓱᕈᓰᑦ  

ᓂᕿᑦᑎᐊᕙᒃᑐᙱᓗᐊᖅᑐᑦ 

ᓴᓗᒃᑎᐅᑎᒋᔭᐅᖃᑦᑕᖅᑐᑦ ᒥᒃᓵᓅᖓᔪᓂᒃ 

ᐸᐃᑉᐹᖁᑎᖃᖅᐸᖅᑲᐃ? ᓲᕐᓗ ᓱᕈᓯᖅ 

ᐋᓐᓂᐊᕕᓕᐊᕈᑎᑕᐅᒍᓂ ᐊᒻᒪᓗ ᓇᓗᓇᐃᖅᓯᓗᑎᑦ 

ᑎᒥᖓ ᐃᓛᒃ ᐱᕐᓕᓕᕐᓂᕐᒨᙵᐅᔪᖅ.  

 

ᐄ, ᒪᓕᒐᖅᑕᖃᐅᖅᑐᖅ ᖃᐅᔨᒪᓪᓗᖓ ᒪᑯᐊ 

ᖁᓄᔪᕐᓂᐊᖅᑕᕕᓃᑦ ᐅᖃᐅᓯᕆᔭᐅᔭᕆᐊᖃᖅᖢᑎᒃ 

ᒪᓕᒐᖅᑕᖃᕐᒪᑦ. ᐃᓕᓴᐃᔨ ᐅᖃᕆᐊᓕᒃ ᐊᓯᒥᓄᑦ 

ᖁᓄᔪᕐᓂᐊᖅᑐᖃᖅᑐᕕᓂᐅᑎᓪᓗᒍ. ᒪᑯᐊᓕ 

ᐱᕐᓕᓕᕐᓂᕐᒧᑦ ᑐᕌᓕᖅᑐᑦ ᓱᕈᓰᑦ ᖃᓄᖅ 

ᐅᖃᐅᓯᕆᔭᐅᔪᒃᓴᐅᑕᐅᑎᑕᐅᓯᒪᕚᑦ ᓇᒧᑦ 

ᑕᐃᒪᐃᑦᑐᓕᕆᔨᐅᔪᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ. ᐃᓅᓕᓴᐃᔨ ᓲᕐᓗ ᐸᓴᒍᓱᒃᑯᓂ 

ᐱᕐᓕᓕᕐᓂᕐᒨᙵᐅᓕᖅᑐᕐᖑᓇ ᓱᕈᓯᖅ ᑕᐃᒪ 

ᐅᖃᐅᓯᕆᔭᕆᐊᖃᖅᐹ ᑕᐃᒪᐃᑦᑐᓂᒃ ᑲᒪᔨᐅᔪᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑲᑎᒪᔨᕋᓛᓄᑦ ᑎᑎᕋᓛᕋᕕᑦ ᒥᓂᔅᑕᖃᐃ 

ᐃᓚᓕᐅᔾᔨᔪᓐᓇᖅᐸ ᑕᒪᑐᒪᑉ ᒥᒃᓵᓄᑦ 

ᐱᕐᓕᓕᕐᓂᕐᒧᑦ ᑐᕌᖓᔪᑯᓗᖕᓂᒃ ᖃᓄᖅ 

ᐱᓕᕆᑎᑦᑎᒃᑲᓐᓂᕋᓱᐊᓗᙱᑦᑐᖓᐅᒐᓗᐊᖅ 

ᑭᓯᐊᓂ ᑐᑭᓯᔪᒪᔪᖓ ᓄᓇᕗᑦ 

ᖃᓄᐃᑉᐸᓪᓕᐊᓕᕐᒪᖔᑦ 

ᐱᕐᓕᓕᖅᐸᓪᓕᐊᓂᕐᒨᖓᔪᖅ ᐱᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᒪᒃᑯᓂᖓ ᑐᓂᓯᔪᓐᓇᖅᑐᒍᑦ 

ᐊᒻᒪᓗ ᖃᔅᓯᐊᖅᑕᖅ ᑕᒪᓐᓇ ᖃᐅᔨᔭᐅᖃᑦᑕᕐᒪᑦ, 

ᐅᓄᙱᑦᑐᑯᓘᒐᓗᐊᑦ, ᓇᓃᓐᓂᖏᓪᓗ. 

ᑕᓪᓕᒪᐅᑉᐸᑕ ᑕᐃᒪᐃᑦᑐᕕᓃᑦ 

ᐅᖃᐅᓯᕆᕙᙱᑕᕗᑦ. ᐃᓛᒃ 

ᑕᖅᑲᐅᙵᖅᐸᙱᑦᑕᕗᑦ ᑭᓯᐊᓂ ᖃᓄᖅ ᐅᓂᒃᑳᖅ 

ᑐᖏᓕᕇᒃᓱᓕᖅᑎᑕᐅᖃᑦᑕᕐᒪᖔᑦ ᑕᒪᒃᑯᐊ 

ᐊᖅᑯᑎᒋᔭᐅᓪᓗᑎᑦ ᓇᓗᓇᐃᖅᑕᐅᖃᑦᑕᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᙳᖅ. 

 



ᕿᑎᖅᑰ, ᕕᕝᕗᐊᕆ 20, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᙳᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᒥᓂᔅᑕ 

ᑐᙵᓱᓪᓕ ᐃᖅᑲᓇᐃᔭᖅᑎᕆᔭᖏᓪᓗ.  

 

ᐅᓇ ᐅᕙᓂ ᒪᑉᐱᕌᓂ ᐊᕐᓇᐃᔾᔪᑕᐅᔪᑦ 

ᐃᓗᐊᓃᐸᓗᒃᑐᖅ. ᐱᓕᕆᕝᕕᑉ ᐸᕐᓇᐅᑎᖏᑕ 

ᐃᓗᐊᓂ. ᒪᑉᐱᕋᖃᖅᑐᖅ 150 ᐊᑖᓂ ᑖᒃᑯᐊ 

ᑎᑎᕋᖅᓯᒪᐅᕐᒪᑕ ᐅᓇ ᐊᖓᔪᖅᑳᖅ 

ᐋᓐᓂᐊᖅᑐᓕᕆᓂᕐᒧᑦ ᐅᓇ ᐊᐅᓚᑦᓯᔪᖅ ᑖᑉᑯᓂᖓ 

ᐋᓐᓂᐊᖅᑐᓕᕆᔨᐅᑉ ᐊᑖᓃᑦᑐᓂᒃ. ᑖᓐᓇ 

ᐃᓱᒪᒋᓪᓗᒍ ᐱᔭᕆᐊᑐᔪᒥᒃ ᓴᓇᐅᒐᖃᖦᖤᖅᑯᖅ 

ᐃᓱᒪᓐᓇᕐᒪᑦ. ᐅᕙᙵᓪᓕᖃᐃ ᐱᒋᐊᖅᖢᒍ ᑕᐃᑉᑯᐊ 

ᐋᓐᓂᐊᖅᑐᓕᕆᔨᑦ ᐊᑖᓃᑦᑐᑦ, ᓄᓇᓕᖕᓂ 

ᐱᔭᒃᓴᒥᖕᓂᒃ ᐱᐊᓂᒃᑕᐅᒍᓐᓇᖃᑦᑕᙱᓚᖅᐳᑦ? 

ᐃᓱᒪᒋᑉᓗᒍ ᑖᓐᓇ ᑎᑎᕋᖅᓯᒪᓂᐊ ᐅᖄᓪᓚᒃᐳᖓ.  

 

ᐅᑯᐊ ᐱᔾᔪᑎᒋᓪᓗᒋᑦ, ᐅᕙᓂ ᑐᒡᓕᐊᓂ 

ᐋᓐᓂᐊᖅᑕᐃᓕᓂᐅᑉ ᒥᒃᓵᓂ 

ᐋᓐᓂᐊᖅᑕᐃᓕᒪᖁᓪᓗᒋᑦ ᓴᐳᔾᔨᓂᖅ ᑐᒡᓕᐊᓂ 

ᑖᑉᑯᐊ ᑲᒪᓱᖅᑐᑦ ᐋᓐᓂᐊᖅᑕᐃᓕᑎᑦᓯᔨᐅᔪᑦ 

ᓇᓗᓇᐃᖅᑎᖃᑦᑕᖅᑐᑦ ᐊᑐᒐᐅᔪᓂᒃ, ᓇᔪᖅᑕᐅᔪᓂᒃ 

ᐃᓄᒋᐊᒃᑐᓄᑦ ᐊᑐᖅᑕᐅᔪᓂᒃ ᐋᓐᓂᐊᕐᕕᖕᒥᓘᓐᓃᑦ 

ᐃᒪᓐᓈᕆᖃᑦᑕᖅᖢᑎᑦ ᓇᓗᓇᐃᖅᑐᐃᖃᑦᑕᖅᖢᑎᑦ. 

ᑖᑉᑯᐊᑦ ᐃᓱᒪᒋᓪᓗᒋᑦ ᑕᐃᑉᑯᓂᖓᓪᓕ 

ᐃᑲᔪᖅᑎᖃᐅᖅᐸ ᑖᒻᓇ ᐋᓐᓂᐊᖅᑐᓕᕆᔨᕐᔪᐊᒃᑯᓐᓂ 

ᐊᐅᓚᑦᓯᔨᐅᔪᖅ? ᑐᑭᓯᑦᓯᐊᕈᒪᓪᓗᖓ ᐃᒃᓯᕙᐅᑕᓖᒃ 

ᐊᐱᕆᕗᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕿᙳᖅ. ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐄ, ᐊᒻᒪᓗ ᖁᔭᓐᓇᒦᖅᖢᑎᑦ ᑕᒪᓐᓇ 

ᐊᐱᖅᑯᑎᒋᒐᖕᓂ. ᐃᖅᑲᓇᐃᔭᖅᑏᑦ ᐅᓄᕐᓂᖏᑦ 

ᐊᒻᒪᓗ ᐅᖁᒪᐃᒃᓴᓗᐊᖅᑐᑦ ᑕᒪᒃᑯᐊ 

ᐅᖃᐅᓯᕆᖃᑦᑕᕋᑦᑎᒍᑦ. ᐄ’, ᐃᓱᒫᓘᑎᖃᒻᒪᓄᓇ 

ᑖᓐᓇ ᓘᒃᑖᓂᑦ ᐊᖓᔪᖅᑳᕆᔭᐅᔪᖅ 

ᐱᔭᒃᓴᖅᑖᕆᓯᒪᔭᖏᑦ ᑖᓐᓇ 

ᐃᖅᑲᓇᐃᔭᖅᑎᐊᖅᑐᕐᓛᓗᒃ 

ᐃᖅᑲᓇᐃᔭᖅᑎᖃᐅᖅᑐᖅ ᐊᒻᒪᓗ ᐱᔭᒃᓴᖏᑦ 

ᐅᓄᖅᑐᑦ ᓯᐊᓛᖏᓐᓄᑦ ᑎᒍᒥᐊᖅᑕᐅᓪᓗᑎᒃ 125-

ᖑᖅᑰᖅᑐᓂᒃᑯᐊ ᐃᖅᑲᓇᐃᔮᑦ ᐃᓂᒃᓴᐃᑦ ᑖᔅᓱᒪᑉ 

ᐊᑖᓃᑦᑐᑦ. ᑕᐃᒪᑐᖅ ᐃᓱᒫᓗᙱᓂᖅᓴᐅᕗᑎᑦ 

ᑕᐃᒪᐃᓕᖓᕗᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒻᓇ 

ᑐᑭᓯᓐᓇᖅᓯᕚᓪᓕᕐᒪᑦ ᑕᐅᕙᙵᓪᓕ ᓄᓇᕗᑦ 

ᐱᒋᐊᕐᓂᐊᓵᖅᑎᓪᓗᒍ ᐅᕝᕙᓘᓐᓃᑦ 

ᐱᒋᐊᓕᓵᖅᑎᓪᓗᒍ, ᒪᒃᑯᑦᑐᒻᒪᕆᐅᖕᒪᑦ ᓄᓇᕗᑦ 

ᑖᓐᓇ ᑕᐃᓗᒍ ᐋᓐᓂᐊᕐᓂᖅ ᐊᒡᓕᕚᓪᓕᖅᐸ 

ᓲᖃᐃᒻᒪ ᐃᓄᒋᐊᒃᓯᕚᓪᓕᕐᒪᑦ ᐋᓐᓂᐊᕐᓂᖅ 

ᐋᒡᓕᕚᓪᓕᖅᐸ ᐅᕝᕙᓘᓐᓃᑦ ᐋᓐᓂᐊᕐᓇᖅᑐᖅ 

ᒥᒃᖠᕚᓪᓕᖅᐸ? ᑖᓐᓇ ᑐᑭᓯᑦᓯᐊᕈᒪᓪᓗᒍᑦᑕᐅᖅ 

ᐊᐱᖅᑯᑎᒋᖦᖤᖅᐸᕋ ᐃᒃᓯᕙᐅᑕᓕᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕿᙳᖅ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐊᐱᖅᑯᑎᔅᓴᑦᑎᐊᕚᓗᒃ ᑖᓐᓇ 

ᑕᑯᓐᓈᕈᑦᑎᒍᖅᑲᐃ ᑕᒪᒃᑯᐊ ᓂᕿᑦᑎᐊᕙᓕᕆᓂᕐᒥᒃ 

ᑐᑭᓯᒃᑲᓐᓂᕈᑎᔅᓴᐃᑦ ᓴᖅᑭᖅᑕᐅᖃᑦᑕᖅᑐᐃᑦ. ᑕᐃᒫᒃ 

ᖃᐅᔨᒪᓕᖅᑎᑕᐅᕙᓪᓕᐊᑐᐃᓐᓇᖅᑐᐃᑦ ᑕᖅᑲᒃᑯᐊ 

ᐃᓅᑯᑖᓐᓂᖅᓴᐅᖃᑦᑕᓕᖅᑐᐃᑦ 

ᑎᒻᒥᑦᑎᐊᕆᓐᓂᖅᓴᐅᓪᓗᑎᒃ 

ᐱᐅᓯᕙᓪᓕᐊᔪᕐᔫᔮᖅᑐᐃᑦ ᑕᕝᕘᓇ.  

 

ᐃᓱᒫᓗᓇᕐᓂᖅᐹᖑᖃᑦᑕᖅᑐᑦ ᐅᕙᑦᑎᓐᓄᓂᓛᒃ 

ᓄᓇᕗᓕᒫᒥ ᓯᒡᒐᓕᐊᖅᑐᖃᑦᑕᖅᑐᐃᑦ 

ᓱᐴᖅᑐᖃᑦᑕᖅᑐᐃᑦ ᐃᓄᒋᐊᓐᓂᖏᑦ. 

ᐃᓄᒋᐊᖅᑐᐊᓘᒻᒪᑕ ᓱᓕ ᓯᒡᒐᓕᐊᖅᑐᖃᑦᑕᖅᑐᐃᑦ 

ᓱᐴᖅᑐᖃᑦᑕᖅᑐᐃᑦ. ᖁᑦᑎᓛᙳᒻᒪᑦ ᓱᓕ ᑕᒫᓂ.  

 

ᐃᖅᑲᓇᐃᔭᖃᑎᖃᖅᐸᒃᑲᓗᐊᖅᑐᒍᑦ ᑎᒥᕈᓘᔮᓗᓐᓂᒃ 

ᐱᓕᕆᖃᑎᒋᔪᓐᓇᖅᑕᑦᑎᓐᓂ 

ᓂᕿᑦᑎᐊᕙᓕᕆᔨᓂᓪᓗ, ᐱᓕᕆᑎᑦᑎᓲᖑᒻᒥᔪᒍᑦ 

ᑕᒪᒃᑯᐊ ᓂᕆᔭᐅᔭᕆᐊᓖᑦ ᐃᓛᒃ 

ᒪᓕᑦᑕᐅᕙᒃᑲᓗᐊᕐᒪᖔᑕ. ᐊᔾᔨᒌᙱᑦᑐᓂᓪᓗ 

ᑕᑯᔭᐅᔭᖅᑐᕐᕕᔅᓴᓂᒃ ᐊᑐᐃᓐᓇᖃᓲᖑᔪᒍᑦ 

ᐋᓐᓂᐊᕕᓐᓂᒃ ᓄᓇᓕᓐᓂ.  

 

ᐃᓱᒪᓕᕆᓂᖅ ᑕᕝᕙᑦᑕᐅᖅ ᑖᓐᓇ ᐊᒥᓲᓂᖅᓴᐃ 

ᐃᓱᒪᓕᕆᓂᕐᒧᑦ ᐃᑲᔪᖅᑕᐅᒍᒪᖃᑦᑕᓕᕐᖓᑕ. ᑕᕝᕙ 

ᑖᓐᓇ ᐱᔾᔪᑎᒋᔭᐅᕗᖅ, ᐱᔾᔪᑎᒋᕙᕗᑦ ᑮᓇᐅᔭᓂᑦ 

ᐃᓚᒋᐊᖅᓯᔪᒪᓪᓗᑕ ᑕᕝᕘᓇ ᑕᕝᕙᓂ ᐊᕐᕌᒍᑦᑎᓐᓂ. 

ᑮᓇᐅᔭᓂᑦ ᐊᕐᕌᓂᑦᑕᐅᖅ 

ᑐᔅᓯᕋᒃᑲᓐᓂᕆᐊᖃᓚᐅᕐᒥᒐᑦᑕ ᑕᒪᑐᒧᖓ. 

ᐊᒥᓲᓂᖅᓴᕈᖅᐸᓪᓕᐊᑐᐃᓐᓇᕐᖓᑕ 

ᐃᓄᒋᐊᔅᓯᕙᓪᓕᐊᑐᐃᓐᓇᕐᖓᑕ ᐃᓱᒪᓕᕆᓂᒃᑯᑦ 

ᐃᑲᔪᖅᑕᐅᒍᓐᓇᕐᖓᑕ. ᑭᐅᒐᓗᐊᖅᑲᕋᖃᐃ? 

ᖁᔭᓐᓇᒦᒃ. 

 



ᕿᑎᖅᑰ, ᕕᕝᕗᐊᕆ 20, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐃᓚᖓᒍᑦ 

ᑭᐅᕐᓚᒃᑲᓗᐊᖅᖢᒍ ᖃᓄᒻᒪᕆᓪᓗ 

ᑐᑭᓯᓐᓇᑦᓯᐊᖅᑐᒥᒃ ᐊᐱᖅᑯᑎᖃᕐᓂᐊᕆᐊᒃᓴᖅ 

ᓇᓗᓇᕐᓂᐊᖅᑰᕋᓗᐊᖅᑎᓪᓗᒍ. ᑖᒻᓇ 

ᐊᐱᖅᑯᑕᐅᕙᓪᓕᐊᓕᖅᑎᓪᓗᒍ 

ᑐᑭᓯᓐᓇᖅᓯᕙᓪᓕᐊᓂᐊᕐᒪᑦ 

ᐊᓯᐊᓄᖓᖅᓯᓐᓇᕐᓂᐊᓕᖅᑯᖓ.  

 

ᐅᓇ ᐅᕙᑦᓯᐊᖅ ᐊᐱᖅᑯᑕᐅᔪᖅ ᒥᒃᓵᓄᑦ ᐃᓅᓱᒃᑐᑦ 

ᐋᓐᓂᐊᕐᕕᓕᐊᖅᑕᕐᓂᖓᑦᑕ ᐱᔾᔪᑕᐅᓪᓗᓂ. 

ᐃᓅᓱᑦᑑᓪᓗᓂ ᐅᓪᓗᒥᐅᔪᖅ ᐃᓱᒪᖅᓱᕐᓇᕐᓕᒪᑦ 

ᖃᐅᔨᒪᔪᐃᓐᓇᐅᒐᑉᑕ. ᑭᓯᐊᓂᒡᓕ ᑖᒻᓇ 

ᐃᓕᑦᖅᑯᓯᓕᕆᔨᒃᑯᑦ ᐅᖃᐅᓯᓕᕆᔨᒃᑯᑦ ᐊᑖᓂ 

ᑖᓐᓇᒻᒪᕆᓐᓂᐊᖏᓐᓇᑎᓪᓗᒍ ᐃᓱᒪᕗᖓ, ᐅᓇ 

ᐱᔾᔪᑎᒋᓪᓗᒍ ᓯᕗᓕᑉᑎᒻᓂᒃ ᑐᙵᕕᖃᕋᓱᐊᖃᑉᑕ 

ᐅᑉᓗᒥᐅᔪᖅ ᐊᐅᓚᑦᓯᓂᑉᑎᒻᓄᑦ. ᐱᐅᓂᖅᓴᒥᒃ ᑖᒻᓇ 

ᐅᖃᐅᓯᑦᓯᐊᕙᐅᓂᐊᖅᑰᕐᒪᑦ ᒐᕙᒪᐅᓪᓗᑕ 

ᐱᕙᓪᓕᐊᓂᒃᓴᑉᑎᒻᓂᒃ ᐃᓄᖁᑎᑉᑎᒻᓄᑦ ᖃᓄᖅ 

ᓈᒻᒪᒃᑐᒥᒃ ᐊᐅᓚᑦᓯᔪᒪᓂᖅᑯᑦ ᐱᔾᔪᑎᒋᓪᓗᒍ. ᑖᒻᓇ 

ᐊᐱᖅᑯᑎᒃᓴᐅᓗᐊᙱᑦᑐᖅ ᐅᖃᐅᓯᒃᓴᑐᐃᓐᓇᖅ 

ᐊᓯᐊᓂᒃ ᐅᖃᐅᓯᒃᓴᖃᕋᓗᐊᖅᑐᖓ. ᐃᒃᓯᕙᐅᑕᓖᒃ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᐅᓯᐅᓪᓗᒍ ᑖᓐᓇ ᑎᒍᕙᕋ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓃᑦᑐᒍᑦ. ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒃᑯᑦ, 

ᐅᓐᓄᒃᓴᒃᑯᑦ ᒥᓂᔅᑕ. ᐅᕘᓇ ᐅᐱᓐᓇᖅᑑᒐᓗᐊᖅ 

ᐃᖅᑲᓇᐃᔮᓂᒃ ᓴᖅᑭᑦᑎᐅᕋᐃᓂᐊᕋᔅᓯ ᓄᓇᕘᒧᑦ. 

ᐅᐱᓐᓇᖅᐳᖅ. ᐊᒻᒪᓗ ᐅᕙᓂ ᒪᑉᐱᖅᑐᒐᕐᒥᒃ 7−ᒥ 

ᐅᓂᒃᑳᓕᐊᒥᒃ ᑖᒃᑯᐊᒎᖅ ᐋᓐᓂᐊᖃᖅᑕᐃᓕᑎᒃᑯᑦ 

ᖃᐅᔨᓴᐃᓐᓇᕐᓂᐊᖅᐳᐃᑦ ᐊᒻᒪ ᐊᑭᑭᓐᓂᖅᐹᒥᒃ 

ᐊᑐᕋᓱᖃᑦᑕᕐᓂᐊᖅᐳᐃᑦ ᓄᓇᕗᒻᒥᐅᓄᑦ. 

 

ᐅᓇᓕᖃᐃ ᐃᓱᒪᒃᓴᖅᓯᐅᕈᑎᒋᓯᒪᙱᑦᑎᐊᓕᖅᑕᓯ 

ᐳᐃᒍᖅᑕᓯᓘᓐᓃᑦ ᐃᕐᓂᓱᒃᓰᓯᐅᓇᔭᖅᑐᐃᑦ? 

ᒪᓕᒐᓕᐅᖅᑎ ᑕᐅᑐᓐᙱ ᓂᓪᓕᖅᑲᐅᑎᓪᓗᒍ 

ᓄᓇᕗᒡᒎᖅ ᕿᑐᕐᖓᓕᐅᕐᓂᖅᐹᖑᖕᒪᑦ. ᑕᒪᓐᓇ 

ᑕᑯᒋᐊᖅᓯᒪᓕᖅᐱᓯᐅᒃ ᑖᒃᑯᐊ ᐃᖅᑲᓇᐃᔮᑎᑐᑦ 

ᑕᐅᑐᓕᕐᓗᓯᐅᒃ ᐃᕐᓂᓱᒃᓰᔩᑦ ᐸᕐᓇᐃᓯᒪᕕᓯ ᑕᒡᕘᓇ 

ᐸᕐᓇᐅᑎᓯᒍᑦ ᑕᑯᙱᑦᑎᐊᕋᑖᖅᑕᕋ. ᑕᒪᓐᓇᖃᐃ 

ᐃᓱᒪᒋᒐᓗᐊᖅᐱᓯᐅᒃ ᓱᓕ 

ᐋᓐᓂᐊᖃᖅᑕᐃᓕᑎᒃᑰᑎᓪᓗᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᖁᓕᐅᔪᐃᑦ ᐃᖅᑲᓇᐃᔮᑦ 

ᐃᕐᓂᓱᒃᓰᔩᑦ ᓄᓇᕗᒻᒥ. ᐃᖅᑲᓇᐃᔮᑦ 

ᐃᓐᓄᒃᑕᐅᓯᒪᔪᐃᓐᓇᐅᙱᒻᒥᔫᒐᓗᐊᓂᓛᒃ. 

ᐃᖅᑲᓇᐃᔭᑲᐃᓐᓇᕐᕕᒻᒦᑦᑐᐃᑦ ᑖᒃᑯᐊ. 

ᐅᐊᑦᑎᐊᕈᐊᐃ. ᐃᖃᓗᒃᑑᑦᓯᐊᕐᒥ, ᑲᖏᖅᓯᓂᕐᒥ 

ᐃᖃᓗᓐᓂᓗ. ᐊᒻᒪᓗ ᐃᓚᖏᑦ ᓱᓕ 

ᐃᓐᓄᒃᑕᐅᓇᓱᒃᑐᐃᑦ ᐃᓐᓄᒃᑕᐅᓯᒪᔫᒐᓗᐊᑦ ᐃᓚᖏᑦ 

ᐃᖅᑲᓇᐃᔭᑲᐃᓐᓇᖅᑎᓄᑦ.  

 

ᑕᐃᒪᐃᓕᓚᐅᕐᓗᖓ, ᐃᒃᓯᕙᐅᑖᖅ, ᒫᓐᓇ ᑕᐃᒪ 

ᐋᓐᓂᐊᓯᐅᖅᑏᑦ, ᐃᕐᓂᓱᒃᓰᔩᓪᓗ ᐊᕐᕌᒍᒋᒻᒪᒍ 

ᐱᒻᒪᕆᐊᓘᒻᒪᑦ ᑖᓐᓇ ᐃᓚᒋᔭᐅᓪᓗᓂ. 

ᐊᑦᑕᓇᖅᑐᓕᕆᓂᕐᒥᑐᐊᖑᙱᑦᑐᖅ, 

ᖃᐅᔨᒪᑦᑎᐊᕈᒪᒐᑦᑕ 

ᐊᑦᑕᓇᖅᑐᒦᑦᑐᖃᕐᓂᐊᙱᒃᑲᓗᐊᕐᒪᖔᖅ. ᑕᒪᒃᑯᐊ 

ᐃᓂᕐᓱᒃᓰᔩᑦ ᐱᒻᒪᕆᐊᓘᒻᒪᑕ 

ᐃᕐᓂᓱᒃᓰᓂᑐᐊᖑᙱᑦᑐᒧᑦ, 

ᐃᕐᓂᓱᒃᓰᑐᐃᓐᓇᖅᑐᒋᔭᐅᓲᖑᖕᒪᑕ. ᖃᓄᒃᑲᓐᓂᐊᓗᒃ 

ᐱᓕᕆᖃᑦᑕᓲᑦ ᓯᓚᕐᔪᐊᕐᒥ. ᐃᕐᓂᓱᓚᐅᖅᑎᓐᓇᒋᑦ 

ᐃᑲᔪᖅᑎᑕᐅᓲᖑᒻᒥᒻᒪᑕᑦᑕᐅᖅ ᓇᔾᔨᔪᖃᖅᑎᓪᓗᒍ 

ᓯᖓᐃᔪᖃᖅᑎᓪᓗᒍ. ᖃᐅᔨᒪᑦᑎᐊᑎᑦᑎᒐᓱᑦᑐᑎᒃ 

ᐃᒫᒃ ᓂᕆᑦᑎᐊᖃᑦᑕᕋᓗᐊᕐᒪᖔᕐᓗ ᐊᓯᖏᓐᓂᓪᓗ.  

 

ᐊᒻᒪᑦᑕᐅᖅ ᐊᒫᒪᑦᑎᓂᖅᑕᐅᖅ 

ᒪᓕᑦᑕᐅᑦᑎᐊᕋᓗᐊᕐᒪᖔᖅ ᑕᒪᔾᔭᐅᒻᒥᒻᒪᑕ. 

ᐱᔭᕆᐊᑐᔪᕐᖏᓛᒃ. ᓄᑖᑦ ᕿᑐᕐᖓᖅᑖᕆᐅᖅᑐᐃᑦ 

ᐊᒻᒪᑦᑕᐅᖅ ᐊᓈᓇᖃᙱᒃᑯᕕᑦ 

ᐊᑦᑕᖃᙱᒃᑯᕕᓪᓘᓐᓃᑦ ᐊᕐᓇᓄᑦ 

ᐃᑲᔪᖅᑎᔅᓴᖃᙱᒃᑯᕕᑦ ᐊᕐᓇᐅᖃᑎᖕᓂᒃ.  

 

ᐃᓄᓐᓂᒃ ᐃᑲᔪᖅᑎᖃᓲᖑᔪᒍᑦ ᐃᖃᓗᓐᓂ 

ᕿᑐᕐᖓᖏᓐᓄᑦ ᐃᑲᔪᖅᑎᐅᓂᐊᖅᑐᓂᒃ. 

ᖃᐅᔨᒪᔪᖓ ᐱᒻᒪᕆᐅᓂᖓᓂᒃ ᑕᒪᑐᒪᐅᑉ 

ᐃᕐᓂᓱᒃᓰᓂᖃᕐᓂᐅᑉ. ᑭᓯᐊᓂ 

ᐱᔭᕆᐊᑐᓂᖃᕈᓐᓇᒥᒻᒪᑦ ᖃᐅᔨᒪᒐᒃᑯ. 

ᐆᑦᑐᕋᖅᑎᓪᓗᑕ ᕿᑎᕐᒥᐅᓂ 

ᐊᑐᖅᑕᐅᓚᐅᖅᓯᒪᙱᑦᑐᒥᒃ ᑕᐃᒃᑯᐊ ᐃᕐᓂᓱᔅᓰᔩᑦ 

ᐃᖃᓗᒃᑑᑦᓯᐊᒦᙶᖅᑐᑦ ᐊᐅᓪᓚᖅᑎᖃᑦᑕᖅᑐᑎᒍᑦ 

ᓄᓇᓕᓐᓄᑦ ᖃᓂᒋᔭᖏᓐᓄᑦ ᓇᔾᔨᔪᓂᒃ 

ᐃᑲᔪᕆᐊᖅᑎᑦᑐᑎᒍᑦ. ᑕᐃᒃᑯᐊ 

ᐅᖃᐅᓯᕆᕋᑖᖅᑕᒃᑲᐃᓛᒃ ᐱᓕᕆᐊᖑᔭᖅᑐᖅᑐᑎᑦ. 



ᕿᑎᖅᑰ, ᕕᕝᕗᐊᕆ 20, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᐅᔪᓂᒃ ᑕᒪᓐᓇ ᓴᖅᑭᐸᓪᓕᐊᕕᐅᓯᒪᔪᖅ. ᑕᒪᓐᓇ 

ᓯᐊᒻᒪᒃᑲᓐᓂᕈᒪᔭᕗᑦ ᑭᕙᓪᓕᕐᒧᑦ. ᑕᒪᒃᑯᐊ 

ᐃᕐᓂᓱᒃᓰᔩᑦ ᓄᓇᓕᖕᓄᑦ ᐊᐅᓪᓚᑲᑕᖃᑦᑕᕐᓗᑎᒃ 

ᖃᓂᒋᔭᖏᓐᓄᑦ ᓇᔾᔨᔪᓂᒃ ᓯᖓᐃᔪᓂᒃ 

ᐃᑲᔪᕆᐊᖃᑦᑕᕐᓗᑎᒃ.  

 

ᑭᓯᐊᓂ ᐱᔭᕆᐊᑐᖃᑦᑕᕐᒥᔪᖅ 

ᓄᓇᓕᕋᓛᖑᓂᖅᓴᐅᔪᓂᑦ. ᐊᑕᐅᓯᑐᐊᕐᒥᒃ 24-ᓂᒃ 

ᐃᑲᕐᕋᓂᒃ ᐅᓐᓄᐊᓕᒫᖅ ᐅᓪᓗᓕᒫᖅ 

ᐃᖅᑲᓇᐃᔭᖅᑐᖃᕈᓐᓇᙱᒻᒪᑦ. ᐊᑕᐅᓯᐅᙱᑦᑐᒥᒃ 

ᑭᓯᐊᓂ ᐃᖅᑲᓇᐃᔭᖅᑎᑖᖅᑐᒡᒍᑎᐅᓗᑎᑦ ᓄᓇᓖᑦ 

ᐱᐅᒐᔭᕐᖔᑦ. ᐊᒻᒪᑦᑕᐅᖅ ᒪᕐᕉᒃ ᓄᓇᕗᑦ 

ᐊᕕᑦᑐᖅᓯᒪᓂᒃᑲᓂᖏᓐᓃᑦᑑᒃ ᐊᒻᒪ 

ᐊᖓᔪᖅᑳᖃᕐᕕᖓ ᑕᕝᕙᐅᒻᒥᒻᒪᑦ. ᑕᒪᓐᓇᐃᓛᒃ 

ᐅᑉᐱᕆᓪᓚᕆᑦᑕᕋ. 

ᒪᓕᒐᓕᐅᖅᑎᑐᐃᓐᓇᐅᓪᓗᖓᑦᑕᐅᖅ 

ᐅᕙᖓᑐᐊᑦᑎᐊᖅ ᐊᐱᖅᑯᑎᖃᖃᑦᑕᐸᓪᓚᐃᔪᔪᖓ 

ᐃᕐᓂᓱᒃᓰᔨᐅᑉ ᒥᔅᓵᓄᑦ. ᐄ’, ᑕᒪᓐᓇ ᑎᒍᕈᓘᔭᕋᕕᐅᒃ 

ᖁᔭᓐᓇᒋᑐᐃᓐᓇᕐᒥᔭᕋ.  

 

ᓄᑖᕐᓗ ᑖᓐᓇ ᐃᕐᓂᓱᔅᓰᔪᓕᕆᓂᕗᑦ 

ᐊᖏᓪᓕᒋᐊᖁᔭᕋᓗᐊᕋ. ᐅᖃᓕᕿᑖᖃᑦᑕᖅᓯᒪᒐᒪ 

ᐅᐊᑦᑎᐊᕈᐊᓗᓐᓂᑦ ᐊᕐᓇᐅᑦ ᕿᑐᕐᖏᐅᕐᖓᑕ, 

ᐊᑖᑕᒐᓗ ᑕᐃᒪᐃᑦᑐᒧᑦ 

ᐃᕐᓂᓱᔅᓯᐊᖑᓚᐅᖅᓯᒪᓪᓗᓂ ᐃᓕᖅᑯᓯᑦᑎᓐᓄᑦ 

ᐃᓚᒋᔭᓪᓚᕆᐅᒻᒪᑦ. ᒪᓕᒐᓕᐅᖅᑎ ᖁᔭᒋᔭᕋ 

ᑖᔅᓱᒥᖓ ᓴᖅᑮᒃᑲᓐᓂᕐᒪᑦ. ᑐᑭᓯᔪᖓ 

ᖃᓄᐃᓕᐅᕋᓱᒻᒪᖔᖅᐱᑦ ᓄᓇᔅᓯᓐᓂ 

ᑕᐃᒪᐃᑦᑐᖅᑖᕈᒪᒐᕕᑦ, ᐄ, 

ᑕᐃᒪᐃᖁᒻᒥᔭᕋᓗᐊᕋᑦᑕᐅᖅ ᑭᓯᐊᓂ 

ᐊᖅᑯᓯᐅᖅᑕᐅᒃᑲᓐᓂᕆᐊᖃᕐᓂᐊᖅᑐᖅ 

ᐃᖅᑲᓇᐃᔭᖅᑎᑖᖅᑐᒃᑲᓐᓂᕐᓗᑕᓗ ᑕᒪᓐᓇ 

ᓴᖅᑭᑕᐅᒍᓐᓇᓚᐅᙱᓐᓂᖓᓂ. ᖁᔭᓐᓇᒦᒃ, 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄᓛᒃ, ᑕᒪᓐᓇ 

ᐊᔭᐅᖅᑐᐃᖏᓐᓇᓚᐅᕋᒃᑮᓛᒃ ᑕᒪᓐᓇ ᓴᖅᑭᖁᓪᓗᒍ 

ᑖᒃᑯᐊ ᑮᓇᐅᔭᖅᑑᑎᒋᖃᑦᑕᖅᑕᓯ 

ᐊᐅᓪᓚᑎᑦᑎᖃᑦᑕᕐᓂᕐᒪᑦ ᐊᕙᓂᑲᓪᓚᒃ $17 

ᒥᓕᐊᓐ. ᑖᓐᓇ ᑕᑯᒋᐊᕋᔭᕋᑦᑎᒍᑦ ᑕᐃᒪ ᓄᓇᓖᑦ 

ᐱᕚᓪᓕᕈᑎᑦ ᐃᖅᑲᓇᐃᔭᕐᓂᒃᑯᑦ ᒐᕙᒪᒃᑯᑦ 

ᑮᓇᐅᔭᕐᒥᒃ ᐊᑐᓗᐊᕈᓐᓃᕈᑎᒃ ᑖᒃᑯᐊ ᑕᒪᕐᒥᒃ 

ᓵᓚᒃᓴᖅᑐᐃᓐᓇᐅᔪᓐᓇᕋᓱᒋᒐᒃᑭᑦ, 

ᑮᓇᐅᔭᖅᑐᓗᐊᕈᓐᓃᕐᓗᑎᒃ ᓄᓇᓕᖕᓃᓕᕐᓗᑎᒃ. 

 

ᐅᑯᐊ ᐊᐃᑉᐸᕆᔭᐅᔪᐃᓪᓗ 

ᒪᓕᒃᑎᑕᐅᔪᓐᓇᖃᑦᑕᓕᖅᑎᓪᓗᒋᑦ 

ᕿᑐᕐᖓᕆᔭᐅᔪᐃᑦ ᕿᒪᒃᑕᐅᓯᒪᖃᑦᑕᕐᒪᑕ 

ᐸᐃᓕᖅᖢᑎᒃ. ᖃᐅᔨᓚᐅᖅᓯᒪᒋᓪᓗᖓ 

ᐊᐅᓪᓚᕆᐊᖃᕋᓗᐊᖅᖢᓂ ᐅᓇ ᐅᓪᓗᖅ 

ᐊᐅᓪᓚᕆᐊᖃᕋᓗᐊᖅᖢᓂ ᐃᕐᓂᕝᕕᖓ 

ᐅᖓᓯᓗᐊᕐᒪᑦ ᕿᒪᒃᑕᐅᑎᑲᑕᒃᖢᓂ, ᐃᕐᓂᕐᕕᖓ 

ᖃᒡᓕᖕᒪᑦ ᐊᐅᓪᓚᓕᑕᐃᓐᓇᖅᖢᓂ ᐊᑯᓂ 

ᐊᐅᓪᓚᖅᓯᒪᔾᔮᙱᓐᓇᒥ. ᑕᒪᓐᓇ 

ᑕᑯᒋᐊᖅᑕᐅᑦᑎᐊᒃᑲᓐᓂᕆᐊᖃᕈᓱᒋᔭᕋ 

ᐱᔾᔪᑎᒋᓪᓗᒍ ᕿᑐᕐᖓᕆᔭᐅᔪᐃᑦ 

ᕿᒪᒃᑕᐅᓯᒪᓕᖅᖢᑎᒃ ᐃᓱᒪᖅᓱᖅᖢᑎᒃ ᐊᖏᕐᕋᕋᒥᒃ 

ᐊᓯᔾᔨᖅᑐᑯᓗᐃᑦ. ᐃᓅᓯᕐᒧᑦ ᑕᒪᓐᓇ 

ᐊᒃᑐᐃᓪᓚᑦᑖᖃᑦᑕᕐᒪᑦ.  

 

ᐊᒻᒪ ᑕᕝᕘᓇ ᐃᕝᕕᑦ ᐅᒃᑯᐃᕈᑎᒋᐊᖓᒍᑦ 

ᑭᖑᓪᓕᖅᐹᑦᑎᐊᒥᒃ ᖃᓪᓗᓇᐅᔭᓚᐅᑲᓪᓗᒍ 

(ᑐᓵᔨᑎᒎᓕᖅᑐᖅ) ᐋᓐᓂᐊᖃᕐᓇᙱᑦᑐᓕᕆᔨᒃᑯᒡᒎᖅ 

ᑕᑯᓐᓇᙳᐊᕐᖓᑕ ᐋᓐᓂᐊᖃᕐᓇᙱᑦᑐᓕᕆᔨᐅᔪᒥᒃ 

ᑎᒍᓯᓯᒪᔪᒥᒃ ᐃᓄᐃᑦ ᐃᓅᖃᑎᒌᓐᓂᕐᒧᑦ 

ᐅᑉᐱᕆᔭᖏᓐᓂᑦ ᐃᓅᓯᖃᑦᑎᐊᖁᓪᓗᒋᑦ. 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᑕᐃᒪ ᑕᑯᓪᓗᒍ 

ᐅᖃᓕᒫᖅᖢᒍ ᑖᒃᑯᐊ ᐅᖃᖅᑲᐅᒐᓗᐊᖅᑎᓪᓗᑎᑦ 

ᐃᑲᕐᕋᓄᒡᒎᖅ 24−ᖏᑦᑕ.  

 

ᐃᒪᓐᓇᖃᐃ ᐋᖅᑭᒋᐊᕐᓂᐊᕋᔅᓯᐅᒃ, ᒪᒃᑯᑦᑐᑯᓗᐃᑦ 

ᐃᓕᓐᓂᐊᖅᖢᑎᒃ ᓱᓕ ᕿᑐᕐᖓᖅᑖᖃᑦᑐᐃᑦ ᐃᒻᒪᖄ 

ᑖᒃᑯᐊ ᐃᕐᓂᓱᒃᓰᔪᐃᑦᑕᐅᖅ ᐃᑲᔪᕈᓐᓇᖅᑐᐃᑦ 

ᐃᓕᓐᓂᐊᖅᑐᓂᑦ ᐅᑕᖅᑭᒃᑲᓐᓂᐊᓪᓚᒋᑦ, 

ᐃᒪᓐᓇᐃᓕᐅᕈᓐᓇᕐᓗᑎᒃ. ᑕᐃᒪ 

ᓂᓪᓕᐅᑕᐅᑲᑕᖅᑲᐅᑎᓪᓗᒍ ᐅᖃᖅᑲᐅᓪᓗᑎᓪᓗ 

ᐃᓪᓂᐊᖅᑐᓕᕆᔨᒃᑯᑦ ᑕᒪᓐᓇ ᐱᓕᕆᐊᕆᖔᖅᑕᖓ.  

ᐃᓕᓐᓂᐊᖅᑐᓕᕆᔨᒃᑯᓐᓂᒃ ᑲᑐᔾᔨᖃᑎᖃᕐᓗᓯᖃᐃ 

ᑕᒪᓐᓇ ᐱᙳᖅᑎᒍᓐᓇᖅᐸᓯᐅᒃ ᐱᒋᐊᖅᑎᓪᓗᓯᐅᒃ 

ᓴᙱᒃᑎᒋᐊᒃᑲᓐᓂᕐᓗᓯᐅᒃ ᑖᒃᑯᐊᕌᓗᐃᑦ ᖃᐃᔪᓂᑦ? 

ᑖᔅᓱᒥᖓ ᐅᓂᒃᑳᕈᑎᖃᓚᐅᑲᒃᑲᒪ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): 

ᐊᐱᖅᑯᑎᒥᒃ ᑐᓴᑦᑎᐊᕋᑖᙱᓐᓇᒪ 

ᐊᖏᖃᑎᒋᔭᕋᓗᐊᕋ ᑖᓐᓇ ᒪᓕᒐᓕᐅᖅᑎ 

ᐅᖃᐅᓯᕆᕋᑖᖅᑕᖏᑦ ᐊᑕᖏᐸᓗᑦᑐᒋᑦ 

ᐱᒻᒪᕆᐊᓘᓱᕆᒐᒃᑭᑦᑕᐅᕐᖏᓛᒃ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐃᓚᒋᔭᐅᓪᓗᓂ 



ᕿᑎᖅᑰ, ᕕᕝᕗᐊᕆ 20, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4759 

ᐱᓕᕆᐊᕆᒃᑲᓐᓂᕆᐊᖃᖅᑕᕗᑦ 

ᐊᔭᐅᖁᒃᑲᓐᓂᕐᓂᐊᖅᑕᕋᓗᐊᕋ ᑕᒪᓐᓇ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒫᓐᓇ ᓅᑦᓯᒋᐊᖅᐳᖓ 

ᑲᑎᒪᔨᐊᓛᑦ ᐅᓂᒃᑳᖁᓕᖅᖢᒋᑦ. ᒪ’ᓇ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᐱᒋᐊᖅᑎᑦᑎᔪᖃᕐᖓᑦ ᓄᖅᑲᕈᒪᔪᖃᓕᖅᑐᓂ 

ᑖᓐᓇᓗ ᐊᐃᕙᐅᑎᔅᓴᐅᒐᓂ ᓈᒻᒪᓴᖅᑐᐃᑦ. 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ ᑲᔪᓯᔪᖅ.  

 

ᐃᖅᓱᖅᑏ, ᑖᒃᑯᐊ ᐅᖃᕆᐊᖅᑐᖅᓯᒪᔪᐃᑦ 

ᐊᐃᓚᐅᕐᒥᒃᑭᑦ, ᒫᓐᓇ ᓂᑯᕕᙳᓱᓕᕋᒪ 

ᐱᕙᓪᓕᐊᓂᕆᓯᒪᔭᕗᑦ ᐅᖃᖅᑎᒧᑦ ᐅᓂᒃᑳᕋ. 

ᖁᔭᓐᓇᒦᒃ. 

 

ᐅᖃᖅᑎ: ᑲᑎᒪᑐᐃᓐᓇᓚᐅᖅᑎᓪᓗᒋᑦ 

ᒪᓕᒐᓕᐅᖅᑎ ᕋᒻᐴᑦ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᐅᓪᓗᑯᑖᖑᓕᕐᒪᑦ. ᐅᖃᖅᑎ, ᑖᒃᑯᐊ ᒪᓕᒐᒃᓴᖅ 39 

ᖃᓄᐃᓕᖓᓂᐊᕐᓂᖓᓂᒃ ᐱᒋᐊᖅᑎᑦᑎᕗᖓ ᑖᒃᑯᐊ 

ᑲᑎᒪᔨᑐᐃᓐᓇᐃᑦ ᐊᖏᖅᑕᐅᖁᓪᓗᒍ. 

 

ᐃᒃᓯᕙᐅᑕᖅ: ᐱᖁᔨᕗᖔᕈᑎᒥᒃ 

ᓅᑦᓯᒋᐊᖅᓯᒪᔪᖃᕐᒪᑦ. ᑐᒡᓕᖅᓯᔪᖃᖅᐹ? ᒥᓂᔅᑕ 

ᑯᓱᒐᖅ. ᐱᖁᔨᕗᖔᕈᑦ ᓈᒻᒪᖕᒪᑦ ᐱᖁᔨᕗᖔᕈᒻᒧᑦ? 

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖁᔨᓕᕋᒪ. 

 

ᐅᖃᖅᑎ: ᓈᒻᒪᒃᓴᖅᑐᑦ? ᐱᖁᔨᕗᖔᕈᑦ ᑲᔪᓯᕈᖅ.  

 

ᐱᖓᔪᒋᓕᖅᑖᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 

ᑲᔪᓯᓗᑕ. ᑲᑎᒪᔾᔪᑕᐅᓚᐅᖅᑐᑦ ᐅᑉᓗᒥ 

ᑲᑎᒪᑎᓪᓗᒋᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 

ᐅᓪᓗᒥ ᑲᑎᒪᐅᑎᒋᔭᖓ ᕖᕝᕗᐊᕆ 21,  

 

1. ᑐᔅᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓂ  

5. ᐃᓕᓴᖅᓯᓂ ᐳᓛᕆᐊᖅᓯᒪᔪᓂ  

6. ᐅᖃᐅᓯᒃᑯᑦ ᐊᐱᖅᑯᑏᑦ 

7. ᑎᑎᖅᑲᒃᑯᑦ ᐊᐱᖅᑯᑏᑦ 

8. ᑭᐅᔾᔪᑏᑦ ᑎᑎᖅᑲᒃᑯᑦ 

ᐊᐱᖅᑯᑕᐅᓚᐅᑦᑐᓄ 

9. ᑭᐅᔾᔪᑏᑦ ᒪᑐᐃᖅᓯᒍᑎᓄᑦ  

10. ᑮᓇᐅᔭᓄᑦ ᐅᖃᐅᓯᕐᓄᑦ ᑭᐅᔾᔪᑏᑦ 

11. ᐊᑎᓕᐅᖃᑎᒌᔅᓯᒪᔪᑦ ᑐᒃᓯᕋᐅᑎᓂᑦ  

12. ᑭᐅᔾᔪᑏᑦ ᐊᑎᓕᐅᖃᑎᒌᔅᓯᒪᔪᓂᑦ 

ᑐᒃᓯᕋᐅᑎᓂ 

13. ᐅᓂᒃᑳᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᑐᐃᓪᓗ 

14. ᑎᑎᖅᑲᐃᑦ ᓴᖅᑭᑕᐅᓂᖏᑦ 

15. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑏᑦ 

16. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᒻᒥ 

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖓᓂ  

17. ᐱᖁᔨᕗᖔᕈᑏᑦ 

 ᐱᒋᐊᖅᑎᑕᖅ 62 - 3(2) 

18. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ 

 ᒪᓕᒐᒃᓴᖅ 40 

 ᒪᓕᒐᒃᓴᖅ 41 

 ᒪᓕᒐᒃᓴᖅ 42 

19. ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ 

20. ᑲᑎᒪᑐᐃᓐᓇᕐᓂ ᐱᖁᔭᒃᓴᐃᑦ ᐊᓯᖏᓪᓗ 

ᐃᓱᒪᔅᓴᖅᓯᐅᕈᑎᖃᕐᓂᖅ 

21. ᐅᓂᒃᑳᖏᑦ ᑲᑎᒪᑐᐃᓐᓇᕐᓂᐅᑉ 

22. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ 

23. ᑲᑎᒪᔾᔪᑎᔅᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᐊᒻᒪᑦᑕᐅᖅ ᑕᐃᒫᒃᑕᐅᖅ 

ᐱᔪᓐᓇᕐᓂᕐᒥᒃ ᑐᓂᔭᐅᓯᒪᑎᓪᓗᖓ ᐱᖁᔨᕗᖔᕐᒥᒃ 

ᓅᑦᓯᒋᐊᖅᑕᐅᓚᐅᖅᑐᒥᒃ ᓈᓴᐅᑎᓕᒃ 63−5(2), 

ᑖᓐᓇ ᒪᓕᒐᓕᐅᕐᕕᒃ ᑲᑎᒪᒋᐊᒃᑲᓐᓂᕐᓂᐊᖅᑐᖅ 

ᑕᓪᓕᒪᖓᐅᓕᖅᐸᖅ, ᐊᕗᓐᓂᕕᒃ 21, ᐅᑉᓛᒃᑯᑦ 

ᖁᓕᒧᐊᖅᐸᑦ.  

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᐳᖅ 17:57ᒥ



 

 

 


